
          Bəşər sivilizasiyasının ilk mədəni inteqrasiyası öyrədənlə öyrənənin qarşılıqlı ünsiyyəti 

ilə başlayır. Müəllim adlanan öyrədən şəxs intellekt və davranış etalonları ilə hər insan üçün 

karyera və ideal seçimində vacib simalardan biridir. Təcrübədən də bilindiyi kimi, tarixin ən 

qüdrətli hökmdar və mütəfəkkirləri təcrübi və nəzəri imkanlarına görə özlərini borclu saydıqları 

əsas sima müəllim olmuşdur. Aristotel–İskəndər, İbn Sina-Bəhməniyar tandemində bunu aydın 

müşahidə etmək mümkündür. İndiki universitetlərin olmadığı zamanlarda müəllimə statusu 

diplom yox, ictimai rəy verirdi. Buna görə də həqiqi müəllim olmaq hər zaman böyük səriştə, 

yüksək intellektual imkan və ictimai nüfuz tələb edir. Ulu öndər Heydər Əliyev müəllimlik 

fəaliyyətinə hər zaman yüksək dəyər verərək deyirdi: “Müəllimlik çox çətin peşədir. Həqiqi 

müəllim olmaq cəmiyyət üçün doğrudan da çox qiymətlidir. Bütün varlığımla, keçdiyim həyat 

yolu ilə həmişə məktəbə, müəllimə borcluyam”. 

Son illərdə ölkəmizdə  təhsilin bütün sahələrinin inkişafı istiqamətində əhəmiyyətli işlər 

görülmüşdür. Ötən dövr ərzində təhsilin normativ hüquqi bazası təkmilləşdirilmiş, maddi-tex-

niki təminatı istiqamətində Azərbaycan Respublikası Prezidentinin sərəncamları əsasında geniş 

tədbirlər həyata keçirilmişdir. Qəbul edilmiş “Azərbaycan Respublikasında təhsilin inkişafı üz-

rə Dövlət Strategiyası” Azərbaycan Respublikasında, keyfiyyət nəticələri və əhatəliliyinə görə 

dünya ölkələri sırasında aparıcı mövqe tutan səriştəli müəllim və təhsil menecerlərinə, qabaqcıl 

texnologiyalara əsaslanan infrastruktura malik təhsil sisteminin yaradılması üçün genişmiqyaslı 

tədbirləri əhatə etmişdir. Artıq biliklər iqtisadiyyatı və innovasiyalar dövründə təhsilin inkişafı 

ölkənin rəqabətqabiliyyətliliyinin vacib göstəricilərindən birinə çevrilmişdir. 

Naxçıvan Muxtar Respublikası Ali Məclisi Sədrinin təhsilə göstərdiyi diqqət və qayğı, 

pedaqoji kadr hazırlığındakı təkmilləşmələr, təhsilin məzmununa dövrün tələbləri baxımından 

yanaşılması, fənn kurikulumları və təhsil standartlarının tətbiqi, yeni texnologiyalara tədris pro-

sesində geniş yer verilməsi, distant təhsilin reallaşdırılması, beynəlxalq təcrübədən yaradıcı 

şəkildə istifadə olunması bu mühüm dövlət qərarının icrası yolunda ciddi addımlardır. Bu gün 

muxtar respublikamızda təhsilin bütün sahələri özünün yeni inkişaf dövrünü yaşayır. Bu ba-

xımdan ali təhsilin inkişafı istiqamətində həyata keçirilmiş tədbirlər nəticəsində muxtar respub-

likamızın ali təhsil müəssisələri nəinki regionun, dünyanın qabaqcıl universitetləri səviyyəsində 

infrastruktura malikdir. Naxçıvan Dövlət Universiteti və “Naxçıvan” Universitetinin nümunəvi 

kampus modeli və yüksək maddi-texniki imkanları regionun ali təhsil tarixinin ən parlaq na-

iliyyəti kimi qiymətləndirilir. Bu ali təhsil müssisələrində yeni təlim texnologiyalarının və qlo-

bal tədris proqramlarının səmərəli tətbiqi bölgəmizə gələn əcnəbi tələbələrin sayının artmasına 

ciddi surətdə təsir göstərmişdir. Eyni zamanda Naxçıvan Müəllimlər İnstitutunun yeni tədris 

korpusunda fəaliyyətə başlaması regionda yüksəkixtisaslı pedoqoji kadrların hazırlanmasına öz 

əhəmiyyətli təsirini göstərməkdədir.  Naxçıvan Muxtar Respublikası Ali Məclisi  Sədrinin diq-

qət və qayğısı ilə bu təhsil ocağının formalaşdırılması, onun müstəqil ali məktəbə çevrilməsi, 

elmi-pedaqoji kadr potensialının zənginləşdirilməsi, maddi-texniki bazasının möhkəmləndiril-

məsi, beynəlxalq əlaqələrinin yaradılması, respublika səviyyəli qabaqcıl ali təhsil müəssisəsi 

kimi tanıdılması istiqamətində bir sıra işlər görülmüşdür. Bu gün Naxçıvan Muxtar Respubli-

kasında bakalavriat və magistratura səviyyələrində ibtidai sinif müəllimliyi, məktəbəqədər tə-

lim və tərbiyə, təhsildə sosial-psixoloji xidmət, psixologiya ixtisasları üzrə kadr hazırlığı yalnız 

bu ali məktəbdə aparılır. Bundan başqa, muxtar respublikadakı 3 ali məktəb arasında əlavə təh-

silin bütün istiqamətləri üzrə hazırlıq yalnız burada aparılır. İnstitutda ixtisasartırma və yeni-

dənhazırlanma üzrə ayrıca bölmə vardır. Naxçıvan Muxtar Respublikasında təhsil sahəsində 

fəaliyyət göstərən orta ixtisas təhsili, ümumtəhsil,  məktəbəqədər təlim-tərbiyə, məktəbdənkə-

nar tərbiyə müəssisələrində çalışan təhsil işçilərinin davamlı peşəkar inkişafını təmin etmək 

üçün əlavə təhsilin göstərilən istiqamətləri üzrə sistemli iş aparmaq məhz bu ali məktəbə həvalə 

edilmişdir. Çünki peşəkar müəllim olmadan peqaqoji proses uğurla tamamlana bilməz. Naxçı-

van Muxtar Respublikası Ali Məclisinin Sədri cənab Vasif Talıbovun dediyi kimi: “Bu gün 

qarşımızda bir vəzifə durur: mənəviyyatca təmiz, savadlı və milli dəyərlərin daşıyıcısı olan və-

tənpərvər gənclər yetişdirməliyik. Muxtar respublikada mövcud təhsil infrastrukturu bu vəzifə-

nin icrası üçün bütün əsasları yaradır. Lakin müəllim əməyi olmadan, peşəkar təhsil kollektivi 

formalaşdırmadan yaradılan təhsil infrastrukturu faydalı iş müstəvisinə keçirilə bilməz”.  

Məhz bu amillər nəzərə alınaraq tələbələrin rəqabətqabiliyyətli və geniş dünyagörüşlü 

mütəxəssis kimi yetişdirilməsi, vətənpərvərlik və milli-mənəvi dəyərlər ruhunda tərbiyə edil-

məsi üçün institutda kompleks tədbirlər həyata keçirilməkdədir. Özünün starteji inkişaf planın-

da  keyfiyyətli təhsil mühiti yaratmaqla rəqabətqabiliyyətli pedaqoji kadr hazırlığına nail olma-

ğa çalışan  institutda müəllim hazırlığı sahəsində bir sıra hədəflər prioritet olaraq müəyyənləş-

dirilmişdir.  

Məktəb tarixi sübut edir ki, müəllimlik sənəti digər peşə sahələri kimi zamana görə yeni 

məzmun qazansa da, bütün dövrlərdə bu sənətin tək gücü öyrətdiyi qədər olmuşdur. Tarixdə 

100 ən çox öyrənilmiş şəxsiyyətlər siyahısına daxil edilən alman şair-dramaturqu, mütəfəkkir 

İ.Höte deyirdi ki, kimlərdən biz öyrəniriksə, düzgün olaraq bizim müəllimlərimiz ad-

landırılırlar, lakin hər öyrədən bu ada layiq deyil.  Yəni bir müəllim öyrədə bildiyi qədər müəl-

limdir. Çünki digər peşə sahiblərindən  fərqli olaraq bu müəddəs peşənin tək amalı öyrədə bil-

məkdir. Bəs bunun uğurlu yolları haradan başlamalıdır? Əlbəttə bu sual bütün cəmiyyətləri  hər 

zaman düşündürən və daim yenilik tələb edən problem kimi bu gün də aktuallığını saxlayır.  

Müəllim hansı keyfiyyətlərə sahib olmalıdır? Müəllim müasir çağırışlara necə cavab ver-

məlidir? Pedaqoji prosesdə müəllim nələrə diqqət etməlidir? Müəllim nüfuzu cəmiyyətdə necə 

qorunmalıdır? və s. kimi suallar ətrafında düşünərkən həm klassik milli ənənələr, həm bəşəri 

dəyərlər vəhdətdə ümumiləşdirilməlidir. Müəllim bu gün məhdud sərhədlər və çərçivələr üçün 

deyil, konkret desək, bəşər üçün lazım olan şəxsiyyəti yetişdirməyi bacarmalıdır. Çünki sabahın 

gənc şəxsiyyətinin əmək bazarı eyni zamanda  dünyadır.  

Müəllim ilk növbədə peşəsini sevməlidir. Müəllimlik peşəsinə yiyələnmək üçün şəx-

siyyətin psixoloji, nəzəri imkanları və motivasiya vəziyyəti çox önəmlidir. Bu peşə sahəsi ilə 

maraqlanan  gənclərin hələ məktəb illərində   konkret ideal təsəvvürlərə malik olması, davranış 

və həyat amalında dəqiq hədəf seçimi özü üçün aydınlaşdırılmalıdır. Təbii ki, bu marağı ya-

radan yenə müəllim olmalıdır. Yəni məktəb illərində müəllimin şəxsi nümunəsi ideal səviyyədə 

gələcək müəllimlərin yetişməsinə öz təsirini göstərə bilməlidir. Ən nəhayət, bu gün bizim qar-

şımızda duran ümdə vəzifə sabahın müəllimlərinə düzgün ixtisas seçimində yardımçı olmaqdan 

ibarətdir. Təəssüf ki, bir sıra hallarda müəllimlik ixtisaslarının seçimində sadəcə ali təhsil almaq 

həvəsi düzgün karyera seçimini üstələyə bilir. Bu zaman müəllimlik peşəsini sevdirməyin yol-

larını tapmaq bizi ciddi düşündürür.  

Müəllim peşəkar psixoloq olmalıdır. Psixologiya müəllimə hər zaman lazım olur, çünki 

müəllim  şagirdlərlə təmasda olduğu zaman psixoloji durumlarda necə hərəkət edəcəyini bil-

məlidir. İlk növbədə müəllim uşaqların yaş və fərdi xüsusiyyətlərinə dərindən bələd olmalıdır. 

Onların temperament tiplərini, hər bir temperament tipinin özünəməxsus xüsusiyyətlərini, hansı 

uşağa necə yanaşmaq lazım olduğunu, uşaqların diqqəti, hafizəsi, onların xüsusiyyətləri, tə-

fəkkür və təxəyyülün inkişaf səviyyələri, nitqi və s. haqqında elmi biliklərə yiyələnməlidir. 

Ümumiyyətlə götürüldükdə müəllimi psixoloji biliklərsiz təsəvvür etmək mümkün deyildir.  

Hər şeydən əvvəl, müəllim dərin müşahidə qabiliyyətinə malik olmalı, şagirdlərinin bütün 

müsbət və mənfi cəhətlərini görməli, onların irəliləyişlərini və geriliyini dərhal duymalı, onları 

cavabsız qoymamalıdır. İkincisi, müəllim dərin analitik təfəkkürə malik olmalı, baş verən bütün 

situasiyaları, o cümlədən, şagirdlərin irəliləmə və geriləmə səbəblərini, onlara təsir edən amil-

ləri təhlil edə bilməli və müvafiq nəticələr çıxarmağı bacarmalıdır. Üçüncüsü, müəllim tədris 

prosesini yüksək emosional fonda, şagirdləri maraqlandıra biləcək səviyyədə, onlarda gərginlik 

https://az.wikipedia.org/wiki/Tarixd%C9%99_100_%C9%99n_%C3%A7ox_%C3%B6yr%C9%99nilmi%C5%9F_%C5%9F%C9%99xsiyy%C9%99tl%C9%99r_siyah%C4%B1s%C4%B1
https://az.wikipedia.org/wiki/Tarixd%C9%99_100_%C9%99n_%C3%A7ox_%C3%B6yr%C9%99nilmi%C5%9F_%C5%9F%C9%99xsiyy%C9%99tl%C9%99r_siyah%C4%B1s%C4%B1

yaratmadan, lakin qəlblərini həyəcanlandıra biləcək səviyyədə təşkil etməyi və şagirdləri öy-

rənməyə, yeni biliklər kəsb etməyə ruhlandırmalıdır.  Dördüncüsü, müəllim şagirdlərin dü-

şüncəsinə, hisslərinə, fikirlərinə, ideya və istəklərinə hörmətlə yanaşmağı, onları qiymətləndir-

məyi özündə tərbiyə etməli, humanizmin  yüksək səviyyəsinə malik olmalıdır. Müəllim rast-

laşdığı neqativ hadisələrin təsirində olmaqla sosial-psixoloji problemlərin doğurduğu 

gərginliyi auditoriyalara daşımalı deyil. Çünki auditoriyaya daxil olanda optimist ovqat 

və enerjili davranış dərsin gedişatını müəyyənləşdirən əsas amilə çevrilir. 

Müasir müəllim qarşısındakı şagirdin gələcəyini görməyi də bacarmalıdır. Darvin, 

Eynşteyn və başqa tanınmışlar heç də orta məktəbdə parlaq şagirdlər olmayıblar. Bəzi qabiliy-

yətlər  müəllimlərin istədiyi zaman inkişaf etməyə də bilər. Bu məsələ  onların gələcəklərini 

şübhə altına almağa haqq vermir.   

Müasir müəllim bütün yeniliklərdən xəbərdar olmalı, daim özünütəkmilləşməyə 

önəm verməlidir. Daimi çalışqanlıq, davamlı dinamizm bu peşədə təkmilləşməni 

şərtləndirən əsas amillər sayıla bilər. Müasir dünya təhsilində bir sıra metodiki qaydalar 

artıq kompüter vasitəsilə həyata keçirilir. Əgər bir müəllim lazımi qədər kompüter bilik-

lərinə malik deyilsə, şagirdə necə bilik verə bilər?  

Müasir mərhələnin ən mühüm təhsil trendlərindən biri ucqar kənd və ya şəhər mər-

kəzində yerləşməsindən asılı olmayaraq, bütün məktəblərin bərabər təminata malik olmasıdır. 

Minnətdarlıq hissi ilə qeyd etməliyik ki, Naxçıvan Muxtar Respublikasında bu formul uğurla 

həyata keçirilmişdir.  

Son illərdə ölkəmizdə təhsil sisteminin  informatlaşdırılması, elektron dərslik, vasitə və 

resursların geniş tətbiq sahələrinin mövcudluğu, təhsil müəssisələrinin  kompüter avadanlığı ilə 

təmin olunması,  son illər uğurla həyata keçirilən müəllimlərin diaqnostik qiymətləndirilməsi, 

yerdəyişməsi, tələbə transferi, birinci siniflərə qəbul kimi layihələr məhz İKT-nin geniş tətbi-

qinə əsaslanır.  Bunun üçün müasir müəllim: 

 özünü dəyişdirə, inkişaf etdirə, yeniləyə bilməli; 

 dünyaya açılan qapılardan istifadə edə bilməli; 

 inkişafda olan texnologiyalara yaxından bələd olmalıdır.  

Müasir pedaqogika elminin tələblərinə görə daha səmərəli, motivləşmiş tədris vasitələ-

rindən istifadə, kompüterləşmə, təhsilin informasiyalaşması müəllimin potensialının, peşəkar 

təfəkkürünün formalaşmasına əhəmiyyətli təsir göstərə bilir. Bu baxımdan,  bu günün müəllimi: 

 ümumi təhsilin müasir məzmununun müəyyənləşdirilməsində, dərsliklərin hazırlanmasında 

mütəxəssis və alimlərin bərabərhüquqlu tərəfdaşına çevrilməlidir; 

 fərqlənən müəllimlərin xarici ölkələrdəki həmkarları ilə təcrübə mübadiləsi aparması, inno-

vativ təhsil layihələrində iştirak etməsi, mətbuat səhifələrində çıxışları üçün imkanları geniş 

olmalıdır. Bunun üçün müasir müəllim ən azı  bir xarici dili bilməlidir; 

 müəllimlərin ixtisasartırma kursları, seminar və treninqlərdə peşəkarlıq səviyyələrinin ar-

tırılması daim diqqətdə saxlanılmalıdır; 

 nümunəvi  müəllimlərin  təcrübəsinin  öyrənilməsi  və  yayılması  olduqca vacib məsələ kimi 

həllini tapmalıdır.  

Müəllimin peşəkar inkişafı beynəlxalq təcrübədə ən uğurlu tətbiq kimi yüksək 

dəyərləndirilir. Bu gün dünyada ən inkişaf etmiş təhsil ölkələri sırasında  öndə olan  Finlandiya 

sistemində  müəllimlər gün ərzində cəmi dörd saat məktəbdə olur və həftədə 2 dəfə peşəkar 

təkmilləşmə kurslarına gedirlər. Eyni zamanda müəllimlər işə qəbul olunarkən 3 mərhələdə 

imtahandan keçməlidirlər: 1. ixtisas bilikləri; 2. müsabiqə mərhələsi; 3. dərs dinləmə mərhələsi.  

Müasir müəllim yeni təlim texnologiyalarına dərindən bələd olmalıdır: 
 ənənəvi dərsdə təlim müəllim-dərslik-şagird paradinamikası ilə qurulurdusa, müasir dərsdə 

şagird-dərslik-müəllim paradinamikası üstünlük təşkil edir və şagirdlərin hərtərəfli inkişafı 

təmin edilir; 

 müasir dərsdə gözlənilən nəticə, əsasən, alınır; 

 müasir dərs şəxsiyyətyönümlü olur; 

 müasir dərsdə inkişafetdiricilik əsas meyar kimi nəzərdə tutulur. 

İctimai mənafe anlayışı və cavabdehlik hissinin formalaşdırılması şəxsiyyətyönümlü 

təhsil islahatının əsas hədəflərindən biridir.  Fəlsəfədə belə bir deyim mövcuddur: 

“şəxsi inkişaf ictimai inkişafdan, xoşbəxtlik şəxsi ictimai  rifahdan asılıdır”.  Cəmiyyətin 

tərəqqisi hər bir şəxsin rifahına xidmət edir. Hər bir cəmiyyətin inkişafı orada ictimai 

mənafenin qorunma dərəcəsindən asılıdır. Bu mənada müasir müəllim həm də bütün varlığı ilə 

ictimai mənafe daşıyıcısı olmalıdır. Ümummilli lider Heydər Əliyev müəllimin  əməyini 

yüksək qiymətləndirərək deyirdi: “...Məhz müəllim doğma yurdumuzu sevməyi, hamının rifahı 

naminə vicdanla işləməyi müdrikliklə və səbirlə bizə öyrətmiş və öyrədir. Hər birimizin öz 

müəllimi vardır və biz bütün ömrümüz boyu onun xatirəsini hörmətlə, minnətdarlıqla 

qəlbimizdə yaşadırıq”. 

Təhsil sahəsində dinləyicilərdə cavabdehlik hissinin formalaşdırılması da günümüzün 

vacib məsələlərindəndir. Sadə bir misalla fikrimi əsaslandırmaq istərdim. Finlandiya təhsil 

sistemində xidmətçi işi yoxdur. Burada bütün işlər növbə ilə şagirdlər tərəfindən həyata 

keçirilir. Bu sadə prosedurun yeganə məqsədi şagirdlərdə məsuliyyət və cavabdehlik hislərini 

formalaşdırmağa xidmət edir. Dövlətimiz tərəfindən bütün təhsil müəssisələrində yaradılmış 

maddi-texniki vasitələr, avadanlıqların sazlığı, təmizlik və səliqə-sahman  məktəb cavabdehləri 

ilə yanaşı şagird və tələbə kollektivini də düşündürməlidir ki, bu da gələcəkdə daha geniş 

anlamda dövlətçilik, vətən, ölkə miqyasında ifadə oluna bilsin.  

Müəllim üçün ən vacib keyfiyyətlərdən biri humanistlikdir. Humanistliyi olmayan 

müəllim tələbkarlıqda nəyəsə nail olsa da, şagirdlərinin qəlbinə yol tapa bilmir, onların 

sevgisini, rəğbətini qazana bilmir. V.A.Suxomlinski yazırdı: “Tərbiyəçinin ən qiymətli 

keyfiyyətlərindən biri insanlıqdır, uşaqlara dərin məhəbbətdir, atanın, ananın səmimi nəvazişi 

ilə müdrik ciddiliyini və tələbkarlığını özündə birləşdirən məhəbbətdir”. 

Yaxşı müəllim nə deməkdir? sualına V.A.Suxomlinski belə cavab verirdi: “O, ilk 

növbədə, uşaqları sevən insandır, onlarla ünsiyyətdən sevinc tapır, inanır ki, hər bir uşaq yaxşı 

insan ola bilər, uşaqlarla dostluq etməyi bacarır, uşaqların sevincini və kədərini ürəyinə sala 

bilir, uşağın qəlbini oxuyur və heç vaxt unutmur ki, özü də vaxtilə uşaq olub. 

Unutmamalıyıq ki, müəllim milli şüuru inşa edən sosial mühəndisdir. Müəllim 

dövlətimizin və millətimizin mənəvi təhlükəsizliyini qoruyan mənəviyyat keşikçisidir. Dövlət 

rəmzləri və atributlarının öyrədilməsi tədris etdiyi fənnin növündən asılı olmayaraq hər bir 

müəllimin borcudur. Bir halda ki, söhbət şəxsiyyət formalaşdırmaqdan gedir, bu zaman 

vətənpərvərlik tərbiyəsi öndə durur. “Təhsil haqqında” qanunda təsbit olunduğu kimi, 

müəllimin vəzifəsi Azərbaycan dövləti qarşısında öz məsuliyyətini dərk edən, xalqın milli 

ənənələrinə və demokratiya prinsiplərinə, insan hüquqları və azadlıqlarına hörmət edən, 

vətənpərvərlik və azərbaycançılıq ideyalarına sadiq olan, müstəqil və yaradıcı düşünən 

vətəndaş və şəxsiyyət yetişdirməkdir. 

Dərsin mövzusu yox, onun çatdırılma üsulu və mühiti önəmlidir. Bu günün 

müəllimi təkcə bilik ötürməklə, hazır şablonu yazıb tələbənin yaddaşında saxlamaqla ilə 

kifayətlənməməlidir. Daha çox düşünməyi öyrənmək məqsədilə bilik aşılamalıdır. 

Həyatda elə  situasiyalar vardır ki, orada konkret bilik və hazır düstur köməyə 

çatmayacaq. Bu zaman situasiyanın təsiri altında dünənin şagirdi və tələbəsi həmin anda 

ən doğru qərarı vermək bacarığına malik olmalıdır. Beləliklə, dərsi maraqlı edən təkcə 

mövzunun bütün təfsilatı ilə çatdırılması deyil, onun hansı üsul və metodologiya ilə 

ötürülmə keyfiyyətidir.  

 Müasir müəllimin təlim fəaliyyətinə daxil olan şərtlərdən biri də yeni dərsi sinifdə 

mənimsətməkdir. Bu isə müəllimdə “öyrənməyi öyrətmək” qabiliyyətinin olmasının 

göstəricisi hesab olunur. Hazırda bir sıra qabaqcıl dünya ölkələrinin təhsil sistemlərində  ev 

tapşırıqları yoxdur.  

Müəllim mütaliə etmədiyi gün “ölür”. Nəzərə almalıyıq ki, müasir şagirdin məlumat 

əldə etmək imkanları az qala müəlliminkindən çoxdur. Şagirdlərindən geri qalmamaq üçün 

müəllim üzərində işləməyi özünün bir nömrəli işi hesab etməlidir. Bu baxımdan, kitabların 

oxunmasının zəruruliyinin dövlət səviyyəsində təbliği və təşviq olunması tam zamanında və 

obyektiv maraqlar çərçivəsində yüksək əhəmiyyətə malikdir.  Naxçıvan Muxtar Respublikası 

Ali Məclisi Sədrinin  2017-ci  il 28 avqust tarixində imzaladığı “Oxunması zəruri olan kitablar” 

haqqında Sərəncamı ilə təqdim olunan kitablar və zaman-zaman bu siyahıya yeni əsərlərin əlavə 

edilməsi oxucu zövqünün sistemli formalaşdırılması ilə yanaşı, mütaliəyə olan marağı gündən-

günə artırmaqdadır. 

Bu günlərdə işıq üzü görən “Pedaqoji fikir tarixindən” adlı kitab Naxçıvan Muxtar 

Respublikası Ali Məclisinin Sədri yanında Bilik Fondu tərəfindən 10 min nüsxədən ibarət nəfis 

şəkildə tərtib olunaraq pedaqoji ictimaiyyətə təqdim edilmişdir. Kitabda pedaqoji fikir tarixində 

mühüm əhəmiyyəti olan pedaqoji-didaktik mətn nümunələrinin seçilib yerləşdirilməsi 

oxunaqlılıq baxımından və tərbiyəvi əhəmiyyətinə görə tədqiqatçılıq səriştəsi ilə ümumiləş-

dirilmiş mənbə kimi diqqətimizi çəkməkdədir. “Pedaqoji fikir tarixindən” adlı  kitabın “Oxun-

ması zəruri olan kitabların siyahısı”na daxil edilməsi bu siyahını zənginləşdirməklə yanaşı, 

müəllimlik fəaliyyətinə, pedaqoji prosesə  dövlətimizin yüksək qayğısını  ifadə edir. Əsərdə 

pedaqoji fəaliyyət zamanı cəmiyyətin bütün təbəqələrini yalnız bir amala – təhsil, tərbiyə, 

mütərəqqi təlim metodları istiqamətinə yönəldən fikirlər toplanmışdır.  

Müəllim şagirdlərinin mənəvi dünyasının memarı olmalıdır. Pedaqoji işdə 

mənəviyyatın rolu daha böyükdür, ona görə ki, burada əxlaqın özü pedaqoji funksiyaları yerinə 

yetirir. Müəllim əhəmiyyətli dərəcədə şagirdlərin daxili aləmini, mənəvi simasını 

formalaşdırır.  

Bu mənada müəllim təlim-tərbiyə prosesində nəinki həlledici fiqur, o cümlə-

dən  xalqın gələcəyini formalaşdırmaqda ən vacib şəxsdir. Xalqımıza məxsus milli-mənəvi 

dəyərlərin qorunması sahəsində şagirdlərin tərbiyələndirilməsi, onlara nizam-intizam, şagird 

davranışı, geyim mədəniyyəti, müəllim-şagird-valideyn münasibətlərində mövqeyi, böyüklərə 

hörmət, kiçiklərə qayğı prinsiplərinə riayət etməsi və sair kimi vərdişləri aşılamaq son dərəcə 

vacibdir. Bunun üçün müəllim: 

 mövzuları mənəviyyat, elm və məntiqlə bağlayaraq ümidverici şəkildə izah etməli; 

 mütləq qarşısında duran şəxsə dəyər verməli; 

 bütün şagirdləri bərabərhüquqlu görməli və rəftar etməli; 

 tərbiyə etmək xüsusiyyətinə malik olmalı; 

 tərbiyəçi xüsusiyyətinə uyğun, mədəni səviyyəsi yüksək olmalıdır. 

Müəllim-şagird münasibətləri əməkdaşlıq müstəvisində qurulmalıdır. Bunun üçün 

ilk növbədə müəllimlərdə bir sıra qabiliyyətlərin olması zəruri tələb kimi qarşıya qoyulur. Bu 

məsələ ilə bağlı müasir pedaqogikada da xeyli araşdırmalar aparılmış və müəyyən nəticələrə 

gəlinmişdir. Xüsusən, müəllimin müasir dövr üçün xarakterik olan qabiliyyətləri son 

tədqiqatlarda ayrıca qeyd edilir. Belə ki, pedaqoji qabiliyyətlər müəllimin keyfiyyətləridir və 

onlar yeddi qrupa ayrılır: 

1. təşkilatçılıq qabiliyyəti; 

2. təlim (öyrətmə) qabiliyyətləri; 

3. perspektiv qabiliyyətlər; 

4. kommunikativ (ünsiyyət) qabiliyyətlər; 

5. suqqestiv (təlqinedici) qabiliyyətlər; 

6. tədqiqatçılıq qabiliyyəti; 

7. elmi-idraki qabiliyyətlər. 

 Göründüyü kimi müasir təlimin hərtərəfli inkişafı üçün hər cür maddi-texniki və 

qanunvericilik imkanları yaradılmışdır. Hər il ali məktəblərə qəbul imtahanının nəticələri və ali 

təhsil müəssisələrinin nüfuzunun gücləndirilməsi istiqamətində əldə edilmiş nəticələr təsdiq 

edir ki, Naxçıvan Muxtar Respublikasında təhsil islahatları uğurla davam etdirilir. Bütün bu 

nailiyyətlər müəllim məsuliyyətini daim artırmalı, göstərilən etimada uyğun daha innovativ 

metodlara üstünlük verməlidir. 

KURİKULUM VƏ FƏNLƏRİN TƏDRİSİNDƏ İNTEQRASİYA  

MƏSƏLƏLƏRİNƏ DAİR 

 

2006-cı il oktyabrın 30-da Azərbaycan hökuməti tərəfindən təsdiq olunmuş “Azərbaycan 

Respublikasında ümumi təhsilin konsepsiyası (Milli Kurikulum)”  özünün nəticəyönümlü 

xarakterinə və şəxsiyyətyönümlü mahiyyətinə görə ölkəmizin tarixində mühüm sənəd kimi 

dəyərləndirilir. Müasir Azərbaycan şəraitində təhsilalanların ehtiyac və tələbatlarını konkret 

təlim nəticələri formasında ifadə etməklə fərqlənir.  

Kurikulum islahatını zəruri edən səbəblər aşağıdakılar olmuşdur: 

• cəmiyyətdə yeni ictimai münasibətlərin yaranması; 

• planlı iqtisadiyyatdan bazar iqtisadiyyatına keçid; 

• dünya təhsil sisteminə inteqrasiya; 

• informasiya əsrinin tələbləri; 

• təhsilin məqsəd və vəzifələrinə yeni baxış və yanaşmaların formalaşması; 

• mövcud ümumi təhsil proqramlarının müasir tələblərə cavab verməməsi.   

Hazırda Azərbaycan özünün təhsil sistemini dünyanın ən mütərəqqi ölkələrinin təhsil 

prinsiplərindən istifadə etməklə təkmilləşdirir, məzmun və struktur dəyişiklikləri aparır. İnsanın 

həyati bacarıqlara malik bir şəxsiyyət kimi formalaşması istiqamətində səmərəli fəaliyyət 

göstərir. Azərbaycanda təhsil sahəsində islahatlar məhz bu məntiqə uyğun olaraq pillə-pillə 

aparılır. Azərbaycan Respublikasının Prezidenti möhtərəm İlham Əliyev cənabları demişdir: 

“Bütün işlər məhz məktəbdən başlayır, təhsilə diqqət, müəllimə qayğı həmişə olmalıdır. Bütün 

dövlət orqanları bu tövsiyələri eşitməli və praktik həyatda bunu təmin etməlidirlər”. 

Azərbaycanın tarixində artıq tələbyönümlü bir təhsil sistemi formalaşır. Cəmiyyətimizin 

ehtiyac və tələbatlarına uyğun belə bir təhsil sisteminin qurulmasında demokratikləşdirmə, 

humanistləşdirmə, inteqrasiya, diferensiallaşdırma, fərdiləşdirmə, humanitarlaşdırma mühüm 

pedaqoji prinsiplər kimi nəzərə alınır. Şəxsiyyətin maraq və ehtiyaclarını, arzu və istəklərini 

əsas götürməklə təhsil alanların mənafeyinə xidmət göstərmək ön plana çəkilir. Beləliklə, 

təhsilin bütün sahələrində dönməz xarakterə malik, ardıcıl və sistemli işlərə rəvac verilir. O 

cümlədən kurikulum islahatları elmi əsasda məqsədyönlü, planlı şəkildə aparılır. 

Milli Kurikulum əsasında ibtidai məktəb üçün on bir və digər fənnlərin kurikulumlarının 

hazırlanaraq təsdiq olunması ölkəmiz üçün tamamilə yeni bir hadisə olmuşdur. Təhsil 

kurikulumları xarakterinə görə iki yerə ayrılır. Onlardan birincisi fənyönümlü, ikincisi isə 

şəxsiyyətyönümlü kurikulumlar adlanır. 

Fənyönümlü kurikulumlar məzmun etibarilə elm sahəsini, onun mükəmməl anlayışlar 

sistemini əhatə etməklə bilavasitə bu anlayışların mənimsənilməsinə istiqamətləndirilir. Belə 

kurikulumların keyfiyyətində biliklərin həcmi və miqdarı böyük rol oynayır. Bütün praktik 

bacarıqların yerinə yetirilməsində məqsəd biliklərin möhkəmliyini, davamlılığını artırmağa 

xidmət göstərməkdən ibarət olur. 

Şəxsiyyətyönümlü kurikulumlar bilavasitə həyati bacarıq və vərdişlərə üstünlük 

verilməsi ilə fərqlənir. Bu kurikuluma görə insanın gələcək həyat fəaliyyətində lazım olacaq 

praktik bacarıq və vərdişlər əhatə edilir, onun əqli fəaliyyətlə bağlı qabiliyyətlərinin 

formalaşması ön plana çəkilir. 

Yeni olan fənn kurikulumları həm də özünün səciyyəvi xüsusiyyətləri ilə fərqlənir. 

Azərbaycan təhsilinin müasir durumu baxımından daha çox əhəmiyyət daşıyan həmin xüsusiy-

yətlər aşağıdakı məzmunda olması ilə diqqəti cəlb edir: 

Fənn kurikulumları nəticəyönümlü xarakterə malikdir. 

Bu xüsusiyyət onu əvvəlki proqramlardan kəskin şəkildə fərqləndirir. 

Nəticəyönümlülük müasir kurikulumların hazırlanmasında nəzərə alınan mühüm didaktik 

prinsiplərdən biri hesab edilir. Təlim prosesindən əldə olunacaq nəticələrin əvvəlcədən 

müəyyən edilməsi və onun məzmuna gətirilməsi bu prinsipin başlıca cəhətlərindən biri kimi 

dəyərləndirilir. 

Fənn kurikulumları şagirdyönümlülüyü ilə seçilən sənəddir. 

Fənn kurikulumlarında öz əksini tapan bütün nəticələr şagirdlərə, onların inkişafının 

izlənilməsinə yönəldilmişdir. 

Fənnin ümumi məsələlərindən biri kimi məqsəd və vəzifələrin belə müəyyənləşdirilmə-

sində şagird şəxsiyyətinin formalaşması və inkişafı diqqət mərkəzində saxlanılmışdır. Onların 

sinifdən-sinfə, bir təhsil pilləsindən digərinə keçirilməsinin tənzimlənməsi, inkişafın istiqamət-

ləndirilməsi ön planda saxlanılmışdır. 

         Artıq kurikulum anlayışı Azərbaycan pedaqoji fikrində özünəməxsus mahiyyət kəsb 

edərək yer tutmuşdur: “Kurikulum təlim prosesi ilə bağlı bütün fəaliyyətlərin səmərəli təşkilinə, 

məqsədyönlü və ardıcıl həyata keçirilməsinə imkan yaradan konseptual sənəddir”. 

Fənn kurikulumlarında  fənnin məzmunu standartlar şəklində ifadə olunur. Məzmun 

standartları şagirdlərdən gözlənilən ümumi təlim nəticələrini fənnin imkanları baxımından 

xüsusiləşdirir. Hər bir standart iki mühüm komponentdən ibarətdir: məzmun (bilik) və 

fəaliyyət (bacarıq). Standartlar öyrədiləcək məzmundan xəbər verir və bacarığın xüsusiyyətini 

göstərir. Yəni nəyin öyrədiləcəyi və öyrədilənlərin necə nümayiş etdiriləcəyi aydın təsvir edilir. 

Hər bir standart alt standartlarla müşayiət edilir. Tədqiqatçılar alt standartları aşağıdakı kimi 

səciyyələndirirlər: 

1. Alt standartlarda mürəkkəb fikirlər daha sadə fikirlərə bölünür. 

2. Alt standartlar təlim məqsədlərinin müəyyən olunması üçün zəmin olan komponentləri əks 

etdirir. 

3. Sinifdən-sinfə keçdikcə alt standartlar dəyişir. 

 

   STANDART 

 

Məzmun 

Şagird nəyi bilir? 

 Fəaliyyət 

Bildiyini necə nümayiş etdirir? 

               

Biliyin kateqoriyyaları 

 

 

Deklarativ 

Prosedural 

Kontekstual 

  

 Şagirdlərdə müxtəlif qabiliyyət və yönümün vaxtında üzə çıxarılması, möhkəmləndiril-

məsi, materialın şüurlu surətdə mənimsədilməsi, onların idrak qabiliyyətlərinin inkişaf etdiril-

məsi üçün təlimin inteqrasiyası vacibdir. “Azərbaycan Respublikasında ümumi təhsilin Kon-

sepsiyası (Milli Kurikulum)”nda təhsilin inteqrativliyi əsas prinsip kimi nəzərdə tutulmuşdur. 

Milli kurikulum təhsildə fəndaxili və fənlərarası inteqrasiyaya xüsusi önəm verir. Müxtəlif 

sahələr üzrə biliklərin inteqrasiyası şagird təfəkküründə ətraf aləm haqqında vahid, sistemli 

dünyagörüşün formalaşmasına kömək edir.  

İnteqrativ kurikulum şagirdyönümlü, humanistləşən təhsilin fəlsəfəsidir və təlim 

strategiyalarının qurulması işində böyük rol oynayır. Qeyd olunan konsepsiyada ümumi təhsilin 

pillələri və bu pillələr arasında əlaqə və ardıcıllığın gözlənilməsi, bilik, bacarıq və vərdişlərin 

təhsil pillələri üzrə konsentrik inkişaf etdirilməsi vacib pedaqoji tələb kimi qoyulmuşdur. 

         Bacarığın xüsusiyyətləri 

İdraki (koqnitiv) 

Affektiv (emosional) 

Psixomotor (hərəki) 

Müasir dünyada sürətlə gedən sosial, mədəni və texnoloji dəyişikliklər qlobal düşünmə 

tərzinin əhəmiyyətini xeyli artırır. Belə olan halda təlim prosesində şagirdlərə ayrı-ayrı fənlər 

üzrə verilən bilik və bacarıqların passiv istehlakçısı deyil, əksinə, ətraf aləmin dərk edilməsinə 

yaradıcı təfəkkürlə münasibət bəsləyən subyektlər kimi yanaşılmasına gətirib çıxarır. Bu isə o 

zaman mümkündür ki, təhsil səviyyələrində öyrənilən fənlər və onların əhatə etdiyi mövzular 

ayrı-ayrı deyil, əlaqəli-inteqrativ şəkildə tədris olunsun. 

“İnteqrasiya” termini XX əsrin sonundan daha fəal istifadə olunmağa başlasa da, onun 

ifadə etdiyi mahiyyət və məzmun həyat yarandığı gündən mövcud olmuş, onun varlığını təşkil 

etmişdir. Zaman-zaman diferensial yanaşmalar hissələrə bölünməni, ayrılmaları tənzimlədiyi 

kimi, inteqrasiya prosesləri də bütövləşmələrin, tamamlanmaların nəticəsi kimi meydana 

çıxmışdır. Bütün elm sahələrində, o cümlədən sosiologiyada və pedaqogikada inteqrasiya 

önəmli yer tutmuşdur. Ona görə də, pedaqogikada “inteqrasiya”, “inteqrativlik”, eləcə də 

“təhsildə inteqrasiya” və sair anlayışlardan daha çox istifadə olunur. 

Mövcud dünya təcrübəsi göstərir ki, təlim prosesində müxtəlif inteqrasiya üsullarından 

istifadə etmədən heç bir fənnin, o cümlədən ətraf aləmin miqdar və forma münasibətlərini 

öyrənən riyaziyyatın tədrisində istənilən nəticəni əldə etmək mümkün deyil. Belə ki, təlimin 

stimullaşdırılmasında, şagirdlərin fəallığının təmin edilməsində, nəzərdə tutulan məzmunun 

ətraflı mənimsədilməsi və şagirdlərin elmi dünyagörüşünün formalaşdırılmasında inteqrasiya-

nın rolu inkarolunmazdır.  

         Ümumiyyətlə, inteqrasiya dedikdə təlim prosesində şagirdlərin təfəkküründə ətraf 

aləmin tam və vahid obrazını formalaşdırmaq üçün təlimin məzmun komponentlərinin 

sturuktur əlaqələr əsasında sistemləşdirilməsi başa düşülür.  

Təhsil sahəsində inteqrasiyanın bir neçə növü tətbiq edilir:  

Fəndaxili inteqrasiya - hər bir fənn üzrə anlayış, bilik və bacarıqların əlaqələndirilməsini 

nəzərdə tutur. Bu növ inteqrasiya tədris materialını ayrı-ayrı tədris vahidlərində cəmləşdirməklə 

fənnin məzmun sturukturunu müəyyən edir. Bununla da məzmunun informasiya cəhətdən 

tutumlu olması, şagirdlərdə daha əhatəli bacarıqların formalaşdırılması təmin olunur.  

İbtidai təhsil səviyyəsində riyaziyyatın tədrisində fəndaxili inteqrasiya geniş tətbiq edilir 

və konsentirik prinsipə əsaslanan spiralvari quruluşa malikdir. Fəndaxili inteqrasiya həm üfüqi, 

həm də şaquli olur.  

Üfüqi inteqrasiya fənn üzrə məzmun xətlərini əlaqələndirməklə, müvafiq məzmun 

standartlarının müəyyən tədris vahidlərində ifadə olunmasını təmin edir.  

Şaquli inteqrasiya sinifdən-sinfə tədricən dərinləşən və genişlənən məzmun xətləri 

arasında varisliyi təmin edir.  

Fənlərarası inteqrasiya bir neçə fənnin əhatə etdiyi ortaq bilik və bacarıqların sintezi 

olmaqla, bir fənnə aid anlayışların və metodların digər bir fənnin tədrisində istifadəsini nəzərdə 

tutur. Belə inteqrasiya müxtəlif fənlər arasında məntiqi əlaqələrin qurulmasına xidmət edir. Bu 

proses eyni bir bacarığın ayrı-ayrı fənlər vasitəsilə daha da təkmilləşdirilməsini təmin etməklə 

təlim prosesinin səmərəliliyinin artırılmasına şərait yaradır. Fənlərarası və fəndaxili 

münasibətlərin, sadəcə, əlaqə deyil, inteqrasiya xarakteri daşıması bu münasibətlərin daha sıx 

və möhkəm olmasına, onun bütöv bir prosesə çevrilməsinə şərait yaradır. Müəllimlər pedaqoji 

prosesdə ondan daha səmərəli qaydada istifadə etmək imkanı qazanırlar. Bundan əlavə, 

fənlərarası və fəndaxili inteqrasiya interaktiv öyrənməyə geniş yol açır, şagirdlərin təbiət, 

cəmiyyət və insanlar haqqında qarşılıqlı əlaqələr şəraitində qurulmuş biliklərə  yiyələnməsini 

stimullaşdırır.  

İnteqrasiya nəticəsində tədris materialının yığcamlılığı təmin edilir, təkrara yer verilmir, 

şagirdlər artıq yüklənmir və tədris vaxtına qənaət edilir. Onlar az vaxt içərisində çox, həm də 

bir-biri ilə üzvi əlaqədə formalaşmış biliklər əldə edirlər. Bu məqsədlə uşaqları inteqrativ 

biliklər əldə etməyə hazırlayan fənlərarası əlaqəyə geniş yer verilməlidir. Bunun təmin edilməsi 

üçün müəllim bütün fənlər üzrə proqram materiallarına yaxşı bələd olmalı, fənlərarası əlaqədən 

istifadə etməyin yollarını, onun metodikasını dərindən bilməlidir. 

Fənlərarası əlaqə prosesində tədris fənni şagirdlər tərəfindən yaxşı mənimsənilir, bir neçə 

fənn üzrə bilik, bacarıq və vərdişlər təkrarlanır, nəticədə, biliyin şagirdlər tərəfindən sistemli 

mənimsənilməsi təmin edilir. 

Belə qənaətə gəlmək olar ki, fənlərarası əlaqədən ardıcıl şəkildə istifadə etmək tədrisin 

səviyyəsini yüksəldir, şagirdlərin təfəkkürünü inkişaf etdirir, dünyagörüşünü genişləndirir. 

Buna görə də məktəblərdə təhsilə ayrı-ayrı fənlərin öyrədilməsi kimi deyil, XXI əsrin tələb 

etdiyi həyati bacarıqların inkişaf etdirilməsi prosesi kimi baxılmalı, şagirdlər həyat boyu 

öyrənməyə hazırlanmalıdır. 

  

                        
 

İnteqrasiyanın dərslərdə rolu çox böyükdür. Bu dərsin daha dolğun, daha maraqlı, daha 

rəngarəng, daha anlaqlı olmasına zəmin yaradır. Fəndaxili və fənlərarası inteqrasiyalar eyni 

zamanda şagirdlərdə mənimsəməni yüksəltməklə yanaşı, onlara fərəh verir, ruh verir. 

Təcrübəmizə əsaslanaraq onu da qeyd edək ki, bütün fənləri inteqrasiya etmək mümkündür. 

Məsələn, riyaziyyat dərsini Azərbaycan dili, təsviri incəsənət, musiqi fənləri ilə inteqrasiya 

etmək şagirdləri dərsi tez qavramalarına, onlarda yeni bacarıq və vərdişlərin yaranmasına 

imkan verir.  Kimya dərsini fizika və biologiya fənləri ilə, riyaziyyat dərsini fizika, kimya və 

biologiya, tarix dərsini isə Azərbaycan dili, coğrafiya fənləri ilə inteqrasiya etmək tədris 

prosesini daha maraqlı  və yaradıcı edir.  

        Azərbaycan dili dərslərində həm fəndaxili, həm də fənlərarası inteqrasiya çox gözəl, 

maraqlı, dolğun nəticə əldə etməyə imkan yaradır. Təcrübə göstərir ki, şagirdlərin bilik və 

bacarıqlarının formalaşmasında  inteqrasiyanın rolu çox böyükdür. 

 

 

 

 

 

 

 

 

 

 

 

 

 

 

 

 

https://www.facebook.com/1500969840121805/photos/a.1501651770053612/1529268347291954/?type=3&eid=ARCInDtDKKyDyNKluJnmc3hEyEd6vuXVtXMel7wFPWSuD1Uaedf7JxeBV_fsEn2Fd9UxUnBiBvT1lFwr&__xts__[0]=68.ARAuufTGYgyIp6YPpiBydbKGCzpvBc-fzIrb_rBPzbcHy7faIIuuN5auBaBlcV3HtLhqZY80qgSiePYoPlPJUS7Eg2-uBgZ6QR0lDHRIJo5HerkR_WZc4Bhq5P_C6pro14zy-wCVQ-_AsoFAGnBTAGQyi8a4uZ9LDdl5pVXzgqN9TbGNXHmO8qiWibmx9dLGwAzQzNiQHV2FEhLd-G3D-fOGNfd9CAZaY-ksvB2DoMoWXrd9V6xTSAOR5Wt3wv-qgyz928MMomr3-ns7lNNEndyXsJZvHTs210qVX7Kq10bLO1HlUA1QoqiAzaYgVxDQ8XJTN0U&__tn__=EHH-R

YENİ TƏHSİL SİSTEMİ HAQQINDA DÜŞÜNCƏLƏR 

 

  Son illər özünün yeni inkişaf dövrünə qədəm qoymuş Azərbaycan təhsilinin əsas 

xüsusiyyətlərindən biri odur ki, təhsil ayrı-ayrı sahələr üzrə deyil, bütövlükdə kompleks şəkildə 

inkişaf etdirilir. Təkcə onu göstərmək kifayətdir ki, milli təhsilimizin dünya standartlarına 

uyğunlaşdırılması üçün 1999-cu ildən başlayaraq 15 inkişafyönümlü Dövlət Proqramı təsdiq 

olunub və uğurla həyata keçirilməkdədir. 

    Ölkəmizdə uğurla həyata keçirilən fundamental Azərbaycan təhsil sisteminin dünya təhsil 

sisteminə inteqrasiya olunması günün vacib məsələlərindən birinə çevirmişdir. 2006-cı ildə 

qəbul edilmiş “Azərbaycan Respublikasının ümumi təhsil Konsepsiyası (Milli Kurikulum)” 

demokratik, humanist prinsiplərdən çıxış etməklə şagirdlərin maraq və ehtiyaclarına cavab 

verən, dövlətin təhsil siyasətini əks etdirən sənəddir.  

     Keçən əsrin 90-cı illərində respublikamızda  dünyanın mütərəqqi təhsil modellərindən 

biri olmaqla geniş miqyasda tətbiq olunan kurikulum modelindən istifadə etmək üçün hazırlıq 

işlərinə başlanılmışdır. Azərbaycan təhsil sisteminin bu modelə keçməsi tamamilə zərurətə 

çevrilmişdi. Təsadüfi deyil ki, müstəqil Azərbaycanın memarı, ulu öndər Heydər Əliyev 

demişdir: “İndi təhsil sistemində islahatların əsas məqsədi ondan ibarətdir ki, Azərbaycan təhsil 

sistemi dünya təhsil sisteminin standartlarına uyğunlaşsın”. 

     Hazırda respublikamız özünün təhsil sistemini dünyanın ən mütərəqqi ölkələrinin təhsil 

prinsiplərindən istifadə etməklə təkmilləşdirir, onun həm məzmununda, həm də strukturunda 

dəyişikliklər aparır, təhsilin insanın həyati bacarıqlara malik bir şəxsiyyət kimi formalaşması 

istiqamətində səmərəli fəaliyyət göstərməsinə şərait yaradır. İlk dəfə 2007-ci ildə I-IV siniflərdə 

bu modelə keçən Azərbaycan təhsili pillə-pillə irəliləyərək indiki səviyyəyə yüksəlmişdir. Artıq 

2018/2019-cu tədris ilində Azərbaycan ümumtəhsil məktəblərinin son XI sinfi də kurikulum 

təhsili ilə uğurla irəliləyir.  

    Təbii ki, yeni  sistemə keçərkən milli təhsilimiz çox gərgin bir dövr yaşamalı oldu. 

Bundan qismən qaçmaq üçün ilk növbədə, ABŞ, Rusiya, Hollandiya, Avstraliya, İngiltərə, 

Finlandiya, İsveç, Türkiyə, Kanada və başqa ölkələrin bu sahədəki təcrübələri öyrənilməli 

təhlillər aparılmalı idi. Sonra kurikulum modelini tam başa düşən mütəxəssislərin hazırlanması 

üçün müəyyən bir dövr keçməli idi. Çünki yeni proqramların və onlara uyğun dərsliklərin bu 

modelin tələblərinə uyğun tərtib edilməsi həmin mütəxəssislərdən xüsusi bilik və səriştə tələb 

edir. Tətbiq edilən təhsil islahatlarının daha uğurlu aparılmasında ağırlıq mərkəzi daha çox 

müəllimin üzərinə düşdüyündən müəllimin hazırlığı və onun inkişafı istiqamətində hər hansı 

dəstəkverici tədbirlərin həyata keçirilməsi zəruri bir məsələ kimi meydana çıxırdı. İnamla 

demək lazımdır ki, həmin vəzifələrin yerinə yetirilməsində respublikamızda çox böyük uğurlar 

qazanılmışdır. Amma bütün bunlarla bərabər milli kurikulumun tətbiqinə mənfi təsir göstərən 

bir sıra çatışmazlıqlar var ki, onlardan bəziləri haqqında fikirlərimi bölüşmək istəyirəm. 

       1. Yuxarıda qeyd etmişdik ki, təhsil islahatlarının daha uğurlu aparılmasında əsas ağırlıq 

müəllimin üzərinə düşür. I siniflərdə islahatlara başlanmasından 10 ildən artıq keçməsinə 

baxmayaraq, hələ də məktəblərdə müəllimlərimizin istər pedaqoji, istərsə də psixoloji cəhətdən 

bu işə hazırlıqlı olduğu görünmür. Ona görə də müəllim hazırlayan ali təhsil müəssisələrində 

kurikulum tədris sistemi haqqında daha geniş miqyasda biliklər verilməsi, məktəblərə gələn 

gənc müəllimlərin pedaqoji və psixoloji cəhətdən hazırlanması günün tələbinə çevrilir. 

Müəllimlərin hazırlığı, vaxtaşırı yeniliklərlə məlumatlandırılması sahəsində bizim mütəxəssis 

dəstəyinə ciddi ehtiyacımız var ki, bu sahədə mən ən böyük potensialı Naxçıvan Müəllimlər 

İnstitutunda görürəm. Naxçıvan Müəllimlər İnstitutu müəllimlərin ixtisasının artırılmasında 

üzərinə düşən missiyanı layiqincə yerinə yetirir. Keçmiş Müəllimləri Təkmilləşdirmə 

İnstitutunun varisi kimi Naxçıvan Müəllimlər İnstitutu bu gün muxtar respublika təhsil siste-

minin metodiki mərkəzi hesab olunur və bu təhsil ocağının qabaqcıl elmi-pedaqoji 

təcrübəsindən daha çox yararlanmaq imkanları var. 

      2. Artıq yeni dərsliklərin ikinci nəşrinin həyata keçirilməsinə baxmayaraq dərsliklərdə 

hələ də ciddi səhvlərə rast gəlmək olur. Ali təhsil müəssisələrinin təcrübəli mütəxəssislərinin 

və məktəblərin qabaqcıl ixtisas müəllimlərinin iştirakı ilə vaxtaşırı ayrı-ayrı dərsliklərin 

müzakirəsini keçirib, təkliflərlə Azərbaycan Respublikası Təhsil Nazirliyinə müraciət edilməsi 

faydalı olar.  

    3. Məktəbdaxili qiymətləndirmə haqqında çoxsaylı qaydaların tətbiq olunmasına bax-

mayaraq, hələ də qiymətləndirmə standartlara uyğun deyil və tələblərə cavab vermir. Hazırki 

qiymətləndirmə sisteminin təhlili zamanı bir sıra problem və nöqsanlar aşkara çıxır: 

a) dəqiq müəyyənləşdirilmiş qiymətləndirmə standartlarının olmaması səbəbindən qiymət-

ləndirmə prinsiplərinin pozulması; 

b) qiymətləndirməyə və onun üsullarına müxtəlif yanaşmalar; 

c) nailiyyətlərin qiymətləndirilməsi prosesində şagird fəaliyyətinin nəticələrinin obyektiv 

əsaslandırılmaması; 

d) müasir qiymətləndirmə metodlarının istifadə təcrübəsinin məhdudluğu, mütəxəssislərin bu 

sahədə hazırlıq səviyyəsinin aşağı olması, buna görə də yanlış yanaşmalar  meydana çıxması 

və s.     

Qeyd etmək lazımdır ki, Azərbaycan Respublikasının Təhsil Nazirliyi əvvəlki 

Qiymətləndirmə Qaydalarını bir az da təkmilləşdirərək tədris ilinin I yarımilinin sonlarında yeni 

Qiymətləndirmə Qaydaları və qaydaların tətbiqi üçün bir neçə tövsiyə hazırlayıb müvafiq 

strukturlara göndərmişdir. Yenə də Qaydalarla Tövsiyələr arasında ciddi uyğunsuzluq var. 

Kiçik summativ qiymətləndirmələrdə xüsusilə ciddi təzadlar var. Məsələn, “Qaydalara” görə, 

tərtib olunan sualların 20%-i asan, 30%-i orta, 30%-i çətin və 20%-i daha çətin səviyyəli 

hazırlanmalıdır. Tövsiyələrdə isə göstərilir ki, səviyyələr üzrə də 20 bal, 30 bal, 30 bal və 20 

bal, yəni cəmi 100 ballıq şkala ilə qiymətləndirmə aparılmalıdır. Nümunələrin birində 100 bal 

yaratmaq üçün suallar 8+6+5+1=20 kimi bölünür. Bu isə sualların 40%+30%+25%+5%=100% 

kimi bölünməsi deməkdir və “Qaydalara” tamamilə ziddir.  

      Düşünürəm ki, məsul şəxslər məktəbdaxili qiymətləndirmənin aparılmasında yaranan 

uyğunsuzluğu qısa zamanda aradan qaldıracaqlar. 

   Doğrudur, dilimizdə uzun illər xarici dillərdən keçərək sanki bizimkiləşən terminlər 

vardır və bu sözlər pedaqoji ictimaiyyət tərəfindən qəbul edilmişdir. Təhsil islahatının 

aparıldığı son illərdə dilimizə o qədər yeni terminlər daxil olmuşdur ki, artıq təhsilin dili 

ağırlaşmış, qəlizləşmişdir. Məsələn, niyə “induktiv”-yeni bilik verən, “deduktiv”-bilikləri 

möhkəmləndirən, “inteqrasiya”-əlaqə (fəndaxili və ya fənlərarası), “resurs”-dərsin təchizatı, 

“fasilitator”-bələdçi (müəllim), “formativ”-cari, gündəlik, “holistik”-ümumi, tam; interaktiv 

təlim-fəal təlim, “konseptual”-dəyişməz, “portfolio”-şagirdlərin işlərinin yığılması, 

“summativ”- yekun qiymətləndirmə kimi səslənməsin? Məncə, bunlar haqqında düşünməyə 

dəyər. 

 Qeyd edilən irad və təkliflər müasir dövrdə təhsilin keyfiyyətinin idarə olunması, inkişaf 

dinamikasının izlənilməsi, proqnozlaşdırılması üçün real vəziyyətin öyrənilməsi məqsədini 

daşıyır. Deyildiyi kimi, Azərbaycan özünün təhsil sistemini dünyanın ən mütərəqqi ölkələrinin 

təhsil prinsiplərindən istifadə etməklə təkmilləşdirir, məzmun dəyişiklikləri aparır. Təlim-

tərbiyə prosesinin təkmilləşdirilməsində real vəziyyətin öyrənilməsi də vacibdir. Tətbiq 

edildikcə yaranan bu və ya digər mülahizələrin zamanla öz həllini tapacağına inanırıq.  

ELEKTRON  LÖVHƏ TEXNOLOGİYALARI TƏDRİS  PROSESİNİN  

ƏYANİLİYİNDƏ ƏLVERİŞLİ  VASİTƏ KİMİ 

 

 Müasir dövrümüzdə müxtəlif sahələrdə, əsasən, təhsil sahəsində mütəxəssislərin 

informasiya və kommunikasiya texnologiyaları ilə, xüsusilə, elektron lövhə texnologiyaları ilə 

işləmək və onlardan düzgün istifadə etmək bacarığına çox böyük önəm verilir. Bu isə 

informasiya və kommunikasiya texnologiyaları (İKT) sahəsində biliklərə yiyələnməyi zəruri 

edir. İKT-nin tədrisdə tətbiqinin ən müasir üsullarından biri də tədris prosesində elektron 

lövhələrdən istifadə edilməsidir.  Tədris prosesində elektron lövhələrdən və elektron lövhələrin 

proqram təminatından istifadə edilməsi dərsin əsas prinsiplərindən birini, onun əyaniliyini 

təmin edir.  

 Elektron lövhə – tədris prosesinin müəllim və şagirdin aktivliyi şəraitində aparılmasını 

təmin edən bir texnologiyadır. Elektron lövhə proqramları tədris prosesinin maraqlı, məzmunlu, 

rəngarəng, daha dolğun şəkildə qurulmasını təmin edir. Smart lövhə vasitəsilə qurulmuş dərslər 

şagirdi işləməyə, düşünməyə, axtarıcılığa, yaradıcılığa, tənqidi və yaradıcı təfəkkürün 

inkişafına şövq edir. 

 Elektron lövhənin bir üstün cəhətini də xüsusi qeyd etmək lazımdır ki, onun üzərində 

aparılan bütün əməliyyatları, dərsin gedişini, hazırlanmış testləri, modelləri kompüterin daimi 

yaddaşında saxlamaq və dəfələrlə istifadə etmək olar. Belə imkanlar müxtəlif səbəbdən dərsləri 

buraxan şagirdlər və ya təlimdən geri qalan uşaqlar üçün xüsusi əhəmiyyətə malikdir. Belə ki, 

şagird iştirak edə bilmədiyi dərsin elektron variantı ilə sonradan tanış ola bilər və ya təlimdən 

geri qalanlar həmin materialı tam qavrayana kimi təkrar-təkrar kompüterdə izləyə bilərlər. 

Elektron tədris prosesində şagirdlərin hamısı lövhəyə çıxıb müəllimin bütün tapşırıqlarını 

yerinə yetirməkdə həvəsli olurlar. İnteraktiv rejimdə tədris olunan dərslər bütün şagirdlər, o 

cümlədən passiv, utancaq, müəyyən fiziki və ya psixoloji qüsuru olanların dərs prosesinə aktiv 

qoşulmasına şərait yaradır. 

Elektron lövhə texnologiyaları vasitəsilə zəngin, güclü aktivlərlə dolu dərs qurulur. 

İnteraktiv proqramlarla dərslərə canlılıq qatılır. Səs, animasiya, cədvəllər, virtual 

laboratoriyalar hər bir mövzuya uyğun şəkillərin, musiqilərin internet vasitəsilə tapılması bir 

daha interaktiv dərs mühiti yaradır və tədris prosesinin maraqlı, zəngin olmasını təmin edir.  

Elektron lövhələrin tətbiq edilməsi təhsilin keyfiyyətini yüksəldir, didaktikanın əsas 

prinsipini – əyaniliyi təmin edir. Elektron lövhələr kompüterə qoşulur və bu məqsədlə, həm 

masaüstü, həm də dizüstü kompüterlərdən istifadə etmək olar.  Proyektor lövhənin üst hissəsinə 

yerləşdirilir. Elektron lövhədə istifadə olunan sensor qələm  ActivPen  adlanır və əməliyyatlar 

bu qələm vasitəsilə həyata keçirilir. Belə ki, qələm vasitəsi ilə həm proqramları, həm də lövhədə 

yerləşən şəkil, mətn və  obyektləri idarə etmək mümkündür. 

Elektron lövhə proqramlarından ən geniş yayılanı Smart Notebook proqramıdır. Həm 

metodiki, həm də texniki cəhətdən maraqlı dərs qurmaq üçün Smart Notebook proqramında 

bütün imkanlar vardır. Bu güclü virtual laborator proqram, fiziki və kimyəvi hadisələri 

modelləşdirməyə, biologiya, anatomiya, coğrafiya, kimya, fizika və s. fənn mövzuları üzrə 

virtual təlimlər aparmağa imkan yaradır. 

Elektron lövhə texnologiyalarından istifadə etməklə tədris prosesində müəllim 

təşkiledici, əlaqələndirici, istiqamətverici və məsləhətverici, şagirdlər isə təcrübəçi, tədqiqatçı 

və yaradıcı subyektlər kimi fəaliyyət göstərirlər.  

 Tədris prosesinin interaktiv rejimdə aparılması üçün, onun əyaniliyinin təmin edilməsi 

üçün elektron lövhə texnologiyaları əvəzsiz vasitələrdir. 

ŞAGİRDLƏRİN NAİLİYYƏTLƏRİNİN QİYMƏTLƏNDİRİLMƏSİNDƏ 

TAKSONOMİYALARIN  ROLU VƏ ƏHƏMİYYƏTİ 

 

Bəlli olduğu kimi, təlim prosesində taksonomiyaların əhəmiyyəti mühümdür. 

Taksonomiyalar təlim məqsədlərinin əlaqəliliyini və əhatəliliyini təmin etməklə yanaşı, fənn 

üzrə məqsədlərin müxtəlif səviyyələr baxımından zəncirvari düzülüşünü təmin edir. 

“Taksonomiya” termini - biologiya elmindən götürülmüşdür, mənası isə obyektlərin 

qarşılıqlı əlaqə üzərində qurulması, təsnifatı və ya sistemləşdirilməsi deməkdir. Məzmun 

standartları fəaliyyət baxımından idrakı, emosional və psixomotor bacarıqlara bölünür. Bu 

bacarıqlar onların inkişaf səviyyələri üzrə taksonomiyalarda iyerarxik (“iyerarxiya” yunan 

sözləri hieros (müqəddəs) + arche (hakimiyyət)- dən əmələ gəlmişdir. Mənası bir şeyin 

hissələrinin və ya elementlərinin ən yüksəyindən ən aşağıya qədər ardıcıllıqla düzülməsi; aşağı 

həlqələrin yuxarı həlqələrə tabeçilik qaydası; mərkəzləşdirilmiş strukturların idarəetmə 

prinsipi. İkinci mənada iyerarxiya- vəzifələrin bir-birinə tabe olunnmuş halında düzülməsidir) 

qaydada düzülür. Taksonomiyalar təlimi daha ardıcıl və səmərəli qurmağa zəmin yaradır. 

Dünyada taksonomiyalar çoxdur. Lakin bunlardan yalnız üçü təlim üçün səmərəli hesab olunur. 

1956-cı ildə Amerika psixoloqu Benjamin Blum tərəfindən (koqnitiv, affektiv və psixomotor) 

pedoqoji məqsədlərin taksonomiyası hazırlanmışdır. Taksonomiyalar təlim prosesində böyük 

rol oynayırlar. Onlar təlimdə aşağıdakı imkanları yaradırlar: 

- təlim məqsədlərini düzgün müəyyənləşdirmək; 

- problemləri düzgün müəyyənləşdirmək və şagirdlər üçün tapşırıqlar tərtib etmək; 

- qoyulmuş məqsədlərə uyğun qiymətləndirmə vasitələri seçmək; 

- təlim nəticələrinə əsaslanaraq refleksiyanı düzgün seçmək, bu və ya digər materialın 

öyrənilməsində şagirdlərin hansı çətinliklərlə qarşılaşdığını müəyyən etmək.  

B.Blum bu taksonomiyanı təklif etməklə öyrənmə fəaliyyətinin 3 əsas növünü müəyyən 

etmişdir. 

1) öyrənmə – idraki bacarıqlar; 

2) affektiv öyrənmə – hiss və emosional sahələrdə inkişaf; 

3) psiximotor öyrənmə – fiziki və ya praktiki bacarıqlar. 

  Öyrənmə fəaliyyəti növlü kateqoriya kimi düzülə bilər. 

1. Koqnitiv öyrənmə idraki və əqli bacarıqlar əsasında biliklər əldə etməkdir. Bu öyrənmə 

metoduna xüsusi faktların dərk edilməsi, üsul və nümunələr, intellektual qabiliyyətin və 

bacarıqların inkişafına xidmət edən fəaliyyətlər toplusu daxildir.  

 Koqnitiv öyrənmənin 6 əsas bölməsi vardır. 

1. bilik – məlumatı nağıl etmək və ya müəyyənləşdirmək;  

2. qavrama – materialı başa düşmək, mənanı dərk etmək, dəyişmək, izah etmək, sözlərini 

dəyişmək, təsvir və ya şərh etmək; 

3. tətbiq – məlumatdan istifadə etmək və yeni şəraitdə metodları, konsepsiyaları tətbiq 

etmək; 

4. təhlil –  ayrı-ayrı hissələrə ayırma və bu hissələrin tama necə aid olmasını təyin etmək; 

5. sintez – yeni ideyaların yaranması üçün köhnə ideyalardan istifadə, verilmişləri 

ümumiləşdirmək və bir neçə sahə üzrə bilikləri əlaqələndirmək; 

6. qiymətləndirmə – məlumatın dəyərliliyini və ya səmərəli istifadə imkanlarını müvafiq 

meyarlara və standartlara əsasən müəyyən etmək. 

Məqsədlərin səviyyələri üzrə (bilik, qavrama, tətbiq, təhlil, sintez, qiymətləndirmə) 

əlaqəli şəkildə müəyyənləşdirilməsi müəllimi yanlız məlumatları yadda saxlamağı öyrətmək 

kimi uğursuz tədris fəaliyyətindən qoruyur. Taksonomiyalar təkcə müəllimin fəaliyyətinə 

rəngarənglik qatmayıb, həm də şagirdin nail olacağı məqsədlərinin əhatə dairəsi baxımından 

geniş və dəqiq olmasını təmin edir. Aparılan araşdırmalar göstərir ki, müəllimlər çox zaman 

təlimi taksonomiyaların aşağı səviyyələrində təşkil etsələr də, qiymətləndirmə vasitələri 

hazırlanan zaman onları  taksonomiyaların yuxarı səviyyələrinə aid edirlər.  

Müəllimlər təlim fəaliyyətlərini, qiymətləndirmənin üsul və vasitələrini, 

taksonomiyaların səviyyələri baxımından dəyərləndirməklə belə uyğunsuzluqların qarşısını ala 

bilərlər. Bu, kurikulumun qurulmasında mühüm komponentdir. 

         Məsələn: 1-ci sinif 

Fənn: Həyat bilgisi 

Mövzu:Yarpaqlar 

Standart: 1.1.1 

 təlim məqsədi: Varlıq və hadisələri xarakterik əlamətlərinə görə fərqləndirir. Yarpaqları 

əlamətlərinə görə fərqləndirir. 

 təqdim edilən təlim məqsədini standartın reallaşması baxımından təhlil edir. 

 aid olduğu  taksonomiyaların növünü və səviyyələrini təyin edir. Həmin səviyyəyə uyğun 

test tapşırıqlarını hazırlayır.  

 müvafiq qiymətləndirmə meyarlarını müəyyən edir. 

Qrup işi üçün qiymətləndirmə meyarları: 

 yarpaqları ölçüsünə görə fərqləndirir; 

 formasına görə fərqləndirir; 

 rənginə görə fərqləndirir; 

 aid olduğu bitkiyə görə fərqləndirir; 

 üzərindəki xətlərə – “damar quruluşu”na görə fərqləndirir.  

         Qrupla iş zamanı şagirdlərin müzakirə bacarıqlarının qiymətləndirilməsi üçün meyarlar: 

 yarpaqların rənglərinin dəyişməsinə dair müzakirələrdə fəal iştirak etdi; 

 fikrini nümunələr gətirməklə əsaslandırdı; 

 yoldaşının fikrini diqqətlə dinlədi; 

 fikrini bildirən zaman başqalarının fikirlərinə  hörmətini nümayiş etdirdi. 

         Uşaqlar hamısı eyni hazırlıq səviyyəsində məktəbə gəlmir və ya təhsilə eyni münasibət 

bəsləyən ailələrdə böyümürlər. Bu səbəbdən  hər bir şagirdin təlimi onun mövcud bazasından 

çıxış edərək təşkil edilməlidir. Məhz bu baxımdam taksonomiyalar uşaqların hazırlıq 

səviyyəsini müəyyənləşdirmək və müvafiq  təlim şəraiti yaratmaq baxımından müəllimin ən 

güclü silahıdır. Eyni zamanda müəllim təlim prosesində fərdiləşdirmə prinsipinə də xüsusi yer 

verməlidir. 

 Təlimin fərdiləşməsi yalnız ilkin səviyyənin müəyyənləşdirərək müvafiq şərait yaratmaq 

baxımından əhəmiyyətli olmayıb, həm də onlara veriləcək təlim yükünün müəyyən edilməsində 

əhəmiyyətli vasitədir. 

 Şagirdlərin fərdi imkanları müəyyən ediləndən sonra onlara taksonomiyaların müxtəlif 

səviyyələrində hazırlanmış tapşırıqlar verməklə ayrı-ayrı qruplar və fərdlərə fərdi yanaşma 

təmin edilir. Beləliklə, səviyyədən-səviyyəyə hər bir şagirdin inkişafı müəllimin tam 

nəzarətində olur. 

Müəllim məktəbdə formativ qiymətləndirmə aparan zaman da taksonomiyaların 

mərhələlərindən istifadə etməlidir. 

Məsələn: 

I səviyyə, adətən, qiymətləndirilmir. 

II səviyyə – bilmə, qavrama. Bu səviyyə biliyin kateqoriyalarına görə deklarativ biliyə 

sahib olan şagirdlərə verilir.  

III səviyyə – təhlil, tətbiq. Bu səviyyə prosedural biliyə sahib olan şagirdlərə verilir. 

IV səviyyə – analiz, sintez. Bu səviyyə kontekstual biliyə sahib olan  şagirdlərə verilir.  

 Tədris prosesində müəllimin bunları nəzərə alması təlimin düzgün qiymətləndirilməsi 

üçün ən vacib amillərdən biridir. 

 



NAXÇIVAN MÜƏLLİMLƏR İNSTİTUTU  

 

22 

 

BÖLMƏ 1. ÜMUMİ TƏHSİLDƏ KURİKULUM İSLAHATININ KONSEPTUAL 

MƏSƏLƏLƏRİ 

 

Südabə MƏMMƏDOVA 

Pedaqogika üzrə fəlsəfə doktoru, dosent 

Naxçıvan Müəllimlər İnstitutu 

s.mammadova@list.ru 

 

KURİKULUMLARIN TƏHLİLİ MƏSƏLƏLƏRİ 

 

Dilimizdə çoxmənalı söz kimi işlənməyə başlamış kurikulum termini, öz mahiyyəti 

etibarilə Azərbaycan pedaqoji elm sahəsində geniş yer tutur.  

Təhsil sistemimizdə “Kurikulum” adı altında  hazırlanmış bu konseptual sənəd özündə 

təlim prosesi ilə bağlı bütün fəaliyyətlərin təşkilini və həyata keçirilməsini əks etdirməklə ha-

zırkı tədris planını, tədris proqramlarını, habelə şagirdə və onun hazırlıq səviyyəsinə verilən 

tələbləri, hər bir dərsin konkret inkişafetdirici məqsədlərini, metodik təminatını, qiymətləndir-

mə modelini, texniki təchizatını və s. əhatə edir, fənlərin inteqrasiyasına xüsusi diqqət yetirir, 

müəllim və məktəb qarşısında duran vəzifələri və onların konkret həlli yollarını göstərir.  

 Təhsil kurikulumları xarakterinə görə iki yerə ayrılır: fənyönümlü kurikulumlar və şəx-

siyyətyönümlü kurikulumlar. 

 Fənyönümlü kurikulumlar məzmun etibarilə elm sahəsində mühüm fənlər və anlayış-

ların mənimsənilməsinə istiqamətləndirilməklə, təhsilin keyfiyyətinin artırılmasında biliklərin 

həcmi və miqdarının əhəmiyyətini nəzərə çatdırır. Biliklərin möhkəmliyi və davamlılığının ar-

tırılması məqsədilə praktik bacarıqların yerinə yetirilməsi önəm daşıyır.  

 Şəxsiyyətyönümlü kurikulumlar isə həyati bacarıq və vərdişləri önə çıxarır. Bu ya-

naşma insanın gələcək həyat fəaliyyətində lazım olacaq praktik bacarıq, vərdişlərə önəm verir 

və onun əqli fəaliyyətinin formalaşmasında üstünlük təşkil edir. 

 Fənn kurikulumlarının xüsusiyyətləri aşağıdakı məzmundadır: 

1. Fənn kurikulumları nəticəyönümlüdür. 

Bu isə onu əvvəlki proqramlardan kəskin olaraq fərqləndirir. Nəticəyönümlülük – təlim 

prosesindən əldə ediləcək nəticələrin qabaqcadan müəyyən edilməsi və məzmun standartlarına 

gətirilməsi cəhətdən dəyərlidir. 

2. Fənn kurikulumları şagirdyönümlüdür. 
 Fənn kurikulumlarındakı nəticələrin hər biri şagirdlərin maraq və tələbatının ödənilmə-

sinə, onların inkişafının izlənilməsinə yönəlmişdir. 

 Fənnin məqsəd və vəzifələrinin müəyyənləşdirilməsində şagird şəxsiyyətinin formalaş-

ması və inkişafı diqqət mərkəzində saxlanılır. Onların bir təhsil pilləsindən digərinə keçməsi 

inkişafın istiqamətləndirilməsilə əlaqədardır. 

         Şagirdlərin subyekt kimi formalaşması müvafiq təlim şəraitinin yaradılmasını mühüm 

edir. Şagirdin idraki, hissi və psixomotor bacarıqlarının müəyyən olunmuş həddə çatması üçün 

təlimdə ən müasir texnologiyalardan istifadə etmək, humanist və demokratik prinsiplərə söy-

kənən müvafiq iş üsulları və formalarını seçmək nəzərdə tutulur. 

         Tədris proqramları mövzuların tədris ardıcılığını, qazanılacaq bilik, bacarıq və qabiliy-

yətlərin həcmini mövzulara, yaxud paraqraflara verilən saatların miqdarını müəyyən edən döv-

lət sənədidir.  

          Fənn kurikulumlarında fənnin məzmunu standartlar şəklində ifadə olunur.  

         Məzmun standartları gözlənilən ümumi təlim nəticələrini fənnin imkanları baxımından 

xüsusiləşdirir. Hər bir standart əsas sayılan iki komponentdən ibarətdir: məzmun (bilik) və fə-

aliyyət (bacarıq). Standartlar öyrənilməsi nəzərdə tutulan məzmundan xəbər verir və fəaliyyətin 

xüsusiyyətini göstərir. Yəni nəyin necə üzə çıxarılacağı təsvirini yaradır.  

Hər bir standartı alt-standartlar müşayiət edir. Alt-standartları aşağıdakı kimi səciyyələn-

dirirlər: 

1. alt-standartlarla mürəkkəb fikirlər daha sadə fikirlərə bölünür. Bilik və bacarıqlar daha 

da şaxələnmiş şəkildə balaca detallaradək qeyd edilə bilir. 

2. alt-standartlar təlimin məqsədlərini müəyyən edən komponentləri əks etdirir. 

3.  alt-standartlar sinifdən-sinfə keçdikcə dəyişilir.  

Məzmun ümumi xarakter daşıyır və alt-standartlarda hissələrə bölünərək biliyin deklara-

tiv, prosedural və kontekstual adlanan üç böyük kateqoriyasından birinə aid olur.  

Deklarativ bilik anlayışların dərk edilməsində məlumat xarakterli biliklər kimi qəbul 

edilə bilər. Bu bilik növü verilən fənlə bağlı mühüm informasiyalar kimi dəyərləndirilir və bil-

mə, anlama mənasını verir. Deklorativ bilik yaddaşa əsaslanır. Belə biliklərdən şagirdin idraki 

fəaliyyətinin təşkili zamanı yerində və qədərincə istifadə edilməlidir.     

Prosedural bilik prosesi təmsil edir. Fənn üzrə mühüm vərdiş və proseslər kimi qəbul 

edilə bilər. Fəaliyyətin icrasına dair prosedur qaydalar və problemin həlli zamanı istifadə edilən 

biliklər prosedural biliklər hesab edilir. 

Prosedural bilikdən tapşırıqların yerinə yetirilməsi zamanı istifadə edilir. 

Kontekstual bilik alınan informasiyaların yeni mənalarının üzə çıxarılması prosesi kimi 

qəbul edilir və problem həll edilərkən əldə olunan yeni biliklər olaraq qəbul edilir.  

Kontekstual nəzəriyyəyə əsasən, təlim o zaman baş verir ki, şagird aldığı bilik çərçivə-

sində yeni informasiyalar və ya biliklər kəşf etsin. İnformasiyaların kəşfi məzmunda yeni məna 

axtarmaqla və həmin mənaları inandırıcı şəkildə izah etməklə həyata keçirilir. 

 Məzmun standartlarının fəaliyyət xətti taksonomiyaların köməyi ilə sistemləşdirilir və 

yalnız idraki, emosional və psixomotor taksonomiyaları təhsil üçün əhəmiyyətli hesab edilir. 

 İdraki fəaliyyəti əks etdirən standartlar, əsasən, intellektual bacarıq və vərdişlərin inkişaf 

etdirilməsinə istiqamətlənir. Müxtəlif fənlər üzrə məzmun standartlarının fəaliyyət (bacarıq) 

komponentinin tərtibində idraki bacarıqlardan sistemli şəkildə istifadə edilir. 

Məzmun standartlarında öz əksini tapmış üçüncü əsas sahə psixomotor bacarıqlardır. Bu 

fəaliyyət əzələ inkişafını və hərəki fəaliyyəti əhatə edir. 

 Standartlarda nəzərdə tutulan ikinci mühüm sahə isə affektiv (emosional) taksonomiya-

lardır.  

Affektiv taksonomiyalar şagirdlərin hissi yanaşma, dəyər və emosiyalarının inkişafı 

üçün böyük əhəmiyyət daşıyır. Emosiyalar şagirdlərin dəyərlərə münasibətini inkişaf etdirmək-

də əvəzsiz vasitədir və bu dəyərlər üzərində bir qədər dayanmaq istərdik. 

 Təhsilə özündə dili, dini, mentaliteti, milli bacarıqları, adət-ənənələri əks etdirən dəyər 

kimi baxılır. Bu dəyərlərin formalaşmasında şəxsiyyətin düzgün istiqamətləndirilməsi, mə-

dənilik, kollektivçilik, sistemlilik, mükəmməllik, tamlıq kimi xüsusiyyətlər əsas aparıcı prin-

siplər kimi çıxış edir. Şəxsiyyətin öz dilinə və dininə məhəbbəti, hörməti onu digər din və dil-

lərdən üstün tutması, zənginliyini və təmizliyini qoruması, onların gözəlliyini hər fürsətdə nü-

mayiş etdirməsi bu dəyərlərə ictimai rəğbət hissi oyatmış olur. Şəxsiyyətin milli mentaliteti, 

milli bacarıqları, adət-ənənələri özündə ehtiva etməsi, onda əqli fəaliyyətin formalaşması səbə-

bindən irəli gəlir ki, bu da milli kurikulumun üstünlüklərindəndir. Bu mənəvi keyfiyyətləri 

özündə daşıyan hər bir şəxs kollektivdə və ailədə mehriban ortam, qarşılıqlı güzəşt, düzlük, 

halallıq, yüksək intellekt nümayiş etdirir, hər cür israfçılıqdan uzaq, qənaət və şükür içərisində 

mükəmməl həyat sürür. Bu cür dəyərlərimizə önəm vermək, onları gələcək nəslə ərmağan et-

mək hər bir təhsilalanın üzərinə mənəvi borc və böyük məsuliyyət qoyur. Belə yanaşmalar in-

sanın gələcək həyatında lazım olacaq praktik bacarıq və vərdişlərə önəm verməklə əqli fəaliy-

yətinin formalaşmasında üstünlük təşkil edir. Kurikulumların təhlili onu göstərir ki, əgər bu 

yeni və müasir təhsil sisteminin bütün tələbləri ödənərsə, bütövlükdə cəmiyyətimiz bundan 

fayda görər.  

MÜASİR  TƏHSİL SİYASƏTİ  VƏ  TƏHSİLİN 

MAHİYYƏTİ 

 

Təhsil insanlara öz əcdadlarının əsrlər boyu əldə etdiyi təcrübə və biliklərə bir neçə il 

ərzində yiyələnmək imkanı verir. Yaşadığı zamanın tələbləri səviyyəsində durmağa, hər dəfə 

sıfırdan başlamaq deyil, özündən əvvəlki nəsillərin işini davam etdirməyə insan yalnız təhsil 

sayəsində müyəssər olur.  

Yeni biliklərin əldə edilməsi təhsilin yox, elmin funksiyasına aiddir. Təhsil isə artıq 

məlum olan bilikləri geniş kütlələrə və ya məqsəddən asılı olaraq əhalinin müəyyən qrupuna 

çatdırmaq (öyrətmək, mənimsətmək) üçün təşkil olunmuş geniş miqyaslı ictimai prosesdir.  

Xüsusi tətbiqi məqsədlər üçün gizli saxlanan ən yeni biliklər istisna olunmaqla əvvəlki 

nəsillərin əldə etdiyi bütün biliklər – bəşəriyyətin ümumi bilik xəzinəsi bütün xalqlar və millət-

lər üçün açıqdır. Məsələn, avropalılar üçün ayrı, afrikalılar üçün isə ayrı bilik bazaları mövcud 

deyil. Habelə milli xüsusiyyətlərindən asılı olaraq uşaqların qavrama qabiliyyəti arasında böyük 

fərq yoxdur. Əsas fərq bu biliklərin yayılması, mənimsədilməsi prosesini necə təşkil 

etməkdədir.  

Təhsil öz səviyyə və yönümündən asılı olaraq üç müxtəlif məqsədə xidmət edə bilər.  

Birincisi, bilik və təcrübə bu və ya digər fəaliyyət sahəsində istifadə olunmaq, praktikada 

tətbiq edilmək üçün əldə edilir. Həkimlərin, mühəndislərin, bəstəkarların və s. tətbiqi fəaliyyəti 

(yaradıcılıq fəaliyyətindən fərqli olaraq hazır bilik və vərdişlərə əsaslanan fəaliyyət) bu 

qəbildəndir.  

İkincisi, bilik və təcrübə başqalarına öyrətmək üçün əldə edilir. Müəllimlik sənəti 

qarşısına heç bir başqa praktik məqsəd qoymadan, yalnız təhsil sisteminin kadrla təmin 

olunmasına, başqa sözlə, onun öz inkişafına xidmət edir. Fənn müəllimləri əslində fizik, 

riyaziyyatçı yox, məhz fizika müəllimi, riyaziyyat müəllimi olduğu kimi, müəllim mühəndis, 

müəllim həkim də peşəsinə görə məhz müəllimdir.      

Üçüncüsü, bilik və təcrübənin səviyyəsini yüksəltmək üçün, yeni biliklər əldə etmək üçün 

lazım olan fəaliyyət sahəsi – elmi iş də ilkin təhsil mərhələsini tələb edir. Yəni ancaq əvvəlki 

nəsillərdən miras qalan bilik və təcrübə öyrənildikdən sonra hər bir nəsil öz payını bura əlavə 

edə bilər. Yeni biliklərin alınması istiqamətində fəaliyyət nəzəri yaradıcılıq – alimlik, yeni təc-

rübə əldə etmək sahəsində fəaliyyət isə əməli yaradıcılıq (yaradıcı həkim və ya alim həkim, 

ixtiraçı, mühəndis və s.) adlanır.    

Birinci bilik və təcrübənin tətbiqinə, ikinci yayılmasına, üçüncü artırılmasına xidmət edir. 

Lakin bu fərqlər təhsilin məqsədində və yüksək mərhələsində özünü göstərən fərqlərdir. İlkin 

mərhələdə isə hər üç istiqamət eyni geniş yoldan ayrılır, üst-üstə düşür. Yəni bütün hallarda 

əvvəlcə keçmiş nəsillərin əldə etdiklərini öyrənmək, mənimsəmək lazımdır. Bu isə sözün dar 

mənasında, məxsusi mənada təhsildir. Bu mərhələdə təhsil hələ başqa fəaliyyət sahələri ilə çar-

pazlaşmır və xalis təhsil sahəsi kimi mövcud olur.  

Bünövrədə və ilk mərtəbələrdə daxili bölgü, şaxələnmə yoxdur. Yalnız məqsədə 

(müxtəlif məqsədlərə) yaxınlaşdıqca ümumi təhsil prosesində şaxələnmə başlanır və getdikcə 

dərinləşir. Hansı sahə üçün kadr hazırlanmasından asılı olaraq təhsil bu və ya digər ictimai 

fəaliyyət sahəsi ilə sıx surətdə əlaqələnmiş olur.     

Müstəqil dövlət quruculuğu şəraitində həmçinin müstəqil təhsil siyasəti yeridilməsinə, 

sovet təhsil sisteminin stereotiplərindən uzaqlaşaraq ölkəmizin yeni miqyası, daxil olduğu yeni 

ictimai-iqtisadi münasibətlər sistemi, habelə milli və regional xüsusiyyətləri əsasında müstəqil 

təhsil konsepsiyası hazırlanmasına böyük ehtiyac var idi.  

Dünyada nüfuz qazanmış, qərarlaşmış və bəzən artıq tarixin səhifəsinə çevrilmiş bir sıra 

ənənəvi təhsil sistemləri mövcuddur. Bunlara ilk növbədə müasir Qərb təhsil sistemi, rəqabətə 

tab gətirmədiyindən artıq unudulmaqda olan Şərq təhsil sistemi və yenə də xarici təsirlərlə 

sıxışdırılan, lakin bir çox ölkələrdə əsasən saxlanmaqda olan sovet təhsil sistemi aiddir. Əlbəttə, 

bu sistemlərin özünə diferensial surətdə yanaşdıqda çoxlu daxili qatlar, forma müxtəlifliyi 

ortaya çıxır. Lakin böyük miqyasda götürdükdə bu cür bölgü tamamilə məqbuldur.  

İstər Avropada, istər hər hansı Şərq ölkəsində, istərsə də MDB ölkələrində qəbul olunmuş 

təhsil strukturu bu gün bizi qane edə bilməz. Biz Avropa standartlarını, xarici ölkələrin müsbət 

təhsil ənənələrini nəzərə almazdan əvvəl öz müstəqil mövqeyimizi müəyyənləşdirməliyik.  

Əgər Azərbaycanda müstəqil təhsil siyasəti həyata keçirilirsə, təhsilin təşkilati strukturu 

onun məzmununa, məzmun isə məqsədə uyğunlaşdırılmalıdır. Deməli, müstəqil təhsil sistemi 

ilk növbədə məqsəd müəyyənliyi tələb edir.  

Doğrudan da, təhsil nə üçündür?  

– Sadəcə bilikləri mənimsətmək üçünmü? Əgər belədirsə, onda hansı bilikləri, hansı 

səviyyədə və hansı yolla? 

– Gəncləri şəxsiyyət kimi formalaşdırmaq, kamil mənəviyyatlı, vətənpərvər və humanist 

insan nəsli yetişdirmək üçünmü? Əgər belədirsə, bunun yolları hansılardır və buna necə nail 

olmaq mümkündür?  

– Sərbəst düşüncə, əməli fəaliyyət, praktik quruculuq vərdişləri aşılamaq üçünmü? Əgər 

belədirsə, onda hansı vərdişləri və necə? Bu zaman bilik və əməli vərdişin əlaqəsi və nisbəti 

necə olur? Buna uyğun təşkilati struktur necə seçilir?  

Bu üç istiqamətdən hansına üstünlük verilməsi, biliyin, əməyin, yoxsa tərbiyənin əsas 

tutulması, habelə tərbiyənin yönümündən asılı olaraq təhsilin Şərq, yoxsa Qərb dəyərlərinə 

əsaslandığını söyləmək mümkündür.  

Böyük miqyasda yanaşdıqda Şərq təhsili ikinci istiqamətə – insan mənəviyyatının 

kamilləşdirilməsinə, onun əxlaq və şəriət normalarını mənimsəməsinə, Qərb təhsili üçüncü 

istiqamətə – praktik iş qabiliyyəti olan və bunun üçün, şübhəsiz ki, həm də müəyyən ixtisas 

biliyinə yiyələnmiş olan kadrlar yetişdirilməsinə, sovet təhsili isə birinci istiqamətə – oxumaq 

və biliklərə yiyələnməyə (ancaq hafizə və ya hətta əzbərçilik hesabına da olsa) üstünlük verir. 

Sovet təhsili, bir tərəfdən, dünyəvi biliklərin, fundamental elmlərin əsaslarını, uşaq üçün çox 

çətin də olsa, mürəkkəb proqramlar əsasında öyrətməyə çalışır, verilən informasiyanın həcminə 

görə hətta Qərb standartlarını arxada qoyurdu. Bu ən çox Qərbdəki sərbəstliyi və könüllülüyü 

icbariliklə əvəz etmək hesabına əldə edilirdi. Digər tərəfdən, şagirdlərin və tələbələrin 

dünyagörüşü də icbari yolla ideoloji çərçivələrə salınırdı ki, bu da təhsildə ifrat şərqçiliyin təza-

hürü idi. Beləliklə, sovet təhsil sistemi əslində yeni bir şey olmayıb, ifrat Qərb və ifrat Şərq 

mövqelərinin eklektik qatışığından ibarət idi. Bu ifrat təzahürlərdən vəhdətə keçmək isə 

mümkün olmamışdı.  

Real həyati tələbat əsasında deyil, ideoloji meyarlar və sxolastik prinsiplər əsasında 

qurulmuş təhsil sistemi həqiqi mütəxəssis hazırlanmasından daha çox, "diplomlu kadrlar" 

hazırlanmasına xidmət edirdi. Özü də bu ənənələr ifrat mərkəzləşmiş təhsil sistemində elə dərin 

kök atmışdı ki, ictimai həyatın başqa sahələrində həyata keçən yeniləşmə meyilləri burada ciddi 

çətinliklərlə üzləşirdi. Aşağıdan başlanan və yerli şəraitin tələblərindən irəli gələn hər hansı 

təşəbbüs bütün ölkə üçün müəyyənləşdirilmiş vahid qəlibdən kənara çıxdığına görə hələ 

beşikdə ikən məhvə məhkum idi. 

MİLLİ KURİKULUM İSLAHATLARI AZƏRBAYCAN  

TƏHSİLİNDƏ MÜHÜM MƏRHƏLƏ KİMİ 

 

Bu gün Azərbaycanın ümumi təhsil sistemində məzmun islahatları “Kurikulum 

islahatları” adı altında aparılır. Məzmun sahəsində yeni siyasətə görə başlıca diqqət şagirdlərdə 

idraki bacarıqların, ilk növbədə, təhlil, tətbiq və dəyərləndirmə bacarıqlarının, nitq və ünsiyyət 

mədəniyyətinin, müstəqil qərar qəbuletmə və tədqiqatçılıq qabiliyyətinin formalaşdırılmasına 

yönəldilir, verilən biliklərin zəruriliyi, həyatla bağlılığı, bilavasitə inkişafa, dünyagörüşün 

genişlənməsinə xidmət etməsi ön planda saxlanılır.  

Əsası 1998-ci ildə ümummilli liderimiz Heydər Əliyev tərəfindən qoyulan təhsil 

islahatları ölkəmizdə uğurla həyata keçirilməkdədir. İslahat proqramı ölkəmizin inkişafının 

yeni dövründə təhsil siyasətinin əsas istiqamətlərini müəyyən etməklə bu sistemin inkişafının, 

keyfiyyətinin və rəqabət qabiliyyətinin yüksəldilməsini təmin edir. 

2006-cı ildən ölkəmizdə mütərəqqi dünya təcrübəsini özündə əks etdirən yeni bir sənəd 

– “Azərbaycan Respublikasında ümumi təhsil Konsepsiyası (Milli Kurikulum)” qəbul olun-

muşdur. 

Milli Kurikulum demokratizm, humanizm kimi prinsiplərdən çıxış etməklə, şagirdlərin 

maraq və ehtiyaclarına cavab verən, mütəxəssislərin elmi yanaşmalarına söykənən, dövlətin 

təhsil siyasətini əks etdirən bir sənəddir. 

Əlbəttə, məqsəd təhsilin keyfiyyətinin yüksəldilməsi, ölkəmizin gələcək inkişaf və 

tərəqqisini təmin edəcək yüksək intellektual səviyyəli, elmi dünyagörüşlü, müstəqil düşünmək 

və yaradıcı fəaliyyət göstərmək qabiliyyətinə malik olan gənc nəslin yetişdirilməsindən 

ibarətdir. Bundan ötrü müasir dünyanın şəxsiyyətyönümlü təhsil sferasına daxil olmaq, 

tələbatlara uyğun interaktiv məzmun, ən yeni təlim strategiyaları, qiymətləndirmə 

mexanizmləri, demokratik idarəetmə sistemi işləyib hazırlamaq üçün ənənəvi və mütərəqqi 

dünya texnologiyalarından istifadə edilməlidir. 

Təhsil sistemində aparılan islahatlar müasir dərsin məzmununun təkmilləşdirilməsi, yeni 

təlim texnologiyalarının tətbiqini tələb edir. İnteraktiv təlim metodlarından istifadə təhsilin key-

fiyyətinə öz müsbət təsirini göstərir. Bu gün təlim-tərbiyə prosesində şagirdlərə daha çox 

müstəqillik verilməli, öz fikirlərini sərbəst, çəkinmədən söyləməyə, arzu və istəklərinə müvafiq 

məşğuliyyətlər seçməyə şərait yaradılmalıdır. 

Kurikulum islahatları tədris prosesinin təşkilinə, müəllim-şagird münasibətlərinə yeni 

məzmun gətirir, müəllim-şagird münasibətlərinin tamamilə dəyişdirilməsini, onlar arasında 

əməkdaşlığa, qarşılıqlı hörmətə, bir-birinin ləyaqətinə, hüquq və azadlıqlarına hörmət etməyə 

əsaslanan yeni münasibətlərin yaradılmasını tələb edir. Belə olduqda şagird dinləyici deyil, fəal 

icraçı, bilikləri sərbəst və şüurlu şəkildə qəbul edən subyektə çevrilir. 

Kurikulum islahatlarında əsas səciyyəvi cəhətləri aşağıdakılardır: 

- təhsilin məzmununun və təlim strategiyalarının zamanın və cəmiyyətin tələblərinə 

uyğunluğu. Başqa sözlə, tələbyönümlülük; 

- təlimin nəticələrinin, standartlarının əvvəlcədən müəyyənləşdirilməsi və təlimin nailiy-

yətlərinin onlara istiqamətləndirilməsi. Başqa sözlə, nəticəyönümlülük; 

- şagirdlərin inkişafı, tələbatları, maraq və meyillərinin daim diqqət mərkəzində 

saxlanılması. Başqa sözlə, şagirdyönümlülük; 

- bütün şagirdlərə öz idrak potensialından istifadə etmək, şəxsi qabiliyyətlərini inkişaf 

etdirmək. Başqa sözlə, inkişafetdiricilik. 

Təhsildə yeni təlim metod və texnologiyalarından istifadə daha yüksək nəticələrin əldə 

edilməsinə gətirib çıxarır, şagirdlərdə müstəqillik, işgüzarlıq, təfəkkür fəallığı, məsuliyyət kimi 

keyfiyyətlər formalaşdırır. 

Yeni təlim texnologiyalarının tətbiqi ilə keçilən müasir dərslər ənənəvi dərslərdən bir çox 

üstün cəhətləri ilə fərqlənir. 

1. Ənənəvi dərsdə təlim müəllim-dərslik-şagird paradinamikası ilə qurulurdusa, müasir 

dərsdə şagird-dərslik-müəllim paradinamikası üstünlük təşkil edir və şagirdlərin hərtərəfli 

inkişafı təmin edilir. 

2. Müasir dərsdə gözlənilən nəticə, əsasən, alınır. 

3. Müasir dərs şəxsiyyətyönümlü olur. 

4. Müasir dərsdə inkişafetdiricilik əsas meyar kimi nəzərdə tutulur və s. 

Müasir dərsin əsas cəhətlərindən biri şagirdlərin fəallığıdır ki, buna da interaktiv (fəal) 

təlim metodlarından istifadə etməklə nail olmaq mümkündür. Bu metodlara əsasən iş forması 

müəyyən edilir: fərdi, cütlərlə, böyük və kiçik qruplarla iş daha əlverişlidir. Şagird ünsiyyət 

prosesində özünü daha yaxşı dərk etdiyinə görə istər qrup, istərsə də cütlərlə işdə fəallıq, şa-

girdlərin fəaliyyətində bir-biri ilə əməkdaşlıq, yaradıcılıq, qarşılıqlı münasibətlər formalaşır. 

Müəllim dərs formasını seçərkən şagirdlərin marağını nəzərə almalıdır. Bu gün məktəbdən-

kənar mühitdə mövcud informasiya vasitələrindən fəal istifadə edən şagird dərsdə onlar üçün 

maraqlı olanları görmək istəyir. Bunun üçün müəllimin İKT-dən yüksək istifadə etmək bacarığı 

olmalıdır. Həm də bu texniki təminatı lazımi materiallarla zənginləşdirməyi bacarmalıdır. 

Başqa sözlə desək, mövzuya uyğun resursları seçməlidir ki, bu resursların da rəngarəngliyi 

dərsin maraqlı keçməsinə, qarşıya qoyulan məqsədə nail olmağa imkan yaradacaqdır. Belə 

dərslərdə həmçinin digər texniki təminatların olması dərsin səmərəliliyini artırır. 

Müəllim dərsə yaradıcı yanaşmalıdır, məzmun standartlarına əsasən dərsin məqsədini 

müəyyənləşdirməlidir. Bu zaman öyrədici, inkişafetdirici, tətbiqedici funksiyalar nəzərə alın-

malıdır. 

Beləliklə, müasir dərsdə haqqında bəhs etdiyimiz bu məsələlər bir-biri ilə sıx əlaqədə 

olub, biri digərini tamamlayır.  Bunların əsasında isə təlim nəticələri, məzmun standartları, 

təlim strategiyaları dayanır. 

ÜMUMİTƏHSİL SAHƏSİNDƏ KURİKULUM HAQQINDA RƏY VƏ 

MÜLAHİZƏLƏRİM 

 

         Artıq 2018/2019-cu tədris ilində “Milli Kurikulum” sənədi əsasında ölkə ümumtəhsil 

məktəbinin I-XI siniflərində fənn kurikulumlarının tam tətbiqi başa çatır. Və bu da o deməkdir 

ki, son onbirillik kurikulum əsasında tətbiq olunmuş ümumi təhsilin nəticələri ilə qarşılaşmağa 

az bir zaman qalmışdır. Bu onbirillik təhsilin içində, daha doğrusu, kurikulumun ümumtəhsil 

məktəblərində tətbiqinə başlandığı ildən bu günümüzə qədər ümumtəhsil məktəbində xarici dil 

müəllimi kimi fəaliyyət göstərmişəm. Bunun üçün də istərdim ki, yeni təhsil islahatının 

ümumtəhsil məktəblərimizdə tətbiqinin təhsilalanlarımıza qazandırdıqları və ya qazandıra 

bilmədikləri məsələlər barədə öz rəy və mülahizələrimi bildirim. 

Sürətlə inkişaf edən dünyada (xüsusilə təhsil və texnologiya sahəsində) fəal təlim 

metodlarının ölkəmizin təhsilində tətbiq olunması labüddür. Çünki müasir dünyada informasiya 

sıxlığı get-gedə artdığı üçün insan həyatının hər anında, hər saniyəsində istəyərək, ya 

istəməyərək qəbul etdiyi hər hansı bir məlumatı anında ayırd edib həyatına doğru şəkildə tətbiq 

etməyi bacarmalıdır. Bunun üçün də insanın yaradıcı və tətbiqedici bacarığı da mükəmməl 

şəkildə olmalıdır. Zənnimizcə, bu vərdişləri fəal təlim metodu ilə təhsilverənlərə qazandırmaq 

olar. 

Bəli, bildiyimiz kimi kurikulumun ölkəmizin təhsilinə tətbiqi üçün bu on bir illik zaman 

müddətində demək olar ki, maddi-texniki baza təminatı ümumtəhsil məktəblərimizdə həyata 

keçirilmişdir.  

 Təhsilimizdəki bu islahatda bir başa rol alan və onu həyata keçirən isə müəllimdir. Bəli, 

kurikulumun tam həyata keçirilməsi üçün təhsilverənlərimiz də bunu birinci növbədə tam 

mənimsəmiş olmalıdırlar. Bunun üçün də hər tədris ilinin sonunda Təhsil Nazirliyinin və 

yerlərdə təhsil şöbələrinin təşkil etdiyi ayrı-ayrı fənn kurikulum seminarlarında müəllimlərimiz 

mütəşəkkil iştirak edirlər. Zənnimcə, müəllimlərimizin əksəriyyəti tam olaraq olmasa da, fəal 

təlimin metodlarını bəlli bir səviyyədə mənimsəmişlər. 

 Təhsildə şagird-müəllim-valideyn üçlüyünün qaçınılmaz olduğunu düşünsək, məncə bu 

on bir illik yeni təhsil müddətində valideynlərimiz, demək olar ki, fəal təlim metodlarını 

anlamaqdan və mənimsəməkdən kənar qaldılar. Axı şagirdin nailiyyəti üçün valideyn və 

müəllimlərin qarşılıqlı rabitəsi vacibdir.  

  Ənənəvi təhsildən fərqli olaraq fəal təlimdə şagirdin proqram materiallarını mənimsəməsi 

birbaşa onun yaradıcı və məntiqi bacarığına dayanır. Bu bacarıq və vərdiş məktəbdə şagirdə 

aşılansa da, dərsdən sonra evdə şagirdin dərslərinə hazırlaşmasına valideynin ənənəvi təhsildə 

olduğu kimi köməyi demək olar ki, yox dərəcəsindədir. Ənənəvi təhsildə valideyn ən azından 

ibtidai sinif çərçivəsində olmuş olsa da, övladının tapşırıqlarını hazırlamasına bəlli bir 

səviyyədə kömək edə bilirdi.  

 Müasir təhsilimizdə isə şagirdin evdə hər hansı bir fənn kurikulumuna aid tapşırıqlara 

hazırlaşması, əsasən, onun yaradıcılığından asılıdır. Yəni şagird mətbuatdan, internetdən və sair 

mənbələrdən yararlanaraq tapşırıqlarını hazırlamalıdır. Bu imkanların  ailə şəraitində 

məhdudluğu şagirdin təhsilinə mənfi təsir göstərmiş olur. Bunun da şagirdin nailiyyətinə bəlli 

bir səviyyədə təsir etdiyini düşünürük. Bunu təhsilalanın təlimində bir boşluq ya da itirilən bir 

zaman kimi hesab etsək, düşünürük ki, gələcəkdə ayrı-ayrı fənlərin dərs saatlarında və hətta 

dərs rejimində də dəyişiklik edilməlidir. Yəni dərs rejimindəki fasilə müddətləri, hətta şagirdin 

fiziki və zehni yorğunluğunu tam aradan qaldıra bilməsi üçün uyğun zaman intervalında nahar 

fasiləsi verilməlidir. 

 Hal-hazırkı dərs rejimimizdə dərslər arasındakı 5 dəqiqəlik fasilələr, məncə, şagirdin 

kifayət qədər zehni yorğunluğunu aradan qaldıra bilmir. Fəal təlim metodunda şagirdin 

müntəzəm yaradıcı və araşdırmacı mövqedə olduğunu nəzərə alsaq, dərs rejimindəki fasilələrin 

qısalığının buna mənfi təsir göstərdiyini düşünürük. Hal-hazırda təhsilimizdə islahatların 

davam etdiyini nəzərə alsaq, gələcəkdə bu haqda da yeniliklər gətiriləcəyi barəsində yeni-yeni 

təkliflər olacağını düşünürük. 

İNTEQRASİYA VƏ ONUN HƏYATA KEÇİRİLMƏSİNİN BƏZİ PROBLEMLƏRİ 

 

Müstəqillik illərində həyata keçirilən təhsil islahatları təhsil sahəsində böyük dönüşə 

səbəb olmuşdur. Bu islahatlar fasiləsiz olaraq yenilənir və yeni dəyişikliklər edilir. Belə 

islahatlardan biri də 2007-ci ildən “Kurikulum islahatları”nın aparılmasıdır. Qeyd etmək 

lazımdır ki, kurikulum  islahatları daha da dərinləşəcək və daha səmərəli metodlar əlavə 

ediləcəkdir. 

Məlumdur ki, müstəqillik əldə etdikdən sonra Azərbaycan Respublikası bazar 

iqtisadiyyatı yolunu seçdi. Ölkədə bütün sahələrdə olduğu kimi təhsil sahəsində də islahatların 

zəruriyyəti yarandı. İslahatların proqramına uyğun olaraq 2007-ci ildən kurikulum islahatları 

tətbiq edilməyə başlanıldı. Fənn kurikulumları hazırlanarkən fənlərarası və fəndaxili 

inteqrasiya hər bir fənn üçün ayrıca işlənmişdir. Qeyd etmək lazımdır ki, “inteqrasiya” sözü 

qədim yunan sözü olub, mənası bərabərləşdirmək, qoşmaq, əlaqələndirmək kimi izah olunur. 

Məhz kurikulum islahatlarında da məqsəd müəllimin şagirdlərə keçdiyi mövzularda verilən 

materiallar hansı siniflərdə, qonşu fənlərdə və s. Öyrənilibdirsə, onlarla əlaqələndirilməsindən 

ibarətdir 

Metodistlər, didaktiklər, təcrübəli müəllimlər müəyyən etmişlər ki, tədris prosesində 

müxtəlif metodlardan istifadə etmədən şagirdlərdə fənn üzrə ümumi bilik, müxtəlif inteqrasiya 

metodlarından istifadə etmədən isə şagirdlərdə elmi biliklər, onların həyatda tətbiq edəcəyi 

bacarıqlar sistemi yaratmaq mümkün deyildir.  

Motivasiya prosesində sinfin fəallığı yüksəldilirsə, mövzunun hərtərəfli aşılanması ilə 

onlarda müasir elmi dünyagörüş formalaşdırılırsa, inteqrasiya fənlərarası əlaqələrlə orta təhsil 

sistemi səviyyəsində şagirdlərin təfəkküründə dünyanın bölünməz və bütöv olması obrazını 

formalaşdırmaqla, onları inkişaf və özünü inkişafa istiqamətləndirməyə yönəltməklə təlimin 

bütün məzmun komponentləri arasında struktur əlaqələri yaradır və sistemləşdirir. 

Bu sahə ilə məşğul olan pedaqoqlar, metodistlər inteqrasiyanın tətbiq sahələrinə görə 3 

səviyyəsini fərqləndirirlər: fəndaxili, fənlərarası və fənlərüstü inteqrasiya. 

Fəndaxili inteqrasiya hər hansı bir fənnin aşıladığı anlayış, bilik və bacarıqların 

əlaqələndirilməsidir. Bütün fənlərdə bir mövzuda verilən bilik həmin kursun səviyyəsi ilə 

tamamlana bilməz. Belə olan halda şagirdlərə öyrədilən mövzu ətrafında onların bilikləri 

sistemləşdirilir. Fəndaxili əlaqə kimi müəllim şagirdlərə fənn haqqında son yenilikləri, 

qəzetdən, jurnaldan, radio, televiziyadan öyrəndiyi məlumatları da verməlidir. Bu 

inteqrasiyanın hər üç növünə də aid edilməlidir. Bunun informasiya inteqrasiyası adlandırılması 

daha düzgün olardı. Belə bir əlaqələndirmə yeri gəldikcə bütün dərslərdə aparılmalıdır.  

Fənlərarası inteqrasiya bir neçə fənnin əhatə etdiyi bilik, anlayış, hadisə və proseslərə aid 

olan qanun və qaydaların öz biliyi ətrafında cəmləməsi və onların bir-biri ilə əlaqələndirmə 

bacarığını yaratmasıdır. Məs.: Müəllim şagirdlərə aşınma prosesi nəticəsində yaranan 

materialların dağ ətəyinə, dərələrə toplanmasını fizika fənnindən F=mg.Sina düsturundan 

istifadə etməklə izah etməli, faydalı qazıntıları öyrənərkən kimya, fizika, səma cisimlərini, saat 

qurşaqlarını öyrənərkən astronomiya və s. Fənlərlə əlaqələndirməlidir. Belə prosesdə şagird-

lərdə belə bir fikir yaranır ki, dünya harmonikdir, bölünməzdir. Orada hər hansı bir prosesə təsir 

edib onu dəyişsək, harmoniklik pozula bilər. Müəllim şagirdlərə izah etməlidir ki, Yer 

kürəsində ekoloji problemlərin yaranması da belə proseslərin nəticəsidir. Şagirdlər dərk edirlər 

ki, bütün elmlər əlaqəli şəkildə inkişaf edir. Orta məktəbi bir sahəli bitirən ali təhsil 

müəssisələrində bir sahə üzrə ixtisaslaşan müəllim fənlərarası inteqrasiyanın tətbiqində çox 

çətinlik çəkəcəkdir. Qeyd etmək lazımdır ki, bütün elmlərin əsası orta məktəblərdə qoyulur. Ali 

təhsil müəssisələrində isə təməli qoyulan elm sahələri üzrə ixtisaslaşmalar aparılır. 

Fənlərüstü inteqrasiya. İnteqrasiyanın bu formasını aparmaq üçün sinifdə oxuyan 

şagirdlərin kateqoriyalar üzrə – deklorativ, prosedural və kontekstual səviyyələrini müəyyən 

etmək və dəyərləndirmə səviyyəsində olan şagirdlərlə belə bir əlaqələndirmə – inteqrasiya 

aparmaq daha səmərəli ola bilər. Fənlərüstü inteqrasiya – şagirdlərin orta məktəbdə aldıqları 

bilik, bacarıqlarla sonrakı təhsil pillələri (orta ixtisas məktəbləri, kollec, ali məktəb) 

səviyyəsində verilən biliklərin sintezi deməkdir. Bu zaman müəllim onlara orta məktəb 

səviyyəsindən yüksək biliklər verməlidir.  

Nəticə. Aparılan tədqiqat işləri nəticəsində belə bir qənaətə gəlmişik ki, kurikulum 

islahatları ilə əlaqədar pedaqoji prosesdə inteqrasiyanın hər üç səviyyəsindən istifadə edil-

məlidir. İnteqrasiyadan – əlaqələndirmədən istifadə edilməsi üçün ilk növbədə müəllim sinfin 

kateqoriyalar və taksonomiyalar üzrə səviyyələrini bilməli və o səviyyəyə uyğun əlaqələndirmə 

aparmalıdır. İnteqrasiya müəllimin yaradıcılıq işi olduğundan bu işə sərbəstlik verilməlidir. 

KURİKULUM KONSEPSİYASINI NƏ ÜÇÜN TƏTBİQ ETDİK 

 

         Təhsil terminlərinin tarixinə əsaslanaraq qeyd edə bilərik ki,   “Kurikulum” ilk olaraq ali 

məktəbdə öyrənənlərə keçirilən təlim kursu kimi başa düşülmüşdür. Kurikulum konsepsiyası 

ingilisdilli mühitdə, fransız konsepsiyası olan programme d’studes  konsepsiyasına uyğundur. 

Belə ki, son on illikdə Kurikulum konsepsiyası çox təkamül etmiş və özünün fəaliyyət sferasını 

böyütmüşdür.  O, daha çox qloballaşma çərçivəsində hər yerdə, xüsusilə də, pedaqogika və 

sosiologiya nəzəriyyəsində istifadə edilir. 

         Kurikulum sözünün hərfi mənada tərcüməsi “qaçış”, “yol”, “sahə” mənasını ifadə edir. 

Pedaqoji baxımdan bu termin şagirdin şəxsiyyətinin dəyişməsini nəzərə almaqla məktəbdə 

predmetin öyrənilmə prosesini əks etdirir.  Kurikulum həmçinin, özündə öyrətmə və qiymət-

ləndirmə prosesinin tənzimləyici sənədlərini  birləşdirir.  

        Digər bir yanaşma isə bu tədris metodikasına “konsepsiya” kimi baxmağı tələb edir. Buna 

görə də kurikulum  - “həyata yol” (latın dilindən tərcümədə) anlayışı kimi qəbul edilərək xülasə 

sözünə sinonim kimi də başa düşülə bilər. Başqa sözlə, bu, həyatda və peşəkar fəaliyyətdə 

qazanılmış vərdiş və nailiyyətlərin  qısa təsviridir. Rusiya istisna olmaqla bir çox ölkələrdə 

kurikulum bizim üçün avtobioqrafiyamız qədər yaxın olan  ətraflı və geniş həyat təsviridir. 

     Kurikulum  ixtiyari maarifləndirici prosesin zəruri komponenti hesab olunur. Onda elə 

məsələlərə baxılır ki, bu məsələlərdə tələbələr nəyi öyrənməli və  öyrəndiyini necə tətbiq etməli,  

hansı mərhələnin daha yaxşı olduğunu izah edə bilmək qabiliyyətlərinə malik olmaq suallarına 

cavab tapırlar. Keçmişdə kurikulum sadəcə diskret biliklərin mədəni funksiyalarını öz 

strukturuna daxil etməklə tərtib olunmuş perspektivlərdən  hazırlanırdı. 

     Müasir dünyanın mütəmadi mürəkkəb dəyişikliyini öyrənməklə, kurikulumun inkişafına 

müasir yanaşmalar kurikulum haqqında ənənəvi təsəvvürləri daha çox üstələyərək, yeni təhsil 

planı və ya uyğun göstərişə malik məzmun siyahısı formasında təqdim olunur.  Kurikulumun 

strateji məqsədi mütəxəssisin, layihələndirmə sahəsində, keyfiyyətli kurikulumların hazırlan-

ması prosesini həyata keçirən, idarəetmədə  qərarlar qəbul edən  təcrübəçinin və şəxsiyyətin  

potensialının inkişafına yönəlmişdir. 

Kurikulum üzrə verilən biliklər, ilk növbədə standartlarda ehtiva olunmuş bilik və 

fəaliyyət komponentlərini əhatə etməli, onların reallaşdırılmasına imkan yaratmalıdır. Bir çox 

müəlliflər və kurikulum ekspertləri bu metodikanı belə müəyyən edirlər: 1) nə üçün oxuyuruq; 

2) nəyi oxuyuruq; 3) nə zaman oxuyuruq; 4) harada oxuyuruq; 5) necə oxuyuruq; 6) kiminlə 

oxuyuruq. 

Respublikanın milli kurikulumu aşağıdakı əsas komponentləri özündə birləşdirməklə 

səciyyələnir. 

3. Baza kurikulumu – öyrənmə prosesini və onun nəticələri arasındakı əlaqələri müəy-

yənləşdirən göstəricilərdən təşkil olunmuş reqlamentləşdirici sənədlər. 

Baza  kurikulumuna aid edilmişdir: 

- təhsilin ümumi məqsədi;   

- ümumi fənlərarası məqsədlər;  

- mərhələlər və səviyyələr üzrə məqsədlər; 

- məktəb fənlərinin öyrənilməsinin ümumi məqsədləri; 

- baza tədris planı;  

- kurikulumun standartları. 

 2. Fənn kurikulumuna aid edilmişdir: 

- fənnin konsepsiyası;  

- fənnin ümumi məqsədi; 

- fənnin  əsasları; 

- öyrənmənin məzmunu;  

- metodoloji göstərişlər; 

- qiymətləndirmə üçün tövsiyələr;  

- biblioqrafiya. 

3. Dərsliklər və tətbiq üçün metodiki göstərişlər. 

         Azərbaycan Respublikasında təhsilin ümumi məqsədi məhz baza kursunda müəyyən 

edilmiş və aşağıdakılardan – şagirdin şəxsiyyətinin inkişafı, onun hansı etnik tərkibə, sosial 

mənşəyə aid olmasından və dinə münasibətindən asılı olmayaraq fiziki və psixi qabiliyyətləri-

nin üzə çıxarılmasından ibarətdir: 

Təhsil konsepsiyasından istifadə etməklə qeyd edə bilərik ki, kurikulum təhsilin əsaslarını 

və məzmununu, təlimə ayrılan vaxt çərçivəsində onların öyrədilmə ardıcıllığını müəyyən etmiş, 

təhsil səviyyəsi və pilləsindən, təhsil müəssisəsinin tipindən asılı olaraq, tətbiq ediləcək 

metodlar, tədris və təlim resursları, qiymətləndirmə də daxil olmaqla tədris-təlim prosesinin və  

tədris edənin profilini formalaşdırmışdır. O, ictimai-siyasi, mədəni və sosial həyatın univer-

sallaşdığı, informasiya-kommunikasiya texnologiyalarının rolunun artdığı müasir dövrdə 

övladlarımızın müstəqil qərarlar qəbul etməsi üçün onun zəruri təhsil səviyyəsinə və bacarıqlara 

malik olmasına yönəlmişdir. 

     Kurikulum informatikaya tətbiq edilərkən qarşıya qoyulmuşdur ki, informatika fənninin 

tədris prosesinin təşkili fənnin xüsusi kompetensiyalarının inkişafı konteksində reallaşdırılmalı 

və üstünlük təşkil edən aspektlərin birləşdirilməsi səviyyəsində realizə olunmalıdır. Əsas 

aspektlər aşağıdakılardan ibarət olmuşdur:  

 koqnitiv aspekt – informatika nəzəriyyəsi və anlayışlarına əsaslanan;  

 funksional aspekt – rəqəmsal resurslardan istifadə edən məlum professional sahələrdə: 

təhsil, sosial sferalarda şəxsiyyətin inkişafının mümkünlüyünü təqdim edən aspektlər;  

 etik aspektlər – sosial və şəxsi dəyərlərin formalaşdırılmasına aid edilən.  

Kurikulumun tətbiq edildiyi ilk vaxtlardan müəyyən məqsədlər qarşıya qoyuldu. Bu 

məqsəd informatikanın tədrisində təlimin fəal metodlarından istifadə etməklə  analiz və qoyulan 

problemli məsələnin həllində əksini tapmalıdır. Məhsuldar tədris prosesinin təşkili, proqramın 

realizasiyası və öyrənənlərin motivasiyası məqsədilə informatika müəllimləri aşağıdakı 

tövsiyələrə əməl etməlidirlər:  

● şagirdlərin gündəlik fəaliyyətini dərsdə İT-dan istifadə etməklə modelləşdirməli;  

● ev və sinif tapşırıqlarının yerinə yetirilməsi zamanı şagirdlərə onların necə yerinə 

yetirilməsi, tapşırıqların gündəlik həyatla bağlılığı, gələcək elmi fəaliyyət üçün onların rolu izah 

edilməli;  

● ev və sinif tapşırıqlarının mərhələlərlə yerinə yetirilməsini təmin etməli (Əqli əməliy-

yatların mərhəllələrlə icrası sadədən mürəkkəbə təmin edilməlidir);  

 uyğun vərdişlər və kompetensiyalar stimullaşdırılmalı;  

● məqsədə uyğun olaraq mürəkkəb emala nail olmaq üçün əsas əməliyyatları (addımları) 

birləşdirməli;  

● proqramın işlənməsi zamanı birinci addımda alqoritmi təbii dildə təsvir etməli;  

● alqoritmik nöqteyi-nəzərdən məsələnin həlli üçün addımları ətraflı izah etməli;  

● məsələnin həlli üçün ən effektli/optimal alqoritmi tapmaq məqsədilə müxtəlif alqoritm-

ləri müqayisə etməli;  

● şagirdlərin digər məktəb fənlərinin və ya gündəlik həyatda rastlaşdıqları məsələlərin 

həlli üçün alqoritmin tətbiqi və təşkilini təcrübədən keçirməli;  

●verilənlərin strukturlaşdırılmış tipindən istifadə etməklə informasiyanın emalının 

öyrədilməsi;  

● mətn faylları və standart giriş/çıxış qurğularının köməyilə oxu və yazı arasındakı fərqi, 

analogiyanı ayırmalı;  

● müxtəlif verilənləri daxil etməklə proqramın nəticələrini analiz və test etməli;  

● proqramın realizasiyası və emalı zamanı səciyyəvi səhvləri ayırmalı;  

● şagirdlərin əqli düşünmə qabiliyyətlərini və digərlərinə qulaq asmaq bacarığını inkişaf 

etdirməklə onlar arasında diskusiyaları genişləndirməli; 

● öyrətmə prosesinin yaxşılaşdırılması və təkmilləşdirilməsi üçün müxtəlif rəqəmsal qur-

ğulardan istifadə etməli. 

Qeyd edək ki, ümumilikdə, kurikulum islahatı inkişafda olan fasiləsiz bir prosesdir. Bu 

prosesdə müəllim həmişə axtarışda olmalı, yenilikləri tədris prosesində tətbiq etməlidir. Yaxşı 

müəllim dərsi günün tələblərinə uyğun qurmalıdır. Kurikulumun tələbləri də məhz bunlardan 

ibarətdir. Hər dövrdə müasir tədris və təlim metodları mövcud olub və bu həmişə də olacaqdır. 

Çünki əgər bu gün dünyamız sürətlə inkişaf edirsə, bu, təhsil sahəsində də özünü mütləq büruzə 

verməlidir. Çünki elə dünya təhsil və elm sayəsində inkişaf edir. 

ÜMUMİ TƏHSİL SAHƏSİNDƏ KURİKULUM İSLAHATI 

 

Müasir dövrdə dinamik inkişaf edən, beynəlxalq aləmin etibarlı bir üzvünə çevrilən 

ölkəmiz üçün təhsil ən aktual sahədir. 70 il SSRİ tərkibində ümumi potensial təhsil prinsiplərinə 

adaptasiya olunmuş Azərbaycanın müstəqillik qazanması ilə yeni strateji konsepsiyaya keçməsi 

çoxşaxəli və uzunmüddətli olmuşdur. Bu yolda qalxdığımız hər bir pillə sabahkı həyatımızın 

təməlinə çevrilmişdir. Doğrudan da, bu gün hər bir ölkədə olduğu kimi Azərbaycanın uğurlu 

inkişafında ilk cərgədə yüksək səviyyəli təhsil dayanır. Müasir dövrdə ölkələrin inkişafı təkcə 

iqtisadi göstəricilərlə, təbii sərvətlərlə, əhalinin həyat səviyyəsi ilə deyil, təhsilin səviyyəsi, elmi 

potensialının olması ilə ölçülür. Demək, millətin sabahkı rifah halı bu gün yetişdirdiyi uşaqların 

təlim-tərbiyəsindən asılıdır. Bu günün uşaqları isə öz ata-analarından daha çox zəmanələrinə 

oxşayırlar. Dövr, zaman, texnika, texnologiya inkişaf edir və bunlar da uşaqların 

dünyagörüşünü yeniləyir, formalaşdırır. Yenilənmə isə bu sistemə cavab verə biləcək yeni 

dərslik, ənənəvi düşüncələri bir kənara qoymuş təfəkkürlü müəllim, interaktiv savada malik 

olan şagird, ən əsası da, bütün bunları səmərəli həyata keçirmək üçün maddi texniki baza ilə 

təmin olunmuş yeni məktəb tələb edir.  

İslahat dəyişiklik deməkdir. Dəyişikliyi aparmaq üçün isə zaman lazımdır. Bu islahatı 

qısa müddətə aparmaq mümkün deyil. Gəlin, bu səbəbdən islahatı zəruri edən səbəblərə diqqət 

yetirək.  

1. Cəmiyyətdə yeni ictimai münasibətlərin yaranması. İnsanlar daha çox müasir 

texniki avadanlıqlar vasitəsilə bir-birinə bağlı olduğundan canlı ünsiyyətin azalması müşahidə 

olundu. Kurikulum isə müəllim-şagird dialoqu şəklində formalaşmağa əsaslanır. Qruplarla iş, 

cütlərlə iş şagirdlərdə yeni ünsiyyət forması yaradır, yəni ünsiyyətsizliyin qabağını alır və 

dialoji nitqi əsas götürür.  

2. Planlı iqtisadiyyatdan bazar iqtisadiyyatına keçid. Ənənəvi təhsil modeli planlı 

iqtisadiyyata uyğun idi, yəni müəllim tələb qoyurdu, hamı onun tələbinə kollektiv şəkildə tabe 

olurdu. Müəllim avtoritar rejimə əsaslanırdı. Yeni təhsil islahatında isə şagird daha çox azad 

fikirlidir, yəni öz işini müstəqil şəkildə görə bilir, dünyagörüşü genişdir.  

3. Mövcud proqramların müasir tələblərə cavab verməməsi. Yəni əvvəlki proqramlar 

müasir təhsilin səviyyəsinə cavab verə bilmirdi. 

4. Dünya təhsil sisteminə inteqrasiya. Kurikulum dünyanın bir çox ölkələrində tətbiq 

edilirdi. Biz də bu ölkələrlə ayaqlaşmaq, onlarda gedən inkişafı özümüzdə görmək üçün bu 

islahatların zəruruliyini qəbul etdik.  

5. İnformasiya əsrinin tələbləri. Əvvəllər bir neçə günə axtarıb tapdığımız informasiya 

indi bir neçə saniyədə əldə edilir. Müəllim bu informasiyaları hazır şəkildə şagirdlərə 

verməməli, onu əldə etmənin yollarını öyrətməlidir.  

6. Təhsildə yeni yanaşma və baxışların formalaşması. Yəni dərsin quruluşu, strukturu, 

forması, üsulu, qiymətləndirmə, müəllimin verilən tələblər yenilənir. 

1999-2019-cu illər arası  üç mərhələyə bölünür: 

1. 1999-2003-cü il öyrədici interaktiv mərhələ. Bu mərhələdə təhsilimizin mövcud 

vəziyyəti araşdırılmış, çatışmazlıqlar üzə çıxarılmış, dünyanın inkişaf etmiş ölkələri ilə 

müqayisə olunmuşdur. Hansı islahatların aparılması müəyyənləşdirmişdir.  

2. 2004-2007-ci illər. Bu, hazırlıq mərhələsidir. Yeni kurikulum və yeni dərsliklər 

hazırlandı. Bu kurikulumun tətbiqi isə yeni üçüncü mərhələni labüd etdi.  

3. 2008-2019-cu illər. Bu dövr isə tətbiqetmə mərhələsi adlanır. Bu mərhələdən 

başlayaraq artıq bizim təhsil sistemimizdə ciddi dəyişikliklər müşahidə edilir. Bu dəyişikliklər 

əslində cəmiyyətdə yeni ictimai-siyasi dəyişikliyin yaranması, insanlararası münasibətlərin 

yeni formada təzahür etməsidir. Yəni ünsiyyətin realdan çox virtuala keçdiyi (virtual danışıq, 

virtual əlaqə, virtual ünsiyyətin inkişaf etdiyi) bir zamanda şagirdlərin yalnız nəzəri bilikləri 

yadda saxlamasına diqqət yetirə bilməzdik. İmtahanlar da test üsulu ilə sırf hafizəyə yönəlmiş 

şəkildə həyata keçirilirdi. Dövrü, zamanı üçün mükəmməl tətbiq olsa da, bizim yüksək nəticə 

göstərən şagirdlərimiz gedib xarici bir ölkənin universitetində təhsil alan zaman çətinlik çəkirdi. 

Bu çətinliyin səbəbləri var idi. Tutaq ki, nəzəri cəhətdən informatikanı əzbər bilən şagird evdəki 

kompüterin sadə əməliyyat problemlərinin səbəbini tapa bilmir, çarəsini isə mütəxəssis 

axtarmaqda görür. Yəni bilmək başqa, tətbiq etmək isə tamam başqa bir haldır. Kurikulumda 

məqsəd nəzəriyyə ilə yanaşı tətbiqin, praktikanın da inkişaf etdirilməsidir. Müəllimlərin 

yaradıcı fantaziyası yalnız dərs materialı çərçivəsində idi, kənaraçıxma – praktik dünyagörüşü 

formalaşdırma mövqeyi müəyyən dərəcədə susqun idi. Bu isə müasir dövrün tələblərinə cavab 

vermirdi. Kurikulumda isə təhsil bilik, bacarıq, dəyərlər üzərində qurulur ki, bu da müəllimlər, 

şagirdlər, valideynlər tərəfindən tam mənada dərk edilən zaman müsbət nəticələr verir. 

Kurikulumda şagird öz düşüncələri üzrə işləyir, doğrunu tapır və onu tətbiq edir. Burada əsas 

olan biliyin birbaşa qazanılması yox, bacarıq və vərdişlərinin əldə olunmasıdır. Belə məqamda 

şagird potensialından daha çox istifadə olunur.  

İslahat illərində beşyaşlı uşaqların məktəbəqədər hazırlıq siniflərinə cəlb olunması, ibtidai 

məktəblərdə “Sağlam təhsil” siniflərinin təşkili, ayrı-ayrı fənlər üzrə təmayülləşmənin 

aparılması, Kiçik summativ Qiymətləndirmənin sayının azaldılması, Böyük Summativ 

Qiymətləndirmənin müəyyən fənlər üzrə ləğv olunması, qiymətləndirmənin səviyyələr  üzrə 

yenilənməsi, buraxılış siniflərində imtahanların yeni sistemdə formalaşması və s. bu islahatın 

tərkib hissəsi kimi təhsilimizin qazandığı uğurlardandır. Bu baxımdan cəmiyyətin tələb və 

ehtiyaclarına uyğun nəticələrdən ibarət şəxsiyyətyönümlü təhsil sisteminin yaradılması üçün 

kurikulum Azərbaycan müəlliminin ən yaxın köməkçisinə çevrilmişdir. 

İNKLÜZİV TƏHSİLDƏ KURİKULUMUN TƏTBİQİ 

 

Müasir təhsildə “kurikulum” termini təlim prosesinə aid məzmun və formanı ifadə edir. 

Təlimin təsiri altında şəxsiyyətin formalaşdırılması gedir.    

Kurikulum o qədər də yeni deyil, amma anlayışın аltında müəyyən yeni yanaşmalar 

dayanır. Bizim başa düşdüyümüz bu məsələ yeni-yeni nəzəri fikirlərin və təcrübənin təsiri 

altında ildən-ilə dəyişir. 

Kurikulumda inklüziv anlayışı nəyi ifadə edir? Kurikulumun inklüziv təhsilin hansı 

mərhələlərində tətbiq etməli, hansı məqsədlərə doğru istiqamətlənməlidir? Metodiki baxımdan 

inklüziv təhsilin kurikulumunda ən çox narahatçılıq törədən iki əsas sahə var. Bunlar 

kurikulumun məzmunu və kurikulumun tətbiqidir. Kurikulum  inklüziv təhsilin başqa 

formalarının tətbiqini tələb edir. 

Müəllim adaptasiya olunmuş kurikulumun xüsusiyyətlərini yaxşı bilməlidir. Adaptasiya 

vasitəsilə olan ümumi kurikulumun imkanları məhduddur. O, uşağın təlim, təhsil ehtiyacları ilə 

uyğunlaşdırılır, yəni dərsin təşkili, forması, metodları və s. uşağın ehtiyaclarına cavab 

verməlidir. İnklüziv təlim ümumi kurikulumun məqsədlərini ödəməlidir. Başqa sözlə, 

adaptasiya olunmuş kurikulumun hazırlanması aşağıdakıları tələb edir: 

1) mühitin adaptasiyası;  

2) psixopedaqoji adaptasiya;  

3) qiymətləndirmə adaptasiyası. 

Bütün proseslərdə iki cür kurikulum sahəsi var: 

1) adaptasiyalı kurikulum;  

2) modfikasiyalı kurikulum. 

Adaptasiya olunmuş kurikulumla müqayisədə modifikasiya olunmuş kurikulum bəzi 

fənlərin istisna edilməsini və ya sadələşdirilməsini tələb edir. Sağlamlıq imkanları məhdud 

uşaqların səviyyəsi nəzərə alınmalıdır. Burada bütün tələblər təhsil məqsədlərinə nail olmaq 

üzərində qurulmalıdır. Bu vaxt məzmunda dəyişikliklər edilə bilər: sağlamlıq imkanları 

məhdud uşaqların inkişafı üçün ən vacib olanları seçilir, qalanları isə sadələşdirilir.  

Fərdi təlim proqramı sağlamlıq imkanları məhdud uşaqlarla fərdi məşğul olmağı nəzərdə 

tutur. Buna baxmayaraq müəllim bütün uşaqları nəzərə alan vahid layihə hazırlamalıdır. Sadəcə 

bu layihədə o, dəqiq hesablamalıdır ki, nə zaman və nə qədər vaxtda sağlamlıq imkanları 

məhdud uşaqla normal uşaqlar birgə fəaliyyətə cəlb olunmalıdır? Sağlamlıq imkanları məhdud 

uşaq dərs zamanı həm kollektiv, həm də qrup fəaliyyətinə cəlb olunmalıdır. Dərsin müəyyən 

mərhələlərində ona fərdi tapşırıq da verilə bilər, amma bu tapşırıq ona kollektiv və qrup işində 

də iştirak etməyə imkan verməlidir ki, sosial və təhsil inklüziyası həyata keçmiş olsun. 

Qiymətləndirmə məsələsinə gəldikdə isə deməliyik ki, müəllim sağlamlıq imkanları 

məhdud uşaqların nailiyyətlərini heç vaxt tipik uşaqların nailiyyətləri ilə müqayisə etməməlidir. 

О yalnız uşağın tapşırılan işə necə münasibət göstərdiyini nəzərdə saxlamalıdır. Fərdi 

kurikulumda müəllim qeyd olunan təhsil məqsədlərinə nail olub-olmamasını nəzərə almalıdır. 

Bunun əsasında fərdi kurikuluma dəyişiklər edilə bilər. 

Qiymətləndirmənin bir yolu da sağlamlıq imkanları məhdud uşaqları müxtəlif məktəb və 

məktəbdənkənar tədbirlərdə iştirak etməyə təhrik etməkdir. 

Bütün qeyd olunan problemlərə, suallara, məsələlərə baxmayaraq, deməliyik ki, inklüziv 

təhsilin kurikulumu həllini gözləyən vacib bir məsələdir. Çünki hazırda respublikada tətbiq 

olunan inklüziv təhsil tam şəkildə inklüziyanın ideya və tələblərinə uyğun deyil. İnklüziv təhsil 

sistemli yanaşmanı, yəni dövlət səviyyəsində təhsil, sosial, normativ–hüquqi, iqtisadi və s. 

sahələrin uyğunlaşdırılmasını tələb edir. Hazırlanması vacib оlаn inklüziv təhsil kuriku-

lumunun tətbiqi bu təhsilə cəlb olunmuş və xüsusi qayğıya ehtiyacı olan uşaqların fərdiliyini 

qəbul edir. Hər bir ölkə cəmiyyət və dövlət hər bir fərdin təhsil almasında maraqlıdır. Çünki 

hər bir cəmiyyət üzvünün fərdi inkişafı nəticə etibarilə cəmiyyətin ümumi inkişafına gətirib 

çıxarır. Beləliklə, tarixi təcrübə belə bir faktı ortaya çıxarır ki, təhsilsiz insanlar cəmiyyətə 

müəyyən mənada yükə çevrilir. Yəni təhsilsiz insan cəmiyyətə faydalı olma baxımından özünü 

bir о qədər sübut edə bilmir və nəticədə bu cəmiyyət üçün bir problemə çevrilir. Bunun tam 

əksi olaraq təhsilli insan fərdi inkişaf vasitəsilə ictimai tərəqqiyə xidmət edir. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                                                                                              KURİKULUM – 2019 

          

39 

 

Gülmira HACIYEVA 

Naxçıvan Müəllimlər İnstitutu 

gulmirahaciyeva943@gmail.com 

 

MƏKTƏBƏQƏDƏR TƏHSİL MÜƏSSİSƏLƏRİNDƏ KURİKULUMUN  

TƏTBİQİ YOLLARI 

 

Məktəbəqədər təhsil Azərbaycan Respublikasında fasiləsiz təhsil sisteminin ilk pilləsi 

kimi fərdin, cəmiyyətin və dövlətin maraqları nəzərə alınmaqla davamlı inkişaf etdirilən priori-

tet fəaliyyət sahəsidir. Uşağın məktəbdəki uğurlu təhsili, şəxsiyyət kimi formalaşması, ictimai 

həyatda iştirak etməsi məktəbəqədər dövrdə qoyulmuş təməldən əhəmiyyətli dərəcədə asılıdır. 

Məktəbəqədər yaş uşağın fəal sosiallaşması, mədəni vərdişləri mənimsəməsi, mənəvi və estetik 

hislərin oyanması dövrüdür və qrup şəraitində böyüklər və yaşıdları ilə hərətərəfli ünsiyyət 

qurmaq və ünsiyyət bacarıqlarını inkişaf etdirmək imkanı əldə edir. Məktəbəqədər təhsilin 

məqsədi erkən yaş dövründən başlayaraq uşaqların əqli, fiziki və yaradıcı potensialının, mədəni 

səviyyəsinin inkişafının, psixoloji dayanıqlığının və sağlamlığının, mühafizəsinin, ətraf aləmə 

həssas (şüurlu) münasibətinin və şəxsiyyətinin formalaşdırılmasından ibarətdir. Məktəbəqədər 

təhsil məktəbəqədər yaşlı uşaqların zəruri həyati bacarıqlara yiyələnmələrini və məktəb 

təhsilinə hazırlığını təmin edir. Məktəbəqədər təhsil uşaqların tərbiyəsinin milli-mənəvi və 

bəşəri dəyərlər ruhunda, milli dövlətçilik və azərbaycançılıq məfkurəsi əsasında formalaşdırıl-

masını təmin edir. Məktəbəqədər yaş dövründə ən optimal inkişaf mərhələsi keçən sahələrdən 

biri də davranışdır. Erkən yaşlarda sensor və emosional təsirlərə daha çox məruz qalan uşaq 

davranışı üç yаşdan başlayaraq artıq bütün quruluşları ilə birgə məqsədəuyğun istiqamətdə 

inkişafa yönəlir. Bu dövrə qədər əldə оlunun psiхоfiziоlоji və psiхоsоsiаl imkаnlаr оnа dаhа 

mürəkkəb münаsibətlər sistеminə dахil оlmаğа, kоqnitiv prоsеslərlə müşаyiət оlunаn əqli 

tаpşırıqlаrı yеrinə yеtirməyə, məntiqi mühаkimə yürütməyə imkаn vеrir. Məktəbəqədər yaş 

dövründə əsas istiqamətverici faktorlardan biri motivasiyadır. İnsanın həyаtındа mühüm rоl 

оynаyаn mаrаqlаr, sоsiаl yönəlmələr, ətrаfdаkı insаnlаrın, mühitin tələblərinə uyğunlаşmаq 

хüsusiyyəti də məktəbəqədər yaşın sonunda uşağın motivasiya sahəsində toplanır. Mоtivаsiyа 

sаhəsinin yаrаnmаsı rоllu оyun fəаliyyəti ilə sıх bаğlı olur. Nəticədə uşаğın fəаliyyətində hissi-

pеrspektiv qаvrаmа аrха plаnа kеçməyə bаşlаyır. Оnun hərəkətləri еmоsiоnаl təsirlərdən 

təmizlənərək dаhа şüurlu, irаdi məzmun аlır. Qeyd edək ki, məktəbəqədər təhsildə inteqrasiya 

məktəbəqədər yaşlı uşaqların təfəkküründə dünyanın bütöv və bölünməz obrazını formalaşdır-

maq, onları inkişafa və özünüinkişafa istiqamətləndirmək məqsədilə təlimin bütün məzmun 

komponentləri arasında struktur əlaqələri qurmaq və onları sistemləşdirməkdir. Uşaq nə qədər 

kiçikdirsə, onun inkişafı da daha az differensial olur. Təlim vəzifələri o zaman daha səmərəli 

həll olunur ki, müəllim təlim-tərbiyə prosesinin təşkilində inteqrativ yanaşmadan daha məqsəd-

yönlü istifadə edir. İnkişaf sahələrinin inteqrasiyasını fiziki inkişaf, sağlamlıq və təhlükəsizlik 

inkişaf sahəsi nümunəsində izah edək. İnteqrasiya prinsipinə əsasən bu inkişaf sahəsi təkcə id-

man məşğələsində, gimnastikada, idman oyunlarında deyil, bütün uşaq fəaliyyətində həyata ke-

çirilir. Müəllim inkişaf və təlim prosesini elə təşkil etməlidir ki, bütün fəaliyyət növlərində 

uşaqlardan daha çox hərəki fəallıq tələb edilsin. Belə yanaşma nəinki təkcə fiziki inkişafı 

stimullaşdırır, həm də digər vəzifələrin daha uğurlu həllinə kömək edir. Digər tərəfdən bir 

inkişaf sahəsi üzrə təşkil edilmiş prosesdə digər inkişaf sahələrinin vəzifələrinin həllinə də 

diqqət yetirmək lazımdır:  

1. Hərəkətli idman oyunları zamanı təhlükəsiz davranış vərdişlərinin formalaşdırılması;  

2. İdman məşğələlərində mənəvi keyfiyyətlərin (cəsurluğun elementlərinin genişlən-

dirilməsi, biri-birinə kömək etmək, özünün və yoldaşlarının hərəkətini qiymətləndirmək və s.) 

inkişafı üçün pedaqoji situasiya yaratmaq;  

3. İdman avadanlıqlarının yığışdırılmasına uşaqların cəlb edilməsi;  

4. Uşaq təfəkkürünün fəallaşdırılması (oyunu, avadanlığı, oyuncağı və s. müstəqil seç-

mək, məkana bələdləşmə üçün xüsusi tapşırıqlar, böyüklərin əməyini, heyvanların hərəkətini 

imitasiya etməklə ətraf aləm haqqında təsəvvürlərin möhkəmləndirilməsi və s. vasitəsilə); 

5. Hərəki fəallıq prosesində hərəkət və tapşırıqların adlandırılması ilə fəal nitqin 

genişləndirilməsi;  

6. Şeir, saymaca, nəğmələrin oyun və tapşırıqlarla müşayiət olunması;  

7. Uşaqların diqqətini estetik cəhətdən yoldaşlarının, müəllimin xarici görünüşünə, mü-

əssisənin tərtibatına yönəltmək və s. 

Sonda onu qeyd edək ki, inteqrativ yanaşma dörd inkişaf sahəsi üzrə vəzifələrin realizə 

olunması zamanı nəzərə alınmalıdır. Məktəbəqədər təhsilin kurikulumu hazırlanarkən inteqra-

tivlik əsas prinsip kimi götürülməlidir. Nəzərə alınmalıdır ki, uşaqlar inteqrativ bacarıqlara yi-

yələnməklə öyrəndikləri arasında qarşılıqlı əlaqəni başa düşəcək, onlardan şəxsi və ictimai 

problemlərin həllində istifadə edəcəklər. 

MİLLİ KURİKULUM VƏ TƏLİM STRATEGİYALARI 

 

Təhsil sistemində aparılan islahatlar müasir dərsin məzmununun təkmilləşdirilməsi, yeni 

təlim texnologiyalarının tətbiqini tələb edir. İnteraktiv təlim metodlarından istifadə təhsilin 

keyfiyyətinə öz müsbət təsirini göstərir. Bu gün təlim-tərbiyə prosesində şagirdlərə daha çox 

müstəqillik verilməli, öz fikirlərini sərbəst, çəkinmədən söyləməyə, arzu və istəklərinə müvafiq 

məşğuliyyətlər seçməyə şərait yaradılmalıdır. 

Kurikulum islahatları tədris prosesinin təşkilinə, müəllim-şagird münasibətlərinə yeni 

məzmun gətirir, müəllim-şagird münasibətlərinin tamamilə dəyişdirilməsini, onlar arasında 

əməkdaşlığa, qarşılıqlı hörmətə, bir-birinin ləyaqətinə, hüquq və azadlıqlarına hörmət etməyə 

əsaslanan yeni münasibətlərin yaradılmasını tələb edir. Belə olduqda şagird dinləyici deyil, fəal 

icraçı, bilikləri sərbəst və şüurlu şəkildə qəbul edən subyektə çevrilir. Azərbaycan 

Respublikasında ümumi təhsilin Konsepsiyası – Milli Kurikulum konseptual xarakterli çərçivə 

sənədi olub, ümumi təhsil üzrə təlim nəticələrini və məzmun standartlarını, ümumi təhsilin hər 

bir pilləsində nəzərdə tutulan fənləri, həftəlik dərs və dərsdənkənar məşğələ saatlarının 

miqdarını, pedaqoji prosesin təşkili, təlim nailiyyətlərinin qiymətləndirilməsi və monitorinqi 

üzrə əsas prinsipləri, fənn kurikulumlarının strukturunu əhatə edir. Milli Kurrikulum ictimai-

siyasi, mədəni və sosial həyatın qloballaşdığı və universallaşdığı, informasiya-kommunikasiya 

texnologiyalarının rolunun artdığı, rəqabətin gücləndiyi müasir dövrdə hər bir şəxsin istedad və 

qabiliyyətinin müstəsna əhəmiyyət kəsb etdiyi nəzərə alınaraq, müstəqil qərarlar qəbul etməsi 

üçün onun zəruri təhsil səviyyəsinə və bacarıqlara malik olmasına, cəmiyyətin inkişafının əsas 

hərəkətverici qüvvəsi olan insanın formalaşdırılmasına və problemlərin həllinə yönəlmişdir. 

Kurikulum islahatları tədris prosesinin təşkilinə, müəllim-şagird münasibətlərinə yeni məzmun 

gətirir, müəllim-şagird münasibətlərinin tamamilə dəyişdirilməsini, onlar arasında əmək-

daşlığa, qarşılıqlı hörmətə, bir-birinin ləyaqətinə, hüquq və azadlıqlarına hörmət etməyə 

əsaslanan yeni münasibətlərin yaradılmasını tələb edir. Belə olduqda şagird dinləyici deyil, fəal 

icraçı, bilikləri sərbəst və şüurlu şəkildə qəbul edən subyektə çevrilir. Təhsil prosesində təlim 

strategiyasının vacibliyi ondan ibarətdir ki, o asan metod və üsullarla şagirdlərə öyrənməyə 

imkan yaradır. Təlim strategiyasının vacib amillərindən biri də interaktiv  və ənənəvi təlim 

mühitində, mümkün olan zaman strategiyaların birlikdə istifadə edilməsidir. Təlim 

strategiyalarına inteqrativ yanaşma  təlimin keyfiyyətini və təhsilalanların müvəffəqiyyətlərinin 

artmasına gətirib çıxarır. Təlim strategiyaları  dəqiq nəticə əldə etmək üçün qurulan təlim 

modelidir və onlar xüsüsi proqramlarla həyata keçirilir. Təlim strategiyasını müəyyən  etmək 

üçün təlimin məqsədini, təhsilin məzmununu öyrənərək, təlim  prosesində şagirdlərə verilən 

tapşırıqların məzmunundan  nəyə istiqamətləndiyini təhlil etmək lazımdır. 

Təlim strategiyasının başlıca məqsədi təlim verməkdir. Burada əsas məsələ təlimin 

nəticəsidir. 

İnsan biliyi üç yolla – eşitmə,  vizual (görmə)  və kinestetik əməllərlə alır. Bu prosesdə 

şagirdlərə rahat və keyfiyyətli təlim verilməsi üçün çoxsaylı  təlim strategiyası yaradılmışdır. 

Təlim strategiyaları  aşağıdakı əsaslar üzrə qurulur: 

- fəal və özünüidarə edən təhsil; 

- şagirdlərin bilik və bacarıqlarına əsaslanma; 

- refleksiyaya istiqamətlilik; 

- şagirdin idrakının, sosial kompetentliyinin inkişafı; 

- təlim prosesində  interaktivlik və kooperativlik. 

KURİKULUMUN YARANMASI VƏ İNKİŞAFI 

 

“Kurikulum” (curriculum) latın sözü olub, lüğəvi mənası “kurs”, “elm”, “yol” və “qaçış” 

deməkdir. Bu söz ingiliscə-rusca lügətlərdə “təlim kursu”, “tədris planı” və “proqram” kimi bir 

neçə variantda izah olunmuşdur. Tarixə nəzər salsaq görərik ki, 1876-cı ildən etibarən 

“kurikulum”dan bir termin kimi geniş şəkildə istifadə olunmağa başlanmışdır. İlk dəfə olaraq 

“The Oxford English Dictionary” leksikoqrafik termin kimi bu sözü işlətmişdir. Sözün mənası 

“İcbari tədris kursu və ya tədris müəssisəsində hazırlıq” deməkdir. Fənn kurikulumları isə 

tarixdə ilk dəfə olaraq 1918-ci ildə ABŞ-da meydana gəlmişdir. 

Qeyd edək ki, Avropa ölkələrində kurikuluma təhsilin əsasını təşkil edən sənəd kimi 

yanaşılmışdır. Həmçinin inkişaf etmiş ölkələrdə kurikulumun məzmun standartlarına, təhsil 

alanların hazırlığına qoyulan tələblərə, texnologiya və qiymətləndirmə məsələlərinə də 

toxunulmuşdur. Əslində, bu məsələlərin hər biri kurikulumda onun tərkib hissəsi, mühüm 

komponentləri kimi əks olunmuşdur. Həmin komponentlərin bir-biri ilə qarşılıqlı əlaqəsi, hər 

hansı birinin digərini tamamlaması və onun məntiqi davamı olması vacib tələb kimi irəli 

sürülmüşdür. 

Hazırda Azərbaycan özünün təhsil sistemini dünyanın ən mütərəqqi ölkələrinin təhsil 

prinsiplərindən istifadə etməklə təkmilləşdirmişdir. Ölkədə insanın həyati bacarıqlara malik bir 

şəxsiyyət kimi formalaşması istiqamətində səmərəli işlər görülmüşdür. Azərbaycanda təhsil 

sahəsində islahatlar məhz bu məntiqə uyğun olaraq pillə-pillə aparılmışdır.  

Ölkəmizdə kurikulum islahatları Azərbaycan hökuməti ilə Dünya Bankının Beynəlxalq 

İnkişaf Assosiasiyası arasında bağlanmış ilk Kredit Sazişi əsasında başlanmışdır. Qeyd edək ki, 

1999-cu il iyun ayının 15-də ilk dəfə olaraq “Azərbaycan Respublikasının təhsil sahəsində 

İslahat Proqramı” təsdiq olunmuşdur. 1999-cu ildən bünövrəsi qoyulan bu islahatın öyrədici 

innovasiya mərhələsində ümumtəhsilin vəziyyətinin araşdırılması, gələcək fəaliyyətlər üçün 

istiqamətlərin müəyyənləşdirilməsi, pilot müəssisələrin təşkili və mütəxəssislərə kurikulum-

ların hazırlanması sahəsində zəruri bacarıqlar aşılanırdı. Qeyd edək ki, beynəlxalq və milli 

səviyyəli mütəxəssislər tərəfindən ümumi təhsil sistemində aparılan araşdırmalar birbaşa onun 

mövcud durumunu müəyyənləşdirməyə yönəlmişdir. Dünyanın mütərəqqi təhsil modellərindən 

biri olan “Kurikulum” hazırda ölkəmizdə geniş miqyasda tətbiq olunmaqdadır. Onu da qeyd 

edək ki, ilk dəfə olaraq 2005-ci ildə Azərbaycan Respublikası Təhsil İnstitutunun strukturunda 

Kurikulum Mərkəzi yaradılmışdır. Demək olar ki, bu mərkəzin yaranmasından sonra 

respublikada kurikulum hərəkatı başlanmışdır. Yüzlərlə müəllim, təhsil işçisi bu hərəkata 

qoşularaq kurikulumların hazırlanması istiqamətində müzakirələrin iştirakçısına çevrilmiş və 

400-ə qədər üzvü olan 23 işçi qrupunun ətrafında birləşərək kurikulumların hazırlanması 

prosesinə qoşulmuşdur. Dünya Bankının prosedurlarına əsasən seçilmiş 95 nəfər milli 

məsləhətçi kurikulum və qiymətləndirmə sahəsində beynəlxalq miqyasda tanınmış 

Hollandiyanın “CİTO QROEP” təşkilatında təlim keçmişlər. 

Onu da qeyd edək ki, “Azərbaycan Respublikasında ümumi təhsilin Konsepsiyası (Milli 

Kurikulum)” sənədinin 2006-cı ildə, I-IV siniflər üçün fənn kurikulumları isə 2007-ci ildə ilk 

dəfə hazırlanaraq təsdiq olunmuşdur. Təsdiq olunan bu sənəd respublikamızın təhsil həyatında 

yeni bir inkişafın başlanğıcına çevrilmişdir.  

Bildiyimiz kimi, dünya pedaqoji fikrində kurikulumlar nəzəri və praktik cəhətdən geniş 

öyrənilmişdir. Həmçinin bu sahədə xüsusi nəzəriyyələr də formalaşmışdır. Ona görə də 

ölkəmizdə kurikulum layihələri hazırlanarkən, ilk növbədə, dünyanın ABŞ, Rusiya, 

Hollandiya, Avstraliya, İngiltərə, Finlandiya, İsveç, Türkiyə, Kanada kimi inkişaf etmiş 

ölkələrin bu sahədə təcrübələri əsas götürülmüşdür. Bu sahədə obyektiv qərarların qəbul 

olunması daim diqqət mərkəzində saxlanılmışdır. İşçi qrupları tərəfindən hazırlanan kurikulum-

ların layihə variantları dəfələrlə müzakirə olunaraq mərhələ-mərhələ respublikanın pedaqoji 

mətbuatında, xüsusən də “Azərbaycan müəllimi” və “Təhsil problemləri” qəzetlərində dərc 

edilmiş, oxucuların və pedaqoji ictimaiyyətin müzakirəsinə verilmişdir. Həmçinin kurikulum 

layihələri ABŞ, Avstraliya və Hollandiya kimi ölkələrdə kurikulum işi ilə məşğul olan 

qurumlara və mütəxəssislərə rəyə göndərilmişdir. 

Sonda onu qeyd edək ki, ölkəmizdə fənn kurikulumlarının tətbiqi uğurla davam etdirilir. 

Şəxsiyyətin formalaşmasına imkan yaradan, cəmiyyətin tələblərinə cavab verən kurikulum 

şagird fəaliyyətinin ardıcıl olaraq izlənməsinə və nailiyyətlərin müntəzəm şəkildə 

qiymətləndirilməsinə imkan yaradır. Çünki kurikulum təlim prosesi ilə gözlənilən nəticə 

arasında əks-əlaqə mexanizminin qurulmasını təmin edir.  

TƏLƏBƏLƏRDƏ PEŞƏKARLIQ VƏ SƏRİŞTƏLİLİK MOTİVLƏRİNİN 

FORMALAŞDIRILMASI 

     

Peşəkarlıq və səriştəlilik müəllimin peşə fəaliyyətinin əsas atributlarındandır. Onun 

formalaşmasının əsası müəllim hazırlığı prosesində qoyulur. Buna görə də müəllimin pedaqoji 

peşəkarlığının və səriştəliliyinin formalaşmasına pedaqoji təhsil illərindən, yəni peşə 

biliklərinin aşılanması prosesindən başlanılmalıdır. Peşə bilikləri peşə fəaliyyətinin nəzəri və 

praktik əsaslarının mənimsənilməsindən ibarət olduğundan pedaqoji fəaliyyətin səviyyəsinə də 

ciddi təsir göstərir. Peşə biliklərinin formalaşdırılması prosesinin müasir tələblər səviyyəsində 

təşkil edilməsi, məzmunlu və peşəkarlıqla aparılması tələbələrdə peşəkarlıq və səriştəliliyin ilk 

elementlərinin yaranmasında əsaslı rol oynayır. Buna görə də gələcək müəllimlərdə peşəkarlıq 

və səriştəliliyin yüksək səviyyədə olmasına nail olmaq üçün onlarla, ilk növbədə psixoloji-

pedaqoji hazırlığın aparılmasına böyük ehtiyac duyulur. Bu hazırlıq içərisində motivlərin 

formalaşdırılması mühüm yer tutur. 

         Motiv dedikdə tələbatların təmin olunması ilə əlaqədar olaraq insanı fəaliyyətə təhrik 

edən amillər nəzərdə tutulur. Motivlər təlimin əsas elementidir. Öyrənmə motivlərinin sırasında 

idrakı maraq və tələbatlar xüsusi yer tutur. İntellektual-təhrikedici motivlər tələbələrdə müəllim 

sənətinə, pedaqoji peşənin sirlərinə daha dərindən yiyələnmə tələbatlarını daha da gücləndirir. 

Tələbələrin təlim motivləri idrakı və sosial motivlər olmaqla iki yerə bölünür:  

- tələbələrin fəallığı onların öyrəndikləri ayrı-ayrı fənlərin tədrisi prosesində öyrənilən 

obyektlərə yönəlirsə bu, idrak motivləridir. Bunlar da geniş idrak motivləri, tədris-idrak 

motivləri və özünütəhsil motivləri növlərinə bölünürlər.  

- təlim prosesində tələbələrin fəallığı başqa adamlara münasibət sahəsinə yönəldikdə bu 

zaman sosial motivlər yaranmış olur. 

Tələbələrdə pedaqoji peşə səriştəliliyinin formalaşmasında idrak və sosial motivlərin elə 

bir kombinasiyası yaranır ki, bunlar gələcək müəllimlər üçün zəruri olan bir sıra peşəkarlıq 

vərdişlərinin yaranmasına səbəb olur. Buna görə də pedaqoji təhsil prosesində elə motivlərin 

formalaşdırılmasına nail olmaq lazım gəlir ki, onlar tələbələrin fəallığını təmin edə bilsin, 

öyrənilən hər bir fənn tələbə üçün şəxsi məna kəsb etsin və yaranmış motivlərin dərk olunma 

səviyyəsi yüksək olsun.  

         Tələbələrin peşəkarlıq və səriştəliliyə yiyələnmələri motivlərin davamlı və emosional 

çalarlara malik olması, qüvvətliliyi və ifadə olunma kimi formalarından da asılıdır. Motivlərin 

başqalarının təsiri ilə yaranan xarici, yaxud tələbələrin özünün daxilindən gələn, öz təşəbbüsü 

ilə yaranan daxili motivlər olması da onların peşəkarlıq və səriştəliliyə yiyələnmələrində az rol 

oynamır.  

        Təcrübə göstərir ki, xarici motivlər bu prosesdə müəyyən təsir gücünə malik olsalar da, 

əsas rol daxili motivlərə məxsusdur. Daxili motivlər daha güclü, daha dərin və davamlı olur. 

Peşəkarlıq və səriştəlilik keyfiyyətlərinin daxili motivlər hesabına yaranması tələbələrin 

gələcək peşə fəaliyyətində xüsusi əhəmiyyət kəsb etdiyindən başlıca məsələlərdən biri tələbə-

lərdə peşəkarlıq və səriştəlilik motivlərinin formalaşdırılmasına nail olmaqdan ibarətdir. Bu 

prosesin iki mərhələdən və bir sıra metod və priyomlardan istifadə edilməklə aparılması 

əlverişlidir. Birinci mərhələ tələbələrin təlim-idrak motivlərinin öyrənilməsindən ibarətdir. 

Motivlərin öyrənilməsi onun formalaşdırılması ilə qırılmaz surətdə bağlı olduğundan buna 

xüsusi əhəmiyyət verilməlidir.  

       İkinci mərhələ motivlərin formalaşması ilə bağlıdır. Tələbələrdə motivlərin formalaşması 

üçün bir sıra rəngarəng metod və vasitələrdən istifadə etmək olduqca vacibdir. Həmçinin xüsusi 

treninqlərin aparılması da olduqca əlverişlidir. Tələbələrdə peşə səriştəliliyi və peşəkarlığın ilk 

elementlərinin formalaşdırılmasında özünütəhrik, özünəinam motivlərinin yaranmasına və 

tərbiyə edilməsinə də xüsusi önəm verilməlidir.  

Tələbələrdə peşəkarlıq və səriştəlilik motivlərinin formalaşması pedaqoji fəaliyyət üçün 

təsirsiz qalmır. Bu baxımdan müasir dövrdə tələbələrin peşə hazırlığı prosesində müəllimin 

peşə səriştəliliyi üzrə müəyyən işlərin aparılmasına böyük ehtiyac vardır. Gələcək müəllimlərin 

ixtisas hazırlığı ilə yanaşı, onlarda bir sıra səriştəlilik və peşəkarlıq keyfiyyətlərinin yaradılması 

olduqca vacib məsələdir. Belə keyfiyyətlərin məhz tələbəlik dövründə yaradılması gələcək 

müəllimlərdə müəllim peşəsinə marağın daha da gücləndirilməsində və gələcəkdə yeni-yeni 

kompetensiyaların yaranmasında mühüm əhəmiyyətə malikdir. Başlıca məsələlərdən biri 

tələbələrdə peşə səriştəliliyinin səviyyəsinin üzə çıxarılması, onun hansı istiqamətlərdə 

formalaşdığının müəyyənləşdirilməsidir. Professor A.Mehrabov onun aşağıdakı müəyyən 

meyarlar əsasında üzə çıxarılmasının zəruri olduğunu göstərir: 

1) dünyagörüşlə bağlı səriştəlilik; 

2) sosial-şəxsi səriştəlilik; 

3) qnostik (ümumtədris və idrakı) səriştəlilik;  

4) informasiya-kommunikasiya texnologiyaları sahəsində səriştəlilik; 

5) peşəkar əməklə bağlı səriştəlilik; 

6) özünü təkmilləşdirmə ilə bağlı səriştəlilik.  

Buradan belə bir nəticəyə gəlmək olar ki, pedaqoji fəaliyyət prosesinə psixoloji hazırlıqla 

bağlı səriştəlilik və yaradıcı meyarların daxil edilməsi gələcək müəllimlərin səriştəlilik səviy-

yəsinin hərtərəfli inkişafına  kömək edə bilər.  

Naxçıvan Müəllimlər İnstitutu 

TƏLİM PROSESİNDƏ                                                       

 ŞƏXSİYYƏTYÖNÜMLÜLÜYÜN NƏZƏRƏ ALINMASI 

 

Hazırda Azərbaycan özünün təhsil sistemini dünyanın ən mütərəqqi ölkələrinin təhsil 

prinsiplərindən istifadə etməklə təkmilləşdirir, məzmun və struktur dəyişiklikləri aparır. İnsanın 

həyati bacarıqlara malik bir şəxsiyyət kimi formalaşması istiqamətində səmərəli fəaliyyət 

göstərir. Azərbaycanda təhsil sahəsində islahatlar məhz bu məntiqə uyğun olaraq pillə-pillə 

aparılır. 

Qlobal dünyanın informasiya bolluğu şəraitində məktəbin, təhsilin vəzifələri dəyişir: 

ağlın, intellektin inkişaf etdirilməsi ön plana keçir. Dünyanın təhsil məkanında sadəcə bilik, 

bacarıqlar deyil, dəyərlər, səriştələr şəxsiyyətin inkişafında mühüm atributlar kimi 

qiymətləndirilir və bugünkü təhsilin keyfiyyət göstəriciləri kimi qəbul edilir. Azərbaycanın 

tarixində artıq tələbyönümlü bir təhsil sistemi formalaşır. Cəmiyyətimizin ehtiyac və 

tələbatlarına uyğun belə bir təhsil sisteminin qurulmasında demokratikləşdirmə, 

humanistləşdirmə, inteqrasiya, diferensiallaşdırma, fərdiləşdirmə, humanitarlaşdırma mühüm 

pedaqoji prinsiplər kimi nəzərə alınır. Şəxsiyyətin maraq və ehtiyaclarını, arzu və istəklərini 

əsas götürməklə təhsil alanların mənafeyinə xidmət göstərmək ön plana çəkilir. Beləliklə, 

təhsilin bütün sahələrində dönməz xarakterə malik, ardıcıl və sistemli işlərə rəvac verilir. O 

cümlədən kurikulum islahatları elmi əsasda məqsədyönlü, planlı şəkildə aparılır.   

Fənn kurikulumları mahiyyət etibarilə cəmiyyət üçün hərtərəfli inkişaf etmiş şəxsiyyətin 

formalaşmasına imkan yaradan, cəmiyyətin tələblərinə cavab verən mühüm təhsil sənədi kimi 

nəticəyönümlü, şəxsiyyətyönümlü və inteqrativ xarakter daşıyır. Onların məzmunu şagird 

fəaliyyətinin ardıcıl olaraq izlənməsinə, nailiyyətlərin müntəzəm şəkildə qiymətləndirilməsinə 

imkan yaradır, təlim prosesi ilə gözlənilən nəticə arasında əks-əlaqə mexanizminin qurulmasını 

təmin edir. Bu gün kurikulumlarda yer tutan məzmun standartları şəxsiyyətyönümlü təhsilin 

nəticələri olmaqla inteqrativ xarakter daşıyır və dəyərləri ifadə edir. Bu dəyərlər uşaqların 

ümumi inkişafını, intellekt səviyyəsini müəyyənləşdirmək imkanı yaradır. Şəxsiyyət-

yönümlülük təhsil alanın idraki, ünsiyyət və psixomotor fəaliyyətləri əsasında həyati 

bacarıqlarını inkişaf etdirməklə onlarda milli və bəşəri dəyərlərin formalaşdırılmasıdır. 

Şəxsiyyətyönümlü kurikulumlar bilavasitə həyati bacarıq və vərdişlərə üstünlük verilməsi ilə 

fərqlənir. Bu kurikuluma görə, insanın gələcək həyat fəaliyyətində lazım olacaq praktik bacarıq 

və vərdişlər əhatə edilir, onun əqli fəaliyyətlə bağlı qabiliyyətlərinin formalaşması ön plana 

çəkilir. Tələb olunan bacarıq və vərdişlərin formalaşdırılmasına imkan yaradan minimum 

biliklərin həcmi müəyyənləşdirilir. Bu biliklər minimum təlim məqsədlərinə çatmaq üçün vasitə 

kimi nəzərdə tutur. Şəxsiyyətyönümlü kurikulumlar inteqrativ məzmunu ilə seçilir. Oradakı 

fənlərin adlandırılmasında, məzmunun müəyyənləşdirilməsində şəxsiyyətin formalaşması üçün 

əhəmiyyət kəsb edən və bilavasitə insanın şəxsi fəaliyyəti üçün lazım olan tələblər əsas 

götürülür. 

Müasir dövrdə ümumtəhsil müəssisələrini ağıl, intellekt məktəbinə çevirmək əsas 

hədəflərdən biridir. Hafizə məktəbindən təfəkkür məktəbinə keçmək, təhsilin məqsədyönümlü 

və şəxsiyyətyönümlü olması kurikulum islahatının əsas tələblərindəndir. 

YENİ TƏHSİL İSLAHATININ TƏTBİQİNDƏ TƏLİM  

STRATEGİYALARININ ƏHƏMİYYƏTİ 

 

        Yeni Təhsil İslahatı konsepsiyasının proqram sənədində də göstərildiyi kimi “pedaqoji 

prosesin mühüm tərkib hissəsi olan  təhsil spesifik xüsusiyyətinə görə yeganə anlayışdır ki, həm 

təlimin, həm də tərbiyənin məzmununu təşkil edir. Lakin təhsilə tək bilik, bacarıq və vərdişlərin 

məcmusu kimi baxmaq doğru deyildir. Çünki təhsil təkcə bilik, bacarıq və vərdişlərin məcmusu 

və ya təlimin nəticəsi olsaydı, onda təlim prosesində iştirak edənlərin hamısının biliyi, bacarığı 

və vərdişləri eyni olmalı idi. Təhsil sadəcə bilik, bacarıq və vərdişlərin məcmusu deyil, təfəkkür 

prosesinin nəticəsidir”. 

Azərbaycan Respublikasında ümumi təhsil Konsepsiyasının (Milli Kurikulumun) 

strukturunu əhatə edən altı bəndin dördüncü bəndi  “Ümumi təhsil sistemində pedaqoji prosesin 

təşkili” adlanır. Bu bənd yeni təhsil islahatının qarşıya qoyduğu problemin mühüm istiqaməti 

olan – təhsilin inkişafı üzrə dövlət strategiyasını müəyyən edir. Yəni müəllimin təlim 

prosesində istifadə etdiyi  metod, forma və vasitələri əhatə edir. 

            Təlim strategiyasının tədqiqatçıları A.Qlatsorn və R.Tayler bu məsələyə özünəməxsus 

şəkildə yanaşmışlar. A.Qlatsorna görə, təlim strategiyaları şagirdlərin öyrənmək üşün ehtiyac 

duyduğu idraki əməliyyatlardır. Onlardan bəziləri ümumi xarakter daşıyır, bəziləri isə ayrı-ayrı 

fənlər baxımından səciyyələnir. Odur ki, mühazirələr, kiçik qruplarda müzakirələr, müstəqil 

təlim, kitabxanada araşdırma, laboratoriya işləri, problem həll etmə, təqdimat etmə və s. kimi 

təlim metodlarını tanımaq strategiyanı düzgün müəyyən etmək üçün kifayət etmir.  

Strategiyanın uğurlu seçiminə nail olmaq üçün bir sıra məsələlərin nəzərə alınması vacibdir. 

A.Qlatsorn hesab edir ki, metodlar seçilərkən aşağıdakı məsələlərlə bağlı müəllim diqqətli 

olmalıdır: 

- şagird faktoru; 

- icmanın səciyyəvi xüsusiyyətləri;  

- fənnin məqsədləri;  

- konkret standartların reallaşdırılmasına xidmət edən təlim məqsədləri; 

- müəllimin peşəkarlıq səviyyəsi. 

    R.Taylerin fikirlərinə görə isə təlim strategiyaları seçilərkən aşağıdakı mühüm 

prinsiplərdən istifadə etmək lazımdır. 

- strategiyalar təlim məqsədləri ilə uzlaşmalıdır; 

- şagirdin maraq dairəsində olmalıdır;   

- şagirdin imkanları nəzərə alınmalıdır;  

- bir məqsədə nail olmaq üçün bir neçə təlim fəaliyyətindən istifadə edilməlidir; 

- eyni təlim fəaliyyəti fərqli təlim məqsədlərinə nail olmaq üçün istifadə edilməlidir. 

        Hazırda ölkəmizdə yeni təhsil islahatı (kurikulumun) tətbiqi sahəsində iş  aparan  

tədqiqatçı pedaqoq-alimlər dünya təcrübəsinə əsaslanaraq aşağıdakıları nəzərə almışlar: 

- şagirdlərin yaş səviyyəsi, dərketmə qabliyyəti, maraq və ehtiyacları; 

- müəllimin peşəkarlıq səviyyəsi; 

- fənnin məqsədləri; 

- standartın reallaşmasına xidmət edən təlim məqsədləri; 

- qiymətləndirmə  standartları. 

Bütün bu deyilənlərdən belə bir nəticəyə gəlmək olar ki, müxtəlif istiqamətli  hər bir 

fənn tədris prosesində təlimin təşkilinə verilən əsas tələbləri özündə əks etdirir. 

ÖYRƏTMƏ PROSESİNDƏ MOTİVASİYANIN ROLU 

        

Motivasiyanın ən sadə mənası insanın müəyyən şeyləri etmə arzusudur. Motivasiya 

hərəkətə başlama üçün bir qüvvədir, gücdür. 

Məlumat əldə etmək, çox bilmək üçün çox kitab oxumaq motivasiyanın sayəsində olur. 

Motivasiya-motivləşdirmə latın sözü olub “sövqetmə”, “oyatma”, “yönəltmə” mənasını 

verir. 

 Beləliklə, motivasiya insanı hər hansı bir fəaliyyətə təhrik edən psixoloji qüvvədir. 

Motivasiyanın 3 əsas hissəsi var: hərəkətəkeçmə (aktivasiya), davamlılıq (israr), sıxlıq (məşğul-

luq).  

 Hərəkətəkeçmə (aktivasiya) bir davranışı başlama qərarını bildirir. Məsələn, Azərbaycan 

dilini yaxşı bilmək və universitetə daxil olmaq istəyən üçün onun bu istiqamətdə hazırlıq 

kursuna getməsidir. 

         Qarşına maneə çıxsa da, bu istiqamətdə səyini artırmaq motivasiya ilə davamlı məşğul 

olmaq lazımdır (Bu, davamlılıq deməkdir). 

         Davamlılığın sıxlığı, onun məşğulluğa çevrilməsi hədəfi istiqamətində istəyin və güclü 

fəaliyyətin ortaya çıxmasıdır. Belə hallarda daha çox mənbələrdən ətraflı öyrənmək istəyi və 

fəaliyyəti öyrənənə hakim kəsilir. 

         Motivasiya əsasən iki yerdən ilham alır. Ona görə motivasiya xarici və daxili motivasiya 

adlanır. 

        Daxili motivasiya insanın daxilindən qaynaqlanır. Şəxsin işindən razı olması, zövq 

alması, öz-özünü motivləşdirməsi, düşüncə və davranışlarının cəmini təşkil edir. Müəllimin öz 

sənətinə olan vurğunluğu və ya şagirdin öz qarşısına məqsəd qoyması daxili motivasiyadır. 

Daxili tələbatlar və maraqlar təhsil alanların motivasiyasının davamlılığının, uzun müddətliyini 

təmin edir. Təlim prosesində öyrənənlərin verdiyi sualların keyfiyyəti və kəmiyyəti onların 

daxili motivasiyası, maraqları kimi dəyərləndirilməlidir.  

        Xarici motivasiya isə xaricdən təsir edən faktorlar nəticəsində yaranır. Xarici motivasiya 

müəllim əməyinin düzgün qiymətləndirilməsi, onun daha böyük fəaliyyətə həvəsləndiril-

məsidir. Xarici motivasiya insanın əhatə edilmiş ətraf, çevrəsindəkilər tərəfindən 

ruhlandırılmasıdır. 

        Öyrənmə prosesində ən ciddi xarici faktor öyrədən hesab edilir. Nəyi və necə öyrətdiyini 

yaxşı bilən müəllim, şagirdlərdə motivasiya yaratmağı da lazımınca bilir. Şagirdlərə kökü və 

gövdəsi olan ağac şəkli nümayiş etdirilir. Diqqət ağacın hissələrinə yönəldilir. Sinfə sualla 

müraciət olunur: “Əgər ağacın hissələrini, yəni kök və gövdəni kəsib bir-birindən ayırsaq, nə 

baş verər? Bu sualdan sonra şagirdlər müxtəlif cavablar verirlər: ağac yıxılar; ağacın budaqları 

quruyar; ağac quruyar; ağacın kökü başqa yerdə basdırılarsa, ağac yenidən göyərər və s. 

Göründüyü kimi verilmiş cavablar fərziyyə, güman xarakterlidir. Belə qoyulmuş motivasiyadan 

sonra şagirdlərə tədqiqat xarakterli tapşırıq vermək olar”. 

         Beləliklə şagirdin tədris prosesində motivasiyadan istifadə etməsi materialı öyrənənlər 

tərəfindən  şüurlu mənimsənilməsini təmin etmiş olur ki, bu da daxili motivasiyanın əsasını 

təşkil edir. 

         Motivasiyada xarici faktorlardan biri valideynlərdir ki, bu məsələni tədris prosesində 

nəzərdən qaçırmaq olmaz.  

         Öyrənmənin ilkin bazası uşaq yaşlarında ailədə başlayır. Övladının yaxşı oxumasını 

arzulayan valideyn müsbət nəticələr görmək istəyir. Onun ali məktəbə daxil olmağını qarşısına 

məqsəd qoyan valideyn uşağını I sinifdən məktəbi bitirənədək onu motivasiya etməyə çalışır. 

Müşahidələr göstərir ki, bir çox hallarda valideynin motivasiyası öz bəhrəsini verir. 

         Bu gün istər müəllimi, istərsə də şagirdi düşündürən bir sual var. Motivasiya insana 

ehtiyacdırmı? Mən necə motivasiya ola bilərəm ki, öz işimdə daha çox uğur qazana bilim? 

Günümüzdə müəllim şagirdə biliklərin öyrənilməsində bir növü yol göstərəndir. Bunun üçün 

şagirdləri mübarizələrlə dolu olan bu dünyada öz doğru məsləhətləri ilə daim qidalandırmalı, 

onlara səbirli və təmkinli olmağı öyrətməli, onları biliklərə daha yaxşı yiyələnmək üçün 

ruhlandırmalıdır. Əgər müəllim şagirddə özünəinamı formalaşdıra bilsə, onu tam motivasiya 

etmiş olur.  

         Digər məsələlərdən biri də şagirdin üzə çıxmayan cəhətlərinin kəşf edilməsidir. Bəzən 

təhsil prosesində qarşımıza elə şagirdlər çıxır ki, onlarda çox güclü istedadın olduğu müşahidə 

olunur. Bu zaman öyrədənlər tərəfindən yenə də motivasiyadan maksimum istifadə etmək 

lazımdır. Çünki belə şagirdlərin adətən özünəinamı az olur.  

         Motivasiya ilə bağlı tarixdə çoxlu faktlar vardır. Məsələn, Amerika Birləşmiş Ştatlarının 

16-cı prezidenti Abraham Lincoln çox kasıb bir ailədə dünyaya göz açmış, öncə dərslərinə yaxşı 

hazırlaşmadığı üçün məktəbdən qovulmuş, sonralar isə onunla müəllimi tərəfindən aparılan 

uzun söhbətlərdən sonra oxuduğu məktəbin ən yaxşı şagirdinə çevrilmişdir.  

         Buradan belə bir qənaətə gəlmək olar ki, əslində hər bir insanın (xüsusilə şagirdin) 

daxilində bir bacarıq və qabiliyyət vardır. Bu qabiliyyəti aşkarlayıb üzə çıxarmaq və gələcək 

həyata həmin şagirdi motivasiya etmək öyrədənlərin, biz müəllimlərin üzərinə düşən ən vacib 

məsələlərdən biri hesab olunmalıdır. 

FƏAL (İNTERAKTİV) TƏLİMİN TƏŞKİLİNDƏ ŞAGİRDLƏRDƏ 

 TƏFƏKKÜRÜN İNKİŞAFINDA FİKRİ PROSESLƏRİN 

NƏZƏRƏ ALINMASI 

 

Müasir təhsil sistemində fəal təlim metodlarının tətbiqi zamanı idrak prosesi olan 

təfəkkürün fikri proseslərinin: müqayisə, ümumiləşdirmə, konkretləşdirmə, mücərrədləşdir-

mənin nəzərə alınması təlim prosesinin ən aktual problemlərindən biri kimi xüsusi əhəmiyyətə 

malikdir. 

Təfəkkürün fikri proseslərindən biri olan müqayisənin böyük idrak əhəmiyyəti vardır. 

Təsadüfi deyildir ki, rus pedaqoqu K.D.Uşiniski müqayisəyə ciddi əhəmiyyət verirdi. O 

göstərirdi ki, əgər siz xarici təbiət hadisələrindən hər hansı birinin aydın başa düşülməsini 

istəyirsinizsə, onu ən oxşar cisimlərdən fərqləndirin və onunla ən uzaq olan cisimlər arasında 

oxşarlıq tapın, yalnız bu zaman siz cismin bütün əlamətlərini aydınlaşdıra bilərsiniz. Bu isə 

cismi anlamaq deməkdir. 

Müasir psixologiyada sübut olunmuşdur ki, istər adi həyatda, istərsə də təlim prosesində 

cisim, hadisə ümümiyyətlə müqayisə edilir, bu idrakın dərinliyi üçün az faydalıdır. Müqayisə-

nin faydalılığının təmin edilməsi üçün fəal təlim metodlarının tətbiqi zamanı müqayisənin im-

kanları və şərtlərinin nəzərə alınması qarşıya qoyulmuş problemin həllində olduqca mühüm 

əhəmiyyətə malikdir. Bu şərtlə ki, müqayisə məqsədə yönəlmiş olsun, oxşar hadisələr fərqlən-

dirilsin, uzaq hadisələr tutuşdurulsun, müqayisə üçün götürülən cisimlərin əlamətləri eyni ol-

sun. Bu deyilənlər fəal təlimdə Venn diaqramı metodundan istifadə etməklə şagirdlər üçün daha 

asan və anlaşıqlı olur.   

Təfəkkürün digər bir fikri prosesi olan ümumiləşdirmə cisim və hadisələri mühüm əlamət 

və xassələrinə görə birləşdirməkdən ibarət olan fikri əməliyyatdır. 

İnsan müşahidə etdiyi cisim və hadisələrin ümumi və mühüm əlamətlərini, əlaqələrini 

ayırır, yəni təcrid edir, sonra birləşdirir və induktiv istidlal vasitəsilə ümumi qanunauyğunluğu 

və ya müddəanı tapır. Belə mürəkkəb fikri əməliyyat ümumiləşdirmədir. 

Fəal təlim metodlarının tətbiqi zamanı şagirdlərdən verilmiş mövzu ilə bağlı ümumiləş-

dirmələrin aparılması da olduqca xüsusi əhəmiyyətə malikdir. Məsələn müəllim dərs zamanı 

fəal təlim metodlarından biri olan ziqzaq metodundan istifadə etməklə qruplar yarada və 

verilmiş tapşırığın qruplar arasında hissələrlə tədqiq edilməsini təmin edə bilər. Dərsin sonunda 

isə ayrı-ayrı qruplardan əldə olunmuş nəticələri ümumiləşdirməklə yekun fikir və rəy 

formalaşdırmaq verilmiş tapşırığın daha qısa vaxtda və operativ şəkildə öyrənilməsinə şərait 

yaratmış olacaq. Deməli, müəllim ziqzaq metodundan istifadə etməklə təfəkkürün fikri prosesi 

olan ümumiləşdirmədən ustalıqla istifadə edə bilər ki, bu isə işin ümumi keyfiyyətliliyinə 

olduqca müsbət təsir edər.   

Ə.S.Bayramov və Ə.Ə.Əlizadəyə məxsus “Psixologiya” dərsliyində göstərilir ki, “Cisim 

və ya hadisələrdə mövcud olan hər hansı bir mühüm əlaməti, xassəni müəyyən nöqteyi-

nəzərdən fikrən ayırıb, nəzərdən keçirməkdən ibarət olan fikri əməliyyata mücərrədləşdirmə 

deyilir. Mücərrədləşdirmə zamanı cisim və hadisələrdəki ikinci dərəcəli xüsusiyyətlərə diqqət 

yetirilmir. Məsələn, cismin rəngi, forması, çıxardığı səs və s. haqqında düşünmək və başqa 

əlamətlərini nəzərə almamaq mücərrədləşdirmə əməliyyatıdır”. Mücərrədləşdirmə aparmağı 

bacaran şagirdlər müqayisə etdiyi tapşırıqlara məxsus ən yaxşı və ən mühüm əlamətləri 

öyrənməyə maraq göstərirlər. Belə identifik yanaşma isə şagirdlərin hər şeydən əvvəl biliyinin 

və ağlının inkişaf dinamikasını təmin etmiş olur. Belə fikri əməliyyatlardan biri olan konkret-

ləşdirmənin aparılması isə şagirdlərin təfəkkürünün formalaşdırılmasına daha çox kömək etmiş 

olur. Fənn müəllimləri ayrı-ayrı elmlərlə bağlı, teoremlərin, qanunauyğunluqların, qanunların, 

təriflərin əzbərlədilməsilə konkretləşdirməni məhdudlaşdırmamalıdırlar. Onlar fikri əməliyyat-

ların aparılmasında xüsusilə konkretləşdirməni öyrədən zaman diqqətli olmalıdırlar. 

 Konkretləşdirmə müəyyən ümumi müdəaya aid olan xüsusi halları fikrən 

müəyyənləşdirməkdən ibarətdir. Məsələn, şagird fizika və riyaziyyata aid müəyyən qanunları, 

qaydaları mənimsəmək nəticəsində müvafiq məsələni həll edə bilir, ümumi qaydanı konkret 

məsələnin həllinə tətbiq edir. Lakin təlim prosesində bəzən şagird tərifi, ümumi qaydanı 

kitabdan əzbərləyir, onu lazım gəldikdə tətbiq etməyi, konkretləşdirməyi bacarmır. Bu, bir də 

ondan irəli gəlir ki, müəllim dərsi izah edərkən tərifi, ümumi müddəanı müxtəlif sahələrdən 

gətirilmiş misallarla konkretləşdirmək qayğısına qalmır. Odur ki, şagirdlər müstəqil surətdə 

misallar tapmaq əvəzinə, ancaq kitabda olanları söyləməklə kifayətlənirlər. Deməli, müəllimlər 

fəal dərsin qurulması zamanı təfəkkürün fikri proseslərinin qanunauyğunluqlarını, onların dərs 

prosesində verilmiş tapşırıqların öyrənilməsindəki əhəmiyyətini xüsusi olaraq bilməli, fəal 

təlim metodlarının tətbiqi zamanı təfəkkürün fikri proseslərindən yaradıcı şəkildə istifadə 

etməlidirlər. 

Bunları nəzərə alaraq, müəllim şagirdləri düzgün, sağlam müqayisələr aparmağa, müqa-

yisə aparatının istək mexanizmi olan tutuşdurmanı, qarşılaşdırmanı, ümumiləşdirməni, mücər-

rədləşdirməni və konkretləşdirməni şüurlu surətdə dərk etməyə alışdırmağın elmi, pedaqoji-

psixoloji şərtlərini düzgün müəyyənləşdirməlidir. Bu zaman şərtlərin hər birinə əməl edən 

müəllim verilən tapşırıqların asanlıqla dərk olunmasına və öyrənilməsinə şərait yaratmış olar. 

FƏAL TƏLİMİN TƏŞKİLİNDƏ PSİXOLOJİ MEXANİZMLƏRİN NƏZƏRƏ 

ALINMASI ZƏRURİLİYİ VƏ HƏYATA KEÇİRİLMƏSİ İSTİQAMƏTİ 

 

Fəal (interaktiv) təlimdə idrak fəallığının həm yaradılması, həm də saxlanılması üçün xü-

susi psixoloji mexanizmlər mövcuddur. Bu mexanizmlər təlimin hərəkətverici qüvvəsidir və 

təlim zamanı sanki bir saat mexanizmləri kimi bir-biri ilə qarşılıqlı şəkildə işləməlidir. Əgər bu 

mexanizmlərdən birini çıxarsaq, bu zaman sistem dayanar, işləməz. Müəllifi Zülfiyyə Veysova 

olan “Fəal-interaktiv təlim” adlı müəllimlər üçün vəsaitdə fəal təlimin psixoloji mexanizmləri 

aşağıdakı kimi təsnif edilir. 

Mexanizm 1.   Problemli vəziyyətin yaradılması 

Şəxsiyyətə yönəlmiş təlim prinsipinə uyğun olaraq təlim prosesi yalnız şagirdin tədqiqatçı 

mövqeyinə, onun idraki maraqlarına əsaslananda səmərəli olur. Bu mövqeyi yaratmaq üçün 

mərkəzi təlim prosesi - tədqiqat olmalıdır. Hər tədqiqat isə ilk növbədə problemin 

qoyulmasından başlanır. 

 Fəal (interaktiv) təlim metodu təqdim edilən informasiyanın ziddiyyətli və yarımçıq 

olması səbəbindən əqli cəhətdən gərgin (problemli) vəziyyətin yaradılmasına əsaslanır. Bu cür 

vəziyyətin yaradılması şagirdləri qarşıya qoyulmuş məqsədə nail olmaq yollarını axtarmağa 

sövq edir və bununla da onların təfəkkürünü fəallaşdırır. Bu da öz növbəsində şagirdlərdə idrak 

fəallığı yaradır, onların tədqiqat fəaliyyətini artırır. 

 Problemli vəziyyət məsələnin həllində ziddiyətlərin, müxtəlif nöqteyi-nəzərlərin və 

variantların mövcudluğunu ehtiva edən vəziyyətdir. 

Problemin qoyulması–təfəkkürün fəallaşması–şagirdlərin fəallığı 

Problemli şəraitin yaradılması. 

Sizin ən zəif şagirdiniz təlimdə nə zaman fəallaşır? (təlim onun üçün maraqlı olduqda və 

o özü problemi həll etməyə qadir olduqda) 

Deməli, öyrənmə (idrak) fəallığını yaratmaq üçün nə etmək lazımdır? Şagirdin qarşısına 

problem qoymaq və onu problemin həll edilməsinə yönəltmək. Problemin qoyulması 

nəticəsində ziddiyyəti həll etmək təlabatı yaranır və bu birbaşa təfəkkürü oyadır, problemi həll 

etməyə vadar edir, bu da öz növbəsində idrak fəallığını yaradır. Müəllim problemi yaradarkən 

problem cəlbedici, maraqlı, düşündürücü olmalı, müxtəlif fikirlər yaratmalı, müstəqil tədqiq 

edilməsi mümkün olmaqla şagirdlərin öz qabliyyətlərini nümayiş etdirməyə imkan verən və 

onların imkanlarına, səviyyəsinə uyğun olmalı, eyni zamanda asan olmamalıdır. Hər hansı bir 

problem qoyulanda onu həll etmək üçün müxtəlif fərziyyələr yaranır. 

Mexanizm 2. Şagird tədqiqatçı, müəllim fasilitator 

İdrak fəaliyyətinin fəallaşdırılmasının ən başlıca mexanizmlərindən biri ənənəvi təlim 

sxeminin dəyişdirilməsidir, yəni, ona tədqiqat xarakterinin verilməsidir. 

Şagirdin bilikləri mənimsəmə prosesinin başlıca simasına, bərabərhüquqlu simasına 

çevirilməsidir. 

Bu da təlim prosesində şagirdin və müəllimin mövqelərinin və onların funksiyalarının 

dəyişdirilməsi hesabına əldə oluna bilər. Şagirdin mövqeyi “kəşf edən”, “tədqiqatçı”, 

mövqeyidir; o, gücü çatdığı problemlərlə üzləşərkən bunları müstəqil tədqiqat prosesində həll 

edir. 

Müəllimin mövqeyi “bələdçi” (fasilitator), “aparıcı” (istiqamət verən) mövqeyidir. Fəal 

təlim prosesində müəllimin biliklərə aparan yolda bir bələdçi kimi əsas funksiyası, təyinedici 

rolu fasilitasiya (ingilis dilində facilitation- əlverişli şərait yaratma) adlanır. Bu müəllim 

liderliyinin yeni tipidir və o, müəllimlə şagirdin təhsil məqsədinə yönəldilmiş birgə fəaliyyətinə 

əsaslanır. Fasilitasiya yanaşmasının əsas məqsədi şagirdlərin öyrənmək və yaratmaq təlabatla-

rını tam ödəmək, onların öz potensialını həyata keçirə bilməsi üçün şərait yaratmaqdır.  

Mexanizm 3. Dialoqun və əməkdaşlığın zəruriliyi 

Problemin həlli zərurəti müxtəlif fərziyyə və baxışların nəzərdən keçirilməsi və ən op-

timal metodun tapılmasını tələb edir. Bu isə məhz təlim prosesinin digər iştirakçıları ilə qarşı-

lıqlı dialoqlar və fəal əməkdaşlıq prosesindən effektiv şəkildə əldə oluna bilər. 

Mexanizm 4. Psixoloji dəstək: hörmət və etibar 

Şagirdlərin fəal idrak mövqeyinin lazımi səviyyədə qalmasının zəruri şərti müəllimin hər 

bir şagirdə mərhəmətli, hörmətcil, fərdi münasibətindən, sinifdəki mühiti xüsusi həssaslıqla 

duymasından ibarətdir. 

Müəllimin xeyirxah münasibəti, hörməti, şagirdlərin olduğu kimi qəbul edilməsi, onları 

daim dəstəkləmək meyli, onların bacarıqlarına inam – bunların hamısı, şagirdlərdə belə bir 

inamı möhkəmləndirə bilər ki, qarşıya qoyulmuş problemin həllində onun istənilən cəhdi 

yaradıcı fikir kimi qiymətləndiriləcək, ona ciddi və hörmətlə yanaşılacaqdır. Təlimin psixoloji 

mühitinin məhz bu şəkildə dəyişdirilməsi halında uğursuzluq qorxusu, inamsızlıq hissi aradan 

qaldırıla bilər və şagirdlərin idrak fəallığı dərs boyu lazımi səviyyədə qoruna bilər. 

Şagirdə hörmətlə yanaşılması, ona etibar edilməsi, cavabların yaxşı və pis 

qiymətləndirilməsindən imtina edilməsi onda həm özünə inam hissini, həm də müəllimə hörmət 

və inamı daha da artırır.   

Gülxanım ORUCOVA  

Naxçıvan Şəhər Təhsil 

Şöbəsinin baş məsləhətçisi 

gulxanimorucova@gmail.com 

 

ŞAGİRDLƏRDƏ ÖZÜNÜQİYMƏTLƏNDİRMƏ BACARIQLARININ 

FORMALAŞDIRILMASI TƏCRÜBƏSİNDƏN 

 

Müəllimin peşəkar fəaliyyətində əsas məsələlərdən biri də onun şagirdlərdə 

özünüqiymətləndirmə bacarıqlarını formalaşdırmasıdır. Özünüqiymətləndirmə insanın öz 

keyfiyyətlərini, imkanlarını, bacarıqlarını, özünün fəaliyyət xüsusiyyətlərini qiymətlən-

dirməsidir. 

Özünüqiymətləndirmənin aparılmasına, əsasən, insan üçün həmin yaşda aparıcı olan 

fəaliyyət növü təsir edir. Şagirdlər üçün aparıcı yeri onların təlim fəaliyyəti tutur. Uşaqlarda 

özünüqiymətləndirmənin formalaşması məhz bu fəaliyyətdən əhəmiyyətli dərəcədə asılıdır. O, 

şagirdin təhsildəki inkişafı və uğurları ilə birbaşa əlaqədardır. Təlim bu yaşda başlıca fəaliyyət 

kimi məktəbə getdikləri ilk aylardan şagirdlərin bir şəxsiyyət kimi formalaşmasını 

tənzimləməyə başlayır. Bununla belə, kiçik yaşlı məktəblilər hələ sərbəst şəkildə özlərini 

qiymətləndirə bilmirlər, onlara ətrafdakıların, hər şeydən öncə isə müəllimin qiyməti təsir edir. 

Yaxşı oxuyan şagirdlərdə, bir qayda olaraq, özü haqda yüksək, bir çox hallarda isə əslində 

olduğundan çox yüksək fikir formalaşır. Zəif şagirdlərdə isə özü haqda zəif, əsasən, azaldılmış 

qiymətləndirmə formalaşır. Ancaq geridə qalan şagirdlər onların şəxsi keyfiyyətlərinin və 

fəaliyyətlərinin aşağı səviyyədə qiymətləndirilməsi ilə çətin razılaşırlar. Nəticədə şagirdin 

emosional gərginliyini artıran, onda narahatlıq və çaşqınlıq yaradan münaqişə vəziyyəti yaranır. 

Zəif şagirdlərdə tədricən özünə inamsızlıq, həyəcan, utancaqlıq hisləri inkişaf etməyə başlayır, 

onlar öz sinif yoldaşlarının arasında özlərini narahat hiss edirlər, böyüklərə ehtiyatla yanaşırlar. 

Buna görə də, müəllim erkən yaşlardan şagirdlərdə psixoloji problemlərin yaranmasının 

qarşısını almaq üçün qiymətləndirmə apararkən qeyd edilən bir sıra məsələlərə diqqət 

yetirməlidir: 

- uşağın dərs prinsiplərinə uyğun bilik və bacarıqlara nə dərəcədə malik olmasına; 

- ətrafda baş verən hadisələri təhlil etməklə onları izah edə bilməsinə; 

- dərsin mahiyyətini, məqsəd və vəzifələrini necə dərk etməsinə; 

- həyati bacarıqlarını yaşına uyğun tətbiq edə bilməsinə; 

- problemi dərk edərək, onun həlli yollarını necə tapmasına. 

Biliklər qiymətləndirilərkən dərsin məzmunu, əsas faktların və anlayışların, səbəb-nəticə 

əlaqələrinin, nəticə və ümumiləşdirmələrin mənimsənilməsi yoxlanılır. Bacarıqlar qiymət-

ləndirilərkən sərbəst fikir yürütmək, mövqeyini müdafiə etmək, təhlükəsiz davranmaq, 

özünü  və başqalarını qiymətləndirmək, məsuliyyətli olmaq, liderlik, sağlam həyat tərzi 

vərdişləri, fəaliyyətin təşkili kimi qabiliyətlər üzə çıxarılır. Dəyərlərə yiyələnməni 

qiymətləndirəndə azadlıq, bərabərlik, ədalətlilik, tolerantlıq, ləyaqət, hüquqlar və demokratiya 

kimi dəyərlərə münasibətin formalaşdırılması, şagirdlər tərəfindən  qəbul edilməsi əsas 

götürülməlidir. 

Şagirdlərin özünüqiymətləndirməsində əsas yeri, bir qayda olaraq, onun təlim uğurları və 

sinifdə davranışına müəllim tərəfindən verilən qiymət tutur. Şagirdlərə sinif kollektivində “zəif 

şagird”, “orta səviyyəli şagird”, “güclü şagird” kimi müəyyən mövqelərin verilməsi gələcəkdə 

onların həyatının bütün sahələrində tədricən mənfi iz yaradır. Gələcək dövrlərdə şagirdlərdə öz 

fəaliyyətlərinin düzgün qiymətləndirməsi üçün özünüqiymətləndirmənin iki komponentinə 

əməl edilməlidir. Həmin komponentlərə koqnitiv komponent (insanın özü haqqında bilikləri, 

düşüncələri təşkil edir), emosional komponent (insanın özünə münasibəti) aiddir. 

Özünüqiymətləndirmə prosesində bu komponentlərin heç biri ayrı-ayrılıqda məna kəsb 

etmir. Özünüqiymətləndirmənin səviyyəsi iki mühüm amilin müvəffəqiyyət və iddianın 

qarşılıqlı əlaqəsi ilə şərtlənir. Özünüqiymətləndirmə zamanı qiymətin müxtəlif növlərindən 

əxlaqi, estetik, intellektual, emosional və s. qiymətlərdən istifadə olunur. Lakin bütün hallarda 

onların içərisində emosional qiymətlər əsas yer tutur: əxlaqi qiymət də, intellektual qiymət də 

özünüqiymətləndirmə səviyyəsində emosional çalar kəsb edir. Özünüqiymətləndirmə, hər 

şeydən əvvəl, özünüsevmə, özünəhörmət, öz ləyaqətini saxlamaq və s. kimi hisslərlə uzlaşır, 

yəni emosional qiymətlərə əsaslanır. Real faktdır ki, hələ də məktəblərdə şagirdlər 

qiymətləndirilən zaman müəllimlər emosionallığa daha üstünlük verir.  Şagirdin bilik 

səviyyəsindən daha çox onun nizam-intizamlı, mədəni və sakit rəftarını üstün tutaraq qiymət-

ləndirmə aparır. Bu isə şagirdin özünü qiymətləndirməsi zamanı düzgün qərar verməsini 

çətinləşdirir. Halbuki, özünüqiymətləndirmə sistemli xarakter daşıyan bir prosesdir və 

müəllimlər özünüqiymətləndirməni sistemli təhlil edərək müəyyən cəhətləri xüsusilə nəzərə 

almalıdır. Özünüqiymətləndirmə prosesində “real mən” obrazı ilə “ideal mən” obrazının 

müqayisə edilməsi mühüm rol oynayır. Onların bir-birinə uyğun gəlməsi psixi sağlamlığın əsas 

şərtidir. Şagirdin “real mən” obrazı “ideal mən” obrazına müvafiq olduqda, o, adətən özünü 

yüksək qiymətləndirir. Şagird bu iki amil arasında uçurum hiss etdikdə özünü adətən aşağı 

qiymətləndirir. Bəzən belə hallarda insanın özü öz gözündə hörmətdən düşür. 

Bu onunla bağlıdır ki, özünüqiymətləndirmə eyni bir adamın şəxsində birləşir: mən mənə 

qiymət verir. Şagird özünüqiymətləndirərkən özünə yüksək yanaşdığı kimi, həmçinin özünə 

tənqidi yanaşmağı da bacarmalıdır. Bu o deməkdir ki, özünütərbiyənin səviyyəsi insanın özünə 

tənqidi yanaşıb yanaşmamasından, özünə qarşı tələbkar olub-olmamasından bilavasitə asılıdır. 

Psixoloqlar təsdiq edirlər ki, bacarıqsız uşaq yoxdur, hər uşağın nəyəsə xüsusi meyli var. 

Çalışmaq lazımdır ki, uşaqlar cəmiyyətə və yoldaşlarına öz yaxşı tərəflərini göstərə bilsinlər. 

Kiçik məktəb yaşlarından şagirddə özünütənqid hissini formalaşdırmaq lazımdır. Bu, təhsildə 

daha güclü olan şagirdlər üçün yüksək qiymətlər alan, bəzən isə həddən artıq şişirdilmiş qiy-

mətlər alan şagirdlər üçün xüsusilə vacibdir. Yalnız bu halda onlar qarşılarına çətinliyə görə 

artan tapşırıqlar qoymağı və onların həlli üsullarını axtarmağı öyrənəcəklər. Məktəblilərdə özü-

nüqiymətləndirmənin formalaşdırılması çətinliklər olmadan baş tutmur. Bu məsələ müəllimlə-

rin daim diqqət mərkəzində olmalıdır. 

Ülkər CAHANGİROVA 

Naxçıvan Müəllimlər İnstitutu 

MÜASİR TƏLİM METODLARININ TƏTBİQİNİN ŞAGİRD ŞƏXSİYYƏTİNİN 

FORMALAŞMASINDA ROLU 

 

Son illər həyata keçirilən müasir təlim metodları tədrisin səmərəliliyini daha da artırır. 

Müasir təlim prosesinin əsas məqsədi tədrisin səmərəliliyini artırmaq, öz düşüncəsi, ağlı, po-

tensial enerjisi, güclü məntiqi ilə fənləri dərindən mənimsəyən və onu tətbiq etməyi bacaran, 

hər cür situasiyalarda çıxış yolunu tapmağı bacaran yüksək intellektli gənclər yetişdirməkdir. 

Müasir təlim metodlarından biri olan interaktiv təlimdə İKT-dən geniş istifadəyə yeni imkanlar 

yaranır. Bu isə müasir təlim prosesinin qarşıya qoyduğu məqsədlərə çatmağı daha da sürətlən-

dirir. Bu məqsədləri yerinə yetirmək üçün fəal-interaktiv təlim metodlarından istifadə edərək, 

təlim prosesi (müasir dərslər) İKT-dən istifadə şəraitində qurulmalıdır. Bunun üçün bu gün 

muxtar respublikamızın bütün məktəblərində geniş imkanlar vardır. 

         Yeni təlim metodlarının tətbiqi ilə keçilən müasir dərslər ənənəvi dərslərdən bir çox üstün 

cəhətləri ilə fərqlənir. Ənənəvi təhsil proqramının əsas məqsədi fənlərin tədrisi idisə, müasir 

kurikulumun əsas məqsədi bacarıq və vərdişlərə malik şəxsiyyət yetişdirməkdir və bu məqsəd-

də fənlər sadəcə məqsədə çatmaq üçün vasitədir. Dərslərin bu cür təşkili şagirdləri müasir dün-

yadakı həyata hazırlayır, müstəqil düşündürür, sərbəst fikir söyləmək və qərar qəbul etmək kimi 

keyfiyyətlərini inkişaf etdirir. Bütün bunlar isə şagird şəxsiyyətinin inkişafının əsas şərtidir. 

Müasir təlim metodlarının tətbiqi, elektron dərslərin təşkili, açıq dərslərin dinlənilməsi və 

təhlili, texniki və əyani vasitələrdən istifadə şagirdlərin elmlərin əsaslarına sərbəst yiyələnmə-

lərinə səbəb olur. Bu metodlara əsasən iş forması müəyyən edilir: fərdi, cütlərlə, böyük və kiçik 

qruplarla iş daha əlverişlidir. Şagird ünsiyyət prosesində öz şəxsiyyətini daha yaxşı dərk etdi-

yinə görə onda  fəallıq, bir-biri ilə əməkdaşlıq, yaradıcılıq, qarşılıqlı münasibətlər formalaşır. 

Şəxsiyyətlərarası münasibətlərin düzgün formalaşması üçün şagirdlərdə özünəgüvən hissinin 

yaradılması vacib şərtlərdən biridir. Müasir təlim metodlarının tətbiqi zamanı bunun üçün bö-

yük zəmin var. 

Kurikulum islahatları müəllim-şagird münasibətlərinin arasında əməkdaşlığa, qarşılıqlı 

hörmətə, bir-birinin ləyaqətinə, hüquq və azadlıqlarına hörmət etməyə əsaslanan yeni münasi-

bətlərin yaradılmasına səbəb olur. Belə olduqda  şagird təkcə  dinləyici olmur, bilikləri sərbəst 

və şüurlu şəkildə qəbul edir, dərk edir və öz şəxsiyyətini formalaşdırır. Ümumiyyətlə kurikulum 

islahatlarında əsas prinsiplər tələbyönümlülükdən, nəticəyönümlülükdən, şagirdyönüm-

lülükdən, inkişafetdiricilikdən  ibarətdir. Burada əsas məqsəd cəmiyyətin tələblərinə cavab 

verən, özündə müəyyən bacarıq və vərdişləri formalaşdıran və daim öyrənən, özünü 

təkmilləşdirən şəxsiyyət formalaşdırmaqdan ibarətdir. Müasir təlim metodları  uğurlu tətbiq 

edilərsə, şagird şəxsiyyətinin yetişməsi, yaşadıqları dövrün problemləri ilə baş çıxarmaları, eyni 

zamanda onların gələcək fəaliyyəti üçün vacib olan bacarıq, vərdiş, dəyər və keyfiyyətləri 

formalaşır. Bu o deməkdir ki, müəllim dərs prosesində müəllim-şagird, şagird-şagird arasında 

qarşılıqlı hörmət, inam yaratmaqla və təlim strategiyalarını düzgün qurmaqla cəmiyyətimizin 

etibarlı gələcəyi üçün şəxsiyyət yetişdirmək kimi şərəfli missiyanı yerinə yetirmiş olur.  

Azərbaycanda müasir təlim metodlarının tətbiqi layihəsi artıq həyata keçirilir. Son illərdə 

fəal dərslərin hazırlanması, planlaşdırılması və onların həyata keçirilməsi üçün vacib olan ilkin 

təcrübə toplanmışdır. Təlimin məqsədinin, məzmununun keyfiyyətlə icrası seçilmiş metodların 

praktik imkanlarından asılıdır. Təlimdə tətbiq edilən metodlar inkişafa nə qədər çox şərait 

yaradarsa, təlimin səmərəsi də bir o qədər yüksək olаr. Deməli, şagirdin fəallaşması üçün ilk 

növbədə, onun, bir şəxsiyyət kimi təlim prosesinin mərkəzi obyekti kimi çıxış etməsi vacibdir. 

Təlim uşağın maraq və tələbatlarına, onun bilik səviyyəsinə, imkan və qabiliyyətlərinə 

yönəlməlidir. Müəllim tərəfindən şagirdə şəxsiyyət kimi yanaşılmalı, onun fərdi cəhətləri 

nəzərə alınmalı və ona hörmət əsasında münasibət göstərilməlidir. 

İmmi  HÜSEYNOVA 

Naxçıvan şəhər 14 №-li tam orta məktəbin tarix müəllimi 

Naxçıvan Muxtar Respublikasının əməkdar müəllim 

 

ŞƏXSİYYƏTYÖNÜMLÜ VƏ NƏTİCƏYÖNÜMLÜ  KURİKULUMLARIN  

TƏLİMDƏ TƏTBİQİ YOLLARI 

 

Azərbaycan Respublikası vətəndaşlarının təhsil hüququ Azərbaycan Respublikası 

Konstitusiyasının 42-ci maddəsi ilə müəyyən olunur. Bu maddəyə əsasən hər bir vətəndaşın 

təhsil almaq hüququ vardır. Respublikanın hər bir vətəndaşının keyfiyyətli və fasiləsiz təhsil 

alması imkanının təmin edilməsi və təhsilin keyfiyyətinin yüksəlməsi üçün şəraitin yaradılması 

dövlətin təhsil siyasətinin əsas sahələrindəndir. Ümummilli liderimiz Heydər Əliyev bu 

proseslərin həyata keçirilməsində xüsusi rol oynamışdır və öz çıxışlarından birində bu barədə 

söyləmişdir: “Dövlət müstəqilliyinin xalqımıza bəxş elədiyi nemətlərdən biri də odur ki, biz 

artıq təhsil sistemimizi xalqımızın, millətimizin tarixinə, mənəviyyatına, ənənələrinə uyğun  

qururuq”. 

Son onilliklərdə respublika prezidenti İlham Əliyevin diqqət və qayğısı nəticəsində təhsil 

sahəsində islahatlar aparılır, müxtəlif layihələr həyata keçirilir. 

Bu bir həqiqətdir ki, keyfiyyətli təhsil cəmiyyətin inkişafına təkan verən aparıcı qüvvədir. 

Sürətlə dəyişən dünyada uğur əldə etmək üçün cəmiyyət üzvləri öz bilik və bacarıqlarını 

davamlı olaraq inkişaf etdirməlidirlər. 

Hazırda Azərbaycan özünün təhsil sistemini dünyanın ən mütərəqqi ölkələrinin təhsil 

prinsiplərindən istifadə etməklə təkmilləşdirir, insanın həyati bacarıqlara malik bir şəxsiyyət 

kimi formalaşması istiqamətində səmərəli fəaliyyət göstərir. Tələbyönümlü təhsil sisteminin 

formalaşması cəmiyyətimizin ehtiyac və tələbatlarına uyğun belə bir təhsil sisteminin qurul-

masında demokratikləşdirmə, humanistləşdirmə, inteqrasiya, differensiallaşdırma, fərdiləşdir-

mə, humanitarlaşdırma mühüm pedaqoji prinsiplər kimi nəzərə alınır. Şəxsiyyətin maraq və 

ehtiyaclarını, arzu və istəklərini əsas götürməklə təhsil alanların mənafeyinə xidmət göstərmək 

ön plana çəkilir. 

Fənn kurikulumları mahiyyət etibarilə cəmiyyət üçün hərtərəfli inkişaf etmiş şəxsiyyətin 

formalaşmasına imkan yaradan, cəmiyyətin tələblərinə cavab verən mühüm təhsil sənədi kimi 

nəticəyönümlü, şəxsiyyətyönümlü və inteqrativ xarakter daşıyır. Onların məzmunu şagird 

fəaliyyətinin ardıcıl olaraq izlənməsinə, nailiyyətlərin müntəzəm şəkildə qiymətləndirilməsinə 

imkan yaradır, təlim prosesi ilə gözlənilən nəticə arasında əks-əlaqə mexanizminin qurulmasını 

təmin edir. 

Bütün bunların həyata keçirilməsi ilə əlaqədar olaraq təhsilin və təlimin məzmununu 

müasir tələblərə uyğun müəyyən etmək lazımdır. 

Təhsilin məzmunu hər hansı təhsil müəssisəsində həyata keçirilən təlim prosesinin 

sonunda təlim alanın əldə etməli olduğu biliklərə, bacarıqlara, vərdişlərə və formalaşdırılması 

nəzərdə tutulan şəxsi keyfiyyətlərə qoyulan tələblərlə müəyyən edilir və cəmiyyətin inkişaf 

səviyyəsindən asılı olur. 

Elmi-texniki tərəqqinin, ümummədəni səviyyənin, istehsalın, ümumiyyətlə, cəmiyyətin 

inkişafı ilə əlaqədar olaraq təhsilin məqsədi və uyğun olaraq bu məqsədlərə çatmaq üçün 

təhsilin məzmununa qoyulan tələblər də dəyişir. 

Azərbaycan tarixi (ümumi tarix) fənlərinin tədrisində tətbiq etdiyimiz üsulların 

nəticəsində şagirdlər xalqın əxlaqi-mənəvi dəyərlərini, tarixini, mədəniyyətini, incəsənətini, 

görkəmli şəxsiyyətləri barədə, həmçinin vətənin mənafeyinə qarşı olan əks qüvvələr haqqında 

ətraflı məlumatlara malik olduğunu nümayiş etdirməyi bacarmalıdırlar. 

Təlimin məzmunu təhsilin məzmununa qoyulan tələblərin reallaşdırılmasına xidmət edir. 

Ona görə də müasir dövrdə təhsilin və təlimin məzmununa bəşəriyyət tərəfindən əldə edilmiş 

təcrübələrin bütün elementləri daxil edilməlidir. Biliklər toplusu, fəaliyyət üsulları, yaradıcı 

fəaliyyət təcrübəsi və s. bu kimi məsələlər öz əksini göstərdiklərimizdə tapmalıdır. 

Təhsilin və təlimin məzmununun idarə edilməsi son nəticədə keyfiyyətin yüksəlməsinə 

xidmət edir. Bunu təmin etmək üçün nəticələrin keyfiyyətini, şəraitin keyfiyyətini nəzərə almaq 

lazımdır. 

Nəticənin keyfiyyəti qarşıda qoyulan məqsədlərə çatma ölçüsüdür. Öyrədənlər və 

öyrənənlər üçün nəticələrin keyfiyyət ölçüsü müəllim və məzmun modelində standartlar 

şəklində ifadə olunur. Nəticələrin keyfiyyəti təhsil və təlim prosesi üçün mövcud olan şəraitin 

keyfiyyəti ilə təyin olunur. Öyrədən üçün şəraitin keyfiyyəti daxili motivasiyanın, 

stimullaşdırma üsullarının və metodiki işlərin aparılması üçün imkanların olmasında öz əksini 

tapır. 

Öyrənən üçün isə şəraitin keyfiyyəti əlverişli təhsil mühitinin, motivasiyanın, təhsil alma 

imkanının və sosial qayğının olması ilə təyin olunur. Digər tərəfdən, nəticələrin keyfiyyəti təlim 

prosesinin keyfiyyəti ilə əks olunur. Öyrədən üçün prosesin keyfiyyətinə onun peşəkarlıq 

səviyyəsinin inkişafına imkan verən fasiləsiz təhsil proqramları və digər vəsaitlər vəsilədir. 

Öyrədən üçün hərtərəfli şəxsiyyətin yetişdirilməsinə görə  bütün şəraitlər yaradılır. 

Azərbaycan Respublikasının Prezidenti İlham Əliyevin “Bütün işlər məhz məktəbdən 

başlayır, təhsilə diqqət, müəllimə qayğı həmişə olmalıdır. Bütün dövlət orqanları bu tövsiyələri 

eşitməli və praktik həyatda bunu təmin etməlidir”, – deyə söylədiyi ifadələrdə göstərilənlər öz 

əksini tapmışdır. 

Keyfiyyət fəaliyyətin xarakteristikasıdır, səmərəliliyin qiymətləndirilməsi keyfiyyətin 

müəyyən edilmə üsuludur və bu sonda nəticəyönümlülüyün əldə olunması nəzərdə tutulan təlim 

nailiyyətlərinin nəticələr formasında əvvəlcədən müəyyən edilərək təhsilalanın idraki, ünsiyyət 

və psixomotor fəaliyyətləri əsasında həyati bacarıqlarını inkişaf etdirməklə onlarda milli və 

bəşəri dəyərlərin formalaşmasıdır. Nəticəyönümlü xarakteri və şəxsiyyətyönümlü mahiyyəti 

özündə əks etdirən bu təhsil modeli şagirdlərə bilik və bacarıqlardan məharətlə istifadə edərək 

elmi biliklərin mənimsənilməsinə nail olmağı və cəmiyyətdə hərtərəfli formalaşmış şəxsiyyətin 

yetişdirilməsinə istiqamətlənmişdir. 

Bəli, bu gün kurikulumlarda yer tutan məzmun standartları şəxsiyyətyönümlü təhsilin 

nəticələri olmaqla inteqrativ xarakter daşıyır və dəyərləri ifadə etməklə şagirdlərin ümumi in-

kişafını, intellekt səviyyəsini müəyyənləşdirmək imkanı yardır. 

MÜASİR TƏLİM METODLARININ TƏTBİQİ ZAMANI HAFİZƏNİN FƏRDİ 

FƏRQLƏRİNİN NƏZƏRƏ ALINMASI 

 

Müasir təlim inkişafetdirici təlimdir. Fəal təlimin tətbiq edilməsi şəxsiyyətin bilikləri 

müstəqil mənimsəmə və yenilikləri kəşf etmə kimi qabiliyyətlərə malik olmasına şərait yaradır. 

Dərsdə şagirdlərin, dərsəqədər hazırlıq prosesində isə müəllimlərin fəallığını tələb edir. 

Şagirdlər dərs prosesi zamanı fəal təlimin tətbiqində düşünür, axtarışlar aparır, fəallıq göstərir 

və şəxsiyyət kimi formalaşırlar. Bu zaman psixi proseslər- duyğu, qavrayış, hafizə, təfəkkür və 

s. inkişaf edir. Müasir təlim metodlarının tətbiqi zamanı şagirdlərdə  hafizənin fərdi 

xüsusiyyətlərinin nəzərə alınması olduqca zəruridir.  

İnsanlar bir-birindən hafizələrinin fərdi xüsusiyyətinə görə fərqlənirlər. Hafizədə fərdi 

fərqlər yadda saxlamanın sürətində, dəqiqliyində, yadasalmaya hazırlıqda özünü göstərir. 

Yaddasaxlamanın sürəti ayrı-ayrı adamların müəyyən həcmdəki materialı yadda saxlamaq üçün 

etdiyi təkrar sayı ilə, yadasalmaya hazırlıq zəruri materialın nə qədər asan və sürətlə xatırlaya 

bilmələri ilə müəyyən olunur. Bu cür fərqlər hər kəsdə yaddasaxlamanın səmərəli yollarının nə 

dərəcədə formalaşmasından asılıdır. Fərdi fərqlər həm də bəzi insanlarda obrazlı materialın, 

bəzilərində sözlü materialın yaddasaxlanmasının üstünlüyü zamanı da özünü göstərir. Buna 

görə də hafizənin əyani-obrazlı, hərəkət, emosional, sözlü-məntiqi hafizə kimi növləri var. 

Hafizənin əyani obrazlı növü müxtəlif təəssüratları yadda saxlamaqda analizatorların 

məhsuldarlıq dərəcəsinə əsaslanır. Bəzi insanlarda görmə, bəzilərində eşitmə, bəzilərində 

qarışıq analizator tipi inkişaf edir. Yəni, görmə tipinə malik olan insanlar daha çox gördüklərini, 

eşitmə tipinə malik olan insanlar daha çox eşitdiklərini, hərəki tipə mənsub olan insanlar isə 

daha çox əməliyyat apardıqları materialları daha yaxşı yadda saxlaya bilirlər. Məhz buna görə 

təlim prosesində hafizənin növlərinin nəzərə alınması vacib şərtdir. Təlim prosesi elə təşkil 

edilməlidir ki, ayrı-ayrı tiplərə mənsub olan şagirdlərin hamısının materialı mənimsəməsi üçün 

şərait yaranmış olsun və analizatorların hər biri hafizəni eyni dərəcə inkişaf etdirilməsini təmin 

etsin. Şagirdlərdə hafizənin bu növlərini inkişaf etdirmək üçün müasir təlim metodlarından 

istifadə etmək məqsədəuyğundur.    

Dərsdə müxtəlif informasiya mənbələrindən (kitab, şəkil, video, xəritə, və.s)  və təlim 

üsullarından istifadə etmək dərsin daha yaxşı mənimsənilməsinə səbəb olur. Müasir dərsin 

imkanları daha genişdir. Müasir dərsdə müəllim elmi texniki tərəqqinin müxtəlif ünsürlərindən 

istifadə etməklə fəal dərsi şagirdlərin hafizə tiplərinə müvafiq olaraq qurmaq imkanına 

malikdir. Məsələn, şəkil və videolardan yığılan slaydlarda şəkillər şagirdin görmə, səsləndirmə 

isə eşitmə hafizəsini möhkəmləndirir. Uşaqlarda görmə hafizəsini həmçinin  şəkilləri 

araşdırmaqla, videoyazılara baxmaqla, labirintləri yerinə yetirməklə, internetdən istifadə 

etməklə inkişaf etdirmək olar. Eşitmə hafizəsini audioyazıları dinləməklə, sözləri fikrində 

təkrarlamaqla, lamisəni rollu oyunlarda iştirak etməklə, müşahidə etdiyi hərəkətləri icra 

etməklə, muzeylərə parklara və s.  getməklə inkişaf etdirmək olar.  

Dünya təcrübəsindən məlumdur ki, şagirdlər müxtəlif üsullarla dərketmə qabiliyyətinə 

malikdir. 1999-cu ildə ABŞ pedaqoq və psixoloqu Hovard Qardnerin müxtəlif üsullarla 

dərketmə nəzəriyyəsi buna misaldır. Qardner səkkiz dərketmə üsulunu müəyyən etmişdir. 

Qardnerə görə, hər bir insan  səkkiz qabiliyyətin daşıyıcısıdır. Bunlar linqvistik söz, məntiqi-

riyazi, səs-musiqi, bədən-ginestik, vizual-məkan, fərdlərarası, fərddaxili, naturalistik 

qabiliyyətlərdir. Uşaqlarda görmə hafizəsini inkişaf etdirmək üçün şəkilləri araşdırmaqla, 

videoyazılara baxmaqla, labirintləri yerinə yetirməklə, internetdən istifadə etməklə inkişaf 

etdirmək olar. Eşitmə hafizəsini audioyazıları dinləməklə, sözləri fikrində təkrarlamaqla, 

lamisəni rollu oyunlarda iştirak etməklə, müşahidə etdiyi hərəkətləri icra etməklə, muzeylərə 

parklara və s. getməklə inkişaf etdirmək olar. Təlim prosesində müəllim müxtəlif dərketmə 

üsullarından istifadə edərək bilik, bacarıqların şagirdlər tərəfindən daha yaxşı dərk olunmasına 

və hafizəsində uzun müddət qalmasına nail olmalıdır. Bunun üçün əməkdaşlıq, birgə iş və 

qarşılıqlı fəaliyyət mühüm şərtdir. Məsələn, müxtəlif üsullarla dərketmə  texnologiyaları tətbiq 

edilən məktəb layihələrinin nəticələri göstərir ki, SƏT (standartlara əsaslanan test) qiymətlən-

dirilməsində bu üsulların böyük əhəmiyyəti olmuşdur. H.Qardnerin müxtəlif üsullarla dərketmə 

nəzəriyyəsini müəllimlər öz praktikalarında tətbiq etməklə şagirdlərdə idrak prosesinin inkişaf 

etdirilməsinə nail olurlar. Müəllim təlim zamanı şagirdlərə fərdi yanaşmalı, onların hansı 

üsullarla daha yaxşı dərketmə bacarıqlarını üzə çıxarmalı və təlim prosesini onların 

qabiliyyətlərinə uyğun qurmalıdır. Fəal təlim metodları şagirdlərin fərdi qabiliyyətlərinin 

inkişafı üçün ən əlverişli metoddur. Bu metodların tətbiqi zamanı şagirdlər müstəqil tədqiqat 

aparır öz bacarıqlarından daha səmərəli istifadə edirlər.  

Hər dərsin öz imkanları var və hər dərsdə əyani vasitələrdən istifadə etməklə müəllim 

şagirdin hafizə tiplərini inkişaf etdirə bilər. 

ŞAGİRDLƏRDƏ DİQQƏTİN XÜSUSİYYƏTLƏRİ VƏ YENİ TƏLİM  

ÜSULLARI İLƏ ONUN İNKİŞAFI YOLLARI 

 

İdrak proseslərindən biri və ən başlıcası diqqətdir. Diqqət şüurun müəyyən obyekt üzərinə 

yönəlməsi və mərkəzləşməsindən ibarət psixi hadisədir. K.D.Uşinskinin sözləri ilə deyilsə, 

diqqət, ruhumuzun elə bir qapısıdır ki, şüurumuzda olan hər bir şey mütləq buradan keçir. 

Şagirdlərdə bu psixi hadisənin xüsusiyyətlərinə və inkişafına xüsusi fikir verilir. Yaş və 

fərdi xüsusiyyətlərdən asılı olaraq şagirdlərdə diqqət fərqli inkişaf edir. Hər bir xüsusiyyət ayrı-

ayrı şəxslərdə özünəməxsus şəkildə təzahür edir. Ona görə də insanın diqqətini yaxşı və ya pis 

kimi xarakterizə edə bilmərik.  

Şagirdlərdə əsas nəzərə çarpan diqqətin xüsusiyyətlərindən biri onun mərkəzləşməsidir. 

Diqqətin mərkəzləşməsi zamanı şagirdlərin şüuru bir obyekt və ya bir fəaliyyət üzərinə yönəlir, 

başqalarından uzaqlaşır. Diqqətin mərkəzləşməsi hər hansı bir fəaliyyətə, işə, obyektə dərin, 

fəal maraqla bağlıdır. Əsasən, şagirdlər maraqlı bir hekayə, kitab oxuduqda, riyazi məsələ həll 

etdikdə diqqətləri həmin iş üzərinə cəmləşmiş olur. 

Şagirdlərə təlim prosesində vacib olan diqqətin xüsusiyyətlərindən biri də onun 

davamlılığıdır. Bu zaman diqqət ümumi bir məqsədə tabe olaraq, uzun müddət və fasiləsiz 

həmin obyekt üzərində saxlanılır. Burada diqqət bir obyektdən başqasına keçirsə də, onlar 

ümumi məqsədə tabe olan fəaliyyət obyektləri kimi qalır. Şagird misal həll edərkən, onun 

diqqəti oradakı misallara, keçmiş təcrübəyə yönəlsə də, əgər misal həlli davam edərsə, deməli, 

diqqət davamlıdır. Çünki burada bütün bu obyektlər ümumi məqsədə - misalı həll etmək 

məqsədinə tabedir. Diqqətin davamlılığı fəaliyyət prosesində şagirdin fəallığından asılıdır. 

Bununla bərabər ora şagirdin marağı, yorğunluq dərəcəsi və s. təsir edir. 

Şagirdlərdə diqqətin inkişafı və tərbiyə edilməsi tənzim və idarə edilə bilən bir prosesdir. 

Diqqətin tərbiyəsi mahiyyət etibarilə məsuliyyət hissi tərbiyəsi və iradi cəhd sahəsində 

məşqlərlə bağlıdır. Bunun üçün şagirdlərdən tələb edilməlidir ki, hər hansı işi yerinə yetirərkən, 

iş asan, yüngül, yaxşı mənimsənilmiş olsa da, daima diqqətli olsunlar. Heç zaman diqqətsiz dərs 

oxumamalı, riyazi məsələlərə diqqətli yanaşmalı! Şagirdlərdə yalnız bu halda diqqətli olmaq 

adəti yarana bilər.  

Müasir təhsil sistemində dərslərin təşkili və səmərəliliyi üçün yeni təlim metodlarından 

istifadə edilir.  

Dərs zamanı şagirdlərin fəal, müstəqil və yaradıcı fəaliyyətinə şərait yaradılmalıdır. 

Müəllimin sadəcə “diqqətli olun” tapşırığı lazımi səmərə vermir. Müəllim şagirdlərin fikri 

fəallığını artırıb onları fikri işə cəlb etməlidir. Bu halda şagirdlər passiv müşahidəçiyə 

çevrilməzlər. Kiçik yaşlı şagirdlərdə diqqət çox da davamlı olmur deyə, onlarda xüsusi maraq 

yaratmaq üçün yeni təlim üsullarından – “anlayışın çıxarılması” üsulundan istifadə olunmalıdır. 

Bu üsul oyun-tapmaca formasında keçirilir və şagirdlərdə yüksək fəallıq yaradır. Müəllim 

lövhədə dairəvi kart asır, onun arxasında şagirdlərdən tələb olunan anlayışı yazır. Kartın yazı 

olmayan tərəfini şagirdlərə göstərir və gizlədilmiş anlayışların xüsusiyyətlərinə aid 2 və ya 3 

yönəldici söz sadalayır və ya yazır. Şagirdlər həmin xüsusiyyətlərə uyğun olaraq gizlədilmiş 

anlayışı tapırlar. Əgər şagirdlər anlayışı tapmaqda çətinlik çəksələr, müəllim əlavə olaraq yeni 

xüsusiyyətlər sadalayır. Şagirdlər öz fərziyyələrini dedikdən sonra müəllim bu tapmacanın 

tapılıb-tapılmamasını hamıya çatdırır və kartoçkalarda yazılan sözləri açıqlayır. Oyun 

texnologiyalarından istifadə dərs zamanı şagirdlərin hamısının fəallaşmasına şərait yaradır. Zəif 

və utancaq uşaqlar belə oyun zamanı bacarıqlarını nümayiş etdirib, əməkdaşlıq edə bilir və 

fikrini daha düzgün ifadə edə bilirlər. Beləliklə, oyun texnologiyaları tədris materialını daha 

maraqlı, yaddaqalan edir və ən əsası şagirdlərin diqqəti davamlı olur, şüurlu öyrənməyə maraq 

yaradır. 

Yeni təlim üsullarından olan klaster metodunun tətbiqi zamanı şagirdlərdə diqqətin 

xüsusiyyətlərinin inkişafını əhəmiyyətli dərəcədə təmin etdirmək mümkündür. Klaster hər 

hansı bir mövzu və ya fikrin mümkün qədər açılmasına, şagirdlərin bu ətrafda geniş, sərbəst 

düşünməsinə şərait yaradan metoddur. Şaxələndirmə strategiyasından həm düşünməyə 

yönəltmə, həm də düşünmə mərhələsində istifadə etmək olar. Dərsin əvvəlində, mövzu ətraflı 

öyrənilməmişdən qabaq şagirdlərin fikrini cəmləşdirmək və əvvəlki biliklərini yada salmaq 

üçün istifadə oluna bilər. Bu metodun tətbiqi zamanı fikirdən fikir, mövzudan mövzu doğur, 

yeni assosiasiyaların yaranması imkanı genişlənir. Klaster metodu həm fərdi, cütlərdə, həm də 

qrupla həyata keçirilə bilər. Onun tətbiqi çox sadə və yaddaqalandır. Şaxələndirməni həyata 

keçirmək üçün:  

1. İri ağ kağız götürülür.  

2. Kağızın mərkəzində söz, hər hansı fənnə aid termin, cümlə və s. yazılır.  

3. Həmin sözdən şaxələr ayrılır və yeni fikirlər yazılır.  

Düşünməyə yönəltmə zamanı şagirdlər mövzu ilə əlaqədar bildiklərini yadlarına salırlar. 

Yəni onlar klasteri işlədirlər və hər qrup öz işini sinfə təqdim etdi. Sonra isə konkret mövzu 

verilir, şagirdlər həmin mövzu ilə tanış olurlar.  

Ola bilsin ki, müəllim tətbiq etmədə, yəni düşünmə mərhələsində də klaster metodundan 

istifadə etsin. Mətndən aldığı yeni bilikləri klasterdə qeyd etsinlər. Bu zaman onlar qeydlərini 

yaxşı olardı ki, başqa rəngli qələmlə etsinlər (əvvəlki bilikləri yeni aldığı bilikdən ayırmaq 

məqsədi ilə). Bu metoddan istənilən fənnin tədrisi zamanı istifadə etmək əlverişlidir. Bu zaman 

şagirdlərin diqqəti dərsdən yayınmır, çünki bu üsul onlarda xüsusi maraq yaradır. 

Bu məsələnin bir tərəfidir. Digər tərəfdən bütün təlim materialları eyni dərəcədə maraqlı 

olmaya bilər. Hamısı eyni dərəcədə şagirdlərin bilavasitə marağına istinad edə bilməz. Lakin 

elə materiallar var ki, onlar maraq doğurmasa da, şagirdlərin gələcək fəaliyyəti üçün çox 

vacibdir. Ona görə də şagird hər bir tədris materialına diqqətli olmağı özündə vərdiş 

etdirməlidir.  

BÖLMƏ 3. KURİKULUM İSLAHATLARINDA QİYMƏTLƏNDİRMƏ 

MƏSƏLƏLƏRİ 

 

İbrahim RÜSTƏMOV 

                                                                                         Riyaziyyat üzrə fəlsəfə doktoru, dosent 

Naxçıvan Müəllimlər İnstitutu  

ibrahimrustemov4747@gmail.com 

 

ŞAGİRD NAİLİYYƏTİNİN QİYMƏTLƏNDİRİLMƏSİ PRİNSİPLƏRİ  

VƏ NÖVLƏRİ 

 

 Şagird nailiyyətinin qiymətləndirilməsi prinsiplərini aşağıdakı kimi şərh etmək olar.  

 1) Qiymətləndirmə məktəbin fəaliyyət keyfiyyətini müəyyənləşdirən fasiləsiz prosesdir, 

təhsil prosesinin real göstəricisidir. Şagird fəaliyyətində əsas diqqəti təlim nəticələrinə yönəl-

tmək qiymətləndirmənin əhəmiyyətli xüsusiyyətlərindən hesab olunur.  

2) Qiymətləndirmədə təlim nəticələri və məqsədləri, bilik, bacarıq, vərdiş, dəyər, səriştə 

ilə bağlı məqamlara nəzarət olunur.  

3) Qiymətləndirmə dövlət standartlarına əsaslanır (standart kompetensiyaları – şagird 

hansı bilikləri əldə edəcək, hansı bacarıqlara malik olacaq, məktəbi bitirəndə hansı nəticələri 

əldə edəcək) və şagirdə məlum olan konkret meyarlarla aparılır.  

4) Qiymətləndirmə təlim prosesinin tərkib hissəsi kimi əvvəlcədən dəqiqləşdirilmiş plan 

əsasında ardıcıl və sistemli şəkildə həyata keçirilir.  

5) Qiymətləndirmə şagirdlərin dəstəklənməsinə və inkişafına yönəlmiş şagird-müəllim 

əməkdaşlığı üçün şərait yaradır, onları müvəffəqiyyətə həvəsləndirir.  

Səmərəli qiymətləndirməyə nail olmaq üçün müəllimlər qiymətləndirmənin növləri, hər 

bir növün ayrılıqda məzmunu, mexanizmi və məqsədləri haqqında biliklərə malik olmalıdır. Bu 

parametrlər baxımından qiymətləndirmə üç növə ayrılmışdır: diaqnostik, formativ, summativ. 

Diaqnostik qiymətləndirmənin yerinə yetirilməsinə verilən tələblərə, bu 

qiymətləndirmənin əhəmiyyətinə dair nəzəri göstəricilərə diqqət yetirək. Şagirdin səriştə, bilik, 

bacarıq və vərdişlərinin ilkin səviyyəsini müəyyənləşdirmək üçündür. Diaqnostik 

qiymətləndirmə adətən, tədris ilinin əvvəlində və ya mövzunun, tədris vahidinin sonunda 

aparılır. Bu qiymətləndirmə vasitəsilə həm müəllim, həm də şagirddə hal-hazırkı vəziyyət 

haqqında real təsəvvür formalaşır. Bunun əsasında aşağıdakıları müəyyənləşdirmək olar:  

- şagirdlərin hazırlığının müxtəlif səviyyələrini; 

- mövzunun mənimsənilməsi ardıcıllığını; 

- təlim prosesinin hansı səviyyədə olmasını; 

- qabaqlayıcı təlim üçün şəraiti (Qabaqlayıcı təlim anlayışı L.Ş.Viqotski tərəfindən irəli 

sürülmüşdür, psixoloji inkişafın təlimlə birgə inkişafı ilə xarakterizə olunur). 

Diaqnostik qiymətləndirmənin birinci mərhələsi – fənn üzrə təlim səviyyəsinin 

əvvəlcədən təhlilindən və ya mövzunu, tədris vahidini keçmədən öncə şagirdin bu haqqda olan 

ilkin bilik və bacarıqlarının müəyyənləşdirilməsindən ibarətdir. Bu mərhələnin keçirilməsi 

müəllimə tədris vahidinin hansı hissəsində şagirdin çətinliklərlə üzləşməsini, qarşıya çıxacaq 

problemin hansı şəkildə aradan qaldırılması yollarını müəyyənləşdirməyə kömək edəcəkdir. 

Diaqnostik qiymətləndirməni aparmaqla nəinki baza proqramı haqqında əvvəlcədən məlumat 

əldə etmək olur, həmçinin problem situasiyanın yaranmasına müsbət təsir göstərir. Bu məqsədlə 

müəllimlər aşağıdakı istiqamətdə müxtəlif səviyyəli mövzuları əhatə edən test tapşırıqları 

hazırlayırlar: 

- əldə olunmuş bilik və təcrübənin öyrənilməsi üzrə diaqnostika; 

- aktual, zəruri bilik və təcrübənin öyrənilməsi üzrə diaqnostika; 

- bilik və təcrübənin öyrənilməsi zamanı qarşıya çıxan problemləri müəyyənləşdirə 

biləcək diaqnostika; 

-kursun öyrənilməsinə marağın yaradılması, kurs üzrə gözlənilən nəticələrin 

müəyyənləşdirilməsi üzrə diaqnostika (bacararsan mı? yaradarsan mı? tətbiq edə bilərsən mi? 

və s. suallar əsasında). 

Buradan görünür ki, test diaqnostik qiymətləndirmənin yeganə yolu deyil, tədris 

vahidinin ilkin mərhələsində mövzu haqqında ilkin bilikləri refleksiya vasitəsilə də öyrənmək 

mümkündür. Bu zaman sadəcə olaraq mövzunu, gözlənilən nəticələri müzakirə etmək lazımdır.  

Diaqnostik qiymətləndirmənin ikinci mərhələsi – şagirdlərin yeni mövzu üzrə bilik, 

bacarıq və vərdişlərinin formalaşdırılması səviyyəsinin yoxlanılmasıdır. Müəllim yeni dərsin 

sonunda da şagirdlərin mövzunu necə başa düşməsini müəyyənləşdirmək məqsədilə test verə 

bilər.  

Demək ki, diaqnostik qiymətləndirmə ilə yanaşı elə qiymətləndirmə sisteminə ehtiyac 

duyulur ki, təlimdə neqativ halların aradan qaldırılması ilə şagirdlərin nailiyyəti onlarda təlim 

motivasiyasının  və sərbəstliyi yüksəltməyə səbəb olsun. Belə qiymətləndirmə formativ 

qiymətləndirmədir ki, onu təlim səviyyəsini, keyfiyyətini yüksəldən qiymətləndirmə də 

adlandıra bilərik.  

Summativ qiymətləndirmə şagirdin ümumtəhsil məktəblərində proqramı necə 

mənimsəməsinin qiymətləndirilməsi üçün dövlət standartlarının həyata keçirilməsi tələbidir. 

Qiymətləndirmə sistemi təkcə səriştəli şəxslər (müəllim, metodist, müdiriyyət) tərəfindən deyil, 

həm də qeyri-səriştəli şəxslər (valideyn və şagird) tərəfindən də aydın olmalıdır.  

Summativ qiymətləndirmə müəyyən müddət ərzində şagirdin əldə etdiyi bilik, bacarıq və 

vərdişlərin necə formalaşmasının səviyyəsinin yoxlanılması zamanı tətbiq olunur.  

Summativ qiymətləndirmə müxtəlif yoxlayıcı formada – test, yoxlama işi, labarotor iş, 

tədqiqat işi, layihə, şifahi prezentasiya və s. formalarda aparılır. Yoxlama zamanı şagirdin aldığı 

qiymət onun yekun qiyməti kimi çıxarılır.  

Summativ qiymətləndirmənin məqsədi müəyyən bir vaxt ərzində standartın tələblərinə 

uyğun şagirdlərin bilikləri necə mənimsəməsi, bacarıq və vərdişlərin necə formalaşdırılması 

səviyyələrini yoxlamaqdan ibarətdir. Summativ qiymətləndirmənin aparılması üçün müxtəlif 

mənbələrdən istifadə edərək tapşırıqlar hazırlamaq olar.  

Summativ qiymətləndirmə kiçik və böyük summativ qiymətləndirmədən ibarətdir. Kiçik 

summativ bəhs və bölmələrin sonunda altı həftədən gec olmayaraq, böyük summativ isə 

yarımillərin sonunda keçirilir. Kiçik summativ qiymətləndirmələr müəllim, böyük summativ 

qiymətləndirmə isə məktəb rəhbərliyinin iştirakı ilə sinif (fənn) müəllimi tərəfindən keçirilir. 

Böyük summativ qiymətləndirmə vasitələri məktəb rəhbərliyinin təşkil etdiyi xüsusi komissiya 

tərəfindən hazırlanır və müvafiq düstura əsasən hesablanır.  

MİLLİ  KURİKULUM ÇƏRÇİVƏSİNDƏ ŞAGİRD NAİLİYYƏTLƏRİNİN 

QİYMƏTLƏNDİRİLMƏSİNİN ƏSAS XÜSUSİYYƏTLƏRİ 

 

Fənlər üzrə məzmun standartlarının müəyyən edilməsində əsas məqsəd həmin 

standarların şagird tərəfindən mənimsənilməsinin istiqamətində hədəflərin təyin edilməsidir. 

Qəbul edilmiş  standartlara uyğun bilik  və bacarıqlara nail olmaq üçün şagirdin fəaliyyəti 

fasiləsiz stimullaşdırılmalı, onların daha yüksəksəviyyəli standartları mənimsəməsi üçün  

müvafiq şərait yaradılmalıdır. 

Məlumdur ki, 2006-cı ildə “Azərbaycan Respublikasında ümumi təhsilin Konsepsiyası 

(Milli Kurikulum)” adlı sənəd təsdiq olunmuşdur. Bu sənəd  milli və ümumbəşəri dəyərlərə 

söykənərək inteqrativ prinsiplər əsasında şəxsiyyət formalaşmasına, həyati bacarıqların 

yaradılmasına xidmət edir. 

Şagird nailiyyətlərinin qiymətləndirilməsi davamlı, dinamik və rəsmi olmayan prosesdir. 

Bu prosesdə  müəllimlərin  şagirdlər  üzərində müşahidəsi, şagirdlərin sinif işlərini və ev  tap-

şırıqlarını yerinə yetirmələri, yazılı və şifahi cavabları vacibdir. 

Düzgün həyata keçirilmiş qiymətləndirmənin nəticələri müəllimin fəaliyyəti, bu 

fəlaiyyətin şagirdlərin tələbatına nə dərəcədə cavab verməsi, habelə kurikulumda, 

planlaşdırmada və dərslərdə müvafiq dəyişikliklərin aparılması zərurəti haqqında qərar qəbul  

etməyə şərait yaradır. 

Şagird nailiyyətlərinin qiymətləndirilməsi  şagirdin biliklərə yiyələnmək, onlardan 

istifadə  etmək, nəticə çıxarmaq  bacarıqları haqqında məlumatların toplanması prosesi kimi 

qəbul edilir və bu aşağıdakı məqsədlərə xidmət edir. 

- şagirdin nailiyyətinin (və ya geriləmələrin izlənməsi) (monitorinqi); 

- təlim prosesində qərarların qəbulu; 

- şagirdin təlim nəticələrinin  qiymətləndirilməsi; 

- kurikulumun qiymətləndirilməsi. 

Qiymətləndirmə və təlim proseslərinə təhsilin qarşılıqlı əlaqədə olan iki tərəfi kimi 

baxılır. Sistemli proses olan qiymətləndirmə təlimin nəticələri ilə maraqlı tərəflər arasında 

səmərələri əks-əlaqə vasitəsi kimi aşağıdakı komponetləri əhatə etməklə qurulur. 

Qiymətləndirmə məlumatları. Bunlara şagirdlərin nailiyyətlərini və təlimə  

münasibətlərini, müəllimin hazırlıq səviyyəsini, fənn kurikulumlarının xarakterik cəhətlərini, 

təlim resurslarının bölgüsünü əks etdirən məlumatlar və fəaliyyətlərin icra mexanizmi daxildir. 

Məlumatların toplanması. Bu proses testlərinin keçirilməsi ilə başlayır. Ana dili 

fənnindən test nümunələrinə nəzər salaq: 

Tovuz kimi şux bəzənib durubsan. 

Ala gözə siyah sürmə vurubsan. 

Sağ ol səni, yaxşı dövran qurubsan, 

Bu dünyanın sonu puçdu, Güləndam! 

(Aşıq Ələsgər)   

a) tovuz   b) ala    c) puçdu  d) şux    e) dövran         

Test tapşırıqlarının verilməsi və yoxlanması, sinifdə müşahidələrin aparılması fənn 

kurikulumlarının icra vəziyyətinin, şagird və müəllimlərin fəaliyyətinin müşahidə olunması, 

qiymət cədvəllərinin və digər məktəb sənədlərinin təhlili və digər üsullar həyata keçrilir. 

Kurikulum üzrə qiymətləndirmə şagirdlərin təlim nəticələrinin müvafiq məzmun 

standartlarına uyğunluğunu müəyyənləşdirmək məqsədilə aparılır. 

Təhsil səviyyələri (ümumi orta və tam orta) üzrə yekun qiymətləndirmə mərkəzləşmiş 

qaydada aparılan buraxılış imtahanları formasında həyata keçirilir və müvafiq təhsil sənədinin 

verilməsi ilə başa çatır. Tam orta təhsil  səviyyəsində şagirdlərin müvafiq təmayüllər üzrə təhsil 

almaları ümumi orta təhsil səviyyəsində keçirilmiş yekun qiymətləndirmənin nəticələrinə görə 

müəyyən olunur. 

Milli qiymətləndirmə, bir qayda olaraq 4-5 ildən bir keçirilir. Təhsil prosesinin təşkili, 

planlaşdırılması və apardığı şərait haqqında toplanmış məlumatlar vasitəsilə kurikulumların 

keyfiyyətini və ümumi təhsil sistemində baş verən dəyişiklikləri öyrənmək məqsədilə aparılır. 

Beynəlxalq qiymətləndirmə, bir qayda olaraq, hər üç ildən bir seçmə yolla şagirdlərin 

təlim göstəriciləri əsasında təhsilin vəziyyəti barədə təsəvvür əldə etmək, müvafiq məlumatları 

təhlil etməklə problemləri aşkara çıxarmaq və onların həlli yollarını müəyyənləşdirmək, 

mövcud vəziyyəti  digər ölkələrlə  müqayisə etmək və perspektiv inkişaf  istiqamətlərini 

proqnozlaşdırmaq məqsədləri ilə aparılır. 

Toplanmış məlumatların təhlili aparılır, nəticədə ölkədə təhsil  sisteminin qurulması və 

gələcək inkişaf perspektivlərinin müəyyənləşdirilməsi məqsədilə istifadə edilir. 

ÜMUMTƏHSİL MƏKTƏBLƏRİNDƏ MƏKTƏBDAXİLİ  QİYMƏTLƏNDİRMƏ: 

REALLIQLAR VƏ PROBLEMLƏR 

  

Kurikulum konseptual sənədinin qəbul olunması ilə Azərbaycan təhsil sistemində müasir 

qiymətləndirmədən istifadə olunmağa başlandı. Müasir qiymətləndirmənin ənənəvi qiymətlən-

dirmə ilə müqayisədə bir çox üstünlükləri vardır.  

 Ənənəvi qiymətləndirmə şagirdə qiymət yazmaq kimi qəbul olunurdu, şagird yalnız 

qiymət almaq üçün oxuyurdu. Müasir tələblər baxımından isə qiymətləndirmə təhsilin keyfiy-

yətinin yüksəldilməsinə yönəldilən və onu idarə edən vacib amil kimi meydana çıxır. Ənənəvi 

qiymətləndirmə zamanı cari qiymətləndirmə formalizmə gətirib çıxarırdı. Bunun əksinə olaraq 

müasir qiymətləndirmədə cari qiymətləndirilmənin aradan qaldırılması qiymətləndirmənin 

obyektivliyini təmin edir. Ənənəvi qiymətləndirmədə, əsasən, bilik səviyyəsi qiymətlən-

dirilirdi. Müasir qiymətləndirilmədə isə şagirdin nailiyyəti qiymətləndirilir, inkişafı sistemli 

şəkildə izlənilir. Ənənəvi qiymətləndirmədə qiymətləndirmə standartları mövcud deyildi. 

Müasir qiymətləndirmədə isə məzmun standartlarının mənimsənilməsi səviyyəsini ölçmək 

üçün qiymətləndirmə standartları müəyyənləşdirilmişdir. Qiymətləndirmə və təlim proseslərinə 

təhsilin qarşılıqlı əlaqədə olan iki tərəfi kimi baxılır. Qiymətləndirmə təlim nəticələri ilə maraqlı 

tərəflər arasında səmərəli əks-əlaqə vasitəsi kimi çıxış edir. Həmçinin təhsildə müəyyən 

dəyişikliklər etmək zərurəti qiymətləndirmə vasitəsilə əldə edilən məlumatlara əsaslanır. 

Yeni qiymətləndirmə sistemi aşağıdakıları təmin edir: 

- təhsildə müsbət dəyişikliklərin aparılması üçün mühüm vasitə rolunun yerinə 

yetrilməsini; 

- təhsilin keyfiyyəti üçün əsas göstərici olan “şagirdin təlim nəticələri” haqqında etibarlı 

məlumat verilməsini; 

- qiymətləndirmə vasitəsilə şagirdin bilik və bacarıqları haqqında kifayət qədər məlumat 

əldə edildikdən sonra fənn kurikulumlarında və dərsliklərdə müvafiq dəyişikliklərin 

aparılmasını; 

- təhsildə olan bəzi neqativ hallara qarşı mübarizə vasitəsi funksiyasını; 

- qiymətləndirmədə yeni yanaşmaların yaddaşa əsaslanan qiymətləndirmənin əksinə 

olaraq, məntiqi təfəkkür vərdişlərinin inkişafına xidmət etməsini.  

Məktəbdaxili qiymətləndirmə şəxsiyyətin inkişafına yönəlmişdir. Burada şagirdin 

nailiyyəti qiymətləndirilir, inkişafı sistemli şəklidə izlənilir. Həmçinin qiymətləndirmə təhsilin 

keyfiyyətinin yüksəldilməsinə yönəldilir və onu idarə edən vacib amil kimi meydana çıxır, 

tədris prosesinin bütün mərhələlərində tətbiq edilir. Məktəbdaxili qiymətləndirmə standart 

əsasında qurulur. Daha obyektiv, dəqiq, adekvat, sistemli aparılır, qiymətləndirmə 

standartlarına əsaslanır. Məktəbdaxili qiymətləndirmədə bir çox metod və vasitələrdən istifadə 

edilir. Bu metodlar rəngarəng və çevik olur. Məktəbdaxili qiymətləndirmənin diaqnostik, 

formativ (holistik, analitik), summativ qiymətləndirmə kimi növləri var. Formal və qeyri-

formal şəkildə həyata keçirilir. 

Diaqnosik qiymətləndirmə müvafiq təlim istiqamətlərini müəyyənləşdirməklə şagirdin 

ilkin bilik və bacarıqlarını ölçür və bu səbəbdən kursun və ya bölmənin əvvəlində keçirilir. 

Formativ qiymətləndirmə təlim prosesində şagirdin fəaliyyətini izləmək məqsədi ilə müəllimin 

müntəzəm olaraq apardığı monitorinqlərdir. Bu monitorinqlər vasitəsilə şagirdin zəif və güclü 

tərəfləri aşkar edilir. Summativ qiymətləndirmə (yekun) məktəblər və ya yuxarı orqanlar 

tərəfindən şagirdlərin son nəticələrini öyrənmək məqsədi ilə aparılır. Summativ qiymət-

ləndirmə təlim proqramının səmərəliliyini və müəllimin xidmətlərini də dəyərləndirməyə 

imkan verir. 

Summativ qiymətləndirmənin nəticələri rəsmi xarakter daşıyır. Summativ 

qiymətləndirmə aparmaq üçün ən çox istifadə olunan vasitə testlərdir.  

Məktəbdaxili qiymətləndirmə ilə bağlı son dövrlərdə yeni qaydalar tətbiq edilmişdir. 

Əsas dəyşikliklər summativ qiymətləndirmələr və onların formatı ilə bağlıdır. Belə ki, I 

siniflərdə  summativ qiymətləndirmə nəzərdə tutulmur, II-IV siniflərdə isə kiçik summativlər 

nəzərdə tutulsa da, böyük summativ qiymətləndirmə aparılmır. 

Böyük summativ qiymətləndirmə yalnız V-XI siniflərdə aparılır BSQ-lər V-IX siniflərdə 

ümumi orta təhsil pilləsi üzrə buraxılış imtahanında nəzərdə tutulmuş fənlərdən, X-XI siniflərdə 

isə tam orta təhsil pilləsi üzrə buraxılış imtahanında nəzərdə tutulan fənlərdən həyata keçirilir. 

Yarımil qiymətləri böyük summativ qiymətləndirmə aparılmayan fənlər üzrə KSQ 

ballarının ədədi ortası və ona uyğun qiymətə ("5” ballıq) əsasən yazılır.  

 BSQ aparılan fənlər üzrə isə yarımil balı   

 
düsturuna əsasən çıxarılır və həmçinin "5” ballıq şkala ilə də qiymətləndirilir.  

Şagirdin illik balı onun yarımillik ballarının ədədi ortası kimi müəyyənləşdirilir və 5 

ballıq şkalaya uyğunlaşdırılaraq sinif jurnalının müvafiq qrafasının birinci sütununda 100 ballıq 

şkalaya uyğun bal, ikinci sütununda isə 5 ballıq şkalaya uyğun qiymət yazılır. 

 Summativ qiymətləndirmə ballarının 5 ballıq şkala ilə uyğunlaşdırılması aşağıdakı 

cədvəl üzrə aparılır:  

Bal aralığı 5 ballıq şkala üzrə qiymət 

0-30 2 (qeyri-kafi) 

31-60 3 ( kafi) 

61-80 4 (yaxşı) 

81-100 5 (əla) 

Kurikulum üzrə məktəbdaxili qiymətləndirmə dərs ilinin sonunda hər bir sinifdə şagirdin 

fəaliyyətinin milli standartlara uyğunluğunu müəyyənləşdirmək məqsədilə müəllimlər 

tərəfindən aparılır. 

Müəllimlər  şagirdlərin biliklərini qiymətləndirərkən daha diqqətli olmalıdırlar, çünki 

aldıqları qiymətlər onların sonrakı təlim müvəffəqiyyətlərinə bir başa təsir göstərir. Ümumiy-

yətlə qiymətləndirmə ədalətli, düzgün aparılmalı, şagirdin həvəsləndirilməsi üzərində 

qurulmalıdır. 

QİYMƏTLƏNDİRMƏ VASİTƏLƏRİNİN HAZIRLANMASI  

TƏCRÜBƏSİNDƏN 

 

Qiymətləndirmə təhsilin keyfiyyətinin yüksəldilməsinə yönəldilir və onu idarə edən vacib 

amil kimi meydana çıxır. Məlum məsələdir ki, ənənəvi qiymətləndirmə formalizmə gətirib 

çıxarırdı. Müasir qiymətləndirmənin ənənəvi qiymətləndirməni əvəz etməsi məzmun 

standartlarının bütövlükdə mənimsənilməsini və qiymətləndirmənin obyektivliyini təmin etdi. 

Nəticə etibarı ilə müasir qiymətləndirmədə bilik səviyyəsi dəyərləndirildi və şagirdin 

nailiyyətinin  sistemli şəkildə izlənilməsinə zəmin yarandı. 

Bildiyimiz kimi, qiymətləndirmə vasitələri şagird nailiyyətlərinin ölçülməsi prosesində 

istifadə olunan alətdir. Qiymətləndirmə vasitələrinin hazırlanması zamanı əvvəlcə qiymət-

ləndirmə üsulunun müəyyənləşdirilməsi lazımdır. Qiymətləndirmə üsulu bu prosesin hansı 

formada həyata keçirilməsini nəzərdə tutursa, qiymətləndirmə vasitəsi də bu prosesdə istifadə 

olunan yoldur. Aydınlıq üçün bildirmək olar ki, bilik və bacarıqları yoxlamaq üçün testləşdirmə 

qiymətləndirmə  üsuludursa, test tapşırıqları qiymətləndirmə vasitəsidir. 

Yeni məktəbdaxili qiymətləndirmə sistemi diaqnostik, formativ və summativ 

qiymətləndirmələrdən ibarətdir. 

Diaqnostik qiymətləndirmə dərs ilinin, tədris vahidinin əvvəlində şagirdlərin ilkin 

səviyyəsini müəyyənləşdirmək məqsədilə aparılır. Diaqnostik qiymətləndirmənin vasitələri 

fənn müəllimi tərəfindən müəyyənləşdirilir. Bu qiymətləndirmənin əsas vasitələri çalışmalar və 

qeydiyyat vərəqidir. 

Fənn üzrə aparılan formativ qiymətləndirmə şagirdin ehtiyaclarını öyrənmək, uğur 

qazana bilməməsinin səbəblərini araşdırmaq və onun inkişafını təmin etmək məqsədilə mün-

təzəm olaraq həyata keçirilir. 

Formativ qiymətləndirmə zamanı müşahidə vərəqləri, şifahi nitq bacarıqları üzrə 

qeydiyyat vərəqi, yazı üsulu və yazı işləri, imla, inşa, esse, ifadə, məsələ, misal həlli, oxu üsulu 

və mətnlər, rollu oyunlar, ayrı-ayrı şagirdlərin və ya qrupların hazırladığı təqdimat vasitəsindən 

istifadə olunur. Bu vasitələrdən bir neçəsini nəzərdən keçirək. 

Rollu oyunlar  jest və mimikalardan istifadə, şagirdin ifadəli danışığı, nitqində bədii 

ifadələrdən istifadə etməsi və digər bacarıqlarının üzə çıxarılması üçün əhəmiyyətlidir. 

Ədəbiyyat dərslərində bu qiymətləndirmə vasitəsindən istifadə daha məqsədəuyğundur. 

Özünüqiymətləndirmə üsulundan istifadə geniş yayılmışdır. Məsələn, Azərbaycan dili 

fənnindən özünüqiymətləndirmə vərəqləri paylanılır və vərəqdə göstərilən meyarlar üzrə şagird 

özünə qiymət verir və bunu "+", "-" ilə işarə edir. 

Sorğu və ya müsahibə şagirdə müstəqil ev tapşırığı kimi verilir. Bu zaman müsahibənin 

kiminlə aparılacağını və hansı suallara cavab axtarılacağını sinifdə müəllim şagirdlərlə birgə 

müəyyən edir. Burada əsas şərt veriləcək sualın düzgün tərtib edilməsi və dəqiq 

ünvanlanmasıdır. 

Ədəbiyyat fənnindən Cəlil Məmmədquluzadənin həyatı və yaradıcılığı ilə bağlı mövzunu 

tədris edən müəllim şagirdlərə fərdi və ya qrup halında belə bir  sual ətrafında  müsahibə 

götürməyi tövsiyə edə bilər: – “Ədibin Azərbaycan tarixində şərəfli yer tutmasının səbəbini nə 

ilə izah etmək olar?” 

Bu qiymətləndirmənin nəticəsini hər bir şagirdin vəziyyətinə uyğun olaraq qısa şəkildə 

belə ifadə edərək məktəbli kitabçasına yazmaq olar: “Müvafiq məlumatı toplamağın yolunu 

bilmir”, “Toplanmış məlumat əsasında nəticəyə gəlib, amma fikrini yaxşı ifadə edə  bilmir”, 

“Əldə etdiyi məlumatları  ümumiləşdirib təqdim edir” və s. 

Yazı üsulundan istifadə zamanı müəllim qiymətləndirmə vasitəsi kimi şagirdlərin 

bacarıqlarını meyarlar tərtib etməklə yoxlayır. Məsələn, “Ədəbi dil normalarına uyğun cümlə 

qurur”, “Məntiqi ardıcıllığı gözləyir”, “Durğu işarələrindən düzgün istifadə edir” və s. 

Summativ qiymətləndirmə üçün vasitələr qiymətləndirmə standartları əsasında hazırlanır. 

Şagirdlərin məzmun standartlarına nə dərəcədə nail olduqlarını ölçmək və qazanılmış 

bacarıqlar üzrə yekun (summativ) qiymətləndirmələr aparmaq üçün qiymətləndirmə 

vasitələrinin (testlərin) hazırlanması aşağıdakı ardıcıllıqla aparılır:  

- qiymətləndirmə vasitələrinin (testlərin) hazırlanması prosesində testlərin məqsədəuy-

ğunluğu;  

- səmərəlilik üçün hər sinif üzrə nisbətən az (<10) və nisbətən çox (>10) məzmun stan-

dartına malik olan iki fənn qrupunun müəyyənləşdirilməsi.                                 

Summativ qiymətləndirmə tapşırıqları müxtəlif çətinlik dərəcəli suallardan ibarət olur və 

qiymətlər düzgün cavabların əsasında müəyyənləşdirilir. Burada asan səviyyəli suallar 20%, 

orta səviyyəli suallar 30%, yüksək səviyyəli suallar 30%, ən yüksək (çətin) səviyyəli suallar 

20% təşkil edir. 

Bundan başqa, summativ qiymətləndirmə zamanı  üsul yaradıcılıq və əl işləri olsa, vasitə 

fənlərə müvafiq olaraq rəsmlər, hazırlanan məmulatlar və digər əl işləri olar.  

Qiymətləndirmə zamanı yalnız informasiyanın  mənimsənilməsi deyil, həm də vətəndaş 

mövqeyi və cəmiyyətin həyatında fəal iştirak üçün zəruri olan bilik, bacarıq və münasibətlərin 

əldə edilməsi, demokratik cəmiyyətin dəyərlərinin formalaşdırılması məsələləri əsas 

götürülməlidir. Qiymətləndirmə şagirdlərin maksimum və minimum bilik və bacarıqları necə 

mənimsəmələri, onları tədbiq edə bilmələri istiqamətində aparılmalıdır. 

İBTİDAİ SİNİFLƏR ÜÇÜN DƏRSLİK KOMPONENTLƏRİ:  

BƏZİ MÜLAHİZƏLƏR 

 

Ölkəmiz müstəqilliyə qədəm qoyduğu ilk günlərdən cəmiyyətimizin hər sahəsində 

inkişafın olması danılmaz bir faktdır. Bu gün baş verən dünyəvi proseslər, informasiya axını, 

qloballaşma həyatımıza nüfuz edərək təhsil sahəsində də yeni islahatların keçirilməsinə səbəb 

olur. 

Son illərdə təhsildə baş verən yeniliklərin əsası ulu öndərimiz Heydər Əliyevin təşəbbüsü 

ilə 1999-cu ildə “Azərbaycan Respublikasının Təhsil sahəsində İslahat Proqramı”nın təsdiq 

olunması ilə qoyulub. Yeni fənn kurikulumlarının tətbiqi zamanı görülən çoxsaylı işlərdən biri 

də yeni təlim üsullarına uyğun yeni dərsliklərin hazırlanıb öyrədənin və öyrənənin istifadəsinə 

vermək idi. Mərhələlərlə yeni məzmunda, yeni tərtibatda dərsliklər hazırlanması işi başa çatdı. 

Zamanla dərsliklərdə olan nöqsanlar, çap səhvləri aradan qaldırıldı. 

Bu gün məlumat mənbələri nə qədər çox olsa da, təlim-tədris prosesində müəllim və 

şagirdlərin öyrənməsində və öyrətməsində ən vacib və əvəzolunmaz vasitə dərsliklərdir. 

Ümumi təhsilin bütün pillələri üzrə yeni dərsliklər komplekt şəklində nəşr edilib: dərslik, 

iş dəftəri, müəllim üçün metodiki vəsait. Bu üç dərslik komplekti həm şagird, həm də müəllim 

üçün qarşılıqlı şəkildə öyrətmək və öyrənmək, öyrənilənləri tətbiq edərək, bacarıq və vərdişlər 

yaratmaqda, standartların reallaşmasında mühüm rol oynayır. 

Təhsilin hər pilləsində dərslik məzmun standartlarının reallaşdırılması üçün mühüm 

vasitə olub, müəllim-şagird, təlim-tədris fəaliyyətinin tənzimlənməsinə xidmət edir. İş 

dəftərləri şagirdlərin təlim prosesində əldə etdikləri biliklərin müstəqil şəkildə tətbiqinə imkan 

yaradır. Müəllimlər üçün metodiki vəsait isə təlimin səmərəli təşkilində müəllimə istiqamət 

verir. Dərslik komplektlərini aşağıdakı kimi səciyyələndirmək olar: 

 hər üç dərslik komplekti təhsil prosesində müəllim-şagird fəaliyyətini əlaqələndirir; 

 müəllimin planlaşdırmadan qiymətləndirməyə qədər bütün fəaliyyətini 

istiqamətləndirir; 

 təlim prosesində şagirdlərin müstəqilliyini, tətbiq bacarıqlarının genişlənməsini təmin 

edir; 

 dərsliklər təlim marağını gücləndirir, şagirdləri axtarışlara, problemləri həll etməyə 

sövq edir; 

 məntiqi və yaradıcı təfəkkür formalaşdırır; 

 şagirdlərdə tətbiqi xarakterli həyati bacarıqlar yaradır; 

 dərsliklərin köməyi ilə fəal təlim şəraiti yaradılır; 

 müxtəlif fənlər arasında inteqrasiya imkanları yaradır. 

Bu xüsusiyyətlərlə bağlı bəzi məqamları vurğulayaq: 

Dərsliklərin hazırlanmasında təqdirəlayiq xüsusiyyətlərdən biri fəndaxili və fənlərarası 

inteqrasiyadır. Sadə bir nümunə deyim: təsviri incəsənət dərsində həndəsi fiqurları çəkən 

şagird, texnologiya dərsində qatlayır, kəsir, fiquru düzəldir, riyaziyyat dərsində fiqurlar 

üzərində ölçmə işləri aparır, perimetrini, sahəsini hesablayır, ingilis dili dərsində fiqurların 

adlarını öyrənir, informatika dərsində ardıcıllıqlar qurur. Dərsliklərdə bu məqamlar nəzərə 

alınıb. Əsas odur ki, müəllimlərimiz fəndaxili və fənlərarası inteqrasiyalardan düzgün və 

səmərəli istifadə etməyi, tətbiq etməyi bacarsınlar. Təlim prosesində  şagirdlərin yaş 

xüsusiyyətlərini, fiziki imkanlarını və alt standartların  dəyişməsini reallaşdıran “sadədən 

mürəkkəbə doğru” prinsipi də dərsliklərimizdə öz əksini tapmışdır. 

Dərslik komplektlərində nəfis, rəngli şəkillər, illustrasiyalar, sxemlər, xəritələrin olması, 

keyfiyyətli çap vərəqləri və gözəl bədii tərtibat şagirdlərdə dərsliklərə maraq yaradır. Xüsusən 

ibtidai siniflərdə dərsliyin nəfis tərtibatlı olmasının əhəmiyyəti  var. Bəzən hər hansı bir mövzu 

şagirdin yaddaşına dərslikdəki şəkil və illustrasiya ilə daha dərin iz salır. Çünki öyrənmədə 

görmə, göz yaddaşı çox önəmlidir. 

Kurikulum təlim metodunun tələb etdiyi  problem həlli, araşdırma, modelləşdirmə, 

dinləmə, anlama, danışma kimi prosesləri biz dərsliklərin köməyi ilə icra edirik. İbtidai siniflər 

üçün metodik vəsaitlərdə göstərilən manipulyativ məşğələlər, oyunlar şagirdlərə riyazi (elmi), 

bədii bilikləri emosional yük almadan öyrətməkdə biz müəllimlərə kömək edir. 

Lakin bütün bunlarla yanaşı dərslik komplektlərində hələ də müəllimlərin və yuxarı sinif 

şagirdlərinin narahatçılığına səbəb olan bəzi problemlər mövcuddur. Bəzi materialların 

şagirdlər tərəfindən mənimsənilməsi çətinlik yaradır ki, bu da şagirdlərin psixoloji sarsılmasına, 

sıxılmasına “mən niyə bunu bilmirəm və yaxud həll edə bilmirəm” deyə özünü qınamasına 

səbəb olur.  

Azərbaycan dili dərsliklərimizdə heç bir maraq doğurmayan cümlə yığınından ibarət 

olan, lazımsız mətnlər, məlumatlar var. Son illərdə çap olunan dərsliklərdə nəzm əsərlərinə az 

yer verilir. Halbuki bizim yaradıcılığının böyük bir hissəsini uşaqlara həsr etmiş ədiblərimiz 

var. Lazımsız fantastik əsərlərdən parçaların əvəzinə dərsliklərimizə A.Şaiqin, A.Səhhətin, 

S.Vurğunun, H.Ziyanın oxunaqlı, yaddaqalan şeirləri, tarixi keçmişimizlə, milli-mənəvi 

dəyərlərimizlə, qan yaddaşımızla bağlı mövzular salınsa daha yaxşı olar. 

Riyaziyyat dərsliklərində də çətinlik dərəcəsi şagirdlərin yaş səviyyəsinə uyğun olmayan 

məsələ və tapşırıqlar var. Elə tapşırıqlar var ki, şagirdin onu evdə araşdırıb, təhlil edib, həll 

etməsi çox çətindir. Sinifdə isə vaxt azlığı imkan vermir ki, o cür araşdırma tipli tapşırıqlar həll 

edilsin.   

Mənə belə gəlir ki, tədqiqatçı müəllim  keçdiyi hər dərsdə dərslikdən, metodiki vəsaitdən 

nümunə kimi istifadə edərək, öyrətməyin fərqli, ən maraqlı, ən yaddaqalan üsullarından istifadə 

edə bilər. Dərsliklərimizdə bizi qane etməyən sual və tapşırıqları iş vərəqlərində özümüzün 

tərtib etdiyimiz daha maraqlı, tətbiq xarakterli tapşırıqlarla əvəz edə bilərik. Əsas odur ki, hər 

bir müəllimin özü yaradıcılıq axtarışında olsun, öyrənsin, araşdırsın, şagirdləri üçün canlı 

ensiklopediya ola bilsin.  

ÜMUMTƏHSİL MƏKTƏBLƏRİNDƏ HƏYATİ  

BACARIQLARIN FORMALAŞMASINDA FƏNN  

KURİKULUMLARININ ROLU 

 

Azərbaycanda yeni təhsil sisteminin təşəkkülü təlim-tərbiyə təcrübəsində mühüm 

dəyişikliklərlə yanaşı gedir. Təhsilin ən mühüm məsələlərindən biri də şəxsiyyətin insan 

həyatının bütün sahələrində inkişafı, həyati əhəmiyyət kəsb edən bacarıqların formalaşmasında 

təşəkkül tapır. 

Respublikamızda ümumi təhsil sistemində əsaslı islahatların təməli 1999-cu ildə İslahat 

Proqramının qəbul edilməsi ilə qoyulmuşdur. Məqsəd Azərbaycanda milli zəminə, bəşəri də-

yərlərə söykənən, demokratikləşdirmə, humanistləşdirmə, humanitarlaşdırma, diferensiallaş-

dırma, fərdiləşmə və inteqrasiya kimi prinsiplərə üstünlük verən, təhsil alanın bu prosesin əsas 

subyektinə çevrilməsini özünə əsas vəzifə hesab edən yeni milli təhsil sisteminin yaradılması-

dır.  

Müasir dövrün bəzi səciyyəvi xüssusiyyətlərini qeyd etməli olsaq, hazırda elm və 

texologiyanın surətlə inkişaf etdiyi bir zamanda baş verən dəyişikliklərə uyğunlaşmaq, 

özünütəkmilləşdirmə və özünüinkişafa hazır olmaq və bu sahədə əldə olunan bacarıqlar 

şəxsiyyətin inkişafında mühüm əhəmiyyət kəsb edir.  

Digər tədris fənləri ilə yanaşı “Həyat bilgisi” fənninin tədrisində də interaktiv təlim 

metodlarından istifadə olunur. Çünki müasir dövrdə fəal təlim metodlarından istifadənin bir çox 

üstünlükləri vardır.  

1. elmin nailiyyətlərini, onun məzmununu şagirdlərə dərindən öyrətmək, canlı təbiətdə 

gedən hadisə, proses və qanunauyğunluqların mahiyyətini şagirdlərə başa salmaq; 

2. fənnin tərbiyəedici və inkişafetdirici rolunu şagirdlərə düzgün aşılamaq, onlarda yeni 

elmi dünyagörüşü formalaşdırmaq, eyni zamanda insan-təbiət-cəmiyyət ruhunda tərbiyə etmək; 

3. ekoloji təhsilin praktik istiqamətini inkişaf etdirmək və yüksəltmək. 

“Həyat bilgisi” fənninin tədrisində təlimin səmərəliliyi və keyfiyyəti şagirdlərin yalnız 

proqramda nəzərdə tutulan həyati bilik, bacarıq və vərdişlər sisteminə möhkəm və dərindən 

yiyələnməsi ilə deyil, həm də onların bilikləri müstəqil əldə etməyə hazırlıq dərəcəsi ilə bərabər, 

informasiyaları qəbul etməsi, mənimsəməsi və yadda saxlaması bacarıqlarının formalaşması ilə 

müəyyən edilir. “Həyat bilgisi” fənninin tədrisi şagirdlərdə həyati bacarıqların formalaşmasına 

güclü təsir göstərir. 

İndiki dövr xüsusi istedada malik olan şəxslər tələb edir. Bu dövrün əsasını təşkil edən 

texnologiyalar və elmi-texniki tərəqqi şəxsiyyətin intellektual və yaradıcılıq qabiliyyətlərinin 

formalaşmasına mühüm tələblər irəli sürür. Yaradıcı şəxslərdən indi daha çox düzgün təhlil 

etmək, ümumiləşdirmə aparmaq, təsnif etmək, nəticə çıxarmaq, vaxtında və düzgün qərar qəbul 

etmək, proqnozlaşdırmaq kimi qabiliyyət və bacarıqlar tələb olunur.  

“Həyat bilgisi” fənninin tədrisində müxtəlif situasiyalardan istifadə etməklə şagirdlərin 

həyati bacarıqlarında müsbət keyfiyyətlərə yiyələnmək mümkündür. “Həyat bilgisi” fənninin 

əsas məqsədlərindən biri də şagirdlərdə ekoloji mədəniyyət, estetik zövq, humanizm və 

vətənpərvərlik keyfiyyətləri formalaşdırmaqla həyata hazırlamaqdır. Məhz bu baxımdan həyat 

bilgisi fənni kurikulumunda qlobal problemlər, onların həlli yolları haqqında müvafiq bilik və 

bacarıqların verilməsi, elmi dünyagörüşünün və məntiqi təfəkkürün formalaşdırılması nəzərdə 

tutulur.  

Təlim prosesi müasir təlim texnologiyalarına yiyələnməklə müasirləşir, təkmilləşir. 

Pedaqoji qanunlar əsasında təlimin həyata keçirilməsi məktəblini bir şəxsiyyət kimi for-

malaşdırır, onun insanları və özünü dərk etmək “mənini” meydana çıxarır. Akademik Mehdi 

Mehdizadə yazırdı ki, insan yalnız o zaman müvəffəqiyyət qazanar ki, öz biliklərini müstəqil 

surətdə artırmaq bacarığına yiyələnmiş olsun. O, təlimin bütün prosesində şagirlərin öyrənməyə 

təşviq edilməsini məqbul hesab edirdi.  

Təlim prosesində istifadə edilən üsullar öz təbiiliyi ilə uşaqların fənnə olan marağını 

artırmalı, şagirdin psixi inkişafını qabaqlayaraq perspektivliyi ilə şagirdlərin gələcək inkişafa 

doğru gedişini təmin etməlidir. Şagirdlərdə fənn kurikulumlarına maraq artırmaq üçün bir neçə 

şərtləri nəzərdən keçirək: 

- təlimi dərslikdə olmayan yeni məlumatlarla zənginləşdirmək; 

- müxtəlif priyom və metodlardan istifadə etməklə canlı və cansız obyektlər üzərində 

şagirdlərin müstəqil iş aparmaq bacarığını inkişaf etdirən təcrübələr aparmaq; 

- fənnin mövzusundan asılı olaraq təbiətə ekskursiyalar təşkil etmək; 

- təlimi daha maraqlı etmək üçün müxtəlif oyunlardan (didaktik, sujetli-rollu oyunlar) 

istifadə etmək. 

Beləliklə, qeyd edə bilərik ki, ibtidai sinif şagirdlərində ünsiyyətqurma və birlikdə 

çalışma kimi bacarıqların formalaşmasında, onlarda mühakimə yürütmək, öz fikirlərini sərbəst 

ifadə etmək, öz hüquqlarını qorumaq və başqalarının hüquqlarını müdafiə etmək vərdişlərinin 

yaranmasında əhəmiyyətli yerlərdən birini tutur. 

MÜASİR TƏLİM STRATEGİYALARI 

 

Əsası 1998-ci ildə ümummilli liderimiz Heydər Əliyev tərəfindən qoyulan təhsil 

islahatları ölkəmizdə uğurla həyata keçirilməkdədir. İslahat proqramı ölkəmizin inkişafının 

yeni dövründə təhsil siyasətinin əsas istiqamətlərini müəyyən etməklə bu sistemin inkişafının, 

keyfiyyətinin və rəqabət qabiliyyətinin yüksəldilməsini təmin edir. 2006-cı ildən ölkəmizdə 

mütərəqqi dünya təcrübəsini özündə əks etdirən yeni bir sənəd – “Azərbaycan Respublikasında 

ümumi təhsil Konsepsiyası (Milli Kurikulum)” qəbul olunmuşdur. 

Milli Kurikulum demokratizm, humanizm kimi prinsiplərdən çıxış etməklə, şagirdlərin 

maraq və ehtiyaclarına cavab verən, mütəxəssislərin elmi yanaşmalarına söykənən, dövlətin 

təhsil siyasətini əks etdirən bir sənəddir. Kurikulum islahatları tədris prosesinin təşkilinə, 

müəllim-şagird münasibətlərinə yeni məzmun gətirir, müəllim-şagird münasibətlərinin 

tamamilə dəyişdirilməsini, onlar arasında əməkdaşlığa, qarşılıqlı hörmətə, bir-birinin 

ləyaqətinə, hüquq və azadlıqlarına hörmət etməyə əsaslanan yeni münasibətlərin yaradılmasını 

tələb edir. Belə olduqda şagird dinləyici deyil, fəal icraçı, bilikləri sərbəst və şüurlu şəkildə 

qəbul edən subyektə çevrilir. Müəllim dərsə yaradıcı yanaşmalıdır, məzmun standartlarına 

əsasən dərsin məqsədini müəyyənləşdirməlidir. Bu zaman öyrədici, inkişafetdirici, tətbiqedici 

funksiyalar nəzərə alınmalıdır. Beləliklə, müasir dərsdə haqqında bəhs etdiyimiz bu məsələlər 

bir-biri ilə sıx əlaqədə olub, biri digərini tamamlayır.  Bunların əsasında isə təlim nəticələri, 

məzmun standartları, təlim strategiyaları dayanır. 

“Strategiya” yunan mənşəli sözdür və təhsildə təlim strategiyası anlamı “öyrədənin 

şagirdlərin qarşısına qoyulan məqsədə çatmaq üçün öyrətmə metod və üsullardan istifadəsidir” 

deməkdir. Təlim strategiyaları dəqiq nəticə əldə etmək üçün qurulan təlim modelidir və onlar 

xüsusi proqramlarla həyata keçirilir. Təlim strategiyasını müəyyən etmək üçün təlimin 

məqsədini, təhsilin məzmununu öyrənərək, təlim prosesində şagirdlərə verilən tapşırıqların 

məzmunundan nəyə istiqamətləndiyi təhlil edilməlidir. Təlim strategiyasının başlıca məqsədi 

təlim verməkdir. Burada əsas məsələ təlimin nəticəsidir. 

İnsan biliyi üç yolla: eşitmə, görmə və kinestetik əməllərlə alır. Bu prosesdə şagirdlərə 

rahat və keyfiyyətli təlim verilməsi üçün çoxsaylı təlim strategiyası yaradılmışdır. Təlim 

strategiyaları əqli hücum, yaradıcılıq, quruculuq, çoxsahəli zəka modelləşdirmə, ənənəvi 

mühazirə, Sokrat dialoqu və s. ibarətdir. 

Müəllimlərin yeni təlim strategiyalarına yiyələnməsi üçün ardıcıl tədbirlər həyata 

keçirilir. Bu mənada aparılan təlimlərin əsas məqsədi kompüter və digər tekniki avadanlıqları 

təlim strategiyaları ilə inteqrasiya edib dərs prosesində istifadə etməkdir.  

Təlim strategiyaları aşağıdakı əsaslar üzrə qurulur: 

- fəal və özünüidarə edən təhsil; 

- şagirdlərin bilik və bacarıqlarına əsaslanma; 

- refleksiyaya istiqamətlilik; 

- şagirdlərin idrakının inkişafı; 

- təlim prosesində interaktivlik. 

Bu əsaslar özündə zamanın, sürətlə inkişaf edən cəmiyyətin məktəbin qarşısına qoyduğu 

məqsədləri daşıyır.  

Təhsil prosesində təlim strategiyası ilə yanaşı, pedaqoji texnologiyalar da tətbiq edilir.  

Təlim strategiyasının təlim texnologiyası ilə ümumi oxşarlıqları və fərqləri var.  

Oxşarlıq ondan ibarətdir ki, həm təlim strategiyası, həm də təlim texnologiyası şagirdi 

inkişafa yönəltməyə, bilik əldə etməyə, qoyulan məqsədə çatmağa köməklik edir. 

Fərqlər isə bunlardan ibarətdir: 

- təlim strategiyası “təlimin bu və ya başqa məqsədlərinə çatmaq üçün biz nə edirik?” 

sualını cavablandırır; 

- təlim texnologiyası isə “təlim məqsədlərinə effektli çatmaq üçün biz nə etməliyik?” 

sualına cavab verir. 

Pedaqoji texnologiya və metodların çoxluğu bəzən müəllimləri çaşdıra bilir. Onlar öz 

fəaliyyətlərinə və məqsədlərinə uyğun texnologiya seçərkən rus alimi və tədqiqatçısı German 

Selevkonun gəldiyi qənaəti nəzərə almalıdırlar. Alimin fikrincə, hər bir pedaqoji texnologiya 

sistemliyi və ardıcıllığı özündə əks etdirir və o bir neçə əsaslı tələblərə cavab verməlidir. Bu 

tələblər aşağıdakılardır: 

1. Konseptuallıq. Pedaqoji texnologiyanın konseptuallığı hər bir pedaqoji texnologiyanın 

elmə əsaslandığını nəzərdə tutur. Bu əsaslanma özündə təhsil məqsədlərinə çatmaq üçün 

psixoloji, didaktik, sosial-pedaqoji prosesləri əks edirir. 

2. Sistemlilik. Pedaqoji texnologiyanın sistemliliyi özündə sistemin bütün xüsusiyyətlərinin 

olması deməkdir. Bunu isə prosesin məntiqiliyi, hisslərin bir-biri ilə qarşılıqlı əlaqəsi və 

sistemin tamlığının əmələ gəlməsi kimi izah etmək olar. 

3. İdarəetmə. Təlim prosesi layihələndirmə, planlaşdırma, şagirdlərin qarşılıqlı 

fəaliyyətlərinin idarə olunması mərhələlərini əhatə edir. 

4. Effektivlik. Müasir pedaqoji texnologiyalar çox mürəkkəb bir şəraitdə yaranır. Təlimin 

effektliyində onun başqa texnologiyalardan fərqi aşkarlanmalıdır.  

5. Yenidən tətbiq olunma. Təlim texnologiyalarının tətbiqi zamanı şərait, pedaqoji və 

psixoloji mühit, sinfin səviyyəsindən asılı olaraq müxtəlif tələbləri nəzərə almaq və bunları 

düzgün tətbiq etmək zərurəti ortaya çıxır. 

Ölkə prezidentinin 2013-cü il 24 oktyabr Sərəncamı ilə “Azərbaycan Respublikasında 

təhsilin inkişafı üzrə Dövlət Strategiyasının” ikinci istiqaməti təhsil sahəsində insan 

resurslarının müasirləşdirilməsini nəzərdə tutur. Bu istiqamət təhsilin məzmunun səmərəli 

mənimsənilməsini təmin edir. Bu sərəncam kurikulum inkişafında çeşidli təlim texnologiya-

larının istifadəsinin vacibliyini bir daha dəqiq və aydın əks etdirir. Bu isə öz tərəfindən 

təlimalatların fəallığına, bilik bacarıqlarının inkişafı ilə yanaşı əqli və sosial bacarıqlarının 

inkişafına da təsir edir.   Beləliklə, müasir dərsdə haqqında bəhs etdiyimiz bu məsələlər bir-biri 

ilə sıx əlaqədə olub, biri digərini tamamlayır.  Bunların əsasında isə təlim nəticələri, məzmun 

standartları, təlim strategiyaları dayanır. 

MÜASİR TƏHSİLİN TƏŞKİLİNDƏ ETNOPEDAQOJİ MATERİALLARDAN 

İSTİFADƏNİN ƏHƏMİYYƏTİ 

 

Hər bir ölkədə təhsilin inkişafı onun xalq adət və ənənələri əsasında qurulması ilə sıx 

əlaqədardır. Çoxəsrlik tarixə malik olan etnopedaqoji materiallardan istifadə təhsilin səmərəli 

təşkilinin əsas vasitələrindən biridir. Bu baxımdan xalqın pedaqoji görüşləri ilə pedaqoji 

təcrübəsi arasında qarşılıqlı əlaqənin xarakterini, xalqın tərbiyəvi təcrübəsinin məzmununun 

elmi-pedaqoji əsaslarını müəyyən etmək, müasir pedaqoji prosesdə xalq pedaqogikasından 

istifadənin imkanları, yolları və səmərəlilik şərtlərini müəyyən etmək etnopedaqogikanın əsas 

vəzifələrindəndir. 

Xalqın var olması, xəlqi xüsusiyyətlərinin inkişafı üçün nəsillərin mənəvi varisliyinin 

təmin olunması mütləqdir. Bu məqsədlə uşaqlara xalqın maddi və mədəni mədəniyyətinin, milli 

xüsusiyyətlərinin öyrədilməsi aktual məsələdir. Çünki bu xüsusiyyətləri daşıyanlar məhz 

uşaqlar olduğundan, onlarda milli xüsusiyyətlər zəiflədiyi və ya unudulduğu zaman xalq məhv 

ola bilər. Bu prosesin qarşısını almağın əsas vasitəsi isə ailələrlə yanaşı, orta ümumtəhsil 

məktəblərində uşaqlara etnopedaqoji materiallara istinad etməklə, dövlət səviyyəsində 

müəyyən olunmuş milli xüsusiyyətlərin aşılanmasıdır. Bu haqda Azərbaycan etnopedaqogika 

elminin inkişafında xüsusi yeri olan etnopedaqoq-alim İ.İ.Əliyev “Azərbaycan etnopedaqogi-

kası” adlı kitabında yazır: “Xalq pedaqogikası müasir dövrdə dövlət səviyyəsində nizamlanan 

əsl xalq təhsilinin olmasına ehtiyac duyur. Xalq tərbiyəsində mövcud olan əvəzedilməz 

pedaqoji potensialın müasir təlim-tərbiyə prosesində istifadə üçün canlanması yalnız bu işin 

dövlət səviyyəsində qurulmasından asılıdır”.  

Təhsil prosesində milli və bəşəri xüsusiyyətlər vəhdət şəkildə öyrədildikdə xalqın 

inkişafına xidmət edir. Xalq üçün tərbiyənin nəticəsi isə insanın şəxsi keyfiyyətlərinin səviyyəsi 

ilə müəyyən olunur. Müasir təhsil sisteminin məhz şəxsiyyətyönümlü əsaslarla təşkili xalqın 

pedaqoji təcrübəsindən istifadəni şərtləndirən mühüm faktordur. “Qeyzli adam hiyləgər 

olmaz”, “Yalan danışmaqla müdrik, oğurlamaqla – dövlətli olmaq mümkün deyil”, “Xeyirxah 

adam pisliyi, pis adam yaxşılığı yadda saxlamaz”, “Savadlı adam Günəşə, savadsız – qaranlıq 

gecəyə bənzəyir” və s. kimi xalq hikmətləri şagirdlərin yaddaşında izlər buraxır, onları gələcək 

həyatda hazırlayır, öz mövqelərini müəyyən etməyə yardımçı olur.  

Hazırda kurikulum standartlarının tətbiqi zamanı müəllimlər tərəfindən istifadə olunan 

interaktiv metodun təşkilində problem situasiyanın ilkin nümunəsi də məhz  tapmacalarda öz 

əksini tapır. Odur ki, bu cür folkor nümunələrindən istifadə şagirdlərdə müşahidəçiliyin, ağılın 

itiliyi və dərinliyinin, yaradıcı təfəkkürlərinin inkişafını sürətləndirir. Eyni zamanda müəllimə 

şagirdlərdə bu kimi  xüsusiyyətlərin səviyyəsini ölçməyə imkan verir.  

Bu baxımdan uşaqların təlim-tərbiyəsi zamanı onları elm öyrənməyə, bilik qazanmağa, 

nəcib əxlaqi keyfiyyətlər qazanmağa təhrik edən folklor nümunələrindən – atalar sözlərindən, 

tapmacalardan, xalq oyunlarından və s. geniş istifadə olunmalıdır.  

Xalqın pedaqoji irsində əsrlərin sınağından keçmiş, milli və ümumbəşəri xüsusiyyətləri 

özündə cəmləşdirən təcrübə qorunub saxlanılır. Bu cür təcrübədən uşaqlar, yeniyetmə və 

gənclərin istifadəsi zəruridir. Çox sevindirici haldır ki, son illər ərzində etnopedaqoji 

materiallardan istifadə kortəbiilikdən ayrılaraq artıq sistemli və məqsədyönlü şəkildə şagird 

şəxsiyyətinin formalaşdırılması zamanı istifadə olunur. Bu sahədə dövlətin təhsil sahəsində 

gördüyü işlər, təhsilin milli zəmində qurulması böyük əhəmiyyət daşıyır. Lakin düşünürük ki, 

təhsilin milli əsaslar üzərində qurulması istiqamətində aparılan işlər daha da möh-

kəmləndirilməli, fənn kurikulumları hazırlanarkən xalqın pedaqoji təcrübəsindən, etnopedaqoji 

materiallardan istifadəyə daha geniş yer verilməli, tədris proqramları, dərslik və dərs 

vəsaitlərinin tərtibi zamanı folklor nümunələrinin sayı artırılmalıdır. Pedaqoq İ.İ.Əliyev haqlı 

olaraq qeyd edir ki, əgər etnopedaqoji materiallar məktəbdə təlim-tərbiyənin təsirli amilinə 

çevrilmiş olsa, bu, məktəbin apardığı işin səviyyəsinin xeyli yüksəlməsinə, şagirdlərin xalq 

pedaqogikasının mütərəqqi, demokratik və humanist xarakterli ənənələri ruhunda formalaşma-

sına kömək göstərər. 

Müasir dövrdə ölkəmizdə təhsil sahəsində aparılan islahatlar hər bir təhsil işçisinin 

qarşısında mühüm vəzifələr qoyur. Bu vəzifələrin ən başlıcası isə xalqını, millətini sevən, 

tarixinin qoruyan, soy-kökünə hörmət edən, milli ruhlu gənclər yetişdirməkdir. Çünki 

xalqımızın qiymətli irsini qorunmaq və uşaqların tərbiyəsində məhz xalq təcrübəsindən istifadə 

etmək onları tarixlə tərbiyə etmək deməkdir, keçmiş mütərəqqi adət-ənənələri dirçəltmək, 

zənginləşdirmək deməkdir. 

Düşünürük ki, xalqın mütərəqqi ideyalarını özündə əks etdirən etnopedaqoji materiallar-

dan təhsil prosesində səmərəli şəkildə istifadə edilsə, gənc nəslin müasir dövrün tələblərinə uy-

ğun tərbiyə işində uğur əldə etmək olar. 

TƏLİM PROSESİNDƏ ŞAGİRD NAİLİYYƏTLƏRİNİN 

 QİYMƏTLƏNDİRİLMƏSİ 

 

Təlim prosesində müvafiq əks-əlaqənin təmin edilməsi üçün şagird nailiyyətlərinin 

qiymətləndirilməsi sisteminin olması çox mühümdür. Bu sistemə aşağıdakılar daxildir:                                         

- qiymətləndirmə üsulları (onların çeviklik, uyğunluq, fərqləndirmə dərəcəsi və s.); 

- qiymətləndirmənin ümumi meyarlarının məzmunu. 

Şagird nailiyyətlərinin qiymətləndirilməsi ənənəvi olaraq onların əldə etdikləri bilik, 

bacarıq və dəyərlərin kəmiyyətcə qiymətləndirilməsinə əsaslanır. Lakin şagirdlərin təlimin 

nəticələrini müəyyən edən şəxsi keyfiyyətlərinin qiymətləndirilməsi sistemi mövcud deyildir. 

Daha təəccüblüsü budur ki, təlimin məqsədlərini əks etdirən sənədlərin hamısında təlim-tərbiyə 

prosesində formalaşmalı olan müxtəlif şəxsi keyfiyyətlərdən bəhs olunur. Ola bilsin, bu onunla 

əlaqədardır ki, şəxsi keyfiyyətlərin kəmiyyətcə qiymətləndirilməsi praktiki olaraq həyata 

keçirilməsi çətin olan bir məsələdir. Buna baxmayaraq, ancaq şəxsi keyfiyyətlərin 

qiymətləndirilməsi təlim prosesinin yekunları haqqında tam təsəvvür yaratmağa imkan verə 

bilər. Bu sahədə məktəbdə psixoloji xidmətin üzərinə mühüm vəzifələr düşür. Bunula əlaqədar 

olaraq şagird nailiyyətlərinin qiymətləndirilməsi prosesinə aid  məsələlərindən ən başlıcasını 

onun şəxsi keyfiyyətlərinin diaqnostik yolları və metodlarının işlənib hazırlanması təşkil edir. 

Nəticəyönümlü təlimdə isə vəziyyət başqa cürdür. Belə ki, burada şagird nailiyyətlərinin 

qiymətləndirilməsi şagirdlərin biliklərə yiyələnmək, onlardan istifadə etmək, nəticə çıxarmaq 

bacarıqları haqqında məlumatların toplanması prosesi kimi qəbul edilir və aşağıdakı 

məqsədlərə xidmət edir: 

- şagirdin irəliləyişlərinin (geriləmələrinin) izlənilməsi (monitorinqi); 

- təlim prosesində qərarların qəbulu; 

- şagirdin təlim nəticələrinin qiymətləndirilməsi. 

Qiymətləndirmə və təlim prosesləri təhsilin qarşılıqlı əlaqədə olan iki tərəfi  kimi 

götürülməlidir. Sistemli proses olan qiymətləndirmə təlim nəticələri ilə maraqlı tərəflər 

arasında səmərəli əks-əlaqə vasitəsi kimi aşağıdakı komponentləri əhatə etməklə qurulur. 

1) Qiymətləndirmə məlumatları. Bunlara şagirdlərin nailiyyətlərini və təlimə münasi-

bətlərini, müəllimin hazırlıq səviyyəsini, fənn kurikulumlarının səciyyəvi cəhətlərini, təlim 

resurslarının bölgüsünü əks etdirən məlumatlar və  fəaliyyətlərin icra mexanizmləri daxildir. 

2) Məlumatların toplanması. Bu proses test yoxlamalarının keçirilməsi, şagird tapşı-

rıqlarının yoxlanılması, sinifdə müsahibələrin aparılması, layihələrin yerinə yetirilməsi, 

şagirdlərin və müəllimlərin  fəaliyyətlərinin müşahidəsi, qiymət cədvəlləri və digər məktəb 

sənədlərinin təhlili kimi üsullarla həyata keçirilir. 

  3) Qiymətləndirmə nəticələri. Həmin nəticələrdən tədris prosesinin planlaşdırılması və 

istiqamətləndirilməsi, qiymət ballarının hesablanması, müqayisələrin aparılması, təhsil sənəd-

lərinin və lisenziyaların verilməsi, təhsilin bir pilləsindən digərinə keçilməsi, pedaqoji 

nəzəriyyələrin formalaşdırılması, təhsil siyasətinin qurulması və onun təsirliliyinin  monitorin-

qinin aparılması, təlim resurslarının bölgüsü, təhsilin keyfiyyətinin dəyərləndirilməsində istifa-

də olunur, eyni zamanda geniş ictimaiyyəti məlumatlandırmaq məqsədi daşıyır. 

Bütün növ qiymətləndirmələrin aparılmasında aşağıdakı prinsiplərə riayət olunur: 

- məqsədəuyğunluq; 

- nailiyyətlərin və təhsil imkanlarının qarşılıqlı dəyərləndirilməsi; 

- toplanmış məmulatların keyfiyyətcə müvafiqliyinin və etibarlılığının təmin olunması; 

- qiymətləndirmədə şəffaflıq, ədalətlilik, qarşılıqlı razılaşma və əməkdaşlıq; 

- təlim fəaliyyətində qiymətləndirmə nəticələrinin inkişafetdirici rolunun təmin olunması. 

Müasir təlimdə əsas qiymətləndirmə  növləri aşağıdakılardır: 

1) İlkin səviyyənin qiymətləndirilməsi (diaqnostik qiymətləndirmə). Şagirdlərin artıq  

nələri bildiyini müəyyən edir və təlim prosesinin düzgün qurulmasında müəllimə köməklik 

göstərir. Təlim prosesində düzgün istiqamətləndirilmiş şagird öyrənilmiş materialın təkrarına 

vaxt itirmir, həmçinin onun üçün başa düşülməyən və ya tanış olmayan material qalmır. 

2) Şagird irəliləyişlərinin montorinqi (formativ qiymətləndirmə) vasitəsilə tədrisin 

düzgün istiqamətləndirilməsi həyata keçirilir, alternativ üsul və mənbələrdən istifadə və ya 

şagirdin daha irəliyə addım atması üçün ona əlavə impulsun verilməsi barədə ehtiyaclar 

müəyyənləşdirilir. 

Qəbul edilmiş standartların reallaşmasına istiqamətlənən irəliləyişlərin monitorinqi 

(formativ qiymətləndirmə) sinifdə hər bir şagirdin inkişafının hərəkətverici amilinə, təlimin 

həlledici komponentinə çevrilir. Müəllim yalnız belə monitorinq vasitəsilə təlim prosesini 

tənzimləyir, bütün şagirdlərin irəliləyişlərini təmin edir, eyni zamanda uğur qazana bilməyən 

şagirdlərin ehtiyaclarını öyrənərək onlara əlavə köməklik göstərir. Bu mənada şagirdlərin faktik 

fəaliyyətlərinin nəticələri müəllim üçün real indikatorlara çevrilir. 

3) Yekun (summativ) qiymətləndirmə təlim materiallarında müəyyən olunmuş 

məqsədlərə şagirdlərin hansı səviyyədə nail olduqlarını müəyyən edir. Yekun (summativ) 

qiymətləndirmə  aşağıdakı suallara cavab verir: 

- Şagird materialı bilirmi?  

- Bildiklərini tətbiq edə bilirmi və başa düşürmü? 

- Daha irəliyə getmək üçün lazımi səviyyəyə çatmışdırmı? 

Yekun (summativ) qiymətləndirmə materialların mənimsənilməsi istiqamətində şagirdin 

əldə etdiyi  irəliləyişləri dəyərləndirir. Bu qiymətləndirmə növü mövzunun, bəhs və bölmənin, 

yaxud da tədris ilinin sonunda eyni qaydada həyata keçirilir.  

TƏLİM METODLARININ MAHİYYƏTİ 

 

Təhsilə müasir yanaşmalar dərs prosesinin təşkilinə yönəlmiş standart baxışların 

kökündən dəyişməsi tələbini qarşıya qoyur. Ənənəvi baxışların müasir yanaşmalarla əvəz 

olunması ən əvvəl  insan zəkasına  münasibətin  dəyişməsindən başlanılmalıdır. 

Şagirdlərin fərdi xüsusiyyətlərini  öyrənmədən həyata  keçirilən tədris prosesi biliklərin 

mənimsənilməsini nəzərə çarpacaq dərəcədə məhdudlaşdırır. Belə ki, ənənəvi təhsildə 

şagirdlərin zəka xüsusiyyətləri, ümumiyyətlə, nəzərə alınmırdısa, bugünkü tədris  prosesi  daha  

çox  şagirdin  fərdi qabiliyyətlərinə əsaslanır. 

Azərbaycanda dövlət müstəqilliyinin bərpasından sonra təhsil sahəsində ən əlamətdar 

hadisə ardıcıl və məqsədəuyğun islahatların həyata keçirilməsidir. Ümummilli lider Heydər 

Əliyevin 30 mart 1998-ci il tarixli Sərəncamı ilə yaradılmış təhsil sahəsində islahatlar üzrə 

Dövlət Komissiyasının  hazırladığı  və 15 iyun  1999- cu  il tarixli  sərəncamı ilə təsdiq olunmuş 

“Azərbaycan Respublikasının təhsil sahəsində İslahat proqramı” müstəsna  əhəmiyyətə malik 

tarixi sənəd kimi müasir dövrdə  ölkəmizin ümumi təhsil sistemində dövlət siyasətinin 

konseptual prinsiplərini və strategiyasını formalaşdırmışdır. 

Təlim strategiyaları təlimin təşkilinə verilən  tələbləri, təlimin forma və üsullarını, təlim 

fəaliyyətinin planlaşdırılmasını əhatə edir. Təlim strategiyaları və təlimin təşkilinə verilən əsas 

tələblər dərsi məqsədəuyğun və şagirdlərin təlim ehtiyaclarını nəzərə alaraq  keçirməyə zəmin 

yaradır. 

Əlbəttə, məqsəd təhsilin keyfiyyətinin yüksəldilməsi, ölkəmizin gələcək inkişaf və 

tərəqqisini təmin edəcək yüksək intellektual səviyəli, elmi dünyagörüşlü, müstəqil düşünmək 

və yaradıcı fəaliyyət göstərmək qabliyyətinə malik olan gənc nəslin yetişdirilməsindən 

ibarətdir. Bundan ötrü müasir dünyanın şəxsiyyətyönümlü təhsil sferasına daxil olmaq, tələbat-

lara uyğun interaktiv məzmun, ən yeni təlim strategiyaları, qiymətləndirmə mexanizmləri, 

demokratik idarəetmə sistemi işləyib hazırlamaq üçün ənənəvi və mütərəqqi dünya  texnologi-

yalarından istifadə edilməlidir. 

Təlim metodları tədris prosesinin təşkilinə, müəllim şagird münasibətlərinə yeni məzmun 

gətirir, müəllim şagird  münasibətlərinin tamamilə dəyişməsini, onlar arasında əməkdaşlığa, 

qarşılıqlı hörmətə, bir-birinin ləyaqətinə, hüquq və azadlığına  hörmət etməyə əsaslanan yeni 

münasibətlərin yaradılmasını tələb edir. Belə olduqda  şagird dinləyici deyil, fəal icraçı, bilikləri 

sərbəst və şüurlu şəkildə  qəbul edən subyektə çevrilir. Bu zaman təhsil aşağıdakı tələblərə 

cavab verməlidir: 

- təhsilin  məzmununun  və təlim strategiyalarının zaman və cəmiyyətin tələblərinə uyğunluğu 

və tələbyönümlülük; 

- təlimin nəticələrinin, standartlarının müəyyənləşdirilməsi; 

- bütün şagirdlərə öz idrak potensialından istifadə etmək, şəxsi  qabiliyyətlərini inkişaf 

etdirmək  imkanının yaradılması. 

Bu yeni təlim metodlarından istifadə daha yüksək nəticələrin əldə edilməsinə gətirib 

çıxarır, şagirdlərdə müstəqillik, işgüzarlıq, təfəkkür fəallığı, məsuliyyət kimi keyfiyyətləri 

formalaşdırır. 

Belə ki, yeni təlim metodlarında şagird – müəllim paradinamikası üstünlük təşkil edir ki, 

bu da şagirdlərin hərtərəfli inkişafına təkan vermiş olur. Bu zaman müasir dərsdə  gözlənilən  

nəticə  alınır və müasir dərs şəxsiyyətyönümlü olur, inkişafedicilik əsas  meyar kimi nəzərdə 

tutulur. 

Təlim metodlarının əsas cəhətlərindən biri də şagirdlərin  fəallığıdır ki, buna da interaktiv 

(fəal) təlim  metodlarından istifadə etməklə nail  olmaq olar. Bu  metodlara əsasən iş forması 

müəyyən edilir; fərdi, cütlərlə, böyük və kiçik qruplarla iş. Şagird ünsiyyət prosesində özünü 

daha yaxşı dərk etdiyinə görə istər qrup, istərsə də cütlərlə işdə fəallıq, şagirdlərin fəaliyyətində 

bir-biri ilə əməkdaşlıq, qarşılıqlı münasibətlər formalaşır. Bu zaman müəllim dərs forması 

seçərkən şagirdlərin marağını nəzərə almalıdır. İKT-dən yüksək istifadə etmək bacarığı 

olmalıdır ki, məktəbdənkənar  mühitdə mövcud informasiya vasitələrindən istifadə edən şagird, 

dərsdə daha yeni informasiyalarla silahlana bilsin. Başqa sözlə desək, dərs prosesində mövzuya 

uyğun resurslar seçməlidir ki, bu  da öz növbəsində  dərsin  maraqlı  keçməsinə, qarşıya qoyulan 

məqsədə çatmasına kömək etmiş olsun. Məqsəd və məzmun dəyişirsə,  metod və  

texnologiyalar da dəyişir. 

Deməli, pedaqoji proses və onun tərkib hissəsi olan təhsil bütovlükdə bəşəriyyəti əhatə 

edir. Bəşəriyyət tarix boyu təhsillə inkişaf etmiş və təhsillə də inkişaf edəcəkdir. 

FƏAL DƏRSİN TƏŞKİLİNDƏ MÜASİR METODLARDAN  

DÜZGÜN İSTİFADƏ EDİLMƏSİ 

 

Təhsil sahəsində islahat proqramının həyata keçirildiyi bir dövrdə Azərbaycan təhsili 

milli zəminə, dəyərlərə söykənərək uğurlu addımlar atır. Təhsil islahatlarında nəzərdə tutulmuş 

əsas istiqamətlərdən biri də pedaqoji innovasiyalardan, təlim texnologiyalarından şagirdlərin 

idrak qabiliyyətini inkişaf etdirən, onları müstəqil qərarlar çıxarmağa sövq edən, onlarda fəal 

həyat mövqeyi formalaşdıran metodların məktəbə, təlim prosesinə gətirilməsidir. Bu baxımdan 

köhnə ənənəvi metodlar qarşıya qoyulan bu mühüm təlim vəzifələrinin həyata keçirilməsinin 

öhdəsindən gələ bilmir, təhsilin müasir inkişaf səviyyəsi ilə ayaqlaşa bilmir, nə müəllimləri,  nə 

də şagirdləri qane edir. Dünyada gedən qloballaşma və Azərbaycan təhsil sisteminin dünya 

təhsil sisteminə inteqrasiyası təhsil prosesində yeni təlim texnologiyalarından, fəal və inteqrativ 

metodlardan istifadə olunmasını tələb edir. Eyni zamanda, fəal təlim şagirdlərdə yaradıcılıq, 

dərketmə fəallığına, müstəqilliyə və digər təlim-tərbiyə keyfiyyətlərinin formalaşmasına daha 

yaxşı, əsaslı zəmin yaratdığı üçün müasir dövrün tələbinə çevrilir.  

Bəs, fəal və inteqrativ təlimin tətbiqi müəllimdən nə tələb edir? 

Fəal (interaktiv) metodların tətbiqi ilk növbədə müəllimdən yaradıcılıq tələb edir. Bunun 

üçün müəllim öz üzərində ciddi işləməli, nəzəri hazırlığını artırmalı, metodiki ədəbiyyatları 

müntəzəm izləməli, hər bir dərsə xüsusi hazırlaşmalıdır. Çünki yeni təlim texnologiyaları ilə 

dərs deyən müəllimdən böyük zəhmət tələb edir. Fəal (interaktiv) təlimi həyata keçirən çoxlu 

sayda üsullar var. Hər bir üsulun öz texnikası mövcüddur. Dərsin səmərəsini artırmaq üçün bu 

üsullardan düzgün istifadə etmək çox vacibdir. Müəllim metodun seçimini edərkən texnikanın 

əsas xüsusiyyətlərini  dərindən öyrənməli, dərsin məqsədinə uyğun seçməlidir.  

İnteraktiv təlim bilik, bacarıq, təcrübə və vərdişlərə yiyələnməyə, cəmiyyətin vətəndaşları 

üçün zəruri sosial və intellektual təfəkkürün, müstəqil çalışma, müstəqil düşünmə bacarıqla-

rının inkişafına kömək edən demokratik üsullarla aparılan təlim prosesidir. 

Təlim prosesində dərsdə yaranan, meydana çıxan şagirdlərarası öyrənmə-öyrətmə 

ünsiyyəti və əməkdaşlığı, müəllim-şagird birliyi və əməkdaşlığı nəzərdə tutulursa, interaktiv 

metodlar bu prosesdə öyrənmə və anlaşmaya, bacarıq və keyfiyyətlərə şagirdlərin 

yiyələnməsini həyata keçirən üsullar, tərzlər, işlər, yanaşmalar və vasitələri nəzərdə tutulur.  

Ümumtəhsil məktəblərində təlimi düzgün təşkil etmək üçün fəal təlim metodlarından 

istifadə etməyin mühüm əhəmiyyəti vardır. Dərsin səmərəsini artırmaq üçün metodlardan 

düzgün və səmərəli istifadə etmək çox vacibdir. Bu prosesi həyata keçirmək üçün hər bir fənn 

müəllimi təlim prosesində istifadə etdiyi metodun əsas xüsusiyyətlərini diqqətlə öyrənməli və 

dərsin məqsədlərinə uyğun seçməlidir. Şagirdlərin bir şəxsiyyət kimi formalaşmasında bütün 

fənlərin tədris imkanı vardır. Lakin ana dili fənni müstəsnalıq təşkil edir.  

Ana dili ümumtəhsil məktəblərində əsas və aparıcı fənlərdən biridir. Onu bilmədən digər 

fənləri lazımi səviyyədə mənimsəmək qeyri-mümkündür. Çünki ana dili əsas ünsiyyət vasitəsi 

olmaqla yanaşı, onların düşünmə, dərketmə və danışma vasitəsidir. Ana dilinin düşünmə, 

öyrənmə və danışma vasitəsi olması təlim prosesində müəllim və şagirdlərin fəaliyyətlərini 

istiqamətləndirən mühüm amillərdən hesab olunur.  

İbtidai siniflərdə hərf, söz və cümlələrlə bağlı bütün kommunikasiyalar canlı danışığın 

formalaşmasına xidmət edir. Başqa sözlə desək, dərsin xarici mühitlə canlı əlaqəsinin təmin 

edilməsi onun aktivliyini yüksəldir. Ona görə də haqlı olaraq bir çox sinif müəllimləri, 

pedaqoqlar interaktiv üsula, interaktiv dərsə və ya interaktiv fəaliyyətə böyük üstünlük verirlər. 

Əslində bütün bu praktik məqsədlərin məzmununu “interaktiv” sözü qeyd etdiyimiz kimi xarici 

mühitlə canlı əlaqə yaratmaqla təlim prosesinin bütün iştirakçılarının aktivləşdirilməsi kimi 

başa düşülür. 

mailto:veliyeva1979@bk.ru

İbtidai siniflərdə interaktiv təlim metodlarından istifadə edilməsinə ona görə üstünlük 

verilir ki, məhz bu metodun köməkliyi ilə kiçik yaşlı məktəblilərin öncə canlı ünsiyyəti üçün 

şərait yaranır, danışmağın daha orijinal, daha dinamik forması olan dialoji nitqin inkişafı bir 

qədər önə çəkilir. Təcrübə göstərir ki, ibtidai sinif müəllimləri hələlik dialoji nitqin yalnız bir 

növündən – sual-cavab növündən istifadə etməklə kifayətlənirlər. Unutmaq olmaz ki, interaktiv 

təlim metodlarının, işçi mexanizmlərinin dairəsi çox genişdir.  

Belə təlim metodlarının tətbiqi zamanı şagirdin psixi xüsusiyyətləri, duyğusu, qavrayışı, 

xarakteri, meyil və maraqları inkişaf edir. Yəni təlim üsulları müəllimə şagirdlərlə daha 

səmərəli işləməyə, onların potensialını aşkara çıxarmağa imkan yaradır. 

Unutmaq olmaz ki, şagirdin özünəməxsus dünyası, dünyagörüşü, zəngin emosional 

aləmi, həyata, təbiətə, insanlara baxışı, meyilləri, qabiliyyətləri vardır. Uşağın şəxsiyyət 

olduğunu nəzərə almayan, onu qeyd-şərtsiz təlim-tərbiyə prosesinin bərabərhüquqlu subyekti 

kimi qəbul etməyən müəllim müasir, mütərəqqi düşüncəli müəllim ola bilməz. 

İnteraktiv təlim üsullarının xüsusiyyətləri aşağıdakılardır: 

- müəllimin özünün aktivliyi ilə şagirdi yaradıcı fəallığa cəlb etməsi; 

- şagirdin aktiv fəaliyyəti və bu zaman onlara elementar tədqiqatçılıq bacarığının aşılanması; 

- müəllimin şagirdlə və şagirdin bir-biri ilə əməkdaşlığı; 

- hərəkətli, süjetli, musiqili, didaktik rollu oyunlardan istifadə, sosial bərabərliyin və 

psixoloji şəraitin yaradılması; 

- müəllimin təqdim etdiyi tematik materialın şagirdin yaradıcı təfəkkürünə və milli düşüncə 

tərzinin formalaşmasına təsir etməsi. 

İnteraktiv təlim üsulları zamanı şagirdlərdə aşağıdakı keyfiyyətləri aşılamaq olar: 

 -müstəqil düşünməyi, sərbəst fikir söyləməyi; 

 -öz təcrübəsini və biliyini təhlil etmək qabiliyyətini; 

 -özünüqiymətləndirməyi; 

 -əməkdaşlıq etməyi, başqaları ilə işləməyi bacarmaq, ümumi məqsədə çatmaq üçün işin 

bölüşdürülməsi; 

 -başqalarını dinləməyi, müxtəlif fikirlərə hörmət etməyi və dözümlü olmağı; 

 -öz fikirlərini arqumentlərlə izah və sübut etməyi; 

 -məntiqi təfəkkürün inkişafını; 

 -birgə həll yollarını müəyyənləşdirməyi və qərar çıxarmağı; 

 -müasir təlim metodları dərsə qədər hazırlıq prosesində müəllimin, dərsdə isə şagirdlərin 

fəallığını tələb edir. 

Dünya təcrübəsində interaktiv təlim üsullarının bir sıra komponentlərindən istifadə 

edilməsi də məlumdur. 

İnteraktiv təlim üsullarının ən aparıcı komponentlərindən biri olan “dialoq-treninq”dən 

istifadə edilməsi mühüm əhəmiyyət kəsb edir. Bir termin kimi dilimizə ingilis dilindən keçən 

“treninq” sözü “təlim-məşq rejimi” mənasını verir. Bu üsul vasitəsilə şagirdlər daha çox 

intellektual vərdişlər qazanır, hər hansı mövzu ilə bağlı əsas ideyanı izah etmək bacarığına 

yiyələnir, analiz-sintez etməyi öyrənir və konsersusa gəlmək qabiliyyəti qazanır. 

II sinifdə Əhməd Cəmilin “Vətən” şeirini tədris edərkən müəllim: 

Fəallaşdırma mərhələsində sinfə girir, şagirdlərlə salamlaşır, sonra Azərbaycan 

Respublikasının Xalq artisti Rəşid Behbudovun ifasında “Vətən” nəğməsi səslənir, nəğmə 

səslənə-səslənə monitorda vətənimiz Azərbaycanın təbiət təsvirləri nümayiş olunur. Xəzərin 

sahilləri, Göygölün görünüşü, Maralgölün meşə və gül-çiçəklərlə əhatə olunması, yaşıl bağlar, 

göy çəmənlər, sitrus meyvələri, Azərbaycanın qoruqlarından görüntülər, nadir quşların, 

heyvanların görüntüləri öz əksini tapır. Mahnı sona çatır və dərsin ikici mərhələsinə başlanır. 

İkinci “əqli hücum” mərhələsində şagirdlər bir qədər də fəallaşdırılır, uşaqlar vətənlə 

bağlı bildikləri atalar sözlərini, məsəlləri, bayatıları, uşaq şeirlərini əzbərdən söyləyirlər. 

Uşaqlardan hansı vətənin ekoloji mühiti, florası, faunası, atmosferi, biosferi, hidrosferi, quşlar 

ailəmi, heyvanlar mühiti, qoruqları, balıqları haqqında dolğun məlumatlar verirsə, onlar 

mükafatlandırılır və təqdir olunurlar. Müəllim qalib şagirdin mükafatlandırılması haqqında 

sinifə məlumat verir.  

 Üçüncü müzakirə mərhələsində müəllim ilk növbədə Əhməd Cəmilin “Vətən” şeiri 

haqqında məlumat verir, şeirin nümunəvi oxusunu təqdim edir. Sonra şeirin müzakirəsi 

başlanır. Əvvəlcə müəllim şeirdəki bəzi misraları şərh edir, misralardakı məzmun çalarları 

haqqında məlumat verir.  

Müəllim: “Ey Vətən, ana Vətən, Heyranam sana, Vətən!, Dupduru göllərin var, Yamyaşıl 

çöllərin var” – deyən şair ana vətənimizin zəngin göllərini, yamyaşıl çöllərini diqqətə çəkir və 

uşaqlara aşağıdakı kimi suallar verir.  

- Kim deyər, bu göllər harada yerləşir? 

Birinci şagird: Göygöl vətənimizin qədim şəhərlərindən biri olan Gəncədədir.  

Müəllim: Doğrudur. Bəs Maralgöl haradadır? 

İkinci şagird: Maralgöl də vətənimizin ən qədim bölgələrindən biri olan Gəncə bölgəsində 

yerləşir.  

Müəllim bu sualı cavablandırmaqda şagirdlərin çətinlik çəkdiyini görərək sualı özü 

cavablandırır. 

Müəllim: Siz bilirisiniz ki, Azərbaycanın qədim bölgələrindən biri kimi Gəncə necə 

zəngin ekoloji mühitə malikdirsə, Vətənimizin ən qədim bölgələrindən biri olan, hazırda 

ermənilərin işğalı altında olan və görkəmli aşığımız, şairimiz Aşıq Ələsgərin doğulduğu İrəvan 

bölgəsinin Göycə mahalının Göycə gölüdür. Göygöldə, Maralgöldə olduğu kimi, Göycə 

gölündə də nadir balıqlar və zəngin canlılar mühiti vardır. Bu göllərimizin ətrafında meşəliklər, 

həmin meşəliklərdə nadir heyvanlar, quşlar yaşayırlar. Onlar bizim təbiətimizin nadir inciləri 

hesab olunur. Göllərimiz, meşəliklərimiz Azərbaycanın təbiətini, xüsusilə onun havasını 

təmizləməyə xidmət edir. Bu göllərdən başqa vətənimizin Ağgöl, Qaragöl, Qobustangölü, 

Hacınohurgölü, Ceyrançaygölü, Masazırgölü, Qanlıgöl, Böyükşorgölü, Kürdəxanıgölü belələ-

rindəndir. Şeirdə dağlarımız, düzlərimiz, dərələrimiz, yaylaqlarımız haqqında poetik fikirlər 

vardır. Gəlin bu misraları birlikdə oxuyaq. Şagirdlər həmin misraları oxuyurlar: 

“Dağların baş-başadır, 

 Düzlərin tamaşadır, 

 Dərələrin dərindir, 

 Yaylaqların sərindir, 

 Nə gözəldir qucağın, 

 Doğma odun-ocağın”. 

 Müəllim: - Şair bu misralar vasitəsilə bizim Dəli dağı, Şahdağı, Əlincə dağını nəzərdə 

tutur. Bu dağlarımız bizim vüqarımızdır. Bu dağlarımızda meşəliklərdə Dəmirağac kimi nadir 

ağazlarımız var. 

Dördüncü şagird: - Şair düzlərimiz deyəndə Cıdır düzünü də nəzərdə tutur. Qədim 

diyarımız olan Şuşamızda Cıdır düzündə nadir atlarımız yarışıblar. Qarabağ atları, Şirvan atları, 

Bədoy atları kimi dünyaca məşhur atlarımız vardır. 

Beşinci şagird: - Vətənimizin dərələri, düzləri, yaylaqları da sərin bulaqları ilə, təmiz 

havası ilə, nadir gülləri ilə, ətirli çiçəkləri ilə dünyada məşhur olmuşdur. 

Altıncı şagird: - Bizim göllərimizin sahillərində həmişə nadir heyvanlar, o cümlədən 

maral, ceyran, cüyür gəzmiş, otlamış, onların saf suyundan içmişlər. Ona görə xalqımız saf suyu 

olan, gömgöy rəngə boyanan sularını bəyənmiş, gölün adını Göygöl qoymuşlar. Ətrafında da 

nadir heyvanlar yaşamışlar. Bunlar bizim ekologiyamızı zənginləşdirən canlılardır. Biz onları 

qorumaqla ekologiyamızı qorumuş oluruq. 

Müəllim: “Bu gün yaylaqlarımıza dünyanın bir çox ölkələrindən insanlar gəzməyə 

gəlirlər. Çünki həmin yaylaqlarımızın saf suyu, yaşıllıqları, çəmənlikləri, gülləri, çiçəkləri, 

ağacları, nadir quşları onların marağına səbəb olur. Belə sağlam təbiətimizi onlar sağlam həyat 

kimi qəbul edirlər”.  

Axırda hər qrup tapşırıqları necə yerinə yetirdikləri barədə məlumat verir. Müəllim 

onların cavablarının nəticələrini ümumiləşdirir. 

Müəllimlər şagirdləri gələcək həyata hazırlamaqla kifayətlənməməli, onun bu gününün, 

həyatının hər dəqiqəsinin maraqlı qurulmasına çalışmalıdır. 

Göründüyü kimi, ibtidai siniflərdə interaktiv təlim üsullarının köməyi ilə təlimin həm 

təhsilləndirici, həm inkişafetdirici, həm də tərbiyələndirici funksiyaları özünü daha qabarıq 

şəkildə büruzə verir və interaktiv təlim metodları buna şərait yaradır. 

 Əbülfəz ƏZİMLİ  

                                           Naxçıvan Müəllimlər İnstitutu                                                                   

ezimliebulfez@yahoo.com.tr            

 

İNTERAKTİV TƏLİMDƏ ANLAYIŞIN MÜƏYYƏN EDİLMƏSİ   

ÜSULU ÜZRƏ LİNQVİSTİK MƏNİMSƏTMƏ 

 

         Anlayış üzrə anlayış. Başlanğıc: anlayış – anlayışda anlayış, anlayış – anlayışdan əvvəlki 

anlayış: anlayışın məna atributu ilə bağlı anlayış, anlayışın lüğəvi və qrammatik libası. 

İnteraktivlik anlayışın özündədir: onunla başlayır bütün anlatımlar, məna-məzmun, fikir-

ideyalar; onun hər libası özünəməxsus bir rəngdə, forma və məzmunda, ideyada olsa da, 

interaktivlik baxımından bütöv və genişdir. Anlayış məna, məzmun, ifadəetmə, fikir, anlam, 

xəyal, təxəyyül, təsəvvür, təsvir, tərənnüm və s. kimi kateqoriyaların daşıyıcılarından ibarət 

olan linqvistik-fəlsəfi modeldir. 

Anlayış Anlatma üzrə interaktivlik funksiyası daşıyır: Anlayış nitq hissəsidirmi? Nitq 

hissəsi olmasının əlaməti nədir? Dildə-Nitqdə vəzifəsi, funksiyası nədir? 

         Anlayışlar müxtəlif cinslərdə olur: söz anlayışı, məfhum anlayışı, məna anlayışı, forma 

anlayışı, leksem anlayışı, məzmun anlayışı, lüğəvi anlayış, nitq anlayışı, qrammatik anlayış, 

sintaktik anlayış, üslub anlayışı, ifadə tərzinə görə anlayış, təhliletmə anlayışı, nəzəri anlayış, 

fəhm anlayışı, təsəvvür-təxəyyül anlayışı və s. Bütün bunlar anlayış üzrə anlayışlardır.       

         Daha bir məziyyət: anlayış özü özünü anlada bilir: birinci əlamət onun mənası və 

məzmunudur, ikinci əlamət anlayışın fikir-cümlədaxili anlatma məntiqidir: bu linqvistik 

fəlsəfədir. Ümumiyyətlə, fəlsəfə elmi linqvistik anlayışlar nəzəriyyəsi üzrə yaranıb. Bu 

anlamda, fəlsəfə-dil-linqvistika, dil isə fəlsəfə elmidir. Bu, anlayışın fəlsəfəni formalaşdırma 

üzrə nəzəriyyə aktlarının və bu aktları tətbiqinin linqvistik əsaslarını təsbit edir.   

        Anlayışın təbiəti. Biz anlayışların içindəyik. Ondan əvvəl, biz anlayışın özüyük və 

anlayışların hamısını forma və məzmun halına salan da bizik. İnsanda aktiv və passivliyindən 

asılı olmayaraq təzahür hallarının hamısı anlayışlardan, fikir və mənalar da o anlayışların 

təbiətindən doğur.  Anlayışın məxsusi fəlsəfi-məntiqi təbiəti və anlayış üzrə anlamların fəlsəfi 

məna leksemləri vardır. Bu halda, anlayış nədir? Anlayış sözə aid olmadır. Anlayış sözün məna 

mənşəyidir; anlamağı tələb edir. Anlayış, anlatma üçün məna, məzmun və fikir nişanlarının 

cəm halıdır. Anlayış – anlama və anlatmaq üçündür. Anlama hər hansı bir məna və formaya, 

məzmuna aid olanı dərketmə deməkdir. Bütün var olanlar, hər şeydən əvvəl, anlayışdır; demək, 

hər nə varsa, hamısı anlayışlıdır. Əsas interaktivlik nəyə aparır? Anlayışlı olmağa aparır. 

Anlayış olma ilə anlayışlı olma arasında mənşə bağlantısı olsa da, hərəsi özünə məxsus məna 

əlamətləri daşıyır. 

        Lüğəvi məna tərzinə görə anlayışlar: Anlayış lüğəvi baxımdan anlanmadan məzmun və 

məna aydın olmaz. 

        Bu cür anlayışlar ilkin anlayış növləridir: bu, hələ dilə gətirilməyən söz anlayışıdır: söz 

qələmin ilkin sözüdür. Söz olanlar ilkin formalar, məzmun-mənalar üzrə anlamlardır.  

         Anlayışlar sözün – məna və məzmunların-anlayışların mənbəyidir. Onlar hələ dilə-yazıya 

gəlməyib, amma hər an gələ bilər və onların gəlməyi gözlənilir və gözləyirlər. Hansılardır bu 

mənbə-anlayışlar? Bunları aşğıdakı məzmun-formada təqdim edə bilərik: 

- xəyal anlayışı və xəyal üzrə olan anlayışlar: xəyalda görünür, demək ki, mövcuddur; 

- təsəvvür anlayışı və təsəvvür üzrə olan anlayışlar: bu da xəyal tipidir lakin xəyaldan 

zəifdir; 

- təxəyyül anlayışı və təxəyyül üzrə olan anlayışlar: xəyal və təsəvvürlə həmahəngdir, 

amma onlardan zəifdir: təxəyyül səmərə verə bilər, amma bir az canlı olmalıdır; 

-sezmə anlayışı və sezmə-hissetmə və öncədən anlama üzrə olan anlayışlar; 

         Mərhəmət anlayışı və mərhəmət üzrə olan anlayışlar; 

- sevgi anlayışı və sevgi üzrə olan anlayışlar; 

- eşq anlayışı və eşq üzrə olan anlayışlar; 

- fikir anlayışı və fikir üzrə olan anlayışlar; 

- düşüncə anlayışı və düşüncə üzrə olan anlayışlar; 

- görüm anlayışı və görüm üzrə olan anlayışlar; 

- görümdən, xəyaldan, təsəvvür və təxəyyüldən, düşüncədən gələn təsvir üzrə anlayışlar; 

- fikir söyləmə, mühakimə yürütmə, təhlil üzrə anlayışlar. 

Burada bir söz var, bir də ona münasibətbildirmə, yəni sözlərin tərkibində də çox 

anlayışlar mövcuddur, məsələn: 

- sözün ifadəsi üzrə anlayış;  

- sözün ifadə tərzi  üzrə anlayış; 

-sözün məntiqi üzrə anlayış (xalq bu əsasla bağlı belə deyir: “sözün məmmədqulusu”: 

“Sözünün məmmədqulusunu de görək”, yəni qısaca, sözünün canını, məntiqini, məna-məğzini 

de. 

Bütün bunlar hamısı özlüyündə sözdür və söz kimi şifahi və yazılı nitqyaratma və nitqdə 

tərz düzəltmə funksiyası daşıyır və özünü ifadəetmə üzrə tərzlər doğurur. 

         Anlayışlar ümumi halda iki məzmun növündə özünü ifadə edir: 

1) lüğəvi məna məzmununa görə hər sözün özünün məna anlayışı var, yəni hər söz öz 

mənşəyinə görə məna bildirir; 

2) hər bir anlayışın özünün qrammatik mənsubluğu vardır; bu mənada, anlayışlar həm də 

qrammatk kateqoriyalardır. Bütün qrammatik anlayışlar – linqvistik anlayışlardır. Dildə-nitqdə 

nələr varsa, onlar ayrı-ayılıqda konkret dilçilik anlayışlarıdır.  

         Bütün anlayışlar canlıdır: nitqin, fikir, məna, məzmun, bənzətmə, tərənnüm, anlatım 

mənalarını özündə ehtiva edən linqvistik kateqoriyadır. 

Qızıltac ŞAHBAZOVA  

Pedaqogika üzrə fəlsəfə doktoru, dosent 

Naxçıvan Müəllimlər İnstitutu 

qızıltac.şahbazova@mail.ru 

 

ÜMUMTƏHSİL MƏKTƏBLƏRİNDƏ İKT-DƏN İSTİFADƏNİN YOLLARI 

 

Müasir dövrdə təhsil sisteminin İKT əsasında təkmilləşdirilməsi informasiya  

cəmiyyətinin əsas tələblərindən biridir. 

Azərbaycan Respublikasında “Ümumtəhsil məktəblərinin informasiya və kommuni-

kasiya texnologiyaları ilə təminatı Proqramı (2005-2007-ci illər)” 21 avqust 2004-cü ildə qəbul 

edilmişdir. 

“Azərbaycan Respublikasında təhsil sisteminin informasiyalaşdırılması üzrə Dövlət 

Proqramı” isə İKT istifadə etməklə ölkəmizdə beynəlxalq standartlara uyğun keyfiyyətcə yeni 

təhsil modelinin qurulmasını, vahid elektron təhsil məkanının yaradılmasını və təhsil sisteminin 

dünya təhsil sisteminə inteqrasiyasını əsas məqsəd kimi qarşıya qoyur. 

İKT biliyinə mükəmməl yiyələnməyin ən yaxşı yolu isə elə orta məktəbdən başlayır. 

Dünya təcrübəsi göstərir ki, İKT istifadə etməklə qurulan  müasir təhsil modeli məktəbin 

pedaqoji heyəti qarşısında da yeni tələblər və vəzifələr qoyur. Müasir müəllimin əsas 

vəzifələrindən biri də təlim prosesində öyrətdikləri fənnin struktur məzmununa və məqsədinə 

uyğun, uşaqların fərdi xüsusiyyətlərini nəzərə alan, şagirdlərin harmonik inkişafını mümkün 

edən texnologiyaları seçib tədrisdə tətbiq etməkdir. 

Tədrisdə yeni texnologiyalardan müvəffəqiyyətlə istifadə təhsil prosesini xeyli 

sadələşdirir, onu dinamik və çevik edir. “Müəllim – şagird - dərslik” tədris modelinə 

kompüterin də əlavə edilməsi tədris prosesini fərdi proqram üzrə təşkil etməyə, öyrənənin dərsə 

marağını və istəyini stimullaşdırmağa imkan verir. Kompüterlə aparılan dərslər uşaqlar üçün 

çox cəlbedici və yaddaqalan olur. Multimedia vasitələri, avtomatlaşdırılmış öyrədici sistemlər, 

kompüter tədris proqramları, animasiya qrafikası, rəngarəng illüstrasiyalar uşaqların idrak 

aktivliyinə müsbət təsir göstərir. 

Bunlardan əlavə, müəllimlər İKT-nin köməyi ilə bir dərs prosesində müxtəlif hazırlıqlı 

şagirdlərə fərqli yanaşma və adaptasiyalı öyrətmə sistemi tədbiq etməklə qavrama 

qabiliyyətlərinə uyğun tapşırıqlar verə bilər. Uşaqların sinifdə statusuna uyğun onları qruplara 

ayırmaqla  kompüterdə optimal iş rejimi də qurmaq olar. Müəyyən fənlər üzrə məsələlərin,  

tədqiqat xarakterli çalışmaların həllində belə qruplaşdırma xüsusi effekt verir. Kompüter 

qarşısında təhsil alan şagird materialın verilmə və mənimsəmə sürətini özünə rahat formada  

müəyyənləşdirə bilər. Öz sürət rejimində uşağın işləməsi yaxşı nəticə verir, onun özünə inamı 

artır, bu  isə təlimə əlverişli  psixoloji stimul verir. Müəllimin verdiyi suala sinifdəki şagirdlərin 

hamısı kompüter vasitəsilə eyni zamanda cavab verməklə dərs prosesində aktiv iştirak edir, 

müəllimlər isə dərs boyu uşaqların aktivliyini istədikləri kimi qoruyub saxlaya bilirlər. 

Hazırda informasiya cəmiyyətinə istiqamətlənmiş yolu bəşəriyyətin gələcəyinə gedən yol  

kimi dəyərləndirirlər. Artıq alimlərin proqnozuna görə, informasiya cəmiyyətinin tam 

formalaşdığı mərhələdə insanların əsas əmək predmeti informasiya, əmək alətləri isə İKT 

olacaq. Ona görə də bu gün respublikamızda təhsilin bütün pillələrində İKT-nin tətbiq və 

istifadə edilməsi, eyni zamanda İKT-nin özünün tədris olunması, uşaqlarda müstəqil şəkildə 

informasiya toplamaq, analiz etmək, ötürmək qabiliyyətinin formalaşdırılması öyrənənlərin 

gələcəkdə informasiya cəmiyyətinin qiymətli üzvlərinə çevrilməsində mühüm rol oynaya bilər.                                        

İKT-dən istifadə, müəllim üçün öz fənnini tədris etməyə yeni imkanlar yaradır. İstənilən 

təlim materialının öyrənilməsi və istifadəsi uşaqların inkişafında, yeni dərs elementlərinin 

tərtibatında və keçilən dərslərə marağın artmasında misilsiz rol oynayır. Mulitimedia təqdimat-

larının müşayiəti ilə keçilən klassik və inteqrasiya olunmuş dərslər, onlayn testlər və proqram 

məhsulları şagirdlərə daha əvvəllər qazandıqları bilikləri dərinləşdirməyə şərait yaradır.                                  

İnformasiya texnologiyaları, düzgün seçilmiş təlim texnologiyaları ilə birlikdə təlim-

tərbiyənin differensiyallaşdırılması və fərdiləşdirilməsinə, keyfiyyətinin yüksəldilməsinə gözəl 

imkan yaradır. 

İKT istifadəsinin məqsədi qeyri-standart məsələnin həllində müasir proqram təminatının 

tətbiqi, informasiya texnologiyalarının digər məktəb ləvazimatı ilə uzlaşdırılması, məktəblinin 

informasiya mədəniyyətinin inkişaf etdirilməsi,  müxtəlif məlumat  mənbələri  ilə iş aparmaq 

bacarığının yüksədilməsidir.        

   Təhsildə İKT: 

  -  təhsil alanların biliklərinin kefiyyətinin artırılmasına və  inkişafına; 

  -  məktəblilərin elmi-tədqiqat fəaliyyətinə münasibətinə; 

  -  təhsil vəsaitlərinə kompleks müdaxilənin formalaşmasına; 

  -  standart olmayan tapşırıqların həllində məktəblilərə müasir proqram təminatının tətbiq 

edilməsinə;                                                                                                                                           

  - zəkalı və istedadlı uşaqların təlim-tərbiyənin öyrənilməsində zahirə çıxarılmasına; 

  - təhsil alanların nəzəri və yaradıcı təfəkkürlərinin inkişafına,  həmçinin əməli  

təfəkkürünün formalaşdırılmasına kömək edir.  

İKT məktəblərimizdə təhsilin informalatlaşdırılmasının əsas istiqamətlərini əhatə  edir: 

- İKT - nin  təhsildə didaktik vasitə kimi istifadəsi; 

- “İnformatika və İKT” fənni üzrə fakültativ kursların keçirilməsi; 

- İKT istifadəsi ilə dərslərin keçirilməsi, sinifdənxaric işlərin təşkili və valideynlərlə birgə 

iş; 

- İKT istifadəsilə şagirdlərin layihəyönümlü fəaliyyətlərinin həyata keçirilməsi; 

- təhsil alanların tədqiqat fəaliyyətinə cəlb edilməsi; 

- müasir, məsafədən olan təhsil üsulunun tətbiqi; 

- məsafədən idarə olunan texnologiyaların təhsildə tətbiqi. 

Cəmiyyət vaxt keçdikcə informasiya texnologiyalarından daha da asılı olur, buna görə də 

təhsildə kompüterin imkanlarından layihə-tədqiqat fəaliyyətində, həmçinin, məsafədən idarə 

olunan təhsildə də istifadə oluna bilər. Müəllim şagirdləri fəaliyyətlərində istiqamətləndirməli 

və müəyyən düzəlişlər etməli, öyrənənə internetin çoxşaxəli imkanlarını başa salmalı və bütün 

bunlar təhsilə xidmət etməlidir. 

XARİCİ DİL FƏNNİ ÜZRƏ KURİKULUMUN TƏTBİQİNDƏ 

 İKT-NİN ROLU VƏ ƏHƏMİYYƏTİNƏ DAİR 

 

“Azərbaycan Respublikasının ümumtəhsil məktəbləri üçün xarici dil fənni üzrə Təhsil 

Proqramı (Kurikulumu) (I-XI siniflər)” adlı sənəddə qeyd olunduğu kimi, Azərbaycan dünya 

birliyi ölkələri ilə səmərəli əməkdaşlıq edən bir ölkə olduğundan müasir məktəbin mühüm 

vəzifələrindən biri də bir və ya iki xarici dildə ünsiyyət qurmağı, əlaqə saxlamağı bacaran 

şəxsiyyətin formalaşdırılmasıdır. Həmin sənəddə xarici dil təliminin təşkili prinsipləri sırasında 

kommunikativ və interaktiv metodlarla xarici dillərin öyrənilməsi, şagirdlərin reseptiv, 

produktiv, interaktiv və mediasiya bacarıqlarının inkişaf etdirilməsi; dilin öyrənilməsində İKT-

nin geniş şəkildə tətbiqi; müxtəlif vizual əyaniliklərin təmin olunması;  autentik materiallardan 

təlimin tətbiqində istifadə olunması və sairə xüsusi qeyd olunur. 

Son zamanlar xarici dillərin tədrisində islahatlar, dil təlimində innovasiyalar, xarici 

dillərin öyrənilməsi prosesində informasiya-kommunikasiya texnologiyalarının tətbiqi və bu 

qəbildən olan məsələlərə nəzəri-metodiki ədəbiyyatda və ümumən peşə fəaliyyətində tez-tez 

müraciət olunması günümüzün reallıqlarındandır. Təhsildə kompüter texnologiyalarının geniş 

tətbiq olunması onların ənənəvi təlim vasitələrindən şəksiz üstünlükləri ilə bağlıdır. İKT son 

zamanlar ümumən təhsildə həm də ona görə populyarlıq qazanır ki, o, təhsilin keyfiyyətini, 

təlimdə və öyrənənlər tərəfindən bilik, bacarıq və vərdişlərin əldə edilməsi prosesində nəzarətin 

səmərəsini yüksəltmək üçün əvəzolunmaz vasitələrdəndir. Bugünkü dil təlimində kompüterdən 

istifadənin 2 forması mövcuddur. Başqa cür desək, dillərin öyrənilməsində istifadə olunan 

informasiya texnologiyaları 2 qrupa bölünür. Birincisi, dünya şəbəkəsinə, hətta lokal şəbəkəyə 

də qoşulmadan fərdi kompüterə yüklənilmiş təlim proqramlarının tətbiqi ilə bağlı 

texnologiyalar, ikincisi, əksinə, internet-brauzerdən başqa hər hansı xüsusi təlim proqramlarını 

yükləmədən  internet resursları ilə bağlı texnologiyalardır.  

Birinci qrupa aid texnologiyalar sırasında: a) əvvəlcədən  xarici dil təlimi üçün nəzərdə 

tutulmamış təlim proqramları (müxtəlif məqsədlər üçün tətbiq olunan Microsoft Office paketi, 

mətn və qrafik redaktorlar, digər multimedia vasitələri və s.);   b) virtual ensiklopediya və 

elektron lüğətlər, kompüter tərcümə proqramları (Encarta, Linqvo, Promt, Dilmanc və sairə); 

c) dil vərdişləri (dinləmə, tələffüz və sairə) və dilin  aspektləri üzrə biliklərin (qrammatika, 

leksika və sairə) inkişafı və təkmilləşdirilməsi üçün işlənilmiş xüsusi proqramlar; d) biliklərin 

yoxlanılması üçün test tapşırıqları toplusu və şəxsi testləri yaratmaq üçün nümunələr; e) audio-

videolu kompleks multimediya kursları (Reward Interaktiv, EvroTalk); f) xarici dil sahəsində 

bilik və bacarıqların əldə edilməsini stimullaşdıran oyun və əyləncəli proqramları və sairəni  

göstərmək olar.  

İkinci qrupa aid texnologiyalar dedikdə internet resurslarından istifadə nəzərdə tutulur. 

Son dərəcə geniş imkanlara malik bu texnologiyalar haqqında daha ətraflı bəhs edilməlidir.

 Belə ki, xarici dilin öyrədilməsi zamanı internetin imkanlarından istifadənin üstünlüyü 

dil mühiti boşluğunu doldurmaqla təlimin əyaniliyinin artırılması, biliklərə yiyələnmə, nitq 

vərdişi və bacarıqların formalaşması  prosesinin aktivləşdirilməsindədir.  

Xarici dil dərslərində internetin informasiya bazasından istifadənin optimallaşdırılması 

həmin dərsin qarşısında qoyulmuş aşağıdakı vəzifələrin praktiki cəhətdən daha dolğun 

reallaşmasına kömək edir: xarici dildə oxu və yazı vərdişlərinin formalaşdırılması və inkişaf 

etdirilməsi; internetdəki ən müxtəlif səsli mətnlərin köməyilə yad dildəki nitqin dinlənilərək 

qavranılması və sairə. İnternetin informasiya resuslarından alınmış materialın dərs 

məşğələlərində fəal müzakirəsi də öz növbəsində tələbələrin monoloji və dialoji nitqinin 

təkmilləşdirilməsinə və onların söz ehtiyatının xeyli genişlənməsinə müsbət təsir göstərir.  

İnternet son dərəcə geniş informasiya imkanlarına və ondan da az olmayan xidmətlərə 

malikdir. Təəccüblü deyil ki, xarici dil müəllimləri qlobal internet şəbəkəsinin potensialını 

layiqincə qiymətlərindirirlər. Amma hər şeydən öncə  təhsilin müəyyən məqsədləri ilə şərtlənən 

didaktiv vəzifələr haqqında, təhsil alanların idraki fəaliyyətinin xüsusiyyətləri haqqında 

düşünmək lazımdır. İnternet şəbəkəsinin informasiya resurslarından istifadə edərək və onları 

tədris prosesinə inteqrasiya edərək dərslərdə aşağıdakı didaktik vəzifələri daha səmərəli həll 

etmək olar: internet şəbəkəsinin autentik (səsli) materialları əsasında dinləmə bacarığını 

təmilləşdirmək; müasir dilin həm aktiv, həm də passiv leksikasından istifadə etməklə lüğət 

ehtiyatını zənginləşdirmək; yad dildə ünsiyyət fəaliyyəti  üçün dayanıqlı motivasiyasını 

formalaşdırmaq və sairə.  

Mütəxəssislər internet texnologiyalarının ümumi imkanları sırasına elektron kitabxana, 

onlayn ensiklopediyalar, lüğətlər və digər peşəkər informasiya resuslarına müraciəti; öyrənilən 

dilin ölkəsi və mədəniyyəti haqqında müxtəlif müasir və autentik informasiyanın əldə edilmə-

sini; müxtəlif növlü (mətn, səsli və görüntülü ) informasiyanın ötürülməsini; elm və istehsalatın 

müxtəlif sahərində fəaliyyət göstərən ekspertlərdən informasiya alınması və onlarla ünsiyyət 

saxlanmasını; müasir şəxsiyyətin zəruri tərkib hissəsi kimi informasiya mədəniyyətinin 

yüksəldilməsini; peşə hazırlığının artırılması məqsədilə distant kurslarda təlimi və sairəni daxil 

edirlər. 

Müşahidələr göstərir ki, hazırda internetdən informasiya texnologiyalarının bir hissəsi 

kimi tədris prosesində səmərəli şəkildə istifadə olunur. Bundan başqa hazırda internet 

şəbəkəsinin elektron resursları təkcə informasiyanın axtarılması və əldə edilməsi vasitəsi kimi 

deyil, həm də mövcud təlim formalarının inkişaf etdirilməsi və yenilərinin yaradılması vasitəsi 

kimi fəaliyyət göstərir. 

İnternet şəbəkəsi xarici dil müəllimlərinin istifadəsi üçün bir sıra xüsusi imkanları 

sırasında təhsil veb-saytının rolu məsələsindən də danışılmalıdır. Zənnimizcə, təhsil veb-

saytının bir növü kimi xarici dil müəlliminin veb-saytının mövcud olması imkan verir ki, orada: 

tədris xarakterli informasiyalar (kusrun proqramı, kursa aid tələblər, müvafiq elektron 

resusrlara istinadlar, tələbələrin mənimsəməsinə nəzarət və digərləri) açıqlansın; təhsilalanların 

elektron resuslarla müstəqil işi (informasiyanın axtarılması, təhlili və istifadə edilməsi üzrə 

xüsusi fəaliyyət, veb-layihələrdə iştirak, onlayn tapşırıqların və testlərin yerinə yetirilməsi və 

sairə) təşkil edilsin; təhsilalanlar arasında, təhsilalanlarla müəllimlər arasında internet və 

internet-kommukasiya vərdişləri (forum, elanlar löhvəsi, qonaq kitabı və elektron poçtdan 

istifadə) formalaşmış olsun; təşkilati informasiyalar (cədvəl, qəbul saatları, konkurs, seminar, 

qrant və s. informasiyalar) açıqlansın; informasiya bloklarına sürətli giriş təmin edilsin və s.

 Yekunda qeyd etmək lazımdır ki, ən yeni informasiya texnologiyaları nə qədər müsbət 

səciyyələnsələr də, yalnız elmin müasir təhsil sisteminə təqdim etdiyi kompleks vasitə olub, 

təhsilalanların daha səmərəli təlimi və kommunikativ vərdişlərinin inkişafına xidmət edir. 

Unutmaq lazım deyil  ki,  xarici dil dərslərində informasiya texnologiyalarından istifadə bu gün 

təlim-tərbiyənin ənənəvi üsul və vasitələrini tamamilə əvəz edə  bilmir. 

İNTERAKTİV TƏLİMƏ MARAQ VƏ ONUN  

STİMULLAŞDIRILMASI YOLLARI 

 

Şagirdlərdə təlim prosesinə motivasiyanın yaradılması müasir məktəbin başlıca 

problemidir. Necə etmək lazımdır ki, şagirdlər təlim prosesində fəal iştirak etsinlər, onlarda 

bilik və bacarıqlara yiyələnmək həvəsi yaransın?  

Maraq xeyli mürəkkəb və eyni zamanda müxtəlif cür izah edilən psixoloji anlayışdır. 

Subyektin ətraf aləmlə əlaqəsi maraq vasitəsilə yaranır. Pedaqoq və psixoloqlar şagirdləri 

öyrənməyə təhrik edən üç əsas səbəbi göstərirlər. Bunlardan birincisi, fənnə maraqdır. Şagird 

fənni öyrənməkdə konkret məqsəd güdmür, sadəcə, bu, ona maraqlıdır. İkincisi, şüurluluqdur. 

Şagirdə fənni öyrənmək maraqlı olmasa da, onun vacibliyini başa düşür və iradəsinin gücü ilə 

onu öyrənir. Üçüncüsü isə məcburiyyətdir: şagird fənni ona görə öyrənir ki, valideynləri və 

müəllimləri onu buna məcbur edir. 

Hər bir müəllimin vəzifəsi tədris etdiyi fənni şagirdin maraq obyektinə çevirməsidir. 

Bunu necə etmək olar? Ümumiyyətlə, fənnə maraq oyatmağın iki əsas mənbəyi vardır: təlim 

materialının məzmunu və təlim prosesinin təşkili. Bunlar bir-biri ilə təcrid olunmuş şəkildə 

deyil, bir dərs ərzində əlaqəli şəkildə və vəhdətdə təsir göstərən amillərdir. 

Təlim materialının məzmununda şagirdlərdə motivasiya yaradan, onları öyrənməyə 

istiqamətləndirən bir neçə amili qeyd etmək olar. Bunlar aşağıdakılardır: 

 təlim materialının yeniliyi; 

 məzmunun praktik əhəmiyyəti; 

 tarixilik;  

 müasir elmi nailiyyətlər. 

Təlim materialının yeniliyi öyrənməyə maraq yaradan mühüm stimuldur. Şagirdlər yeni 

materiallar vasitəsilə yeni anlayışlar, xassələr və fəaliyyət üsulları ilə tanış olurlar. Onların bir 

qismində naməlum bir şeyin öyrənilməsi faktının özü maraq doğurursa, bəzilərində öyrənilən 

material o zaman maraqlı olur ki, onun məzmunu təəccübləndirmək, heyrətləndirmək kimi 

xüsusiyyətlərə malik olsun. Lakin məzmunun yeniliyi, yeni faktlar və məlumatlar öyrənməyə 

davamlı stimul yaratmır. Belə ki, yeni materialla tanışlığa həsr olunan dərsdən sonra, adətən, 

bir neçə dərs öyrənilənlərin möhkəmləndirilməsi ilə bağlı olur. Belə dərslərə maraq yaradan 

stimul məzmunun praktik əhəmiyyətə malik olmasıdır. Şagirdlərin əksəriyyətində dərketmə 

praktik fəaliyyətlə bağlıdır. Öyrəndikləri nəzəri məlumatları praktikada tətbiq etmək və ya 

onlara əsaslanaraq əməli fəaliyyət göstərmək şagirdlər üçün maraqlı olur. Onlar həm də 

nəzəriyyənin əhəmiyyətini, onun sonda praktik fəaliyyətə xidmət etdiyini başa düşürlər. 

Məsələn, riyaziyyatın tədrisində anlayışlar, xassələr, teoremlər və s. öyrənilərkən onların ətraf 

aləmlə, təbiətlə, hadisələrlə əlaqələri üzə çıxarılmasa, şagirdlər praktik fəaliyyətində bunlardan 

istifadə etməsələr, riyaziyyat dərsləri quru və cansıxıcı olar. Çox güman ki, sinifdə şagirdlərin 

xeyli hissəsinin riyaziyyata marağının az olmasının əsas səbəbi elə dərsliklərdəki misal, məsələ 

və çalışmalarda həyati informasiyaların olmamasıdır. Riyaziyyat fənninin məzmununda riyazi 

məzmun ümumfənn məzmunu ilə inteqrativ şəkildə verildikdə şagirdlər üçün daha maraqlı olar. 

Öyrənməyə stimul yaradan vacib amillərdən biri də təlim materiallarında tarixiliyin 

olmasıdır. Riyaziyyatın tədrisində tarixilikdən istifadə imkanlarından biri terminlərin mənşəyi 

ilə bağlı məlumatlardır. Belə məlumatları aldıqdan sonra şagirdlər həmin terminlə bağlı 

məzmunu həvəslə öyrənirlər. Real tarixi faktlarla yanaşı, əfsanələr də şagirdlərdə maraq 

yaradır. Məsələn, “Həndəsi silsilə” mövzusunun tədrisində şahmatın kəşfi haqda olan əfsanə, 

dahi riyaziyyatçıların müdrik kəlamlarından istifadə etmək də tarixiliyin bir formasıdır.  

Təlimin məzmununda şagirdlərdə maraq yaradan tərəflərdən biri də onda müasir elmi 

nailiyyətlərin əks olunmasıdır. Alim-pedaqoqlar hesab edirlər ki, fənlərin məzmununda 

tarixiliyi onun müasir inkişaf mərhələsinə qədər genişləndirmək lazımdır. Bunu bəzi fənlərin 

tədrisində həyata keçirmək mümkün olsa da, riyaziyyat fənninin tədrisində mümkün deyil. 

Çünki məktəb riyaziyyatının məzmununda bu elmin nailiyyətləri demək olar ki, XVIII əsrə 

qədər öz əksini tapa bilir. Riyaziyyat fənninin sonrakı inkişafı o qədər differensiallaşmışdır ki, 

alınan elmi nəticələr məktəb şagirdləri üçün anlaşılmaz dərəcədə mürəkkəb olmuşdur. 

Şagirdlərdə öyrənməyə maraq yaradan amillərdən biri də təlim prosesinin təşkilidir. Bu 

prosesi elə təşkil etmək olar ki, şagirdlər onun fəal iştirakçısı olsunlar, bilik və bacarıqlara 

həvəslə yiyələnsinlər.  

Təlim prosesinin təşkilində şagirdlərdə öyrənməyə maraq yaradan stimullara 

aşağıdakıları aid etmək olar: 

 problemli təlim; 

 tədqiqat xarakterli praktik işlər; 

 yaradıcılıq işləri; 

 müəllimin tətbiq etdiyi xüsusi üsullar. 

Problemli təlim dərs prosesində problemli situasiyanın yaradılması və onun həll 

olunmasında şagirdlərin fəal, müstəqil fəaliyyət göstərmələri nəticəsində onlarda bilik, bacarıq 

və dəyərlərin formalaşmasını, zehni qabiliyyətlərin inkişaf etməsini təmin edir. Problemli təlim 

öyrənməyə maraq yaradan stimullardan biridir. Burada şagirdi öyrənməyə sövq etmək, 

maraqlandırmaq müəllimin problemli vəziyyəti yaratmaq ustalığından asılıdır. 

Şagirdlərdə interaktiv təlimə maraq yaradan vasitələrdən biri də dərsdə axtarış və tədqiqat 

xarakterli müstəqil işlərin yerinə yetirilməsidir. Tədqiqat xarakterli sual, tapşırıq və ya 

məsələnin birbaşa tapılan, birqiymətli, konkret cavabı olmur. Xüsusilə riyaziyyat və təbiət 

fənlərinin tədrisində şagirdlərin belə fəaliyyətə cəlb edilməsi üçün geniş imkanlar vardır. 

Əlbəttə, tədqiqat fəaliyyətində şagird müstəqil olsa da, müəllim həmişə onu diqqət mərkəzində 

saxlamalı, fasilitasiya prosesi nəticəsində yaranan çətinliklərin həllində şagirdə istiqamət 

verməlidir. 

Yaradıcılıq işləri də şagirdlərdə təlimə maraq yaradan stimullardan biridir. O, emosional, 

iradi və intellektual prosesləri aktivləşdirərək şagirdin bütün potensialını işin yerinə 

yetirilməsinə səfərbər edir. Şagirdlərə müxtəlif növlü və xarakterli yaradıcılıq işləri təklif oluna 

bilər. Müxtəlif fənlər üçün ümumi xarakter daşıyan yaradıcılıq işlərini göstərmək olar: inşa, 

esse, məruzə, referat və s. 

Müxtəlif metodik üsul və vasitələrdən istifadə etməklə dərsin maraqlı və səmərəli 

keçməsini təmin etmək mümkündür. Dərsdə əyləncəliliyi təmin etmək üçün müəllim həm 

fənnin məzmununun verdiyi imkanlardan, həm də müəyyən metodik priyomlardan istifadə edə 

bilər. Bunlardan biri də didaktik oyunlardır. Dərsin əyləncəli hissəsinə verilən əsas tələblər 

bundan ibarətdir ki, o, şagirdlərin diqqətini qoyulan sualın cavabını axtarmağa yönəltməli, 

təfəkkür prosesini fəallaşdırmalıdır. 

Dərsdə əyani vasitələrdən istifadə olunması uyğun informasiyanın səmərəli 

mənimsənilməsinə imkan verməklə yanaşı, şagirdlərdə dərketməni fəallaşdırır, nəzəriyyə ilə 

praktikanın əlaqəsini gücləndirir, təlimə marağı artırır. Müxtəlif fənlərin tədrisində istifadə 

olunan əyani vasitələrin özünəməxsus cəhətləri vardır, lakin onlar müəllimin fasilitasiyası 

nəticəsində səmərəli olur və gözlənilən nəticəni verir. 

ÜMUMTƏHSİL MƏKTƏBLƏRİNDƏ RİYAZİYYATIN   

TƏDRİSİNDƏ MÜASİR TƏLİM METODLARINDAN  

İSTİFADƏ MƏSƏLƏLƏRİ 

 

Yuxarı siniflərə qalxdıqca nəzəri riyaziyyat praktik həyatdan uzaqlaşır, göz önünə 

gətirilməsi, “toxunulması” şagird üçün qismən çətin olur. Odur ki, gündəlik dərslərdə yeni təlim 

texnologiyalarının istifadəsi zərurətə çevrilir. Sürətli inkişaf yoluna qədəm qoymuş müstəqil 

Azərbaycan Respublikası sosial-iqtisadi sahədə dinamik inkişaf edən bir ölkə kimi son illər 

beynəlxalq aləmdə xüsusi diqqət mərkəzindədir. Bu inkişaf təhsil sektorunda, insan kapitalının 

davamlı inkişafı səviyyəsində (“qara qızılın insan qızılına çevrilməsi” ideyasının mərhələlərlə 

reallaşmasında) özünü göstərir. İnkişafın digər təzahürü informasiya kommunikasiya 

texnologiyalarının (İKT) respublikada prioritet sahə elan olunması ilə əlaqədardır. Hal-hazırda 

bu istiqamətdə bir sıra ciddi dövlət proqramları qəbul edilmiş və uğurla həyata keçirilir. Artıq 

Azərbaycanın ümumtəhsil məktəblərində bu sahədə xeyli işlər görülmüş, xüsusən də İKT ilə 

təminat məsələləri həll edilmişdir. 

Fəal (interaktiv) təlim - təlim prosesinin elə təşkili formasıdır ki, burada müəllim 

bilikləri ötürən rolundan imtina etməklə yeni bir vəzifəni - bələdçi (fasilitator) vəzifəsini öz 

üzərinə götürmüş olur. Burada biliyin qrup və cütlərlə iş formalarından müntəzəm şəkildə 

istifadə etməklə axtarılıb tapılması ön plana çəkilir. Bu cür təlim texnologiyası ilə təşkil olunan 

dərslərdə əvvəlcə problemə istiqamət verəcək motivasiya yaradılır. Motivasiya problemə 

çıxaracaq məsələnin qoyulmasıdır. Motivasiyanın nəticəsi tədqiqat sualı olur və həmin tədqiqat 

sualı problemin həlli yollarına dair ilkin fərziyyələrin irəli sürülməsinə şərait yaradır. Sonra 

həmin problemin araşdırılması üçün qrup işləri təşkil olunur. Hər qrup irəli sürülmüş 

fərziyyələrin doğruluğunu isbat etmək üçün mətn üzərində, bilik mənbələrinə nəzər salmaqla 

tədqiqat işlərinə cəlb olunurlar. Alınan nəticələr işçi vərəqlərində qeyd olunur. İşçi vərəqlərində 

işlər tamamlandıqdan sonra təqdimat mərhələsi gəlir. Hər qrup öz tədqiqatlarının yekunları ilə 

auditoriyanı tanış edirlər. Sonra təqdim olunan bütün işlər arasında rabitə, əlaqələr yaradılır. 

Məlumatlar sistemə salınaraq ümumiləşdirilir. Həmin ümumiləşmələr ilkin fərziyyələrlə 

müqayisə olunur və nəticələr çıxarılır. Bundan sonra biliyin tətbiqi mərhələsi gəlir. İşin 

gedişindən aydın olduğu kimi, fəal (interaktiv) təlimdə şagirdlərdə məntiqi, tənqidi və yaradıcı 

təfəkkürünün inkişafı qayğısına qalınır, təlim prosesinə tədqiqat xarakteri verilir. Təlim 

prosesində işgüzar iş mühiti, əməkdaşlıq şəraiti yaradıldığından iştirakçıların yüksək fəallığı 

təmin olunur. 

Fəal tədrisin aşağıdakı quruluş üzrə təşkil olunmasını məqsədəuyğun hesab edirik:  

Sinifdəki şagirdlər təsadüfi seçim əsasında hər birində 4-5 nəfər olmaqla qruplaşdırılırlar.  

Şagirdlər arasında qarşılıqlı əməkdaşlığa şəraitin yaradılması, qrupdaxili müzakirələrin təşkili 

qurulur və şagirdlərin nəzərinə çatdırılır ki, veriləcək tapşırıqlar  qruplarda diqqətlə birgə 

müzakirə edilərək yerinə yetirilməli, lazım gəldikdə bir-birinə yardım göstərməli və ümumi 

yekdil qərar çıxarmalıdırlar. Müəllim tədris işində təşkilatçı, rəhbəredici və istiqamətləndirici 

funksiya daşımalıdır. Tədris probleminin həllində başlıca ideya və fəaliyyətin yalnız şagirdlərə 

mənsub olmasının vurğulanması şagird fəaliyyəti və bacarıqlarının dəyərləndirilməsidir. Tədris 

prosesində şagirdlərin fəal iştirakı təşkil olunmalıdır və müxtəlif interaktiv dərs üsullarından 

istifadə edilməlidir. 

Riyazi fəaliyyət zamanı induksiya və deduksiya, ümumiləşdirmə və konkretləşdirmə, 

analiz və sintez, təsnifetmə və sistemləşdirmə, mücərrədləşdirmə və analogiya kimi əqli 

mühakimə üsullarından istifadə olunur ki, bu da şagirdlərin məntiqi təfəkkürünün inkişafını 

sürətləndirməklə yanaşı, diqqətin, hafizənin və nitqin inkişafına kömək edir. Başqa sözlə, 

mailto:yagubmammadov@yahoo.com
https://az.wikipedia.org/wiki/Bilik

riyaziyyatın tədrisi metodikası bütün tədris mərhələlərində riyaziyyatın təlimi qanuna-

uyğunluqlarını öyrənir. Riyazi metodların didaktik işlənilməsi və məktəb riyaziyyat kursuna 

daxil edilməsi də riyaziyyatın tədrisi metodikasının inkişafına xidmət edir. Orta məktəbdə 

riyaziyyat təliminin praktik məqsədləri aşağıdakılar hesab olunur: 

1) Şagirdlərdə qazanılmış riyazi bilikləri tətbiq edə bilmək bacarıqları formalaşdırmaq; 

2) Riyazi cihaz və alətlərdən səmərəli istifadə etmək bacarıqları formalaşdırmaq; 

3) Elmi və tədris xarakterli informasiyanı sərbəst əldə etmək bacarıqları formalaşdırmaq. 

Fənnin tədrisi şagirdləri biliklərlə silahlandırmaqla yanaşı, həm də onları tərbiyə 

etməlidir. Bu o deməkdir ki, riyaziyyat təlimi şagirdlərin bilik, bacarıq və vərdişlər sisteminə 

yiyələnməsini təmin etməklə, həm də onlarda ümumi mədəniyyət formalaşdırmalıdır. İlk 

növbədə çalışmaq lazımdır ki, şagirdlər cəmiyyətin inkişafında riyaziyyatın rolunu 

qiymətləndirə bilsin. Onlar bugünkü riyaziyyat fənninin mənimsənilməsində çətinlik çəkirlər. 

Bəzi tərifləri qavramaq əvəzinə, onu öyrənməyin yolunu əzbərləməkdə görürlər. Riyazi 

təriflərin öyrənilməsində təfəkkürün yüklənməsi zəruridir. Bir sıra anlayış, aksiom və teoremin 

dəqiq öyrənilməsi çox vacibdir. Onların dəqiq mənimsənilməsi zəruri bünövrə təşkil edir. 

Bütün anlayışın əzbər öyrənilməsini tələb etmək düzgün deyil. Riyazi tərifləri müstəqil surətdə 

şagirdin öz sözləri ilə ifadə etməsi daha əhəmiyyətlidir. Bu cür mövzuları tədris edərkən daha 

səmərəli üsul və forma əvvəlcədən düşünülüb seçilməlidir. 

Riyaziyyat dərslərini fəal təlim metodu əsasında elektron dərsliklər vasitəsilə təşkil edib 

keçirilməsi nəticəsində müəllim aşağıdakılara nail olur: 

1. Sinifdə bütün şagirdlər aktiv düşünməyə cəlb edilir. 

2. Şagirdlərə tədris problemi irəli sürmək və onu həll etmək bacarığı aşılayır. 

3. Şagirdlərdə qrupdaxili məqsədli müzakirələr aparmaq, yoldаşları ilə ünsiyyət yaratmaq 

və qruplarla əməkdaşlıq etmək kimi insani keyfiyyətlərin formalaşmasına nail olmaq lazımdır. 

Şagirdlər aşağıdakılara nail olur: 

1) analitik düşünmə qabiliyyətinin əldə edilməsinə; 

2) riyaziyyatdаn tədris-tədqiqat problemi irəli sürmək və yoldaşları ilə birgə əməkdaşlıq 

şəraitində həll etmək bacarığının əldə edilməsinə; 

3) riyaziyyatdan bilik keyfiyyətlərinin yüksəlməsinə; 

4) elektron dərslikləri və İKT-dən səmərəli istifadə bacarıq və vərdişlərinin əldə 

edilməsinə. 

İNFORMATİKA DƏRSLƏRİNDƏ TƏLİM VƏ İNTERAKTİV 

 METODLARIN TƏTBİQİ 

 

İnformatikanın bir elm kimi formalaşması keçən əsrin ikinci yarısına təsadüf edir. 

İnformatika elmi kibernetika elminin əsasında yaradılmış və təkmilləşdirilmişdir. İnformatika 

elmi konkret informasiya proseslərinin (texnologiyalarının) hamısına aid olan ümumi 

qanunauyğunluqları öyrənir. Məhz informasiya texnologiyaları və prosesləri informatika 

elminin obyektini təşkil edir. İnformatikanın predmeti bu elmin müxtəlif tətbiq sahələrinin 

olması ilə müəyyən edilir. Cəmiyyətin müasir inkişaf mərhələsi yeni təhsil prinsiplərinin 

yaranmasını tələb edir. Bu prinsiplər insanın inkişafında təhsilin rolu haqqında təsəvvürlərin 

dəyişməsinə əsaslanır. Bəşəriyyətin qazandığı bütün bilikləri şagirdlərə mənimsətmək tələbi 

məktəb üçün artıq çoxdan öz əhəmiyyətini itirmişdir. Müasir insan müəyyən bilik səviyyəsinə 

malik olmaqla yanaşı, öyrənmək bacarıqlarına da yiyələnməlidir. Elmi-texniki tərəqqinin 

həyatımızın bütün sahələrini əhatə etdiyi bir dövrdə məktəblərdə tədris olunan dərslərin 

keyfiyyət göstəricilərini artırmaq məqsədi ilə İKT-ni dərs prosesinə tətbiq etmək artıq zəruri bir 

məsələyə çevrilmişdir. Başqa sözlə, yeni texnologiyaların tətbiqi artıq qaçılmazdır. Bu gün 

həyatımızda, cəmiyyətdə baş verən hadisələrin mürəkkəbliyi və zənginliyi çevik, yaradıcı 

düşünməyi tələb edir.  

      İnformatika ümumtəhsil məktəblərində tədris olunan ən mühüm və vacib fənlərdən biridir. 

Əksər dünya ölkələrinin təhsil sistemlərində onun öyrənilməsinə xüsusi diqqət yetirilir. Bu, 

gənc nəslin formalaşmasında onun müstəsna rolu ilə izah olunur. İnformatika fənninin əsas 

məzmun xətlərini əhatə edən kurikulum geniş məzmun diapozonunu özündə əks etdirir. 

İnteqrativ xarakterə malik olan məzmun müxtəlif biliklərin bir-biri ilə əlaqəsinin təkcə 

informatika fənni daxilində deyil, həmçinin digər fənlərdə və real həyatda da olduğunu 

anlamağa imkan verir. 

 İnteraktiv metodla aparılan “İnformatika” dərsinin quruluşunu ümumi, sistemli şəkildə 

qavramaq və dərsi apararkən onun məqsədəuyğun olub-olmadığını müəyyən etmək üçün 

müəyyən pedaqoji meyarlar da lazımdır. “Hər mərhələdə əsas hadisələr hansılardır?” və “Hər 

mərhələnin nəticəsində nə alınmalıdır?” sualları məhz bu meyarlar kimi çıxış edə bilər. 

“İnformatika” dərslərində istifadə olunması məqsədəuyğun olan üsullar aşağıdakılardır:  

Dərs-diskussiya. Bu tipli dərslərdə şagirdlər müzakirə olunan məsələyə dair öz fikirlərini 

çatdırır, onları sübut etməyə çalışır, faktları təhlil etməklə problemin həlli yollarını təklif 

edirlər. Müzakirə zamanı iştirakçılar bir-birini dinləməyi, arqumentli danışmağı, başqalarının 

fikirlərinə hörmətlə yanaşmağı, reqlamentə riayət etməyi öyrənirlər.  

Debat dərslər qoyulmuş məsələnin izahına yönələn və konkret cavab tələb edən suallar 

əsasında keçirilən müzakirə xarakteri daşıyır. İştirakçı cütlər problemin müzakirəsi zamanı 

əvvəlcə müsbət, sonra isə mənfi cavabları əsaslandıran 4-5 dəlil göstərirlər. İştirakçı tərəflər öz 

mövqelərinin müdafiəsi üçün əsaslı arqumentlər göstərməlidirlər.  

Müzakirə dərslər müəyyən bir problem ətrafında ideyaların, məlumatların, təəssüratların 

və təkliflərin mübadiləsi prosesidir. Müzakirələrin daha effektiv keçirilməsi üçün şagirdlər 

mövzu ilə bağlı lazımi bilik, bacarıq və vərdişlərə malik olmalıdırlar. Bu tipli dərslərdə 

şagirdlərin müstəqil fikir söyləmək, ünsiyyət qurmaq, ümumiləşdirmə aparmaq bacarıqlarının 

formalaşdırılması və tənqidi təfəkkürün inkişafı təmin edilir. 

Beyin həmləsi üsulunda şagirdlərin qrup şəklində hər hansı bir problemin həllinə cəlb 

olunmasında geniş istifadə edilir. Prosesdə bütün fikir və təkliflər qeyd edilir, lakin onlara ayrı-

ayrılıqda münasibət bildirilmir. Əsas diqqət fikir və ideyaların toplanması və sonda onların 

qiymətləndirilməsinə verilir. Bu üsulun əhəmiyyəti ondan ibarətdir ki, şagirdlər ideya axtarışına 

yönəldilir, onlarda təklif və ideyaların ekspertizasını aparmaq bacarıqları formalaşır.  

Rollu oyun iştirakçılara problemə digər şəxsin gözü ilə baxmağa, stereotiplərdən 

uzaqlaşmağa və yeni davranış modellərinə yiyələnməyə imkan yaradır. Bu tipli dərslər ibtidai 

təhsil pilləsində sadə alqoritmlərin izahı, sadə əməliyyatların icrası, kompüterlə davranış 

bacarıqlarının formalaşdırılması zamanı faydalı ola bilər. İnformatika fənni üzrə belə dərslər 

sadə qrafiki redaktorda adi rəsmlər çəkilməsi, onların redaktə edilməsi, verilmiş qaydalardan 

istifadə edərək sxemlər, mozaikalar, fiqurlar, təsvirlər qurulması, sadə mətn redaktorunda adi 

mətnlər yığılması və onların redaktə edilməsi kimi bacarıqların inkişafında geniş tətbiq edilə 

bilər. 

 Modelləşdirmə üsulu ciddi problemi əhatə edən hər hansı bir mücərrəd və ya uydurma 

hadisənin canlandırılması və bunun vasitəsilə problemin həllidir. Bu hadisə çox zaman real 

həyatda baş verən hadisənin sadələşdirilmiş nümunəsi olur. Modelləşdirmə zamanı şagirdlərə 

bu rolun ifasında öz nöqteyi-nəzərindən çıxış etməyə icazə verilir. Bu modeldən sadə hərəkət 

və hadisələrin izah edilməsi, onların baş vermə ardıcıllığında səhvlərin tapılması, buraxılmış 

addımın müəyyən edilməsi zamanı istifadə edilə bilər.  

TƏLİM PROSESİ VƏ İNFORMASİYA KOMMUNİKASİYA  

TEXNOLOGİYALARI 

 

Elm və texnikanın sürətli inkişafı cəmiyyətdə informasiya bolluğu yaradır, həm də onları 

məzmun və əhəmiyyətlilik baxımından çevik şəkildə dəyişkən edir. Bu səbəbdən fakt və 

məlumatların yaddaşda mühafizə edilməsinə əsaslanan təlim texnologiyaları aktual bir problem 

olaraq pedaqoq və psixoloqların müzakirə obyektinə çevrilmişdir. Yaddaşa əsaslanan təlimin 

dövrün tələblərinə cavab vermədiyi aydınlaşdıqca, problemli təfəkkürə əsaslanan təlimə keçidə 

daha çox ehtiyac duyulur. Təlimin təşkilinə verilən yeni tələblər, lazım olan informasiyaları 

əldə etmək, onlardan düzgün istifadə, problemin həllinə nail olmaq bacarıqlarını inkişaf 

etdirmək, gerçək nailiyyət və yüksək təlim nəticəsi kimi müəyyənləşdirilir. Bu təlim 

texnologiyası idraki fəaliyyətləri, tədqiqatçılıq  bacarıqlarını, ictimai vərdiş və maraqların 

düzgün istiqamətləndirilməsini ön plana çəkir. Göstərilən bacarıq və vərdişlərin 

formalaşmasında İKT-nin geniş imkanlarından düzgün istifadə ölkədə aparılan təhsil 

siyasətinin tərkib hissəsidir. 

2006-cı ilin 30 oktyabrında Azərbaycan Respublikasının Nazirlər Kabineti tərəfindən 

təsdiq edilmiş “Azərbaycan Respublikasında ümumi təhsilin Konsepsiyası (Milli Kurikulum)”  

sənədi qarşıda yeni, mühüm vəzifələr qoymuşdur. 

Bu baxımdan təhsilin məqsəd və vəzifələri yeni müstəvidə müəyyənləşdirildi. 

Tənqidi düşünən, problemləri həll etməyə qadir, tədqiqatçılıq bacarıqlarına malik, şifahi 

və yazılı nitq bacarıqları nümayiş etdirən, hərtərəfli inkişaf etmiş şəxsiyyət yetişdirməkdə 

təhsilin üzərinə düşən vəzifələr  böyükdür. Təlim-tədris prosesində İKT-dən istifadə, qarşıda 

duran bu mühüm, lakin heç də asan olmayan problemlərin həll edilməsinə geniş şərait yaradır. 

Təkrarlama və yaddasaxlama idraki fəaliyyət olmadığından, ənənəvi təlim prosesi idraki 

fəaliyyətin təşkilinə imkan yaratmır. Müşahidələr göstərir ki, müəllimlər şagirdlərə, əsasən, 

qapalı suallarla müraciət edirlər. 

Məsələn, ibtidai siniflərdə əsas kəmiyyətlərin ölçülməsi mövzusunu öyrədərkən uzunluq 

ölçüləri hansılardır? Bir metrin neçə santimetrdir? Bir kilometrin neçə metrdir? və s. kimi 

suallar verildikdə bu suallara şagirdlər yaddaşda mühafizə etdikləri məlumatları xatırlamaqla 

cavab verirlər. Təlim zamanı bu cür şagird fəaliyyəti isə şagirdin idraki fəaliyyətini təmin etmir. 

İdraki fəaliyyətin təşkilinə hansı tapşırıqlar yardımçı ola bilər? Tapşırıqların tərtibi zamanı 

onların ardıcıl, sistemli düşünülməsini təşkil etmək mühüm şərtdir. Bu zaman müəllimin 

aşağıdakı məqamlara diqqət etməsi vacibdir: 

- çətinlik hiss edilsin və suallara həmin vaxt cavab verilməsi mümkün olmasın; 

- uyğun faktlar toplansın; 

- problemin həllinin mümkün izahı və ya alternativ həlli olan fərziyyələr yoxlanılsın; 

- problemin həlli olan nəticələr çıxarılsın. 

Yuxarıda sadalanan problemin həlli mərhələləri idraki fəaliyyətin pedaqoq və psixoloqlar 

tərəfindən müəyyənləşdirilmiş üç tərkib komponentinin vasitəsi ilə reallaşır:  

- induktiv düşünmə – xüsusini ümumiləşdirmə;  

- deduktiv düşünmə – ümumini xüsusiləşdirmə; 

- məntiqi düşünmə – məntiqi arqumentlər gətirmə, fərziyyələr yürütmə və nəticələr 

çıxarma. 

İnformasiya və kommunikasiya texnologiyalarının geniş imkanları idraki fəaliyyətin hər 

üç mərhələsində şagirdlər üçün problemin həll edilməsini daha da asanlaşdırır və məhsuldar 

edir. Belə ki, şagird İKT vasitəsilə sinif otağından birbaşa məlumat mənbəyinə qoşularaq ən 

son informasiyalar əldə etmək imkanı qazanır. İKT-nin Windows operativ sisteminin Mikrosoft 

Office proqramları: Microsoft Word, Microsoft Power Point, eləcə də İnternet Eksplorer və 

digərləri adı çəkilən idraki fəaliyyətlərin təşkil edilməsində, məqsədəuyğun tapşırıqların yerinə 

yetirilməsində çox əhəmiyyətlidir. İdraki bacarıqların formalaşmasının  İKT vasitəsilə təşkili 

tədqiqatçılar tərəfindən üç mərhələ baxımından araşdırılmışdır:  

a) induktiv, b) deduktiv, c) məntiqi təfəkkür. 

İKT vasitəsilə induktiv vərdişlərin inkişafını təşkil etmək imkanları çox genişdir. 

Aparılan müşahidələr zamanı müəyyən edilmişdir ki, şagird verilən tapşırığı yerinə yetirən 

zaman problemin həllinə nail olmaq üçün əldə etdiyi məlumatları ümumiləşdirərkən baş verən 

idrakı fəaliyyət sonrakı mərhələ üçün ilk addım kimi dəyərləndirilir. Bu prosesin səmərəliliyi, 

əsasən, iki mühüm cəhətlə şərtlənir; 

1. İKT məlumatların toplanmasında ən yararlı vasitədir; 

2. İKT problemin həllinin təşkili üçün çoxsaylı proqramlar mənbəyidir. 

Şagird verilən problemi həll edərkən həm onu araşdırır, həm də ayrı-ayrı kompüter 

proqramlarının müxtəlif bir məqsəddə birləşdirilməsi üzərində düşünür. 

Təlim prosesində İKT-nin digər mənbələrdən (kitabxana, qəzet və jurnallardan) 

üstünlüyü aşağıdakılarla şərtləndirilir: 

Birinci, məlumat əldə etmək üçün şagirdlər sinif otağını tərk edib kitabxanalara getmək 

zərurəti duymurlar; 

İkinci, İKT vasitəsilə internet səhifələrində aparılan araşdırmalar problemi həll edərkən 

mühüm məlumatları toplamaq və konkret problemi həll etmək üçün münbit şərait yaradır; 

Üçüncü, İKT-dən istifadə son dərəcə intensiv informasiya mənbəyi olan internet 

səhifələrindən ən son məlumatları əldə etmək imkanı verir; 

Dördüncü, İKT vasitəsilə əldə edilən informasiya faktların yerindəcə tətbiqi üçün geniş 

imkanlar yaradılır. 

Leyla QURBANOVA  

Naxçıvan Müəllimlər İnstitutu 

  leylaqurbanova7979@gmail.com 
 

FƏAL TƏLİMDƏ İŞ FORMALARI 
 

“Fəal təlim” şagirdlərin fəal idrak fəaliyyətinə əsaslanan və təhsil prosesinin digər 

iştirakçıları ilə əməkdaşlıq şəraitində həyata keçirilən təlimi nəzərdə tutur. Yeni yanaşmanın 

mahiyyəti ondadır ki, təlim şagirdlərin yaddaşının təkcə yeni elmi biliklərlə (informasiya ilə) 

zənginləşdirilməsinə deyil, həm də təfəkkürün müntəzəm inkişaf etdirilməsi əsasında daha çox 

biliklərin müstəqil əldə edilməsi və mənimsənilməsi mühüm bacarıq və vərdişlərin, şəxsi 

qabiliyyət və keyfiyyətlərin qazanılmasına yönəlib. Bu qabiliyyət və keyfiyyətlər müxtəlif 

formalarda kollektivlə (bütöv siniflə), kiçik qruplarla, fərdi və cütlərlə aşılana bilər.  

Təlim formasını seçərkən müəllim aşağıdakıları nəzərə almalıdır:  

1. Dərsdə reallaşdırılacaq məzmun standartlarını: gündəlik dərsdə istifadə olunacaq bütün 

təlim forma və üsulları, resruslar, tapşırıqlar, bir sözlə, bütövlükdə dərsin planlaşdırılması 

məzmun standartlarının reallaşdırılmasına xidmət etməlidir. 

2. Dərsdə istifadə olunacaq təlim üsulları: təlim üsulu və təlim forması bir-birinə uyğun 

olmalıdır. 

3. Təlimin əsas məqsədini, dərsdən gözlənilən təlim nəticələrini: təlim forması təlimin 

məqsədinin həyata keçməsinə, dərsin sonunda şagirdlərin gözlənilən nəticəyə nail olmasına 

imkan verməlidir.  

4. Dərsdə iştirak edən şagirdlərin sayını: sinifdəki şagirdlərin sayı bütün təlim formala-

rından səmərəli istifadə etmək üçün nəzərə alınan vacib meyarlardandır.   

 Fərdi iş – şagirdin fəaliyyətini izləmək, potensial imkanlarını müəyyənləşdirmək və 

inkişaf etdirmək məqsədi daşıyır. Fərdi işin mənfi cəhəti çox vaxt aparmasıdır. Bununla bərabər 

fərdi iş formasının müsbət xüsusiyyətlərdə vardır. 

1. Şagirdin inkişaf səviyyəsini izləməyə imkan yaradır; 

2. Şagirdin zəif tərəflərini müəyyən etməyə imkan yaradır; 

3. Şagirdin sərbəst düşünməsi üçün real imkan yaradır; 

4. Şagirdlərdə özünə inam hissi formalaşdırır.  

 Qruplarla iş. Bu təlim formasından istifadə edərkən dərs prossesi bir qədər səs-küylü, 

lakin olduqca maraqlı keçir. Qrup işində şagirdlər eyni bir məsələ ilə bağlı müxtəlif baxış və 

yanaşmaların olması barədə təsəvvürə yiyələnirlər. Şagirdlər 3-6 nəfərlik kiçik qruplarda 

birləşirlər və hər hansı problemi həll etmək üçün birgə fəaliyyətə cəlb olunurlar. Bu prosses 

onlarda, əməkdaşlıq bacarığını formalaşdırır, fikir müxtəliflikləri ilə tanış olmaq, məsələni bir 

neçə nəfərlə müzakirə etmək bacarıqları inkişaf etdirir, şagirdlərdə özünüidarə qabiliyyəti 

formalaşdırır, idrak fəaliyyətini inkişaf etdirir, şəxsi keyfiyyətlərin açılmasına kömək edir, 

şagirdin fərdi xüsusiyyətləri və bacarıqları meydana çıxır, rəqabətin yaranmasına, dərsə olan 

marağın artmasına imkan yaradır. Qrup işinin hər kəsdən asılılığı şagirdlərdə məsuliyyət hissini 

artırır. 

Cütlərlə iş formasını seçərkən, şagirdlər təlim tapşırıqlarını birgə yerinə yetirirlər. Bu iş 

formasında şagirdlərlə daha yaxından əməkdaşlıq etməyə, qarşılıqlı olaraq bir-birinin işini 

dəyərləndirməsinə və ünsiyyət qurmağa, məsuliyyəti bölüşdürməyə optimal imkan yaradır. 

Cütlərlə iş apararkən, əməkdaşlıq da qiymətləndirilir.  

Kollektivlə iş forması zamanı bütün şagird kollektivi eyni problemin həllinə cəlb olunur, 

kollektivlə bərabər müzakirələr aparılır, kollektivlə işləmək, müzakirə zamanı bir- birini 

dinləmək, bir-birinin fikirlərinə hörmətlə yanaşmaq, kollektivlə fəaliyyətə alışmaq bacarığının 

bünövrəsi qoyulur. Şagirdlərdə ünsiyyət yaratma bacarığının təşəkkülü və inkişafı təmin edilir.  

Xəfayət ƏLİYEVA 

Naxçıvan Müəllimlər İnstitutu 

aliyevaxafayat@gmail.com 

 

MÜASİR İNKİŞAFETDİRİCİ TƏLİM METODLARININ  

TƏTBİQİ YOLLARI 

 

Milli Təhsil Konsepsiyasında (Milli Kurikulum) göstərilən məzmun standartlarını 

reallaşdırmaq üçün fəal təlimin üsul və texnikalarından istifadə etmək lazımdır. Azərbaycan 

hökuməti və UNİCEF tərəfindən hələ 2000-2004-cü illər ərzində imzalanmış iş planında “Fəal 

təlim və məktəb rəhbərliyi” layihəsi həyata keçirilmişdir. 

Fəal və səmərəli təlim metodlarının tətbiq edildiyi məktəblərin yaradılması bu layihənin 

əsas məqsədi olmuşdur. 

Müasir təlim metodlarının üstünlükləri onların tətbiqini zəruri edir. Bu metodlar 

şagirdlərdə təfəkkürü inkişaf etdirən, onları düşündürən, axtarışlar aparmağa vadar edən, dərsdə 

fəallaşdıran, bir şəxsiyyət kimi formalaşdıran interaktiv metodlardır. 

İnteraktiv təlim metodlarının tətbiqi zamanı şagirdin psixi xüsusiyyətləri – duyğusu, 

qavrayışı, qabiliyyəti, xarekteri, meyil və maraqları inkişaf edir. 

Fəal (interaktiv) təlim tədris və dərketmə fəaliyyətinin təşkilinin və idarə olunmasının elə 

üsullarının məcmusudur ki, onlar üçün aşağıdakılar səciyyəvidir: 

   - müəllim tərəfindən şüurlu surətdə problemli vəziyyətin yaradılması; 

   - problemli vəziyyətin həll olunması prosesində şagirdlərin fəal tədqiqatçı mövqeyinin 

stimullaşdırılması; 

   - şagirdlər üçün yeni olan əhəmiyyətli biliklərin müstəqil olaraq kəşf edilməsi, əldə olun-

ması və mənimsənilməsi üçün şəraitin yaradılması. 

Bu yanaşmanın mahiyyəti ondan ibarətdir ki, təlim, şagirdlərin yaddaşının yeni elmi bi-

liklərlə zənginləşdirilməsinə deyil, düşünmə qabliyyətinin və müstəqil bilik əldə etmək və 

mənimsəmək  bacarığını sistematik olaraq inkişaf etdirilməsinə əsaslanır. 

Fəal (interaktiv təlimdə) şagirdin mövqeyi “kəşf edən”, “tədqiqatçı” mövqeyidir. Şagird-

lər təlim prosesinin tamhüquqlu iştirakçısı olaraq, bu prosesdə tədqiqatçı kimi çıxış edirlər. 

Beləliklə, şagird təlim prosesini fəal axtarış və kəşflər prosesində mənimsəyirlər. 

Müəllimin mövqeyi “bələdçi”, “aparıcı” mövqedir. Problemli vəziyyətləri planlı və 

istiqamətləndirilmiş surətdə təşkil edir, şagirdlər qarşısında tədqiqat məsələlərinin meydana 

çıxmasına  şərait yaradır və onların həllinə  metodiki köməklik göstərir. 

Fəal təlim metoduna aşağıdakı spesifik xüsusiyyətlər malikdir: 

- təlimin subyekt-subyekt xarakter daşıması; 

- şagirdlərin fəal öyrənmə mövqeyi; 

- iştirakçıların bütün dərs zamanı fəallığı; 

- dərsin əvvəlində problemli vəziyyətin yaradılması və dərs prosesinin problemin həllinə 

yönəldilməsi; 

- təlimin tədqiqat üsulu vasitəsilə keçirilməsi; 

- dərsin dialoq formasında aparılması, əks əlaqənin yaradılması;  

- əməkdaşlıq və qrupda qarşılıqlı fəaliyyət; 

- həyati məqsədlərə nail olmaq üçün biliklərin yaradıcı tətbiqi. 

Fəal təlim zamanı müəllimin bələdçi rolunu müəyyən edən əsas funksiyası fasilitasiya 

adlanır (ingilis dilində fasilitation– münasib şəraitin yaradılması). Fasilitasiya ümumi tədris 

məqsədlərinə nail olmağa yönəlmiş, birgə fəaliyyətə əsaslanan yeni liderlik tipidir. 

Nəticə olaraq qeyd edək ki, müəllimdə də pedaqoji məharət olmalıdır ki, şagirdlərdə olan 

qabiliyyətləri axtarsın, üzə çıxarsın və bu qabiliyyətlərinə görə onları inkişaf etdirsin. 

BÖLMƏ 5. İBTİDAİ TƏHSİLDƏ KURİKULUMLARIN TƏTBİQİ 

 

Ruhəngiz ƏLİYEVA 

Kurikulum mərkəzinin kabinə müdiri 

Naxçıvan Müəllimlər İnstitutu 

eliyevaruhengiz@gmail.com 

 
İBTİDAİ TƏHSİL ÜZRƏ TƏLİMİN NƏTİCƏLƏRİ VƏ  

PROBLEMLƏRİN HƏLLİ YOLLARI 

 

Cəmiyyətin inkişafında mühüm bir istiqamətin – təhsilin əsas daşıyıcılarından biri 

müəllimlərdir. Cəmiyyətə yararlı vətəndaşların yetişdirilməsində, təhsil sistemi qarşısında 

qoyulan vəzifələrin müvəffəqiyyətlə yerinə yetirilməsində ibtidai təhsilin, eləcə də ibtidai sinif 

müəllimlərinin rolu böyükdür.   

Azərbaycan Respublikasının Prezidenti cənab İlham Əliyevin 2013-cü il 24 oktyabr 

tarixli Sərəncamı ilə təsdiq edilmiş “Azərbaycan Respublikasında təhsilin inkişafı üzrə Dövlət 

Strategiyası”nda ümumi təhsil sisteminin müasir dövrün tələb və çağırışlarına uyğun inkişafı 

ilə bağlı müəyyənləşdirilmiş hədəflərdən irəli gələn vəzifələrin yerinə yetirilməsi daim diqqətdə 

saxlanmış, onların reallaşdırılması istiqamətində məqsədyönlü təşkilati və əməli tədbirlər 

həyata keçirilmişdir. 

Qeyd edilməlidir ki, Naxçıvan Muxtar Respublikasında müntəzəm dövlət dəstəyi və 

qayğısının nəticəsi olaraq, yeni məktəblərin inşası, o cümlədən ucqar yaşayış məntəqələrindəki 

yararsız vəziyyətə düşmüş məktəblərin yenidən qurulması, eləcə də ümumtəhsil məktəblərinin 

əsaslı təmiri və maddi-tədris bazasının möhkəmləndirilməsi sahəsində aparılan işlərin ardıcıl 

davam etdirilməsi bütövlükdə ümumi təhsilin infrastrukturunun yenidən qurulmasına, təlim-

tərbiyə şəraitinin, təhsilin keyfiyyətinin yaxşılaşmasına, pedaqoji kollektivlərdə iş əzminin 

yüksəlməsinə müstəsna dərəcədə əhəmiyyətli təsir göstərmişdir. Naxçıvan Muxtar 

Respublikasında  ən ucqar məktəblər elektron lövhələrlə, yeni avadanıqlarla, zəngin kitabxana 

ilə təchiz olunmuşdur. Bu yaradılan şərait müəllimlərin qarşısında mükəmməl pedaqoq kimi 

fəaliyyət göstərmək öhdəlikləri qoyur. 

İbtidai təhsil uşaqların ümumi təhsilinin birinci mərhələsidir. İbtidai təhsil alan 

uşaqlar ətraf mühit haqqında ilkin biliklər əldə edir, ünsiyyət və tətbiqi məsələləri həll 

etmək bacarıqlarına yiyələnirlər. Bu mərhələdə uşağın şəxsiyyəti formalaşmağa və inkişaf 

etməyə başlayır ki, bu da ibtidai təhsilin cəmiyyət və ölkə üçün əhəmiyyətinin ifadəsidir. 

İbtidai təhsilin məqsədi uşaqlarda oxu, yazı və hesablama vədişləri yaratmaq və 

möhkəmləndirmək, uşaqlara insan, cəmiyyət, təbiət və onlar arasındakı qanunauyğunluqlar 

haqqında ilkin həyati biliklərin verilməsini təmin etmək, uşaqlarda məntiqi və yaradıcı təfəkkür 

elementlərini formalaşdırmaq, istedadlı uşaqların erkən yaşdan üzə çıxarılmasını və inkişafını 

təmin etmək, uşaqlara həssaslıq, estetik və bədii zövq, əxlaqi-mənəvi keyfiyyətlər, fiziki 

mədəniyyət və özünəxidmət bacarıqları aşılamaqdır. 

Əksər dünya ölkələrində olduğu kimi ölkəmizdə də ibtidai təhsil icbaridir.  

Daha çox xarakterik element kimi bir çox müəllimlər hələ də şagirdin  sadəcə biliyinə 

yönəlmiş təlim metodlarından istifadə edirlər. Halbuki yeni təlim istahatları müəllimlərdən 

şagirdlərin sabahın layiqli vətəndaşlar olması üçün onların fəaliyyətinə kompetensiyalarla 

yanaşmağı tələb edir. Bu kompetensiyalar bilik, bacarıq, dəyərlər, keyfiyyətlər və vərdişlər 

olmalıdır. 

Müasir şagirdə bilikli olmaqla yanaşı yaradıcılıq, tənqidi təfəkkür, təşəbbüskarlıq, riskin 

qiymətləndirilməsi, qərarların müstəqil qəbul olunması, hisslərin konstruktiv idarə olunması 

kimi kompetensiyaları aşılamaq lazımdır. 

İbtidai təhsili başa vurmuş şagird aşağıdakıları bacarmalıdır:  

- yaşına uyğun bədii, elmi-kütləvi və məlumat xarakterli mətnləri müəyyən edilmiş 

qaydada oxumağı;  

https://az.wikipedia.org/wiki/T%C9%99bi%C9%99t
https://az.wikipedia.org/wiki/%C3%9Cnsiyy%C9%99t
https://az.wikipedia.org/wiki/C%C9%99miyy%C9%99t
https://az.wikipedia.org/wiki/D%C3%B6vl%C9%99t

- oxuduğu mətndəki əsas məzmunu ayırmağı və ona öz fikrini bildirməyi;  

- lüğətlərdən, məlumat xarakterli vəsaitlərdən, kompüter texnikasından istifadə etməyi; 
- öz fikirlərini şifahi və yazılı formada aydın ifadə etməyi;  

- məntiqi düşünməyi, fikir irəli sürməyi, başqasının fikrinə münasibət bildirməyi;  

- zəruri riyazi bilikləri həyatda tətbiq etməyi, sadə alqoritmləri yerinə yetirməyi;  

- müşahidə etdiyi obyekt və hadisələri təsvir etməyi, onları səciyyəvi əlamətlərinə görə 

fərqləndirməyi;  

- ünsiyyət qurmağı, əməkdaşlıq etməyi, komanda, kollektiv tərkibində fəaliyyət 

göstərməyi;  

- sadə, mədəni davranışı, şəxsi gigiyena və zəruri təhlükəsizlik qaydalarına əməl etməyi;  

- müəyyən olunmuş normativlər çərçivəsində fiziki hərəkətləri, bədii-estetik qabiliyyətini 

nümayiş etdirməyi, sadə əmək vərdişlərini tətbiq etməyi;  

- öz hüquqlarını müdafiə etməyi, başqasının hüquqlarına hörmət etməyi;  

- insanlara, təbiətə, şəxsi və dövlət əmlakına, başqasının əməyinə həssas, qayğıkeş və 

ədalətli münasibət göstərməyi;  

- Azərbaycan xalqının əxlaqi-mənəvi dəyərləri, tarixi, mədəniyyəti, incəsənəti, görkəmli 

şəxsiyyətləri haqqında qazandığı ilkin bilikləri, habelə ölkəsinə qarşı əks mövqedə olan 

qüvvələri sadə formada təqdim etməyi;  

- xarici dildə sadə ünsiyyət bacarıqlarına yiyələndiyini nümayiş etdirməyi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                                                                                              KURİKULUM – 2019 

          

105 

 

Rövşən VƏLİYEV 

I-IV SİNİFLƏRİN RİYAZİYYAT DƏRSLƏRİNDƏ FƏAL VƏ İNTERAKTİV   

TƏLİM TEXNOLOGİYALARINDAN İSTİFADƏNİN  

METODİK XÜSUSİYYƏTLƏRİ 

 

 Yeni təlim texnologiyası dedikdə, müəllim və şagirdlərin əməkdaşlığı prosesində həyata 

keçirilən metodların sistemli şəkildə reallaşdırılması başa düşülür. Yəni müasir təlim metodları 

vasitəsilə şagirdlərin bilik, bacarıq və vərdişlərinin inkişafına yönəldilən yeni forma və 

texnologiyalar həyata keçirilir. 

Müasir təlim metodları üçün şagirdlərin bir-birilə əməkdaşlığı, didaktik oyunlardan 

istifadə olunması, şagirdlərin sinifdə qeyri-ənənəvi şəkildə (dairəvi, qruplara ayrılmaq, 

düzbucaqlı) yerləşdirilməsi səciyyəvidir. 

Müasir təlim metodlarından istifadə zamanı şagirdlərin təfəkkürü, idrakı inkişaf edir. Bu, 

müxtəlif çalışmaların qruplarda icrası, təhliletmə və nəticəçıxarma, layihələrin hazırlanması və 

s. tədbirlərin həyata keçirilməsi ilə formalaşır. Nəticədə şagirdlərdə öyrənməyi öyrənmək vər-

dişləri formalaşır. 

Müasir təlim metodlarının əsas məqsədi şagirdləri müasir həyata hazırlamaq, onları 

cəmiyyətimizin demokratikləşdirilməsi yolunda bilik və bacarıqlara yiyələndirməkdən 

ibarətdir. Bu təlim metodları şagirddə fəallığı artırır, məntiqi düşünmək, ətrafdakı şeyləri və 

hadisələrə tənqidi yanaşmaq, müstəqil bilik almaq və fərdi bacarıqları formalaşdırır. 

Müasir təlim metodlarından istifadə etməklə dərs prosesinə tədqiqat  xarakteri verilir, 

şagird isə tədqiqatçıya, təlimin subyektinə çevrilir. Belə ki, bu da zəif, sakit, utancaq, 

melanxolik tipli şagirdlərin fəallaşmasına gətirib çıxarır. 

Müasir təlim prosesində tələb olunan riyaziyyat dərsinin strukturuna nəzər salaq: 

Fəal təlimin strukturu: 

 motivasiya; 

 tədqiqatın təşkili; 

 məlumat mübadiləsi; 

 məlumatın təşkili; 

 nəticələrin çıxarılması; 

 tətbiqetmə. 

İbtidai siniflərdə riyaziyyat kursu orta məktəb riyaziyyat kursunun öyrənilməsinə hazırlıq 

mərhələsi olub, onun tərkib hissəsidir. Riyaziyyat təlimi kiçikyaşlı məktəblilərin tərbiyə və 

inkişafı ilə sıx və qarşılıqlı əlaqədə aparılmalıdır. Bu fənnin tədrisi şagirdlərdə məntiqi 

təfəkkürün, elmi dünyagörüşünün formalaşmasına kömək edir, onların dərketmə, müşahidə, 

yaddaş, yaradıcılıq, nitq qabiliyyətini artırır. 

 Riyaziyyat kursunun şüurlu surətdə mənimsənilməsi onun elmi-nəzəri əsaslarını 

bilmədən mümkün deyildir. Bunlar isə natural ədədlər sırasının xassələrindən, əşya çoxluqları 

və onlar üzərində əməllərdən, hesab əməllərinin tərifindən, onların komponentləri ilə nəticələri 

arasındakı asılılıqdan, həndəsə və cəbr elementlərindən ibarətdir. 

Riyaziyyat elmi kəmiyyətlərin ölçülməsi, qiymətlərin hesablanması ilə məşğul olmaqla, 

struktur kimi həm konkret, həm də mücərrəddir. Bu xüsusiyyətlər riyaziyyatın bir fənn kimi 

tədrisində də özünü göstərir. 

Riyaziyyat təliminin mühüm məqsədlərindən biri qazanılmış nəzəri biliklərin həyatda, 

praktikada tətbiq edilməsi və bununla da insanın əmək fəaliyyətini asanlaşdırmaqdan ibarətdir. 

Riyazi biliklərin praktikada tətbiqinin reallaşdırılması yollarını öyrədən, əlbəttə ki, müəllimdir. 

Ona görə də müəllim aşağıdakı müddəanı bilməli və öz praktik fəaliyyətində onu əsas 

götürməlidir. 

Riyazi obyektlər insan ağlının məhsuludur ki, bu obyektlər, riyazi münasibətlər əvvəldən 

mövcuddur, insan ağlı isə onu kəşf edir. 

Təcrübə göstərir ki, çox vaxt şagirdlər hesab əməllərini, xassələrini öyrənir, lazımi qayda 

və tərifləri əzbər söylədikləri halda, praktik ölçmə və hesablamalarda həmin bilikləri tətbiq 

etməkdə çətinlik çəkirlər. Belə ki, şagird bilik pilləsindən onun tətbiqi pilləsinə keçə bilmir, 

çünki həmin pilləni, necə deyərlər, “görmür”. Bu halda müəllim həmin  iki pillə arasındakı yolu 

aşkar edib, şagirdə göstərməlidir. Deməli, riyazi biliklərin praktikada tətbiq edilməsi və 

riyaziyyat təliminin həyatla əlaqələndirilməsi təkcə konkret riyazi məsələ deyil, həm də 

psixoloji prosesdir. Təfəkkürdə formalaşan biliyin nitq şəklində ifadə edilməsi və biliyin hər 

hansı obyektə tətbiq edilməsi təfəkkür fəaliyyəti ilə əlaqədar olub, mücərrədlikdən konkretliyə 

keçmə istiqamətində baş verir.  

İnteraktiv təlim metodlarından istifadə olunduqda məsələ həlli prosesi ilə şagird təlim 

fəaliyyətinə daha tez uyğunlaşır, onlarda riyaziyyata daha çox maraq oyanır. Məsələ həll 

edərkən şagirdlər ilk növbədə məsələnin məzmununu mənimsəyir, verilənlərlə axtarılan (yaxud 

axtarılanlar) arasındakı “gizli” asılılıqları müəyyənləşdirir, məsələnin sualına cavab tapmaq 

üçün onlara istinad edərək mühakimə yürüdür,  həll yolu üçün istifadə olunacaq əməli seçir və 

onu əsaslandırmağa çalışır. Cavabın doğruluğunu yoxlamaq, seçdikləri yolun, üsulun düzgün 

olub-olmadığını, hesablamaların dəqiq aparıldığını bir daha yəqinləşdirmək və nəticə çıxarmaq 

şagirdlərə bir sıra əməli vərdişlər qazandırır. Bütün bu proses, yəni yaradılmış şərait 

iştirakçıların – şagirdlərin zehni inkişafına güclü təkan verir, məntiqi təfəkkürün artmasına 

əhəmiyyətli dərəcədə təsir göstərir. Onu da qeyd etmək lazımdır ki, məsələlərin seçilməsində 

həyati materiallardan istifadə edilməsi riyaziyyat kursunun həyatla əlaqələndirilməsinə və bu 

əlaqənin şagirdlər tərəfindən şüurlu mənimsənilməsinə imkan verir. 

İnteraktiv metodla keçirilən riyaziyyat dərslərində aşağıdakı məsələlərdən istifadə olunur: 

a) dərslikdə verilmiş məsələlər; 

b) müəllimin tərtib etdiyi məsələlər; 

c) şagirdlər tərəfindən tərtib edilən məsələlər. 

İnteraktiv metodlardan istifadə edildikdə şagirdlər proqramda olan həndəsi materialı daha 

tez mənimsəyirlər. 

İnteraktiv metodlarla keçirilən riyaziyyat dərslərində şagirdlərin riyazi təfəkkürünü 

inkişaf etdirmək üçün testlərdən istifadə olunması mühüm əhəmiyyət kəsb edir. Eyni zamanda 

şagirdlərdə məntiqi, yaradıcı və tənqidi təfəkkürün formalaşması baş verir, onlarda axtarıcılıq 

meyilləri və bacarıqları güclənir. İnteraktiv metodlardan istifadə edərkən müəllim keçəcəyi 

dərsin məzmununa uyğun gələn bir neçə metoddan istifadə etməyə çalışmalı, öz təcrübəsinə, 

yaradıcılığına üstünlük verməli və sinif şagirdlərinin bilik səviyyəsini nəzərə almalıdır. 

Beləliklə, fəal təlim metodlarından dərs prosesində istifadə olunduqda şagirdlər həm 

düşünür, həm yaradıcılıqla məşğul olur, həm də bütün dərs prosesi  zamanı fəallıq nümayiş 

etdirirlər.  

İBTİDAİ SİNİFLƏRDƏ ANA DİLİ DƏRSLƏRİNDƏ LÜĞƏTLƏRDƏN 

 İSTİFADƏNİN BƏZİ MƏSƏLƏLƏRİ 

 

Ölkəmiz bu gün bütün sahələrdə olduğu kimi təhsil sahəsində də sürətlə inkişaf edir. 

Respublikamızda təhsil sisteminin yenidən qurulması qabaqcıl dövlətlərin təhsil sistemlərinə 

inteqrasiya olunmasına geniş imkanlar yaradır. İndi ən mühüm vəzifə Azərbaycan dilinin 

statusunun yüksəldilməsi, onun daha da inkişaf etdirilməsi, zənginləşdirilməsi, yad təsirlərdən 

qorunması, dövlətdə, cəmiyyətdə nüfuz dairəsinin genişlənməsinə diqqət və qayğı göstərilməsi 

ilə əlaqədardır.  

Ümumtəhsil məktəblərində Azərbaycan dilinin tədrisi milli maraqlar və dövlətçilik 

baxımından vacib məsələlərdən biri hesab edilir. Həmçinin dünya ölkələrində ana dilinin 

öyrədilməsi milli təfəkkürün formalaşmasında mühüm vasitə kimi yüksək dəyərləndirilir. Milli 

Kurikulumlar bir qayda olaraq, ana dili ilə başlanır. Təhsilin ümumi inkişaf səviyyəsini 

müəyyənləşdirmək üçün keçirilən beynəlxalq və milli qiymətləndirmələrdə ana dili üzrə 

standartların mənimsənilməsinə xüsusi diqqət yetirilir. Bütün bunlar isə bir fənn kimi ana 

dilinin şəxsiyyətin formalaşmasındakı müstəsna rolu ilə bağlıdır.  

Yeni təlim metoduna əsasən ibtidai sinif dərsliklərində şagirdlərin lüğətinin 

zənginləşdirilməsi üçün belə bir məzmun standartı müəyyənləşdirilmişdir. Bu standarta görə 

şagirdlər həm oxu, həm də yazı dərslərində rast gəldiyi yeni əşya və hadisələri adlandırmalı, 

müqayisə etməli, mənası çətin başa düşülən və anlaşılmayan söz, ifadə və terminləri seçməli və 

mənalarını dəqiqləşdirməlidirlər. Bunun üçün də müəllimlər bu qaydalara əməl edərək 

şagirdlərlə daha çox işləməlidirlər. Müşahidələrə əsasən demək olar ki, bəzi müəllimlər  bu 

qaydalara lazımınca fikir vermir, hətta riayət etmək belə istəmirlər. Elə bu səbəbdən də şagirdlər 

mətndəki mənası tanış olmayan və ya az tanış olan sözləri seçməkdə, mənalarını 

aydınlaşdırmaqda  çətinlik çəkirlər. Çünki onlarda sözə yeri gəldikcə, vaxtında diqqət, həssaslıq 

tərbiyə edilməyib. Sözə, onun nitqdə işlədilməsinə diqqətin tərbiyə edilməsi şagirdlərin 

lüğətinin zənginləşdirilməsinin mühüm şərtlərindən biridir. Çalışmaq lazımdır ki, şagirdlər 

sözlərin mənasını özləri müstəqil şəkildə yoxlamağı bacarmadıqda müəllimdən soruşmağa, 

öyrənməyə  adət etsinlər.  

I sinfə gələn uşaqların nitqindəki nöqsanlardan biri də onların sözlərin mənasını dəqiq 

bilməmələri və nitqlərinin kasadlığı ilə bağlıdır. Bəzən uşaqlar öz fikirlərini ifadə etmək üçün 

söz tapa bilmir, bəzən də sözü işlədir, lakin onun arxasında duran əşyanı, hadisəni tanımırlar. 

Bu nöqsanı aradan qaldırmaq üçün müəllim şagirdlərin təbiət hadisələri, insanların həyatı, 

əməyi və əşyaların müşahidəsi üzrə işlərə geniş yer verməlidir. Məhz buna əsaslanan 

K.D.Uşinski müşahidəni nitq inkişafının ən mühüm mənbəyi hesab edirdi.  

Savad təlimi dövründə şagirdlərin lüğət ehtiyatının zənginləşdirilməsində “Azərbaycan 

dili” dərsliyinin müxtəlif səhifələrindəki şəkillərin, didaktik və məntiqi çalışmaların 

imkanlarından bacarıqla istifadə edilməsi müəllimdən səy və zəhmət tələb edir. Müəllim hər 

bir şagirdin diqqətini yeni öyrənilən sözə cəlb etməli, öyrənilən sözlərin mənasının dəqiqləş-

dirilməsi, həmin sözlərin nitqdə fəallaşdırılması, lüğətin təmizliyinin qorunması, öyrənilən 

sözlərin və ifadələrin düzgün tələffüz edilməsi və yazılması qaydalarının qayğısına qalmalıdır. 

Həmçinin müəllim lüğətlərlə işləmə qaydalarını, müəyyən sahəyə aid söz və terminlərin kiçik 

izahlı lüğətini tərtib etməyi, öyrəndiyi yeni adlarla bağlı kiçik ensiklopedik lüğət hazırlamağı 

şagirdlərə aşılamalıdır. Şagirdlər tanış olmayan söz haqqında məlumat almaq üçün müvafiq 

sorğu kitabından və lüğətlərdən istifadə etməyi bacarmalıdırlar.  

Bəzən oxunan mətndə mənası tanış olmayan bir söz izah edilmədikdə onunla bağlı olan 

digər sözlərin, hətta bütövlükdə mətnin mənası anlaşılmır. Ona görə də həmin sözləri 

müəyyənləşdirmək və mənasını izah etmək vacibdir. Məsələn, IV sinifdə “Novruz bayramı” 

şeirində mənası çətin anlaşılan sözlərə diqqət yetirək: 

Səməni gətirin,      

İydə, badam, qoz, nabat. 

Yaz coşdurur adamı,  

Yansın hər evin şamı,  

Gəlir Novruz bayramı! 

Gəlir Novruz  bayramı!... 

 

Gözəldir bu oyun, hey! 

Bir nimçəyə düzülsün,  

Miz üstünə qoyun, hey! 

Yeddi löyün şirniyyat: 

Kos-kosanı başlayaq,  

Qoğal, qovut, paxlava, 

Həmin səhifədəki test sualı şifahi olaraq müzakirə edilir və düzgün cavab tapılır:  

İşləndiyi bəndin məzmununa görə “qovut” sözünün mənasını müəyyən et. 

A) uzunsov, yaxud girdəşəkilli, şirin və ətirli bostan meyvəsi 

B) qovrulmuş buğda və ya noxud unundan hazılanan çərəz 

C) evdən çıxarılmış, qovulmuş adam  

Şagirdlər şeirdə mənasını bilmədikləri yeni sözlərin siyahısını tuturlar. Şagirdlərdən biri 

öz siyahısını təqdim edir. Buradakı sözlər lövhədə yazılır. Digər şagirdlər bu siyahıya 

bilmədikləri başqa sözləri əlavə edirlər. Bundan sonra müəllim lövhədəki sözləri bir-bir 

göstərərək “Kim bu sözün mənasını bilir?” – deyə soruşur. Şagirdlər sözlərin mənalarını izah 

etdikcə izahın doğruluğu şeirdəki kontekstə əsasən yoxlanılır. Müəllim “miz”, “löyün”, 

“badam”, “nabat”, “kam”, “lopa” sözlərinin izahına xüsusi diqqət yetirməlidir. “Löyün” sözü 

“görkəm, görünüş” mənasını versə də, şeirdə “növ” mənasında  işlənmişdir. 

Təlim prosesində şagirdlərin lüğət ehtiyatı, əsasən, oxu və Azərbaycan dili dərslərində 

zənginləşir, çoxlu yeni, arxaik söz və ifadələr şagirdlərin lüğətinə daxil olur. Elə sözlər var ki, 

dərsliklərdə bircə dəfə işlənir: baldırğan, göyərtə, yamac, tala, cüyür, narıncı, incigülü, 

əzəmətli, zəmi, şimşək və s. Bu isə müəllimin qarşısında yeni sözlərin şagirdlərin fəal lüğətinə 

daxil edilməsi üçün sistemli iş aparmaq vəzifəsini qoyur. Bunun üçün də elə əlverişli nitq 

situasiyası yaratmaq, elə sual vermək lazımdır ki, şagirdlər nəzərdə tutulmuş sözləri işlətmək 

məcburiyyətində qalsınlar.   

Hər bir məşğələ üçün materialın dəqiq seçilməsi, şagirdlərə düzgün təqdim olunması, 

onların diqqətinin həmin sözlərə cəlb edilməsi böyük əhəmiyyətə malikdir. Yazılışı çətin, 

mənası anlaşılmayan sözlə ilk tanışlıq metodik cəhətdən düzgün təşkil edilmədikdə, ilk 

qavrayış əsaslı olmadıqda sonakı təmrinlər lazımi effekt vermir. Məsələn, III sinfin dərsliyində 

“Əmanətə xəyanət olmaz” mətninə aid tapşırıqlardan birində belə bir sual və ona aid üç cavab 

verilmişdir. Şagird bu cavablardan hansının doğru olduğunu lüğətin köməyi ilə müəyyən-

ləşdirməlidir. Əmanət nədir? 

 müəyyən  müddətə dost-tanışa etibar edilən pul, əyşa; 

 yaxşılığın əvəzini qaytarmaq üçün verilən hədiyyə; 

 vəzifəli adama verilən pul, qiymətli əşya. 

Lüğətlərin köməyi ilə şagirdlərin lüğət ehtiyatı daha da zənginləşir, onlarda sözləri 

düzgün yazmaq, düzgün tələffüz etmək və yeni sözlərin mənalarının araşdırmaq kimi vərdişlər 

inkişaf edir, formalaşır. İbtidai siniflərdə daha çox orfoqrafiya, orfoepiya və izahlı lüğətlərdən 

istifadə edilir. Bir növü bu lüğətlər şagirdlərin və müəllimlərin stolüstü vəsaitinə çevrilməlidir. 

Çünki hər an bu lüğətlərə müraciət oluna bilər. 

Kifayət ƏHMƏDOVA 

Naxçıvan Müəllimlər İnstitutu 

İBTİDAİ SİNİFLƏRDƏ QRUP İŞİNİN TƏŞKİLİ YOLLARI 

 

Fəal (interaktiv) təlimdə təlim məqsədlərinin reallaşdırılması üçün bir neçə təlim 

formasından istifadə edilir. Təlim formaları aşağıdakılardır: 

Kollektiv iş. Kollektivdə işləmək, kollektiv fəaliyyətə alışmaq bacarığının bünövrəsi 

qoyulur, şagirdlərdə ünsiyyət yaratma bacarığının təşəkkülü və inkişafı təmin edilir. 

Qruplarla iş. Şagirdlər müəyyən problemi həll etmək üçün qrupda birləşirlər. Bu 

prosesdə onların müzakirə etmək, fikir mübadiləsi aparmaq, mühakimə yürütmək və birgə 

fəaliyyət bacarıqları inkişaf edir. 

Cütlərlə iş. Şagirdlər təlim tapşırıqlarını birgə yerinə yetirirlər. Bu dərs forması 

şagirdlərə daha yaxından əməkdaşlıq etməyə və ünsiyyət qurmağa, məsuliyyət bölüşməyə 

optimal imkan yaradır. 

Fərdi iş. Şagirdin fəaliyyətini izləmək, potensial imkanlarını müəyyənləşdirmək və 

inkişaf etdirmək məqsədi daşıyır. Bu təlim forması imkan verir ki, şagird sərbəst düşünsün.  

Fəal (interaktiv) təlimdə kiçik qruplarla iş formasından daha çox istifadə edilir. Kiçik 

qruplarla iş zamanı ilk əvvəl qruplarla bölmə texnikasından düzgün istifadə etmək lazımdır. 

Müəllimlər kiçik qruplarla bölmə texnikasından istifadə edərkən rəngarəngliyə, mövzuya 

uyğunluğa xüsusi diqqət yetirməlidirlər. Həmçinin kiçik qruplara bölmə zamanı müəllim bir 

sıra mühüm amillər də nəzərə alınmalıdır. Şagirdlərin fiziki-fizoloji  vəziyyəti, sosial vəziyyəti, 

idrak fəaliyyəti, şagirdlərin dərketmə üsulları, milli, etnik, fərqləri, onların psixi inkişafı və 

mənəvi psixoloji vəziyyəti, maraqları, hazırlıq səviyyəsi, inkişaf dinamikası nəzərə alınmalıdır. 

Bu işi şagirdlərin öhdəsinə buraxmaq olmaz, çünki onların ixtiyarına verildikdə bu qruplar 

adətən dost və həmkarlardan ibarət olur. Bu da şagirdlərin sinfin digər nümayəndələri ilə 

qarşılıqlı fəaliyyət təcrübəsini əldə etmək imkanı yaratmır. Şagirdlər qruplara bölündükdən 

sonra kiçik qruplarla işin təşkili mərhələsi başlayır. Kiçik qruplarda iş zamanı müəllimin 

qarşısına  bir sıra problem çıxa bilər. Bu problemləri həll etmək üçün təlim prosesində müəllim 

bir çox məqamlara diqqət yetirməlidir: 

1. Müəllim qruplara bölmə texnikasını əvvəldən müəyyənləşdirməlidir. 

2. Təşkilati işləri qısa bir zamanda həll etməlidir ki, dərsin vaxtını çox almasın. 

3. Sinifdə çox səs-küy olmasın deyə diqqətini paylaşdırmağı bacarmalıdır. 

4. Qrupda bütün uşaqların bir-biri ilə işləmələri üçün şərait yaratmalıdır. 

5. Verilən tapşırığın düzgün icrası üçün şagirdləri düzgün istiqamətə yönəltməlidir. 

Yuxarıda göstərilən problemləri həll etmək üçün müəllim uşaqlarla birlikdə qrupda işin 

qaydalarını hazırlamalı və lövhənin yanından asmalıdır. 

Qruplara bölmək üçün müxtəlif texnikalar seçilməlidir. 

Həmçinin qrup işi üçün tapşırıqları hazırlayarkən müəllim uşaqların təfəkkür fəaliyyətini 

nəzərə almalıdır: 

a)  tapşırığın həcmini; 

b)  sualların miqdarını; 

c)  sualların növlərini; 

d)  tərtibetmə qaydalarını. 

İş vərəqləri cəlbedici, məzmunlu və tərtibatı gözəl olmalıdır. 

Məqsəd,  sual aydın və konkret olmalıdır. Uşaqların səviyyəsinə və dərsin məqsədinə 

uyğun olmalıdır. 

İş vərəqi fəal (interaktiv) təlim zamanı keçirilən və şagirdlərin tədqiqat işini təşkil edən 

vasitədir. Kiçik qruplara verilən problem və onun həllinin nəticələri iş vərəqində əks olunur. 

 Təlim prosesində iş vərəqindən istifadə etməyin aşağıdakı müsbət cəhətləri var: 

-  şagirdlər  fəallaşırlar; 

-  iş vərəqləri şagirdlər üçün cazibədar olmalıdır; 

-  əlavə təlim motivasiyasının yaradılması; 

-  müəllimin vaxtına qənaət edilməsi; 

- şagirdlərə işlərin nəticələrini müxtəlif şəkildə təqdim etmə yollarının öyrədilməsi. 

Müəllimin iş vərəqlərini hazırlayarkən aşağıdakı tövsiyələrə əməl etməlidir: 

 1. Dərsin məqsədini dəqiqləşdirmək: 

- dərsin mövzusunun məzmununa aid olması; 

- hansı bilik, bacarıq və vərdişlər formalaşdırılmalıdır. (məsələn, təfəkkür, yaradıcılıq 

qabiliyyəti, müstəqil iş qabiliyyəti, elmi-tədqiqat vərdişləri, estetik davranış və s.); 

 2. Müxtəlifnövlü tapşırıqlar seçmək.Tapşırıqlar: 

- dərsin məqsədinə uyğun və qoyulan tədqiqat problemlərinin həllinə yönəlmiş olmalıdır 

(təfəkkürün növünə görə, məlumat mənbələrinə görə, nəticələri təqdimetmə formalarına görə); 

- şagirdlərin yaşına, bilik və intellektual səviyyəsinə, qabiliyyətlərinə, maraqlarına uyğun 

olmalı və differensial xarakter daşımalıdır; 

- dövlət proqramına və milli dəyərlərə əsaslanmalıdır; 

- aktual real həyatla və şagirdlərin təcrübəsi ilə bağlı olmalıdır; 

- kəşfetmə həvəsini artırmalıdır; 

3. Müxtəlif məlumat mənbələrindən istifadə edilməlidir; 

4. Nəticələri təqdim etmə formaları müxtəlif olmalıdır (sxemlər, şəkillər, tədqiqatlar, 

layihələr, referatlar, krassvordlar, nağıllar və s.); 

5. Tapşırıqlar dəqiq ifadə edilməlidir; 

6. İş vərəqinin tərtibatı səliqəli, məhdud, yaraşıqlı, estetik, əyani olmalı, orada formal 

məlumatlar (məsələn, tarix, sinif, şagirdlərin adı və s.) qeyd edilməli və nəticələri təqdim etmə 

forması konkret şəkildə olmalıdır. 

Xüsusi qeyd edilməlidir ki, bu zaman müəllim öz peşə fəaliyyətinə yaradıcı yanaşmalıdır. 

Naxçıvan Qarnizonu tam orta məktəbin 

ibtidai sinif müəllimi 

tgulxare@gmail.com 

 

İBTİDAİ SİNİFLƏRDƏ MÖVZULARIN TƏDRİSİ ZAMANI  

İNTEQRASİYANIN ƏHƏMİYYƏTİ 

 

         Məlum olduğu kimi, Azərbaycan təhsilinin tarixində ilk dəfə hazırlanmış “Azərbaycan 

Respublikasında ümumi təhsilin Konsepsiyası (Milli Kurikulum)” sənədi, Azərbaycan 

Respublikası Nazirlər Kabinetinin 2006-cı il 30 oktyabr tarixli 233 nömrəli qərarı ilə təsdiq 

edilmişdir. 

Milli kurikulumlar hazırlanarkən yetişməkdə olan nəslə gələcək həyatlarında onlara lazım 

olacaq bilik, bacarıq, vərdiş, dəyər və keyfiyyətlərin aşılanması mühüm amil kimi nəzərdə 

tutulmuşdur. Bütün bunları həyata keçirmək üçün isə məktəbin və müəllimin üzərinə böyük 

vəzifələr düşür. 

         Bugünkü təhsilin  əsas məqsədi şagirdlərin yaş və fərdi xüsusiyyətlərini, meyil və 

maraqlarını nəzərə almaqla onlarda əqli, əxlaqi, etik, estetik və fiziki inkişafa kömək göstərmək, 

gündəlik həyatda rastlaşdıqları problemləri həll etmək üçün zəruri bacarıqlar formalaşdırmaq-

dır. Təhsil şagirdə əsas baza bilik, bacarıq və vərdişləri verməklə kifayətlənməməlidir və eyni 

zamanda, onun dərketmə fəallığını, hər şeyi öyrənmək həvəsini və digər zəruri keyfiyyətləri 

formalaşdırmalıdır. Bütün bu bacarıqları formalaşdırmaq  üçün yeni fənn kurikulumları 

hazırlanarkən milli dəyərləri saxlamaqla yanaşı  dünya təhsil sisteminə də inteqrasiya olunması 

nəzərdə tutulmuşdur. 

         İbtidai təlim dövrü uşaq həyatının çox əhəmiyyətli mərhələlərindən biridir. Bu zaman 

onun təbii imkanlarının üzə çıxması üçün hər cür şərait yaratmaq mümkündür. Şagirdlərdə 

müxtəlif qabiliyyət və yönümün vaxtında üzə çıxarılması, möhkəmləndirilməsi, materialın 

şüurlu surətdə mənimsədilməsi, onların idrak qabiliyyətlərinin inkişaf etdirilməsi üçün təlimdə  

inteqrasiya çox vacibdir. 

         Müəllim gündəlik dərsi planlaşdırarkən fənnin inteqrasiya imkanlarını nəzərə almalıdır. 

Çünki inteqrasiya imkanlarından istifadə etməklə şagirdlərin təxəyyülündə dünya haqqında 

bütöv təsəvvür yaratmaq mümkündür. 

 Təhsilin inteqrasiyası fənlərin öyrənilməsi zamanı fənlərarası əlaqələrin aşkar edilməsi 

əsasında qlobal təfəkkürün formalaşdırılmasının vacibliyini nəzərdə tutur. Müasir ibtidai 

təhsilin əsas məqsədi uşağın şəxsiyyətinin inkişaf etdirilməsidir. 

 Dərsin səmərəli təşkili üçün həm  fəndaxili,  həm də fənlərarası əlaqələrin düzgün 

müəyyənləşdirilməsi mühüm  əhəmiyyət  kəsb  edir.   

 Fənn kurikulumlarında inteqrasiyanın 3 səviyyəsi müəyyənləşdirilmişdir: fən-

daxili  inteqrasiya, fənlərarası inteqrasiya, fənlərüstü inteqrasiya. 

         Fəndaxili inteqrasiya – müəyyən bir fənnin aşıladığı anlayış, bilik və bacarıqların 

əlaqələndirilməsi, fənn daxilindəki faktların sistemləşdirilməsidir. Fəndaxili inteqrasiya imkan-

larından istifadə etmək müəllimə öz dərslərini və təlim prosesini daha geniş həcmli biliklər 

əsasında qurmaq imkanı verir. Fəndaxili inteqrasiya öz növbəsində həm üfüqi, həm də şaquli 

ola bilər. Üfüqi inteqrasiya - fənn üzrə məzmun xətlərini əlaqələndirməklə, müvafiq məzmun 

standartlarının müəyyən tədris vahidlərində ifadə olunmasını təmin edir. Şaquli inteqrasiya isə 

sinifdən-sinfə tədricən dərinləşən və genişlənən məzmun xətləri arasında varisliyi təmin edir.  

 Fənlərarası inteqrasiya – iki və ya daha artıq fənnin əhatə etdiyi anlayış, bilik, bacarıq və 

prinsipin sintezidir. Bu inteqrasiya bir fənnə aid olan qanun, nəzəriyyə və metodların başqa bir 

fənnin öyrədilməsində istifadəsini nəzərdə tutur. Məsələn: III sinif riyaziyyat fənnində tədris 

olunan “Simmetriya” mövzusunun tədrisi zamanı “Simmetriya nə deməkdir? Nələr 

simmetrikdir?” kimi suallar müzakirə olunur. Bu şagirdlərə simmetriya faktının təkcə 

riyaziyyatda deyil, həm də təbiətdə, təsviri incəsənətdə olmasını görməyə kömək edir. 

Fənlərarası əlaqələr təbiət elmləri anlayışlarının formalaşmasında xüsusi yer tutur. Həmçinin II 

sinif “Həyat bilgisi” fənnində tədris olunan “Bitkilər” mövzusunun tədrisi zamanı şagirdlər 

“ağaclar”, “kollar”, “otlar”  anlayışı ilə tanış olurlar.  Təsviri incəsənət dərslərində bu anlayışlar 

ağacın budağının şəklinin çəkilməsi ilə, texnologiya dərslərində isə lepka ilə möhkəmlənir. 

Lakin bununla yanaşı, bu anlayışlar haqqında biliklər sadəcə təkrarlanmır, həm də bir-biri ilə 

əlaqələndirilir.  

 Fənlərüstü inteqrasiya – inteqrasiyanın ən yüksək səviyyəsi hesab olunur, transfənn 

inteqrasiya da adlanır. Yəni bu inteqrasiya ilə şagirdlərin məktəbdə öyrəndikləri   məzmunla 

(biliklə) məktəbdən  kənarda  aldıqları  məzmun (bilik) sintez edilir. Qeyd edilməlidir ki, 

fənlərarası inteqrasiya müəllimin özündən də dərin bilik, zəngin dünyagörüş, güclü bədii 

təxəyyül, tədris etdiyi fənnə sonsuz sevgi və daim öz üzərində işləmək məsuliyyəti tələb edir. 

Düşünürəm ki, bu keyfiyyətlərə sahib olmadan fənlərarası inteqrasiya və fənlərin qarşılıqlı 

əlaqəsini qurmaq mümkün deyil. Əgər təlim vaxtı kifayət edərsə, eyni bir dərsdə bir neçə fənnin 

inteqrasiyasına müraciət etmək olar.  Müəllimlər pedaqoji prosesdə fənlərarası inteqrasiyadan 

daha səmərəli qaydada istifadə etmək imkanı qazanırlar. Bundan əlavə, fənlərarası və fəndaxili 

inteqrasiya interaktiv öyrənməyə geniş yol açır, şagirdlərin təbiət, cəmiyyət və insanlar 

haqqında qarşılıqlı əlaqələr şəraitində qurulmuş biliklərə yiyələnməsini stimullaşdırır. 

         Qeyd etdiklərimizdən belə qənaətə gəlirik ki, inteqrasiya ibtidai siniflərdə şagirdlərin 

təlim fəaliyyətinin yüksəldilməsində mühüm rol oynayır. İnteqrasiya şagirdlərə yalnız  biliklər 

və fənlər arasında olan əlaqələri aşkarlamağa imkan vermir, həm də onları gələcək həyata 

hazırlayır, onlarda bir sıra qiymətli xarakter  xüsusiyyətlərinin  meydana  gəlməsinə  səbəb 

olur. 

 İnteqrasiya nəticəsində tədris materialının yığcamlığı təmin edilir, təkrara yer verilmir, 

şagirdlər artıq yüklənmir və tədris vaxtına qənaət edilir. Onlar az vaxt içərisində çox, həm də 

bir-biri ilə üzvi əlaqədə formalaşmış biliklər əldə edirlər. Bu məqsədlə uşaqları inteqrativ 

biliklər əldə etməyə hazırlayan fənlərarası əlaqəyə geniş yer verilməlidir.  

 Belə qənaətə gəlmək olar ki, fənlərarası əlaqədən ardıcıl şəkildə istifadə etmək tədrisin 

səviyyəsini yüksəldir, şagirdlərin təfəkkürünü inkişaf etdirir, dünyagörüşünü genişləndirir. 

Pedaqogika üzrə fəlsəfə doktoru, dosent 

Naxçıvan Müəllimlər İnstitutu 

İBTİDAİ SİNİFLƏRDƏ ANA DİLİ KURİKULUMLARININ TƏTBİQİNDƏ 

ETNOPEDAQOJİ MATERİALLARDAN İSTİFADƏ İMKANLARINA DAİR 

 

Dünyada ən sürətlə inkişaf edən ölkələr arasında yüksələn pillələrdə duran Azərbaycan 

Respublikası və onun dövlət siyasəti gələcək inkişafı təmin etmək üçün insan kapitalına xüsusi 

önəm verir. Bu böyük siyasətin əsas prioritetlərindən biri də müasir dövrdə böyüyən nəslin 

tərbiyəsi və  şəxsiyyətin formalaşması məsələləridir. 

30 oktyabr 2006-cı ildə təsdiq olunmuş “Azərbaycan Respublikasında ümumi təhsilin 

Konsepsiyası (Milli Kurikulum)” sənədinin və bu sənədin tələblərinə uyğun hazırlanmış fənn 

kurikulumlarının didaktik əsasını nəticəyönümlülük, tələbyönümlülük və şəxsiyyətyönümlülük 

prinsipləri təşkil edir. Eyni zamanda kurikulumlar tərbiyə problemlərinə müasir yanaşmaları 

əks etdirməklə təlimin tərbiyəedici funksiyasını da özündə cəmləşdirir.  

Bu gün tərbiyə problemi beynəlxalq aləmə, ümumdünyaya aid bir problem kimi öz həllini 

gözləyir. XXI əsrin vətəndaşının şəxsiyyətinin yetişdirilməsi istiqamətində Azərbaycan 

Respublikasının Prezidenti İlham Əliyevin 19 iyun 2009-cu il tarixli Sərəncamı ilə təsdiq 

olunmuş “Təhsil haqqında Azərbaycan Respublikasının Qanunu”nda göstərilir ki, təhsilin əsas 

məqsədi “Azərbaycan dövləti qarşısında öz məsuliyyətini  dərk edən, xalqının milli ənənələrinə 

və demokratiya prinsiplərinə, insan hüquqları və azadlıqlarına hörmət edən, vətənpərvərlik və 

azərbaycançılıq ideyalarına sadiq olan, müstəqil və yaradıcı düşünən vətəndaş və şəxsiyyət 

yetişdirməkdir”. 

Müstəqil respublikamızın milli mənafeyi Azərbaycan məktəbinin, ilk növbədə, məhz ağıl, 

intellekt məktəbi olması tələbidir. İntellekt məktəbinin yaranması isə yalnız o zaman 

mümkündür ki, birinci növbədə onun tədris vəsaitləri, o cümlədən dərsliklər intellektual 

xarakter daşımaqla şagirdləri düşündürməyə, axtarış aparmağa, müxtəlif konstruksiyalar 

etməklə özlərinin yaradıcılıq bacarıqlarını nümayiş etdirməyə sövq etsin.  

İbtidai təhsil ümumi təhsilin təməl daşıdır. Çünki bu dövrdə şagird düşüncəsinin, əqli 

inkişafının, əxlaqi keyfiyyətlərə yiyələnməsinin, ideyalara inamının təməli qoyulur. Hazırkı 

şəraitdə ibtidai təhsilin məqsədi təhsilalanlara oxumaq, yazmaq və hesablama bacarıqları 

aşılamaq, onlarda insan, cəmiyyət və təbiət haqqında ilkin həyati biliklər, məntiqi təfəkkür 

elementləri, estetik, bədii zövq və digər xüsusiyyətlər formalaşdırmaqdan ibarətdir. 

Bu gün tərbiyə işinin çox vacib komponenti şəxsiyyətin mənəvi-əxlaqi simasının 

formalaşdırılmasıdır. Belə bir tələb xüsusi zəruriyyət qazandırır ki, şəxsiyyətin hərtərəfli 

inkişafı milli xüsusiyyətlər nəzərə alınaraq yeni məzmun keyfiyyətləri ilə zənginləşdirilməli, 

təkmilləşdirilməlidir. Bu işdə çox mühüm aspekt ümumi pedaqogikanın ötən əsrin 50-ci 

illərindən formalaşmış bir sahəsi olan xalq pedaqogikası – etnopedaqogikadır. İnkişafa meyilli 

bütün ölkələrdə olduğu kimi, Azərbaycanda da etnopedaqogika həyatda, fəaliyyətdə, məişətdə, 

əməkdə çoxlu yeni təzahür formaları qazanır. Təhsil müəssisələrinin müqəddəs vəzifəsi 

xalqımızın min illər boyu mühafizə edərək bu günümüzə gətirib çatdırdığı zəngin xəzinədən – 

etnopedaqoji sərvətlərdən istifadə edərək şagirdlərin şəxsiyyət kimi yetişməsinə, Vətənin, 

xalqın layiqli övladları kimi böyüməsinə nail ola bilmək üçün məqsədyönlü və planlı tədbirlər 

həyata keçirməkdir.  

Ümumtəhsil məktəblərində kiçikyaşlı şagirdlərin tərbiyəsinin formalaşmasında 

etnopedaqoji materiallardan istifadə imkanlarının başlıca yolu tədris prosesidir. Tədris prosesi 

– dərslik və dərs vəsaitlərində milli dəyərlər, adət-ənənələr, milli psixologiyamız haqqında 

verilən nəzəri, qismən də emprik məlumatlar xalqımızın həyat və məişətindən xəbər verməklə, 

bu ənənələr ruhunda yaşamağı və tərbiyə olunmağı da öyrədir. Xalqın qəhrəmanları, onların 

mənəvi aləmi, psixologiyası, adət-ənənələrimizlə bağlı folklor nümunələri igidlik, cəsurluq, 

düşmənə əyilməzlik, el-obaya bağlılıq və onun uğrunda canından, qanından keçmək hissi,  şərəf 

və namusla yaşamaq duyğusu, ata-anaya, böyüklərə hörmət, yaşlılara qayğı göstərmək, kasıba, 

xəstəyə əl tutmaq, kimsəsizlərə kömək göstərmək və s. bu kimi nəcib keyfiyyətləri obrazlı şəkil-

də  əks etdirir. Min illərdir ki, folklorumuzda mənəviyyatımız, saflığımız, təmizliyimiz, 

xeyirxahlığımız aydın və parlaq şəkildə ifadə olunur.  

Dərs prosesində xalq pedaqogikasının metod, üsul və vasitələrindən istifadə etmək üçün 

müxtəlif fənlərin tədrisi prosesi müəyyən imkanlara malikdir. İbtidai siniflərdə tədris olunan 

“Azərbaycan dili” dərslikləri daha geniş imkanları ilə seçilir. İbtidai sinif dərsliklərinə nəzər 

saldıqda məlum olur ki, etnopedaqoji materialların öyrənilməsinə, tədrisinə dərsliklərdə yer 

verilmişdir. I sinif Azərbaycan dili dərsliyində 9 atalar sözü, 1 tapmaca və 1 bayatı 

verilmişdirsə, 2-ci, 3-cü və 4-cü siniflərdə bu janrlara aid nümunələrin sayı çoxalmış və şifahi 

xalq ədəbiyyatının digər janrlarına aid nümunələr də tədris vəsaitlərinə daxil edilmişdir.  

Pedaqoq-alim İ.Əliyev tədqiqatlarından birində  yazır: “Ümumtəhsil məktəblərinin tədris 

proqramı və dərsliklərində şagirdlərin etnopedaqoji materiallarla tanışlığını təmin etməyə şərait 

yaradan mövzular çoxdur. Bu da məlumdur ki, etnopedaqoji materiallar şagirdlərin biliklərini 

daha da dərinləşdirir və öyrədilən mövzuların asan mənimsənilməsini təmin edir. Bu işdə isə 

təlim fənlərini tədris edən müəllimlərin müvafiq etnopedaqoji materiallarla tanışlığı, pedaqoji 

ustalığı və səriştəsi aparıcıdır. Səriştəli müəllimlər etnopedaqoji nümunələrə rast gəldikdə 

həmin nümunələrin mahiyyətini, əsas ideyasını, tarixi və pedaqoji əhəmiyyətini dərindən 

açıqlayır, dürüstlüyünü həyati misallarla sübuta yetirir və bu işdə uşaqların özlərinin də 

fikirlərini açıq söyləmələrinə şərait yaradırlar”. 

I sinfin “Azərbaycan dili” dərsliyində verilmiş şifahi xalq yaradıcılığı nümunələrini 

öyrənməklə şagirdlər, eyni zamanda nitqlərini inkişaf etdirmiş, təsəvvür və biliklərini 

genişləndirmiş olurlar. Sinifdən-sinfə keçdikcə onların xalq pedaqogikası materialları ilə 

tanışlığı geniş vüsət alır, uşaqlar yeni-yeni etnopedaqoji nümunələrlə tanış olurlar. Bu tanışlıq 

onların nitqlərini zənginləşdirməklə, təfəkkürünü, zehnini və zövqünü inkişaf etdirməklə 

bərabər, mənəvi keyfiyyətlərini də cilalayır. İkinci sinfin Azərbaycan dili dərsliyində verilmiş 

83, üçüncü sinfin “Azərbaycan dili” kitabında verilmiş 24, dördüncü sinfin “Azərbaycan dili” 

dərsliyində verilmiş 40 atalar sözü şagirdləri pis, nalayiq işlərdən çəkinməyə, yaxşı hərəkətlərə, 

xeyirxahlığa, düzlüyə, təmizliyə, igidliyə, qocalara hörmət etməyə  və s. nəcib sifətlərə 

yiyələnməyə çağırır.  

Müşahidələr göstərir ki, digər fənlərin tədrisi zamanı da şagirdlərin əxlaq, əmək, əqli, 

fiziki, ekoloji və digər tərbiyəsinin formalaşdırılması istiqamətində etnopedaqoji materialların 

imkanlarından bacarıqla istifadə edən müəllimlərimiz az deyildir. Onlar dərslərdə xalq pedaqo-

gikasının vasitə və üsullarından istifadə etməklə xalq müdrikliyini əks etdirən dastan və na-

ğılları, əfsanə və rəvayətləri, atalar sözləri və məsəlləri, xalq oyun və mərasimlərini, adət və 

ənənələri xalqımızın pedaqoji mədəniyyətinin göstəricisi kimi təqdim edə bilirlər.  

Milli-mənəvi dəyərlərə yeni baxışla yanaşmaq və qiymətləndirmək, onun məhz ölkənin, 

xalqın mənafeləri baxımından öyrənilməsi və istifadə imkanlarını müəyyənləşdirmək həm də 

ona görə zəruridir ki, etnopedaqoji mədəniyyət mənəvi-əxlaqi yönün zənginləşməsi, qorunub 

saxlanması, gələcək nəsillərə ərmağan edilməsinə də əsaslı təsir göstərir. Gələcək vətəndaş – 

müəllim, həkim, mühəndis, əməkçi, valideyn xalqın etnopedaqoji mədəniyyətini mənimsəmək-

lə öz ailə və cəmiyyət həyatını düzgün qura bilmək yolunda formalaşacaqdır.   

Bu bir həqiqətdir ki, müasir cəmiyyətimizdə neqativ halların, tendensiyaların yaranma 

səbəbləri və yayılma arealı onun nəticəsidir ki, böyüyən nəsillərin tərbiyəsi işində, həyata 

yönəlikliyi sahəsində etnopedaqoji sərvətlərdən kifayət qədər yararlanmırıq. Məhz ona görə də 

xalqın pedaqoji mədəniyyəti gələcəyimiz olan uşaqların mənəvi inkişafında, şəxsiyyət kimi 

yetişməsində əhəmiyyətli yerə və mövqeyə malikdir.  

Xalqın tərbiyəvi təcrübəsinin məzmun istiqamətinin yüksək elmi-pedaqoji əsasları vardır 

və pedaqoji prosesdə bu imkanlardan bacarıqla istifadə etmək lazımdır. 

İBTİDAİ SİNİFLƏRDƏ OXU MATERİALLARINDA MƏCAZİ MƏNALI SÖZLƏR 

VƏ İFADƏLƏRİN MƏNİMSƏDİLMƏSİNƏ DAİR 

 

Ulu öndərimiz Heydər Əliyevin təbiri ilə demiş olsaq: “Təhsil sahəsi müqəddəs bir 

sahədir. Çünki təhsil sahəsi uşaqları, gəncləri hazırlayıb gələcəyə əsl vətəndaş yüksək səviyyəli 

mütəxəssis etmək üçün mövcuddur”. Onu daim təkmilləşdirmək, yeniləşdirmək zamanın uğur-

larını qabaqlayan bir vasitəyə çevirmək zəruridir. Doğrudan da, bəşəriyyət tarix boyu təhsilə 

özünün mənəvi təkamül gücü kimi baxıb. 

Leksikanın tədrisində şagirdlərə sözün məcazi mənası onu həqiqi mənadan fərqləndirən 

cəhətlər haqqında da məlumat verilməlidir. Çünki şagird məcazi məna anlayışını dərk etməsə, 

onun lüğət ehtiyatı bədii obrazlar hesabına artmaz, nitqi isə quru söz yığımına çevrilər. 

Sözün məcazi mənasını görmək anlamaq bacarığı olmadan bədii əsərləri, xüsusən poezi-

yanı tam mənası ilə qavramaq mümkün deyil. Təcrübə göstərir ki, müəllimlər nədənsə sözün 

məcazi mənasının öyrədilməsinə onun həqiqi mənasına nisbətən az diqqət yetirirlər. “Sözün 

həqiqi və məcazi mənası” mövzusunun öyrədilməsində müəllim aşağıdakılara nail olmalıdır:  

      1) Məcazi mənanı tapa bilmək, sözün həqiqi və məcazi mənalarını fərqləndirmək; 

      2) Sözün məcazi mənasını onun emosional məzmununu mətn daxilində müəyyənləşdirmək. 

 Məcazi mənada işlədilə bilən sözlərdə iki yanaşı mənanı – həqiqi və məcazi mənaları 

ifadə etmək imkanları mövcuddur. Müəllim sözün məcazi mənası üzərində iş apararkən təkcə 

bu məna ilə həqiqi mənanı müqayisə etməklə kifayətlənməməlidir. O izah etməlidir ki, söz 

məcazi mənada hökmən yeni sözlə birbaşa deyil, dolayı yolla əlaqəyə girir, ona yanaşır. Lakin 

bu söz həqiqi mənada işlədilərkən həmin yeni sözlə əlaqəyə girməyə də bilir; məsələn, Quş 

uçur. Dəmir quş uçur. Qızıl qiymətli metaldır. Hər il Abşerondan minlərlə ton qara qızıl 

çıxarılır. 

İkinci və dördüncü cümlələrdəki “quş” və “qızıl” sözləri məcazi mənada işləndiyinə görə 

digər sözlərlə (“dəmir” və “qara”) mənaca dolayı yolla əlaqəyə girmişlər. Doğrudan da, nə 

dəmirdən quş, nə də qızılın qarası olar. Bu cümlələrdə məcazlar quşa və qızıla xas olan 

əlamətləri dolayı yolla ifadə edir. 

Məlumdur ki, mənaca bir-birinə uyuşan sözlər, məsələn, “ördək”, “suiti” sözləri “üzmək” 

sözü ilə əlaqələnə bilir (ördək üzür, suiti üzür). Çünki bu heyvanların hər ikisi suda üzmək 

qabiliyyətinə malikdir. “Üzmək” sözünün “taxta”, “karton”, “probka” sözləri ilə də mənaca  

birləşməsi mümkündür. Ona görə ki, bu əşyalar sudan yüngül olub, onun səthində üzə bilir. 

Müəllim qeyd etməlidir ki, nitqimizdə mənaca bir-biri ilə əlaqələnən belə sözlər həqiqi mənada 

işlənir. Söz həqiqi mənasında işlənərkən hər hansı əşya, əlamət və ya hərəkəti birbaşa bildirir. 

Bu baxımdan yuxarıdakı misallarda “üzmək” sözü suda hərəkət etmək mənasında işlənmişdir. 

Məlumdur ki, bədii ədəbiyyatda bilavasitə mənaya görə bağlanmayan söz birləşmələrinə 

də tez-tez rast gəlmək olur. Məsələn: 

                          Uzanır çöllərə axşamın əli, 

                          Dumanlar kölgəli, dağlar kölgəli, 

                         Qaranlıq başını əyir dağlara, 

                         Qayalar çəkinib dayanır dağa (S.Vurğun). 

 Bu şeirdə axşamın “əlinin uzanması”, dağların “başının əyilməsi”, qayaların “dartınıb 

dara çəkilməsi” məcazi mənada işlənmişdir. Həmin məcazlar insana aid olan əlamətləri (əl 

uzatmaq, baş əymək, dartınıb dara çəkilmək) dolayı yolla ifadə edilir. Başqa sözlə desək, bu 

məcazlarda insana xas olan əlamətlər axşama, qaranlığa və qayalara aid edilmişdir. Müəllim 

məcazi və həqiqi məna haqqında möhkəm təsəvvür yaratmaq üçün şagirdlərlə daha çox 

işləməli, nümunələr əsasında fikrini izah etməlidir. 

UŞAQ ƏDƏBİYYATINDA TƏLİM-TƏRBİYƏ MƏSƏLƏLƏRİNİN AKTUALLIĞI: 

TARİXDƏ VƏ GÜNÜMÜZDƏ 

 

XXI əsrin başlanğıcında Azərbaycan təhsil sisteminin yenidən qurulması, modernləş-

dirilməsi və bu işlərin təşkilində fəal və interaktiv metodlardan istifadə olunmaqla yerinə 

yetirilməsi prioritet məsələ hesab edilir. Onların həll olunması üçün yeni pedaqoji araşdırmalara 

ehtiyac duyulur. Son illərdə Azərbaycanda bu istiqamətdə xeyli işlər görülmüşdür. Pedaqoji 

innovasiyalar kimi öyrənilən bu təcrübələrin keyfiyyət göstəricisi həmin ölkənin vətəndaş-

larının ümumi inkişaf səviyyəsi ilə müəyyənləşdirilir. Təqdim olunan mövzu C.Məmmədqulu-

zadənin yaradıcılığı nümunəsində nəzərdən keçirilir.  

        Azərbaycan ədəbiyyatında yeni bir cığır açmış, bu ədəbiyyatın klassikləri sırasında 

görkəmli yer tutmuş Cəlil Məmmədquluzadə rəhbərlik etdiyi “Molla Nəsrəddin” jurnalı ilə 

böyük bir ədəbi məktəbin əsasını qoymuşdur. Həm də ədəbiyyat, incəsənət, maarif və mətbuat 

sahəsindəki xidmətləri ilə xalqının inkişafına nail olmuşdur.  Cəlil Məmmədquluzadə geniş 

diapazonlu yaradıcılığı ilə həm də realist uşaq nəsrinin əsasını qoymuşdur. Uşaqlarla bağlı 

yazdığı əsərlər elə müəllimlik etdiyi dövrdən yaranmağa başlamışdır. Təbii  ki, uşaqlarla 

təmasda olmaqla bərabər onlara elmin sirlərini öyrətdikcə özü də uşaq aləminə, uşaq dünyasına 

bələd olurdu. Beləliklə də, onların ruhunu oxşayan əsərlər yazmaq meyli də məhz buradan 

başlayır. Onu da qeyd etmək yerinə düşər ki, uşaqlarla bağlı yazdığı əsərlər məhz uşaq 

ədəbiyyatının bir elmi kimi formalaşdığı dövrə təsadüf edir. 

Yazıçı müsəlman dünyasının həqiqətlərini uşaq əsərlərində də yazmaqdan çəkinmir, 

cəmiyyətdəki nöqsanlardan burada söz açır və tənqid edirdi. Bunlardan “Buz”, “Pirverdinin 

xoruzu”, “İki alma”, “Saqqallı uşaq”, “Dəllək” və digər hekayələrində bu cəhətlərə toxunul-

muşdur. C.Məmmədquluzadə kiçikhəcmli hekayənin  böyük ustadı kimi əsərlərində irəli sür-

düyü ideyanı, elmi məlumatları, həyat hadisələrini elə maraqla, real şəkildə ifadə edir ki, hər 

bir şagird, hər bir uşaq həmin hadisəni aydın dərk edir, düşünür müqayisə edir, müstəqil 

mühakimə yürüdürlər. Onun yaradıcılığı bütün dövrlər üçün gərəkli və dəyərlidir.  

         Ədib yazdığı əsərin əsas ideyasını uşaqlara asanlıqla aşılayaraq əxlaqi keyfiyyətləri daha 

təsirli çatdırmaq üçün həmişə mənfi və müsbət keyfiyyətləri bir-biri ilə qarşılaşdırırdı. Məsələn, 

“Saqqallı uşaq” hekayəsində ədib ata-anaları da,  uşaqları da yalana, qorxaqlığa qarşı mübari-

zəyə çağırırdı. Özündən böyüklərin sözlərinə baxmamaq kimi zərərli vərdişlərin yaranıb kök 

atmasına qarşı çıxırdı.  

Əsərdə göründüyü kimi, evin divarına hər gün cürbəcür şəkillər çəkilir. Bundan narahat 

olan ev sahibi,  ata övladlarını başına yığıb bu divarın kim tərəfindən yazıldığını soruşur. Uşaq-

lar isə bundan xəbərsiz olduqlarını söyləyirlər. Ata onlara inanmır, çox düşünür və belə qənaətə 

gəlir ki, uşaqlara necə təsir edim ki, bu işin kim tərəfindən yazdığını öyrənim.  Beləliklə, o, 

uşaqlarla rəftarda üç tərbiyə üslubuna əl atır: öyüd- nəsihət, məcburiyyət və inandırma. Ata 

sonuncu üsulu daha faydalı, təlim-tərbiyə işində əlverişli hesab edir. Atanın bu üsullarının heç 

birinin nəticəsi olmur. Çünki uşaqların, həqiqətən də, bu işdən qətiyyən xəbərləri yoxdur. 

Əsərdən də göründüyü kimi divarı yazan bir uşaq deyil, yaşlı bir kişidir. Müəllif ürək 

yanğısı ilə qeyd edir ki, İrandan Azərbaycana çörək pulu qazanmaq üçün üz tutan Kəblə 

Əzimdir. Savadı olmadığından nisyə verdiyi malların şəkillərini divara çəkir ki, yadından 

çıxmasın. Deməli, bu uşaq “saqqallı uşaqdır”. Cəlil Məmmədquluzadə dövrün, zamanın, savad-

sızlığın Kəblə Əzimlər kimi insanların başına gələn əsl fəlakətlərini açıb göstərməyə 

çalışmışdır. Eyni zamanda, yazıçı ailələrdə uşaqları oxutmaq istəməyənlərə qarşı çıxır, çünki 

onların balalarının da başına “Saqqallı uşaq” hekayəsində olan hadisələr gələ bilər. Müəllif bu 

minvalla maarifin, mədəniyyətin yüksəlməsinə, inkişafına savadsızlığın aradan qaldırılmasına 

nail olmağa çalışırdı.  

“İki alma” hekayəsində də maraqlı süjet xətti yaradılmışdır. Ata oğluna iki alma alır və 

yolda dilənçi uşaqla rastlaşır. Ata almanın birinin uşağa verilməsinə razı olmur. Ona elə gəlir 

ki, düzgün hərəkət etmişdir. Lakin maşına minəndə dilənçi uşağın əlində almanı görəndə çox 

sevinir. Çünki öz uşağı almanın birini dilənçiyə vermişdi.  

Müəllif bu əsərin ideyasında dayanan  əsas mövzunu göstərməklə öz dövrünün yalançı 

tərbiyə üsulunu pisləyir, bəzi filosofların “başqalarına əl tutmaq olmaz”, “dilənçiyə pay vermək 

olmaz” kimi müddəalarını   kəskin tənqid edirdi.  

         “Niyə mən dərsdən qaçdım?” felyetonunda mollaların və valideynin təhsil və tərbiyə 

münasibətlərini, uşağın dərsdən qaçmasının səbəbini aydın göstərirdi. Əlbəttə, məktəbdəki  

falaqqadan  qorxan uşaq qamış atına minib küçədə oynamağa daha üstünlük verirdi.  

Azərbaycanda klassik ədəbiyyatdan başlayaraq bu günümüzə, dövrümüzə qədər  şair və 

yazıçıların əsərlərində ailəyə münasibət məsələsi həmişə diqqət mərkəzində olmuşdur. 

Uşaqların tərbiyəsi işində ailənin üzərinə düşən  vəzifələrin  başqa-başqa sahələrini müəllif  

“Oğru inək” və “İki alma” hekayələrində daha geniş şəkildə göstərməyə çalışmışdır.  

Uşaqlar kiçik yaşlarından xeyirxahlığa, doğruçuluğa, humanizmə qarşı yönləndirilməli 

və bu ruhda tərbiyə edilməlidirlər. Onlara bu mədəni vərdişləri aşılamaq üçün ata və ana yaxşı 

nümunə olmalıdır. Təbii ki, uşaqların dünyagörüşlərinin formalaşmasında valideynlərin şəxsi 

nümunəsinin mühüm bəzən də həlledici rolu var. Həqiqətən də,  atalar və analar istər ailə, istərsə 

də ictimai həyatda bütün davranışlarına nəzarət etməli, oğurluq, yalançılıq kimi vərdişlərdən 

uzaq olmalıdırlar.  Yaxsi bir deyim var xalq arasında: “nə tökərsən aşına, o da çıxar qaşığına”. 

Harda olur-olsun təlim və tərbiyə ən mühüm amildir. Bu cəhətdən də “Şərq fakültəsi” 

hekayəsində müəllif Xəlilin simasında məsuliyyətsiz,  tənbəl, bivec, elmə həvəsi olmayan, 

ortada yeyib qıraqda gəzən, həyatda bir məramı, bir məqsədi olmayan, gələcəyini düşünməyən 

gəncləri tənqid atəşinə tutaraq ifşa edirdi.  

Gənclik ömrün ən qiymətli çağıdır. Bu dövrü qiymətləndirməyənlər, dəyərləndirməyənlər 

ömrü boyu peşmançılıq çəkəcəklər. Bu dövrdən səmərəli istifadə etmək lazımdır. Belə bir məsəl 

var:  “Yazda əkərsən,  qışda biçərsən” yaz fəsli gənclikdir, qış fəsli qocalıq. Mənasız ömür 

sükansız gəmiyə bənzəyir,  külək  hansı səmtə istiqamətləndirirsə,  gəmi də o istiqamətə yan 

alacaqdır.  

Gənc nəslin əqli və əxlaqi inkişafında uşaq ədəbiyyatına xüsusi əhəmiyyət verən, ana 

dilimizin zənginliklərinə məhəbbət hissi yaradan Cəlil Məmmədquluzadə uşaq ədəbiyyatının 

yüksək ideyalı, dərin məzmunlu olmasına fikir vermişdir. Təbii ki, hər bir əsərin sadə, aydın və 

rəvan ana dilində olmasını arzulamış,  bunun üçün uşaq psixologiyasını bilməyi vacib 

saymışdır. O, “Sirkə” hekayəsində də bu mərama toxunmuşdur.   

Cəlil Məmmədquluzadə həmişə təlim ilə tərbiyəni vəhdət halında götürürdü. O, uşaqların 

tərbiyəsi ilə bərabər təliminə də xüsusi fikir verirdi. “Şərq fakültəsi” hekayəsini   müəllif  məhz 

bu məsələyə həsr etmişdir. Orta məktəbi çox zəif qurtarmış Xəlil başqa yoldaşları kimi institut 

tələbəsi olmaq arzusu ilə yaşayır. Bu məqsədlə sənədlərini Darülfünunun  Şərq fakültəsinə 

verir. Lakin məsuliyyətsizlik edərək  imtahana da  gəlməyən cavan, necə olursa – olsun yüngül 

bir yolla instituta daxil olmaq istəyir. İmtahan sessiyası qurtardıqdan sonra məktəbə gələn 

Xəlilə müəllimlər sınaq üçün yoxlama yazı işi yazdırırlar. Məhz burada Xəlilin kəmsavad, adi 

şeylərdən xəbərsiz olduğu aydın olur. 

       Uşaqları vətənə və xalqa məhəbbət ruhunda böyütmək, onlara mədəni vərdişlər, müsbət 

əxlaq normaları aşılamaq Cəlil Məmmədquluzadənin ən böyük və nəcib arzularından biri idi.  

Yazıçının bütün əsərlərinin istər uşaqlar üçün yazılsın,  istərsə də böyüklər üçün bir amalı, 

bir məqsədi var. Cəhalət pərdəsini yırtıb, insanları azad xoş günlərə çıxarmaq millətinin 

təəssübünü çəkən Cəlil Məmmədquluzadənin  ən böyük arzusu idi.  

OXU DƏRSLƏRİNDƏ İSTİFADƏ OLUNAN İŞ ÜSULLARI 

 

İbtidai siniflərdə “Azərbaycan dili” dərsliyinin əsas məqsədi şagirdlərdə oxu, yazı 

vərdişlərini formalaşdırmaq və qrammatik qaydaları mənimsətməkdir. 

 Fənnin tədrisi zamanı şagirdlər sözlərin fonetik, orfoqrafik, orfoepik, leksik normaları və 

qrammatik quruluşu ilə bağlı ilkin biliklər qazanırlar. Tədris prosesində şagirdlər həm də ra-

bitəli nitq vərdişlərinə yiyələnirlər. İbtidai siniflərdə oxu təlimi vasitəsilə “Ədəbiyyat” fənnini 

də sadə şəkildə öyrənməyə başlayırlar. Bu da şagirdlərdə oxu vərdişinin yaranmasına, rabitəli 

nitqin inkişafına şərait yaradır. İbtidai siniflərdə düzgün, rəvan, şüurlu və ifadəli oxu vərdişləri 

ibtidai sinif şagirdləri qarşısında bir çox tələblər qoyur. Bu oxu vərdişlərinin tələbi şagirdləri 

ucadan, rəvan, aydın, ahəngdar oxumağa hazırlayır, onların nitqinin zənginləşməsinə şərait 

yaradır. 

 Təfəkkürün inkişafına, şagirdlərin fəal dərketmə mövqeyinə, təbii öyrənmə fəallığının 

yaranmasına imkan yaradan problemli şəraitin yaradılmasına, həyati məqsədlərə nail olmaq 

üçün biliklərin yaradıcı tətbiqinə, uşaq və böyüklərlə əməkdaşlıq etməklə problemin həll 

edilməsinə, təfəkkürün müstəqilliyi və sərbəstliyinə əsaslanan fəal-interaktiv təlim zamanı 

şagirdlər müəllimin rəhbərliyi altında xüsusi seçilmiş, asan başa düşülən və yadda qalan, ən 

vacib təlim materialının öyrənilməsi prosesində nəticə çıxarmağı, mühüm və dərin 

ümumiləşdirmələr aparmağı öyrənirlər. 

 Bu məqsədlə Azərbaycan dili dərslərində bir sıra üsullar: müəllifdən soruşun (müəllif 

kreslosu), beyin həmləsi (əqli hücum), rollu oyun, debat, diskussiya (müzakirə), iki hissəli 

gündəlik strategiya, ideyalar xalısı, qərarlar ağacı, təqdimat (prezentasiya), vəziyyət (situasiya) 

üzrə praktikum, BİBÖ, qar topası üsulu və s. geniş şəkildə istifadə olunur. Dərsin səmərəsini 

artırmaq üçün bu üsullardan düzgün istifadə etmək çox vacibdir. Bu üsulların bəzilərinə nəzər 

yetirək: 

İdeyalar xalısı. Bu üsul oxu dərslərində çətin problemlərin həll edilməsinə kömək 

göstərir və bir neçə mərhələdən ibarətdir: 

 I mərhələ – problem qoyulur (Müəllim problemi bir gün əvvəl və ya dərsin əvvəlində elan 

edir); 

II mərhələ – problemin səbəbləri müəyyən edilir (Nəyə görə belə bir problem 

mövcuddur?); 

III mərhələ – problemin həlli yolları müəyyən edilir (Bu problemi həll etmək üçün nə 

etmək lazımdır?); 

IV mərhələ – fərdi iş (Göstərilən  problemin həlli üçün nə etməyə hazır olduqlarını söy-

ləyirlər). 

Bu başqa variantlarda da keçirilə bilər. İdeyalar xalısı üsulu aşağıdakı kimi tətbiq edilir: 

1. Müəllim şagirdləri 4-5 nəfərlik qruplara bölür. 

2. Dərsin əvvəlində (ya dərsdən bir gün əvvəl) müəllim oxu dərslərində həll ediləcək 

problemi elan edir. 

3. Müəllim bir qrupa ağ kağız, eyni rəngdən olan 6 kağız zolağı, yapışqan və marker 

paylayır. Qruplara təklif olunur ki, verilən problemin səbəblərini aşkara çıxarsınlar və bu 

səbəbləri kağız zolaqlarına yazsınlar. 

4. Qruplar yazıb qurtarandan sonra müəllim onlara deyir ki, kağız zolaqlarını onlara 

verilən iri kağız üzərində yerləşdirsinlər. 

5. Qruplar işini yekunlaşdırdıqdan sonra müəllim onlardan yazdıqlarını oxumağı tələb 

edir. 

6. Növbəti mərhələdə müəllim şagirdlərə başqa rəngdə olan daha 6 kağız zolağı paylayır. 

Şagirdlər kağızda problemin həlli üçün nə etməli olduqlarını yazırlar. Bu zolaqlar da iri kağız 

üzərində yerləşdirilir. 

7. Qrupların işini qrup liderləri təqdim edirlər. 

8. Növbəti mərhələdə müəllim şadirdlərə  yapışqanlı vərəq paylayır və onlardan xahiş edir 

ki, problemin həlli üçün nə etdiklərini və nə etmyə hazır olduqlarını həmin vərəqdə yazsınlar. 

Şagirdlər vərəqlərini oxuyur və həmin vərəqləri öz qruplarının xalısı üzərinə yapışdırırlar. 

9. İşin sonunda müəllim onlarla kiçik müzakirə keçirir və problemin həlli üçün ən səmərəli 

yolu seçməyi onlara təklif edir. 

10. Sonda öz fantaziyalarından istifadə edərək şagirdlər sanki rəngarəng kağızlardan 

istifadə edərək “ideyalar xalısı” yaradırlar. 

 Vəziyyət (situasiya) üzrə praktikum. Hər hansı bir oxu materialını öyrəndikdən sonra 

bu üsulu tətbiq etmək olar. Bu zaman şagirdlərdə öyrənilən material üzrə müəyyən bilik və 

təcrübənin olması nəzərdə tutulur: 

- Müəllim dərsdə müzakirə olunacaq problem və sualları əvvəlcdən müəyyən edir və 

onları müxtəlif vəziyyətlər şəklində tərtib edir. 

- Vəziyyətlər ayrı-ayrı iş vərəqlərində yazılır. Hər vəziyyətə dair suallar və tapşırıqlar 

qoyulur. Bunların sayı 2-dən 5-dək ola bilər. 

- Şagirdlər qruplara bölünürlər. Hər qrupa bir və ya bir neçə vəziyyəti təsvir edən iş vərəqi 

verilir. 

- Tapşırıqları yerinə yetirdikdən sonra qruplar öz işlərini təqdim edirlər. 

- Qrupların təqdimatından sonra müzakirə keçirilir. 

      Beyin həmləsi (əqli hücum). Şagirdlərin fəallığının artırılmasında bu üsulun tətbiqi 

daha səmərəli olur. Bu üsul şərait yaradır ki, qoyulmuş mövzu ilə bağlı şagird sərbəst şəkildə 

düşünsün və öz fikirlərini irəli sürsün. Beyin həmləsi şagirdlərin açıq fikirli olmasına, çoxlu və 

fərqli fikirlər ortaya qoymasına kömək edir. Lakin söylənilmiş hər bir fikir eyni dərəcədə 

faydalı və məntiqli olmayacaq. Ancaq hər hansı süzgəcdən keçməyən istənilən fikrin ortaya 

çıxmasına yol vermək mühüm fikirlərin meydana çıxmasını təmin edir. 

Problemli vəziyyət. Bu üsul şagirdlərdə tənqidi təfəkkürü, təhlil etmə və ümumiləşdirmə 

vərdişlərinin inkişaf etməsinə kömək edir. Müəllim əvvəlcədən oxu materialında qoyulmuş 

problemi və müzakirə üçün sualları hazırlayır. Şagirdlər 4-5 nəfərlik qruplara bölünür. 

Problemli vəziyyət əks olunmuş işçi vərəqləri uşaqlara paylanır. Hər qrup təklif edilən 

vəziyyətlərdən birini müzakirə edir və həlli yolunu göstərir. Qruplar öz işlərini qurtardıqdan 

sonra sinifdə ümumi müzakirə aparılır.   

  Diskussiya (Müzakirə). Oxu təlimi zamanı diskussiya üsulundan istifadə müəllim və 

şagirdlərin diqqətini mövzudakı faktlara və hadisələrə daha çox yönəltməyə imkan verir. Tədris 

prosesində məsələyə münasibət bildirməyi, onları faktlara əsaslanmaqla təhlil etməyi 

öyrənirlər. Eyni zamanda şagirdlərdə bir-birini dinləmək, yoldaşlarının fikirlərinə münasibət 

bildirmək, bir sözlə, növbə ilə danışmaq bacarığı, diskussiya mədəniyyəti formalaşmağa 

başlayır. 

Mühazirə. Bu üsuldan şagirdlər oxu dərslərində lazımi informasiyanı tapmağa çətinlik 

çəkdikləri zaman istifadə oluna bilər. Mühazirə zamanı müəllim yalnız dərslikdəki mətnlər ilə 

kifayətlənməməli, şagirdləri məlumatlandıracaq əlavə materialları da diqqətə çatdırmalıdır. Bu 

zaman 10-15 dəqiqəlik fikir mübadiləsinə imkan verən mühazirədən istifadə etmək daha 

məqsədəuyğundur.  

 Söz zənciri. Bu üsuldan şagirdlərin heca anlayışını inkişaf etdirmək, onlarda hecalardan 

sözlər düzəltmək vərdişi aşılamaq məqsədilə istifadə olunur. Söz zəncirində hər bir sözün ikinci 

hecası  növbəti sözün birinci hecası olur. Məsələn, müəllim lövhəyə Jalə sözünü hecalarla yazır: 

Ja-lə. Şagirdlərdən biri tire çəkib – çək, digəri – mə, üçüncüsü –zə, başqa birisi –ka hecasını və 

s. yazır və aşağıdakı kimi söz zənciri yaranır:  Ja-lə-çək-mə-zə-ka-mil-li-mon və s. 

Söz zəncirində sözlərdən də istifadə olunur. Söylənilən hər bir sözün son səsi ilə başlanan 

söz söylənilir: Qarpız- zəng- gün- nənə - əl - Leyla - arzu- uşaq - qatıq - qapı.  

Kim daha çox söz düzəldə bilir, söz söyləyir və bunu tez yerinə yetirirsə, o qalib hesab 

olunur. 

Fəal (interaktiv) təlim zamanı çoxlu sayda müxtəlif üsullardan istifadə dərsin 

səmərəliliyini artırır. Hər bir üsulun öz texnikası vardır və bu üsullardan bəzilərinin izahını 

verdik. İbtidai siniflərdə ana dili dərslərini tədris edən müəllimlər bu üsul və texnikalardan geniş 

şəkildə istifadə edərək təlim və tədris prosesini daha da fəallaşdırmağa nail olurlar. 

İBTİDAİ SİNİFLƏRDƏ ŞAGİRD NAİLİYYƏTLƏRİNİN  

QİYMƏTLƏNDİRİLMƏSİ 

 

 Orta ümumtəhsil məktəblərində hər bir fənn üzrə məzmun standartlarının müəyyən 

olunmasında əsas məqsəd həmin standartların hər bir şagird tərəfindən mənimsənilməsi 

istiqamətində hədəflərin təyin edilməsidir. Şagirdlərin qəbul edilmiş standartlara uyğun bilik, 

bacarıq və vərdişlərə malik olmaq üçün onların fəaliyyəti fasiləsiz olaraq stimullaşdırılmalı, 

məktəblilərin daha yüksək səviyyəli standartları mənimsəməsi üçün zəruri şərait yaradılmalıdır. 

Qeyd olunmalıdır ki, tədris ili ərzində optimal variantda heç bir şagirdin geri qalmasına imkan 

verilməməli, əksinə, hər bir şagirdin irəliləməsi daim diqqət mərkəzində olmalıdır. Bu 

baxımdan şagird nailiyyətlərinin qiymətləndirilməsi davamlı, dinamik, müntəzəm olaraq 

aparılmalıdır. Şagird nailiyyətlərinin qiymətləndirilməsi prosesində ibtidai sinif müəllimlərinin 

öz şagirdləri üzərində müşahidəsi, şagirdlərin sinif işləri və ev tapşırıqlarını yerinə yetirmələri, 

yazılı və şifahi cavabları, şifahi hesablama üsullarını düzgün bilmələri, əhəmiyyətlilik 

baxımından eyni dərəcədə vacibdir.  

 Müəllim tərəfindən düzgün həyata keçirilmiş qiymətləndirmənin nəticələri müəllimin 

fəaliyyəti, bu fəaliyyətin şagirdlərin tələbatına nə dərəcədə cavab verməsi kurikulumun 

tətbiqində, planlaşdırmada və dərsliklərdə müvafiq dəyişikliklərin aparılması zərurəti haqqında 

qərar qəbul etməyə imkan verir. 

Qeyd olunmalıdır ki, şagird nailiyyətlərinin qiymətləndirilməsi, şagirdin  biliklərə 

yiyələnmək, bu biliklərdən istifadə etmək, nəticə çıxarmaq bacarıqları haqqında məlumatların 

toplanması və ümumiləşdirilməsi prosesi kimi qəbul edilir və aşağıda qeyd olunan məqsədlərə 

xidmət edir: 

 şagirdin irəliləyişlərinin (geriləmənin) izlənilməsi və monitorinq aparılması; 

 təlim prosesində qərarların qəbulu; 

 təlim prosesi zamanı şagirdin təlim nəticələrinin qiymətləndirilməsi; 

 kurikulumun qiymətləndirilməsi. 

Qiymətləndirmə və təlim proseslərinə təhsil prosesi zamanı qarşılıqlı əlaqədə olan iki 

tərəf kimi baxılır. Qiymətləndirmə təlim nəticələri ilə prosesdə iştirak edən müəllim və şagird 

arasında səmərəli əks-əlaqə vasitəsi kimi aşağıdakı komponentləri əhatə etməklə qurulur: 

 Qiymətləndirmə məlumatları. Buraya şagirdlərin nailiyyətlərini və təlimə 

münasibətlərini, müəllimin hazırlıq səviyyəsini, fənn kurikulumlarının xarakterik cəhətlərini, 

təlim resuslarının bölgüsünü əks etdirən məlumatlar və fəaliyyətlərin icra mexanizmləri 

daxildir. 

 Məlumatların toplanması. Bu prosesdə testlərin keçirilməsi, şagird tapşırıqlarının 

yoxlanılması, şagird və müəllimlərin fəaliyyətinin müşahidəsi, qiymət cədvəlləri və digər 

məktəb sənədlərinin təhlil edilməsi kimi üsullarla həyata keçirilir.  

 Qiymətləndirmə nəticələri. Bu nəticələrdən tədris prosesinin planlaşdırılması və 

istiqamətləndirilməsi, qiymət ballarının hesablanması, təhsil siyasətinin qurulması və onun 

təsirliliyi monitorinqinin aparılması, kurikulumun və tədrisin keyfiyyətinin dəyərlən-

dirilməsində istifadə olunur. 

 Qiymətləndirmə standartları. Bu standartlar təhsilin keyfiyyətini qiymətləndirmək üçün 

əsas meyarları təyin edir. Bütün növ qiymətləndirilmələrin aparılmasında aşağıdakı prinsiplərə 

riayət olunur. 

1. Məqsədəuyğunluq; 

2. Müəllimlərin və şagirdlərin qazandıqları nailiyyətlərin və onların təhsil imkanlarının 

qarşılıqlı şəkildə dəyərləndirilməsi; 

3. Tədris prosesində toplanmış məlumatların keyfiyyətcə müvafiqliyinin və 

etibarlılığının təmin olunması; 

4. Tədris prosesi zamanı qiymətləndirmədə, şəffaflıq, ədalətlilik, əməkdaşlıq, qarşılıqlı 

razılaşma və münasibətlərin dəyərləndirilməsi. 

İbtidai siniflərdə şagird nailiyyətlərinin qiymətləndirilməsi zamanı qeyd etdiyimiz kimi 

müəllim və şagird arasında qarşılıqlı əməkdaşlığın yaradılması tədris prosesinə öz tövhəsini 

verir. 

BÖLMƏ 6. TƏBİƏT FƏNLƏRİ VƏ MÜASİR TƏLİM TEXNOLOGİYALARI 

Riyaziyyat üzrə elmlər doktoru, professor 

Naxçıvan Müəllimlər İnstitutu 

yagubmammadov@yahoo.com 

 

MƏKTƏB RİYAZİYYATINDA “STATİSTİKA VƏ 

 EHTİMAL” MƏZMUN XƏTTİ 

 

Ehtimal nəzəriyyəsi kütləvi təsadüfi hadisələrin qanunauyğunluqlarını öyrənən riyazi 

elmdir. Müasir fizika, kimya, biologiya və bütün sosial-iqtisadi elmlər ehtimali-statistik baza 

üzərində qurularaq inkişaf etməkdədirlər. İnsan gündəlik həyatında daim təsadüfi və müəyyən 

ehtimalla baş verən hadisələrlə qarşılaşır. Ehtimal nəzəriyyəsi bu hadisələrlə bağlı düzgün 

qərarlar qəbul etməyə kömək edir. Təsadüfi hadisələr, onların başvermə ehtimalları, 

rastlaşdığımız hadisə və proseslərin ehtimal nəzəriyyəsinin və statistikanın qanunlarına tabe 

olması haqqında yaxşı təsəvvürlərə malik olmadan ictimai həyatın istənilən sahəsində uğurlu 

fəaliyyət göstərmək mümkün deyildir. 

 Uşaqlar ehtimallı situasiyalarda yaşamağı, yəni təsadüfi hadisələrin baş verdiyi şəraitdə 

informasiyaları toplamaq, təhlil etmək və onların əsasında düzgün qərarlar qəbul etməyi 

öyrənməlidirlər. Müasir informasiya cəmiyyətində ehtimal nəzəriyyəsi və statistika 

elementlərinə aid biliklərin əhəmiyyəti addımbaşı hiss olunur. 

Məktəb riyaziyyat müəllimlərinin müşahidələri göstərir ki, ibtidai təhsil pilləsindən sonra 

şagirdlərin riyaziyyata marağı get-gedə azalır. Bu, onların məktəb riyaziyyatında öyrəndiyi 

formal-məntiqi obyektlərlə real aləm arasında keçilməz bir sədd olduğunu hiss etmələri ilə 

əlaqədardır. Məktəb riyaziyyatına ehtimal-statistik xəttin və ya son zamanlar adlandırıldığı 

kimi, stoxastik xəttin daxil edilməsi bu problemin aradan qaldırılmasına kömək etməkdədir. 

Stoxastik xəttin məktəb riyaziyyatına daxil olan digər məzmun xətlərindən daha çox ətraf 

aləmlə, real həyati situasiyalarla əlaqəsi, təlim prosesində şagirdin müşahidələri və həyat 

təcrübəsinin nəzərə alınması riyaziyyata marağı daha da artırmışdır. Şagirdlərin riyaziyyatın bu 

sahəsi ilə tanışlığı, onları həyat hadisələri və proseslərin baş verməsində birqiymətli “hə” 

və ”yox” cavabları arasında “ola bilər” (və ya “mümkündür”) cavabının da olması, özü də bu 

cavabın qeyri-müəyyən deyil, hesablamalarla müəyyən oluna bilməsi riyaziyyat dərslərini quru 

və cansıxıcı olmaqdan qurtarır, onu gündəlik həyat hadisələri ilə birbaşa əlaqələndirərək 

maraqlı edir.  
 Müasir təlim konsepsiyasına görə, təlim, o cümlədən riyaziyyat təlimi uşağın fərdi 

xüsusiyyətlərinin, onun maraq və meyillərinin nəzərə alınmasına yönəlmişdir. Məzmunun 

seçilməsi meyarları, yəni interaktiv təlim metodikalarının işlənməsi və tətbiqi, şagirdlərin riyazi 

hazırlığına verilən tələblərin dəyişməsi onunla müəyyən olunur. Məhz bu nöqteyi-nəzərdən 

yanaşdıqda, yəni əsas məqsəd kimi riyaziyyatın öyrənilməsi deyil, riyaziyyatın köməyi ilə 

şəxsiyyətin formalaşması qəbul edildikdə şagirdlərdə ehtimali intuisiyanın və statistik 

təfəkkürün inkişaf etdirilməsinin vacibliyi aydın olur.  

 Ali məktəblərdə ehtimal modellərinin tətbiq olunması üçün riyazi aparatın öyrənilməsinə 

üstünlük verildiyi halda, məktəb şagirdlərinin, əsasən, bu modellərin qurulması prosesi, qu-

rulmuş modellərin real situasiyalara adekvatlığı, onların analizi məsələləri ilə tanış olması 

lazımdır. Stoxastikanın məktəbdə öyrənilməsində əsas xüsusiyyətlərdən biri mücərrəd anlayış 

və quruluşların ətraf aləmlə sıx bağlılığıdır. Buna görə şagirdlərin fəaliyyəti hazır ehtimal 

modellərinin öyrənilməsinə deyil, belə modellərin qurulmasına və izah edilməsinə yönəldilmə-

lidir. Müəllim şagirdlərin belə fəaliyyətini düzgün istiqamətləndirməli və bunun üçün kifayət 

qədər hazırlığa malik olmalıdır. 

 Stoxastikanı tədris edən müəllim yeni məzmun xəttinin məktəb riyaziyyatına daxil 

edilməsi zərurətinin səbəblərini aydın təsəvvür etməlidir. Riyaziyyat müəlliminin stoxastik 

nəticə çıxarmaq bacarığı onun fəaliyyətində müvəffəqiyyətin əsas şərtlərindən biridir. 

Stoxastika anlayışlar, faktlar, hökmlər sistemindən ibarət deyil, o, hər şeydən əvvəl, ehtimal və 

statistik nəticələri bir-biri ilə qarşılıqlı əlaqədə götürən xüsusi metodologiyadır. Stoxastik 

xəttin mühüm elementi məlum olanlarla işləməkdir. Buraya məlumatların toplanması, işlən-

məsi, təqdim olunması, analiz edilməsi və nəticələrin əldə olunması aiddir. Bütün bunlarla 

məşğul olan elm sahəsi statistika adlanır. 

 Təlimin birinci mərhələsində (5-6-cı siniflər) əsas diqqət cədvəl və diaqramlarla işə 

yönəlmişdir. Şagirdləri yalnız hazır məlumatlarla işləməyə öyrətmək azdır, onlar informasiyanı 

müstəqil toplamağı və müxtəlif formalarda təqdim etməyi öyrənməlidirlər. İnformasiyanın ən 

geniş yayılmış təqdimat formalarından biri cədvəllərdir. Şagirdlər gündəlik həyatlarında 

müxtəlif cədvəllərlə rastlaşırlar – dərs cədvəlləri, sinif jurnalının və gündəliyin səhifəsi, turnir 

cədvəlləri və s. Məlumatın təqdimolunma formalarından biri də diaqramlardır. Diaqram əyani 

təqdimat formasıdır və nəticələrin təhlilini çox asanlaşdırır. 

 Stoxastik xəttin sahələrindən biri ehtimal nəzəriyyəsidir. Birinci mərhələdə onun əsas 

məqsədi təsadüfi hadisənin ehtimalı anlayışının öyrənilməsidir. Əvvəlcə, şagirdlər təsadüfi 

hadisə anlayışı ilə tanış olmalı, yəqin, mümkün olmayan və mümkün hadisələrin nə olduğunu 

başa düşməlidirlər. Bütün bu anlayışlar asan başa düşülən misallar əsasında izah edilməlidir. 

Şagirdlərə təklif olunmalıdır ki, belə misalları özləri gətirsinlər. Müəllim diqqəti məişətdə, 

təbiətdə, texnikada rast gəlinən təsadüfi hadisələrə yönəltməlidir. İlk vaxtlar əl altında olan 

vasitələrdən – müxtəlif kubik, düymə, knopka, zər, xırda pul və s. istifadə etmək olar. Lakin 

stoxastik xəttin məktəb riyaziyyatına daxil edilməsi buna aid müxtəlif təlim vasitələrinin 

olmasını da tələb edir. 

 Beləliklə, stoxastik xəttin məktəb riyaziyyatına gətirilməsi kurikulum islahatı ilə əlaqədar 

olaraq ümumi təhsilin qarşısında qoyulan məqsədlərin həyata keçirilməsi zərurətindən 

yaranmışdır. Burada gözlənilən nəticələrin əldə olunması üçün riyaziyyatın bu sahəsinin 

məktəb variantı, onun tədrisi metodikası, riyaziyyat müəllimlərinin ümumi və metodiki 

hazırlığı məsələləri həll olunmalıdır. 

RİYAZİYYAT İXTİSASLARI ÜÇÜN CƏBR KURSUNUN KURİKULUMUNDA 

ÜMUMİ VƏ MƏZMUN XƏTLƏRİ ÜZRƏ TƏLİM NƏTİCƏLƏRİ 

 

Təhsil islahatlarında nəzərdə tutulan təlimin kurikulum əsasında aparılması prosesi, orta 

məktəbin bütün siniflərini əhatə etmişdir. Bu tendensiyanın ali məktəblərdə də davam 

etdirilməsi nəzərdə tutulur. Təqdim olunan işdə ali pedaqoji məktəblərin riyaziyyat müəllimliyi 

və riyaziyyat-informatika müəllimliyi ixtisaslarında tədris edilən cəbr kursu üçün təhsil 

proqramına aid olan ümumi və məzmun xətləri üzrə təlim nəticələri şərh edilmişdir. 

Qeyd edək ki, cəbr kursunun təliminin məzmun xətlərini aşağıdakı kimi müəyyən 

edilmişdir: 

1. Ədədlər və əməllər. 

2. Cəbri sistemlər. 

3. Münasibətlər. 

4. Tənliklər. 

1. Cəbr kursu üzrə ümumi təlim nəticələri 

Tam kurs səviyyəsi (I-IV semestrlər) üzrə tələbə: 

- cəbri anlayışlara aid alqoritimləri yerinə yetirir; 

- real həyatda cəbri anlayış və düsturlardan istifadə edir; 

- kəmiyyətlər arasındakı münasibətləri müəyyənləşdirir və cəbri dillə ifadə edir; 

- cəbri çevirmələrdən, münasibətlərdən, o cümlədən funksional münasibətlərdən yaxın 

kursların öyrənilməsində ətraf aləmin qanunauyğunluqlarının araşdırılmasında istifadə edir; 

- cəbri struktur haqda biliklərdən, yaxın kurslarda əldə etdiyi məlumatları ciddi cəbri 

şəkildə ifadə etməkdə istifadə edir; 

- mühakimələrini riyazi faktlarla əsaslandırır və məntiq nəticələrini şərh edir, bu zaman 

ciddi cəbri şəkildə yanaşma sərgiləyir. 

2. Məzmun xətləri üzrə təlim nəticələri. 

Tam cəbr kursu səviyyəsində məzmun xətləri üzrə təlim nəticələri. 

Ədədlər və əməllər 

Tələbə: 

- nəzəri çoxluq əməllərini və onun xassələrini bilir və tətbiq edir; 

- müqayisələri, əvəzləmələri, vektorları, matrisləri, çoxhədliləri təqdim edir, onlar 

üzərində əməlləri və prosedurları yerinə yetirir; 

- kompleks ədədləri cəbri və triqonometrik şəkildə təqdim edir, onlar üzərində hesab 

əməllərini, n-ci dərəcədən qüvvətə yüksəltmə və kökalma əməllərini yerinə yetirir; 

- determinantı, rezultantı hesablayır. 

Cəbri sistemlər 

Tələbə: 

- cəbri struktur, cəbri sistem kimi fundamental anlayışları başa düşür, onların xassələrini 

bilir və tətbiq edir; 

- cəbri strukturun qrup, halqa, meydan, vektor fəza kimi mühüm hallarını, onların 

xassələrini bilir və tətbiq edir; 

- müxtəlif ədədi sistemlərə aid məsələləri təhlil edir, həyati məsələlərdə tətbiq edir; 

- tam ədədlər halqası, nisbətlər meydanı, rasional ədədlər meydanı, həqiqi ədədlər 

meydanı, kompleks ədədlər meydanı, evklid fəzası çoxhədlilər halqası kimi mühüm cəbri 

strukturların qurulmasını başa düşür, onları təhlil edir və həyati məsələlərdə tətbiq edir. 

Münasibətlər 

Tələbə: 

- münasibətləri ciddi şəkildə ifadə edir, xassələrini bilir və tətbiq edir; 

- müxtəlif münasibətləri müəyyən edir, müxtəlif situasiyalarda təhlil edir; 

- homomorfizmləri və onun müxtəlif tiplərini başa düşür, xassələrini bilir, müxtəlif 

situasiyalarda təhlil və tətbiq edir; 

- funksiya və operatorları, onların xassələrini bilir və həyati məsələlərdə tətbiq edir. 

Tənliklər 

Tələbə: 

- məchul əvəzləmə, vektor, matris, müqayisə daxil olan tənlikləri həll edir; 

- ədədi meydanlar üzərində verilmiş birdəyişənli tənlikləri həll edir; 

- tənliklər sistemini, xətti tənliklər sistemini müxtəlif üsullarla həll edir. 

BİOLOGİYA DƏRSLƏRİNİN KURİKULUM ƏSASINDA KEÇİRİLMƏSİNDƏ 

MÜƏLLİMİN ROLU VƏ ONUN QARŞISINDA DURAN VƏZİFƏLƏR 

 

 Dünyada baş verən dəyişmələr və sürətli yeniləşmə məktəb və təhsil qarşısında yeni və 

mürəkkəb məsələlər qoyur. Kompüter audio-video və digər təhsil vəsaitlərinin əsil 

canlanmasının baş verdiyi müasir dövrdə müəllimin rolu dəyişir. O, informasiya aşılayan 

subyektdən ən səmərəli təhsil fasilitatoru vəzifəsini yerinə yetirən subyektə çevrilir. Bu 

dəyişmə zamanın tələbidir, inteqrasiya olunduğumuz dünyanın tələbidir ki, uzun müddət həm 

milli təhsilimizdə, həm də dünya təhsilində qalacaqdır. Həmin problemi həyata keçirən adamlar 

isə valideyn-məktəb-cəmiyyət üçbucağının ən vacib tərəfi olan müəllimlərdir. 

 Bu günün müəllimi şagirdlərin yaddaşını hazır biliklərlə doldurmaq əvəzinə, onlarda 

müstəqil fəaliyyət və nəticələrin özləri tərəfindən qazanılması vərdişləri aşılamalıdır. Müəllim 

daim diqqət mərkəzində olan şəxsiyyətdir. O, şagirdlərin, valideynlərin və cəmiyyətin daim 

diqqət mərkəzində olduğundan öz işinin ustası və sadəcə müasir  insan kimi formalaşmaq üçün 

müntəzəm olaraq elmi-pedaqoji səviyyəsini artırmalıdır. Məktəb müəllimi özü də şagird kimi 

müntəzəm oxumalıdır. Müəllimin fəaliyyəti üçün bütün resurslardan ən yaxşısı onun özü 

tərəfindən hazırlanmış olan metodik vəsaitlər, test çalışmaları, interaktiv iş vərəqləri, İKT-dən 

istifadə resurslarıdır. 

Müəllimlərin məhsuldar fəaliyyətini təmin edən əsas amillərdən biri də pedaqoji 

ustalıqdır. Ustad müəllim tədris materialının öyrənən tərəfindən müstəqil, şüurlu və yaradıcı 

tərzdə mənimsənilməsinə nail olmaqla yanaşı, onların vətəndaş kimi formalaşmasını təmin edir 

və pedaqoji texnologiyaya yaxşı yiyələnmiş olur. 

İllər ötdükcə ibtidai siniflərdə dərs deyən müəllimlər fənn kurikulumlarının üstünlüklərini 

daha dərindən dərk edirlər. Tədrisin təşkilində kurikulumların tətbiqi beynəlxalq təcrübədə 

sınaqdan keçirilmiş ən optimal üsullardan biridir. Müəllimlər fəaliyyətinə yeni ruh gətirmiş, 

onlarla yaradıcı iş üslublarının formalaşmasına etibarlı zəmin yaratmışdır. Kurikulumun əsas 

üstünlüyü uşaqları əzbərçilikdən və passivlikdən uzaqlaşdırmaqla onlarda idraki fəallığı, 

məntiqi düşüncəni inkişaf etdirmək, müstəqil sürətdə öyrənmək, araşdırma aparmaq və qərarlar 

qəbul etmək kimi xüsusiyyətləri formalaşdırmışdır. 

Müasir fənn kurikulumlarının səciyyəvi xüsusiyyəti elədir ki, sinifdə işgüzar pedaqoji 

mühit, qarşılıqlı inama əsaslanan əməkdaşlıq vardır. Bu isə müəllimdən çeviklik, təşəbbüskar-

lıq, yaradıcılıq, davamlı sürətdə öyrənmək və elmi-metodik səviyyəni yüksəltməyi tələb edir.  

         Müəllim hər şeydən öncə mənəvi cəhətdən yetkin insan olmalıdır. Yalnız bu zaman 

müəllim tərbiyə etdikləri arasında həqiqi nüfuz qazana bilər. Müəllimin dünyagörüşü, mənəviy-

yatı, əxlaqı, emosional tərbiyəsi şagirdlərə çox böyük təsir göstərir, onların şəxsi davranışını 

yaradır və onları mənəviyyatca yetkin olan şəxsiyyət kimi formalaşdırır. Məhz bu gün gənc 

nəslin təlim-tərbiyəsində qarşıda duran ən vacib məsələ sağlam mənəvi keyfiyyətlərə malik 

insan, vətəndaş, şəxsiyyət tərbiyə edib formalaşdırmaqdan ibarətdir. 

 Müəllimin şəxsi nümunəsi onun nufuzu ilə sıx bağlıdır. Müəllim nüfuzu, hər şeydən əvvəl 

uşaqlara məhəbbət üzərində qurulur. Müəllimin şagirdlərlə münasibəti qarşılıqlı hörmət 

üzərində qurularsa və müəllim şagirdlərinə örnək olacaqsa, bu zaman daha çox nüfuz 

qazanacaq. Pedaqoji sahəyə qədəm qoyan hər bir şəxs ilk növbədə nüfuzunu qorumağa və 

layiqli pedaqoq olmağa çalışmalıdır. 

 Müəllimin pedaqoji fəaliyyətdə yaradıcılığı onun xüsusi pedaqoji qabiliyyətlərə malik 

olmasını təmin edir. Pedaqoji qabiliyyətlər müəllim-şagird münasibətlərində müəllimin əqli, 

emosional-iradi cəhətlərini xarakterizə edir. Pedaqoji fəaliyyətləri şərti olaraq aşağıdakı kimi 

qruplaşdırmaq olar: 

1. Şəxsi pedaqoji qabiliyyətlər dedikdə şəxsiyyətin xarakterik əlamət və keyfiyyətləri ilə 

bağlı olan qabiliyyətlər nəzərdə tutulur. Buraya uşaqlara hüsnrəğbət bəsləmək, hörmət və 

ehtiyatla yanaşmaq, təmkinlilik, özünə sahib olmaq və həmişə dərs zamanı şagirdlərlə iş 

aparmaq üçün optimal psixi vəziyyət yarada bilmək qabiliyyətlərini aid etmək olar. Təmkinlilik 

və səbrlilik qabiliyyəti müəllim-şagird münasibətlərinin özəyini təşkil edir. Ünsiyyət və 

münasibətlər zamanı müəllim səbir və təmkinlə şagirdinə qulaq asmalıdır. Müəllimin şəxsi 

pedaqoji qabiliyyətlərindən biri də özünə sahib olmaq, özünü ələ almaq və müəllim-şagird 

münasibətlərində lazımi psixi şərait yarada bilməkdir. 

2. Didaktik qabiliyyətlər müəllimin zəruri məlumatlarını şagirdlərə çatdıra bilmək, 

materialı uşaqların səviyyələrinə uyğunlaşdırmaqla onlara çatdırmaq, material və ya problemi 

aydın və anlayışlı şəkildə şagirdlərə təqdim etmək, fənnə qarşı maraq oyatmaq, şagirdlərdə fəal 

müstəqillik yarada bilmək qabiliyyətlərindən ibarətdir. Müəllimin izah edə bilmək qabiliyyəti 

o deməkdir ki, müəllimin hər bir fikri şagirdə asanlıqla çatır və bunu dərk edir. Müəllimlər 

çətin, anlaşılmaz materialı şagirdlər üçün anlaşıqlı edə bilərlər. Ekspressiv nitq qabiliyyəti – 

müəllimin natiqlik qabiliyyəti münasibətdə olduğu şəxsə ifadəli, anlaşıqlı təsir edə bilməkdir. 

Müəllimin şagirdlərlə ünsiyyəti zamanı danışığı canlı, obrazlı, ifadəli, emosional, aydın, 

stilistik, qrammatik və fonetik cəhətdən qüsursuz olmalıdır. 

3. Təşkilatçılıq qabiliyyəti müəllim-şagird münasibəti üçün çox əhəmiyyətlidir. Müəllimin 

təşkilatçılıq qabiliyyəti təlim-tərbiyə prosesində özünü dərhal büruzə verir. Bu cür 

qabiliyyətlərə malik olan müəllim-şagird kollektivini təşkil etməyi, onu möhkəmləndirməyi, 

istiqamətləndirməyi bacarır. Müəllim icra edəcəyi bir işdə öz təşkilatçılığını göstərir, öz işlərini 

planlaşdırmağı, ona nəzarət etməyi bacarır, vaxtı düzgün hiss edir, düzgün bölür və artıq vaxt 

itirmir. Belə müəllimlər gözəl təşkilatçılıq nümunəsi göstərməklə vaxtdan səmərəli istifadə edə 

bilirlər. 

4. Kommunikativ qabiliyyətlər – müəllimin şagirdlərlə düzgün ünsiyyət və münasibətini, 

rəftarını nəzərdə tutur. Kommunikativ qabiliyyətlərə şagirdlərlə ünsiyyətə qabillik, onların yaş 

və fərdi xüsusiyyətlərini nəzərə almaq bacarığı, şagirdlərə pedaqoji nöqteyi-nəzərdən məqsədə 

müvafiq qarşılıqlı əlaqə yarada bilmək bacarığı aiddir. 

5.  Perspektik qabiliyyətlər – şagirdin daxili aləminə nüfuz edə bilmək, şagird şəxsiyyətini 

və onun müvəqqəti psixi vəziyyətinin incəliklərinə qədər başa düşməklə bağlı olan 

qabiliyyətlərdir. Bu cür qabiliyyətə malik olan müəllim hazırkı anda şagirdin psixologiyasını, 

onun psixi vəziyyətini qavrayır və anlayır. Müəllim şagirdə ötəri bir nəzər salmaqla onun daxili 

aləmindəki ən cüzi dəyişikliklərdən baş çıxara bilər. 

6.  Müəllimin tədqiqatçılıq qabiliyyəti – pedaqoji situasiyaları və prosesləri dərk etmək və 

obyektiv qiymətləndirmək bacarığında özünü göstərir. 

7. Müəllimin elmi-idraki qabiliyyətləri (akademik qabiliyyət) – seçdiyi sahə üzrə bilikləri 

mənimsəmə qabiliyyətidir. 

Müəllimin praktik fəaliyyəti üçün bu qabiliyyətlərin hamısı eyni dərəcədə vacib deyil. 

Bunlardan didaktik və təşkilatçılıq qabiliyyətləri aparıcıdır, qalanları isə köməkçi hesab oluna 

bilər. 

“QƏLƏVİ METALLAR :  Lİ, NA, K METALLARI  VƏ ONLARIN XASSƏLƏRİ” 

MÖVZUSUNUN MÜASİR TƏLİM METODLARI İLƏ TƏDRİSİ NÜMUNƏSİ 

 

Alt standartlar:    2.2.1.          3.1.1           4.1.1 

Təlim nəticələri:  Qələvi metallar və onların birləşmələrinə aid təcrübələr aparır. Təcrübələrin 

nəticələrinə münasibətini bildirir və reaksiya tənliklərini tərtib edir. 

Təlim forması:  Kollektiv və kiçik qruplarla iş. 

Təlim üsulları: Müzakirə, əqli hücum, klaster, müstəqil işlərin təşkili. 

İnteqrasiya:      B. – 4.2.2            F. – 3. 1.1. 

Resurslar: Dövri cədvəl, Li, Na, K metalları, su, sınaq  şüşələri, kibrit,  duru sulfat turşusu. 

Yadasalma: Müəllim D.İ.Mendeleyevin dövri sistem cədvəlində dövrlərin qələvi metallarla 

başlayıb təsirsiz qazlarla qurtarması haqqında   bilikləri  şagirdlərin  yadına salır. Burada məq-

səd qələvi metalların digər xassələrinə keçid almaqdan ibarətdir. 

Motivasiya. Tədqiqat işi. Bu tapşırıqda  qələvi metalların  qruplar üzrə yuxarıdan aşağıya 

doğru getdikcə atom radiuslarının böyüdüyü, reduksiyaedicilik qabiliyyətlərinin artdığı 

haqqında məlumat verilir. Qruplar üzrə yuxarıdan aşağıya doğru getdikcə qələvi metalların 

radiusu böyüdüyündən xarici təbəqədə yerləşən elektron nüvə tərəfindən zəif cəzb olunur və 

tez qopur. Onlar həmişə 1 elektron itirir və +1 oksidləşmə dərəcəsi göstərirlər. Ona görə də 

litiumdan fransiuma doğru getdikcə  metalların aktivliyi  artır, ionlaşma enerjisi azalır. Sagirdlər 

bu məlumatla tanış olur və “Hansı qələvi metal su ilə daha şiddətli reaksiyaya daxil olur? Hansı 

qələvi metal xarici təbəqəsində yerləşən elektronunu tez itirir?” yönəldici suallarını 

cavablandırırlar. Yönəldici suallara cavab aldıqdan sonra müəllim tədqiqat sualını səsləndirir. 

Tədqiqat sualı: Qələvi metalların dövri sistemdəki mövqeyi ilə xassələri arasında nə kimi 

qanunauyğunluq var? 

Tədqiqat sualı dinlənildikdən sonra problemin həlli istiqamətində şagirdlər müxtəlif 

fərziyyələr söyləyirlər. Müəllim onları qeyd edir və mövzunun araşdırılmasını təklif edir. 

Şagirdlər qruplara bölünür. Müəllim 5 iş vərəqi hazırlayır.  Qrupları “Karusel” üsulu ilə 

tədqiqata cəlb edir. Qruplara  suallar verilir və sualları cavablandırmaq üçün təcrübələr aparılır. 

Aparılan təcrübələrin reaksiya tənlikləri yazılır. 

I qrup: Qələvi metalların fiziki xassələri və dövri sistemdəki mövqeyi.  

II qrup:  Qələvi metalların oksid və hidroksidləri. 

III qrup: Li, Na, K metallarının suya və turşulara münasibəti. Reaksiya tənliklərinin yazılması. 

IV qrup: Nə üçün qələvi metallar  S elementləri adlandırılır?    

V qrup: Qələvi metalların alınması və tətbiq  sahələri. 

Fəaliyyət hissəsində şagirdlərə verilmiş sualların cavabları müəllim tərəfindən 

dəqiqləşdirilir. Sonra müəllim qələvi metalların nümunələrini göstərir, bıçaqla kəsir. Yarım-

qrupda yuxarıdan aşağıya doğru getdikcə onların bərkliyi azalır. Li-dan başqa onların hamısı 

bıçaqla kəsilir. Li, Na, K metallarının su və duru sulfat turşusu ilə təcrübələri şagirdlərin köməyi 

ilə aparılır. Reaksiyaların tənlikləri yazılır. Suya və turşuya salınan metalların buğdadan da 

balaca olması  tövsiyə olunur.  

    2 Li  +  2 HOH =   2 LiOH +  H2  ↑ 

    2 Na +  2 HOH   =   2 Na OH + H2  ↑ 

    2 K   +  2 HOH =   2 KOH +  H2    ↑ 

    2 Li  +  H2 SO4 ( d ) =    Li2 SO4 +  H2 ↑ 

    2 Na  + H2 SO4 ( d )  =  Na2 SO4 +  H2 ↑ 

    2 K  +   H2 SO4 ( d )  =    K2 SO4 +  H2   ↑ 



NAXÇIVAN MÜƏLLİMLƏR İNSTİTUTU  

 

130 

 

Ayrılan hidrogen qazı yandırılır. Qələvi metalların su ilə reaksiyasından qələvi və 

hidrogen qazı, turşularla reaksiyasından duz və hidrogen qazının alındığı əyani şəkildə 

göstərilir. Na metalının  Li metalına nisbətən, K  metalının  isə Li və Na metalına nisbətən  su 

və turşu ilə daha şiddətli reaksiyaya daxil olması izah edilir. Beş qrupun  hamısı qələvi metallar 

haqqında topladıqları məlumatları iş vərəqlərində qeyd edirlər. Qruplar işi yekunlaşdırdıqdan 

sonra, kollektiv şəkildə tapşırığa diqqət yetirirlər, oradakı sualları apardıqları tədqiqata görə 

müzakirə edib cavablandırırlar.  

Müzakirə edin və nəticə çıxarın:   

Hansı qələvi metal  oksigendə  yandırıldıqda  oksid, hansı peroksid və hansı superoksid 

əmələ gətirirlər? 

Cavab: Li oksigendə yandırıldıqda oksid – Li2O; Na yandırıldıqda peroksid – Na2O2; K isə 

superoksid – KO2  əmələ gətirirlər.  

Kalium və natrium duzları harada  tətbiq  olunurlar?  

Cavab:  NaCL – natrium-xlorid (xörək duzu) qida maddəsi kimi,  həmçinin keramika 

sənayesində və təbabətdə, NaHCO3  (çay sodası) məişətdə, yeyinti sənayesində və təbabətdə,  

KCL kənd təsərrüfatında gübrə kimi ,  natrium-karbonat  (kristallik soda) – Na2CO3 x 10 H2O 

şəklində şüşə, kağız və sabun istehsalında, K2CO3  kaliun-karbonat (potaş) maye sabunun və 

çətinəriyən şüşənin istehsalında və s. tətbiq edilir.  

Müzakirə aparıldıqdan sonra müəllim mövzunu “Dialoji şərh” üsulundan istifadə etməklə 

izahlı şəkildə ümumiləşdirir. 

          Öyrəndiklərinizi  təkmilləşdirin:  

Qələvi metalların dövri sistemdəki mövqeyi, fiziki və kimyəvi xassələri, oksid və 

hidroksidləri, alınması və tətbiq sahələri bir daha müzakirə edilir. 

       

       Qiymətləndirmə və refleksiya.   

      Qiymətləndirmə  tərtibetmə meyarına görə aparılır.       

I səviyyə II səviyyə III  səviyyə IV səviyyə 
Qələvi metalların kim-

yəvi xassələrinə aid 

reaksiyaların qanuna-

uyğunluqlarını 

müəllimin köməyi ilə 

izah edərək, reaksiya 

tənliklərini  tərtib edir. 

Qələvi metalların 

kimyəvi xassələrinə 

aid reaksiyaların 

qanunauyğunluqlarını 

çətinliklə izah edərək, 

reaksiya tənliklərini  

tərtib edir. 

Qələvi metalların kimyəvi 

xassələrinə aid reaksiyaların 

qanunauyğunluqlarını  səhvlərlə 

izah edərək, reaksiya tənliklərini  

tərtib edir. 

Qələvi metalların 

kimyəvi xassələrinə 

aid reaksiyaların 

qanunauyğunluqları

nı  tam düzgün 

şəkildə  izah edərək, 

reaksiya tənliklərini 

tərtib edir. 

 

    Ev tapşırığı:   

Qələvi metalların tətbiqinə aid təqdimat hazırlayın.  

MƏKTƏB RİYAZİYYAT KURSUNDA TƏQDİM OLUNAN  

İNDUKSİYA VƏ DEDUKSİYA ANLAYIŞLARININ  

MAHİYYƏTİNƏ DAİR 

 

İnduksiya fəlsəfə və riyaziyyatda fərdi mülahizələrdən ümumi nəticələr çıxarılması 

metoduna deyilir. Riyaziyyat, əsasən, deduktiv metoddan istifadə edir. Deduksiya ümumi 

nəticələri alıb, ondan xüsusi mülahizələrin doğruluğunu alma metodudur. Deduktiv metod orta 

məktəbdə qismən, ali məktəbdə əsas metod kimi istifadə olunur. Buna baxmayaraq induksiya 

metodu da kafi qədər bərabərliklərin, bərabərsizliklərin  və  teoremlərin isbatında əvəzsiz rol 

oynayır. Metod həm sadə, tez anlaşılan, həm də az hesablama tələb edəndir. Bu cəhətlərinə 

görədir ki, həm orta, həm də ali məktəb məsələləri şagird və tələbələrin sadə misallardan ümumi 

nəticə əldə edə bilmə qabiliyyətini artırır. Buna görə də orta məktəblərdə sadə misalların, 

fakültativ məşğələlərdə isə çox tətbiqli və orta səviyyəli bərabərlik və bərabərsizliklərin 

çıxarılmasında istifadə oluna bilər. 

Burada orta məktəblə bağlı misallar verilmişdir.  

Bir faktın istənilən n üçün doğruluğunu isbat etmək üçün 

1) n0 natural ədədi üçün faktın doğruluğu yoxlanılır  və ya isbat olunur. 

2) n0-dan böyük hər hansı k üçün faktın doğruluğu qəbul olunur. 

3) k+1 üçün faktın doğruluğu isbat olunarsa, həmin faktın  istənilən n>n0 natural ədədi 

üçün doğruluğu  isbat olunmuş hesab olunur. 

Bu metod induksiya metodudur. 

 Ədədin  mütləq qiyməti  anlayışı ilə orta məkətəbdən tanışıq: 

əgər 0x , 

əg 0x  

 

 

Şagirdlərə induksiya və deduksiya metodlarının hansı əhəmiyyətə malik olduğu, 

haralarda istifadə olunduğu, gələcəkdə daha geniş tətbiq olunacağı haqqında lazımı qədər 

məlumat verildikdə, bu, onların bu metoda daha maraqla yiyələnmək  istəyinə səbəb olar. 

Şagirdlərin fəallığını artırmaq üçün xarakterik misallar  əvvəl müəllimin nəzarəti altında,  sonra 

müstəqil olaraq həll etdirilməlidir. Metodların mahiyyətinin dolğun şəkildə mənimsədilməsi 

üçün müəllimin xüsusi qayğısı vacib  məsələdir. 

 Mütləq qiymət anlayışı ilə əlaqəli bir misala baxaq. 

Misal 1. İstənilən x1, x2, ..., xn ədədləri üçün 

  12121 nn xxxxxx    

bərabərsizliyi doğrudur. Riyazi induksiya metodunu tətbiq edək. 

1) n=2 üçün bərabərsizliyin doğru olduğunu göstərək. 

2121 xxxx   

(n=1 üçün də yoxlamaq olar. Bu zaman 11 xx  alınar). Doğrudan da mütləq qiymətin 

tərifindən  istənilən x üçün  

 xxx      (2) 

bərabərsizliyinin doğru olduğu alınır. Həmçinin istənilən y üçün də  

 yyy      (3) 

doğru olar. (2) və (3) bərabərsizliklərini tərəf-tərəfə toplasaq, 








x

x
x

   yxyxyx   

alırıq. (1)-lə müqayisə etsək bu bərabərsizliyin 

 |𝑥 + 𝑦| ≤ |𝑥| + |𝑦| 

olduğunu görürük. n=2 üçün bərabərszilik doğrudur. 

1) n=k>2 üçün doğru olduğunu qəbul edək. 

kk xxxxxx   2121  

1) n=k+1 üçün bərabərsizliyin doğru olduğunu göstərək. 

 

1321

121121121









kk

kkkkkk

xxxxx

xxxxxxxxxxxx




 

aldıq ki, (1) bərabərsziliyi istənilən 2n  üçün doğrudur. 

Misal 2. İstənilən natural   n  üçün  

 
 

2

1
...21




nn
n  

bərabərliyinin doğru olduğunu isbat edin. 

Bu bərabərlik şagirdlərə ədədi sıranın ilk n həddinin cəmi düsturundan məlumdur. Onu 

induksiya metodu ilə isbat edək. 

1) n=1  olduqda bərabərlik doğrudur:  1=1 

1) n=k  olduqda bərabərliyin doğruluğunu qəbul edək: 

 
2

1
...21




kk
k  

1)n=k+1 olduqda bərabərliyin doğru olduğunu isbat edək: 

 

     
 

 

 
  

2

21
1

2
1

1
2

1
1...211...21


















kkk
k

k
kk

kkkk

 

Bərabərliyin k+1 üçün doğru olduğunu isbat etdik. Deməli, bərabərlik istənilən natural  n  

ədədi üçün doğrudur. 

ORTA MƏKTƏBDƏ FİZİKANIN TƏDRİSİNDƏ “FƏAL-İNTERAKTİV 

 TƏLİM” METODLARI 

 

 Azərbaycanda təhsil sistemində “kurikulum” təlim prosesi ilə bağlı bütün fəaliyyətlərin 

təşkilini və həyata keçirilməsini əks etdirən konseptual sənəd kimi başa düşülür. İslahat çərçi-

vəsində elə bir konseptual sənəd hazırlanıb ki, bu sənəd özlüyündə təhsilalanlar üçün məzmun 

və qiymətləndirmə standartlarını, hazırkı tədris planı və proqramlarını, şagirdə və onun hazırlıq 

səviyyəsinə verilən tələbləri, hər bir dərsin inkişafetdirici məqsədlərini və s. təsvir edir, müəllim 

və məktəb qarşısında duran vəzifələri və onların konkret həlli yollarını göstərir. 

 Fizika təbiət haqqında elm olub, materiyanın müxtəlif formalarını, onun xassələrini və 

qarşılıqlı çevrilmələrini öyrənir. Fizikanın qanunauyğunluqları təbiətdə baş verən bütün 

hadisələrin, cansız və canlı materiyanın qarşılıqlı əlaqələrinin öyrənilməsində, elmi-texniki 

tərəqqinin inkişafında aparıcı rol oynayır. Buna görə də fizika fənninin öyrənilməsi şagirdlərə 

elm, texnika və istehsalatın müxtəlif sahələrinə yaxından bələd olmaq imkanı verir. 

 Ümumtəhsil məktəbləri üçün fizika fənni kurikulumu fizika təliminin əsas məqsəd və 

vəzifələrini müəyyənləşdirməklə ümumi təlim nəticələrinə nail olmaq üçün məzmun 

standartlarını reallaşdırmağa imkan verən fəaliyyətləri, təlim standartlarını əks etdirən sənəddir. 

Bu sənəd fənnin əhəmiyyətini, məqsəd və vəzifələrini, məzmun xətlərini, məzmun xətləri üzrə 

standartları, fəaliyyət xətlərini, təhsil pillələri və standartlarını təlim strategiyalarını və qiymət-

ləndirmə məsələlərini əhatə edir. 

Fizika kurikulumu cəmiyyətin inkişafının əsas hərəkətverici qüvvəsi olan gənc nəslin 

dövrün tələblərinə uyğun inkişaf etdirilməsində qarşılıqlı problemlərin həlli üçün zəruri bilik 

və bacarıqlara yiyələnməsində, məntiqi və yaradıcı təfəkkürün inkişaf etdirilməsində xüsusi 

əhəmiyyət daşıyır. 

Fizika dərslərində keyfiyyət metodlarının tətbiqi, fiziki hadisə və prosesləri təhlil etməyi, 

yaradıcı fantaziyanı, təbiət, məişət texniki hadisələrin izahında nəzəri bilikləri bacarıqla tətbiq 

etməyi, ümumiləşdirmə aparmağı, beləliklə, məntiqi təfəkkürü inkişaf etdirməyi öyrənməklə, 

şagirdlərin ümumi dünyagörüşlərini genişləndirir, onları praktik fəaliyyətə hazırlayır. Fizika 

müəllimlərinin dəsrsdə keyfiyyət metodlarından bacarıqla istifadə etməsi şagirdlərin fənnə 

marağını artırır, elmi dünyagörüşlərini genişləndirməklə tədris materiallarının fəal 

mənimsənilməsini təmin edir. 

Dünya təcrübəsi göstərir ki, fəal/interaktiv təlim metodu dərsin keyfiyyətini artırmaq 

məqsədi ilə güclü vasitə ola bilər. Bu metod dərsi çox maraqlı və cəlbedici edir. Fəal/interaktiv 

təlim həm məzmun öyrənilməsinin, həm də tətbiqinin səmərəliliyini artırır və şagirdlərin 

dərketmə fəaliyyətini daha da fəallaşdırır. 

Azərbaycan Respublikasının ümumtəhsil məktəblərində fəal/interaktiv təlimin tətbiq 

edilməsi şagirdlərin passivliyinin aradan qaldırılmasına, lazım olan təfəkkür xüsusiyyətlərinin, 

yaradıcılığın formalaşması və təlim keyfiyyətinin yüksəldilməsinə şərait yaradaraq bu 

konseptual dövlət sənədində göstərilən demokratikləşdirmə, humanistləşdirmə, differen-

siallaşdırma, fərdləşdirmə, inteqrasiya və humanitarlaşdırma prinsiplərini həyata keçirməyə 

imkan verir.  

Fəal/interaktiv təlim – təlim prosesinin elə təşkili formasıdır ki, burada müəllim bilikləri 

ötürən rolundan imtina etməklə yeni bir vəzifəni – bələdçi vəzifəsini öz üzərinə götürmüş olur. 

İnteraktiv təlim – idraki fəaliyyətin elə bir formasıdır ki, tədris olunan mövzunun mənim-

sənilməsinə proses iştirakçılarının hər biri öz töhfəsini verir. 

İnteraktiv təlim şagirdlərlə birgə fəaliyyət formasını həyata keçirən təfəkkür prosesidir: 

tədris prosesində bütün şagirdlər bir-birilə qarşılıqlı ünsiyyətdə olur, informasiya mübadiləsi 

edir, problemi birgə həll edir, vəziyyəti modelləşdirir, öz fəaliyyətini və həmkarlarının 

fəaliyyətini qiymətləndirir, işgüzar əməkdaşlıq şəraitində problemin həllini həyata keçirirlər. 

Fəal/interaktiv təlim metodları ilə aparılan dərslərin mühüm elementlərindən biri olan 

təqdimat şagirdin tədqiqat fəaliyyətinin göstəricisi sayılmalıdır. Bu metod şagirdlərə imkan 

verir ki, o, tədqiqatın nəticəsini müxtəlif yollarla təqdim edə bilsin, öz fəaliyyətini dəqiq ifadə 

etmək, mükəmməl nəticə çıxarmaq bacarığına yiyələnsin. 

Fəal/interaktiv təlimin tətbiqi məktəbdə şəraiti dəyişərək aşağıdakı qabiliyyətlərə malik 

şəxsiyyətin formalaşmasına imkan yaradır: 

- biliklərə müstəqil yiyələnmək və yenilərini əldə etmək, bu bilikləri yaradıcılıqla işləmək; 

- onlardan həyatda məqsədlərinə çatmaq üçün istifadə etmək; 

- öz yoldaşları ilə problemlərin həllində əməkdaşlıq etmək; 

- öz qabiliyyətlərini gerçəkləşdirmək üçün yollar axtarmaq və s.  

Fəal təlimin əsas prinsipləri qarşılıqlı dialoqa, əməkdaşlıq əsasında kiçik qruplarla işin 

təşkilinə əsaslanır. Bu zaman pedaqoji prosesin düzgün qurulmasında aşağıdakı qeyd olunan 

mühüm didaktik prinsiplərə riayət olunması önəmli hesab edilir:  

- pedaqoji prosesin tamlığı; 

- təlimdə bərabər imkanların yaradılması; 

- şagirdyönümlülük; 

- inkişafyönümlülük; 

- fəaliyyətin stimullaşdırılması; 

- dəstəkləyici mühitin yaradılması. 

Təlim prosesinin daha da yaradıcı olmasının və şagirdlər tərəfindən müxtəlif üsullar 

vasitəsilə hər hansı bir məlumatın qavranılmasının və qəbul edilməsinin artırılması üçün 

müxtəlif metodlar təklif olunur. 

Fəal/interaktiv təlimin prinsiplərini aşağıdakı şəkildə sistemləşdirmək olar: 

1) inkişafetdiricilik; 

2) qabaqlayıcı təlim; 

3) əməkdaşlıq; 

4) qrup təlimi; 

5) istiqamətlilik; 

6) təlimdə çeviklik; 

7) dioloji təlim. 

Ümumi təhsilin səviyyələr üzrə təlim nəticələrinə görə “fizika” fənni üzrə şagird: 

 təbiət hadisələrini xarakterinə görə qruplaşdırır və onların başvermə səbəblərini fiziki 

qanunlar əsasında izah edir; 

 təbiət hadisələrinin qanunauyğunluqları haqqında məlumatlar toplayır, onları 

ümumiləşdirib şərh edir; 

 fiziki hadisələri müşahidə edir, nəticələri ümumiləşdirir və onlar haqqında 

mülahizələrini təqdim edir; 

 fiziki kəmiyyətləri ölçür və nəticələrdən gündəlik həyatda tətbiq üçün istifadə edir, bu 

prosesdə təhlükəsizlik qaydalarına əməl edir; 

 fizika elminin cəmiyyətin sosial-iqtisadi tərəqqisində rolu və əhəmiyyəti, görkəmli fizik 

alimlərin yaradıcılığı barədə təqdimatlar edir. 

İNFORMATİKA FƏNN KURİKULUMUNDA BİLİK VƏ   

BACARIQLARIN YERİ 

 

Bilik və bacarıqlar şagirdlərə vətəndaş məsuliyyətini anlamağa, qanunlara, ictimai 

normalara və demokratik dəyərlərə hörmətlə yanaşmağa kömək edəcəkdir. 

 Tədris olunan fənlər şagirdləri yuxarıda göstərilən normalara uyğun yaşam tərzinə aid 

bilik, bacarıq və dəyərlərlə silahlandırır. Bu isə gənc nəslə yaşadığı cəmiyyətdə gedən 

proseslərdən baş açmağa, onların perspektivini görməyə və fəal mövqe tutmağa kömək edir.  

Cəmiyyətdə insanın özünü təsdiq etməsi, bir tərəfdən onun şəxsi keyfiyyətləri, əldə etdiyi 

bilik, bacarıq və dəyərlərlə bağlıdırsa, digər tərəfdən də yaşadığı və fəaliyyət göstərdiyi 

mühitdən – ailə, kollektiv və cəmiyyətdən asılıdır. İnsan-cəmiyyət münasibətləri isə zaman 

keçdikcə daha mürəkkəbləşir. Ona görə də şagirdlərin cəmiyyətə hərtərəfli hazırlanması 

prosesində təhsilin qarşısında yeni tələblər qoyulur. 

  Müasir dünyada ümumi təhsilin qarşısında qoyulan tələbləri belə qruplaşdırmaq olar: 

1. Bilikləri həyatla əlaqələndirmək. 

2. Bilik, bacarıq və dəyərləri inteqrasiya etmək. 

3. Bəşəriyyəti narahat edən məsələlərə yeni yanaşmanı təmin etmək üçün fənlərin 

məzmununu daim dəyişmək. 

4. Vətəndaş dəyərlərini formalaşdırmaq. 

  Bu tələblər nəzərə alınaraq “Azərbaycan Respublikasında ümumi təhsilin Konsepsiyası 

(Milli Kurikulum)” sənədinin “İbtidai təhsil pilləsi üzrə ümumi təlim nəticələri”ndə şagirdlərin 

əldə edəcəyi bilik, bacarıq və dəyərlər aşağıdakı kimi ifadə edilmişdir: 

 Biliklər: 

- Azərbaycan xalqının dili, əxlaqi-mənəvi dəyərləri, milli adət-ənənələri, tarixi, 

mədəniyyəti, incəsənəti; 

-  zəruri riyazi biliklər, sadə alqoritmlər, kompüter texnikası; 

- insan-ətraf mühit əlaqələri; 

- şəxsi gigiyena və təhlükəsizlik qaydaları; 

- mədəni davranış qaydaları. 

 Bacarıqlar: 

1. Öyrənmə və tədqiqat bacarığı (müxtəlif mənbələrdən məlumatları axtarmaq, ayırmaq, 

təhlil etmək, sistemləşdirmək və qiymətləndirmək). 

2. İntellektual bacarıqlar (fərziyyələri yoxlamaq, dəlillər əsasında nəticəyə gəlmək və son-

rakı fəaliyyətində həmin anlayışlara müraciət etmək). 

3. Demokratik iştirakçılıq (problemlərin fərdi və qrup müzakirələri yolu ilə həllində və 

qərar qəbuletmə prosesində iştirak). 

Dəyərlər: 

-   ədalətlilik, bərabərlik, vətənpərvərlik, azadlıq, tolerantlıq; 

- insan hüquqlarına, qanunlara, ictimai normalara və demokratik dəyərlərə hörmət; 

-  əməkdaşlıq, qayğıkeşlik, səmərəli ünsiyyət. 

Ümumi təlim nəticələrində göstərilən bilik, bacarıq və dəyərlər hər bir fənn üzrə məzmun 

standartları şəklində verilmişdir. Təlim standartlarında nəzərdə tutulmuş bacarıqların 

mahiyyətinin açılması həm müəllim, həm də şagirdlər üçün vacibdir. Bu cür təsnifat olmadan 

müəllim hər hansı bacarıqların sistemləşdirilməsini apara bilmir və ya şagird ondan tələb olunan 

məsələlərin mahiyyətini başa düşmür. Məsələn, hər hansı mənbədən məlumatı oxuyarkən 

şagird hansı mərhələlərdən keçməli olduğunu əvvəlcədən bilməli, bu materialı niyə oxuduğunu, 

necə təhlil edəcəyini və ondan necə faydalanacağını əvvəlcədən təsəvvür etməlidir. Bunun üçün 

bacarıqların təsnifatı böyük əhəmiyyətə malikdir. 

Yuxarıda göstərilən bilik, bacarıq və dəyərlər metodik ədəbiyyatlarda müxtəlif formada 

təqdim olunur. Həmin deyilənlərə istinadən biz bacarıqları oxu, tədqiqat, qərar qəbuletmə və 

iştirak bacarıqları kimi qruplaşdırmışıq. 

Bacarıqların təsnifatı ilə bağlı “Həyat bilgisi” fənninin təlim standartlarından nümunələr 

gətirməklə fikrimizi əsaslandırmaq istəyirik. “Azərbaycan Respublikasında ümumi təhsilin 

Konsepsiyası (Milli Kurikulum)” sənədində müəyyən edilmişdir ki, ümumtəhsil məktəblərində 

“Həyat bilgisi” fənninin tədrisi vasitəsilə şagirdlərdə insan hüquqları və azadlıqları, mənəvi-

əxlaqi dəyərlər, həyat fəaliyyətinin təhlükəsizliyi, insan-cəmiyyət münasibətləri haqqında 

zəruri məlumatların mənimsənilməsi, obyekt və hadisələri mahiyyətinə görə fərqləndirmək, 

onlara münasibət bildirmək, iqtisadi, ekoloji, kommunikativ fəaliyyətlər üzrə bacarıqların 

formalaşdırılması təmin olunur. 

  Məzmun standartları fənnin məqsədlərinə uyğun olaraq hazırlanır. Fənnin məhz hansı 

məzmuna əsaslanması və hansı bacarıqların formalaşdırılmasına xidmət etməsi yuxarıda qeyd 

olunan məqsədlərdən aydın görünür. 

  Məzmun standartları üzrə işi planlaşdırarkən müəllim standartlardan irəli gələn 

bacarıqları, ilk növbədə, özü üçün aydınlaşdırmalı və fəaliyyətini bu istiqamətdə qurmalıdır. 

ORTA MƏKTƏB  RİYAZİYYAT  KURSUNDA  FƏNLƏRARASI İNTEQRASİYANIN 

MƏSƏLƏ  HƏLLİ  TƏLİMİNDƏ  TƏTBİQİ 

 

Ümumtəhsil məktəblərində riyaziyyat tədris olunan ən vacib fənlərdən biri olmaqla, 

şagirdlərin riyazi təfəkkürünün formalaşmasında, dərketmə qabiliyyətinin yüksəldilməsində 

mühüm rol oynayır. Riyaziyyat fənnində məsələ və onun həlli şagirdlərin şəxsiyyət kimi  

formalaşmasında  geniş imkanlar yaradır. 

Riyaziyyat dərslərində şagirdlərin dərsi asan mənimsəmələri üçün, məsələ həllində qurma 

üsullarından, fiziki kəmiyyətlərdən düzgün istifadə etmələri üçün digər fənlərə aid  

biliklərindən bəhrələnmələri vacib və zəruridir. Bu proses şagirdlərdə  fənlərə aid marağı artırır. 

Məsələn, ədədlərin orta ədədi qiymət anlayışı ilə  fizikada düzxətli bərabərsürətli  hərəkətdə 

orta sürət anlayışının daxil edilməsi  fənlərarası inteqrasiyanın  formalaşmasına kömək edir. 

Orta məktəb riyaziyyat kursunda  kəmiyyətlər  və onlar üzərində əməllər  həmişə əsas 

obyekt rolunu oynayır. Cismin hərəkəti üç kəmiyyətlə xarakterizə olunur. 

1. Hərəklətə sərf olunan zaman-t; 

2. Müəyyən zaman müddətində qət olunan yol-S; 

4. Əşyanın yerdəyişməsini müəyyən zaman daxilində reallaşdıran sürət-𝑣. 
Bu kəmiyyətlərin daxil edilməsində məqsəd şagirdlərin kəmiyyət haqqında təsəvvürlərini 

formalaşdırmaq, onların ölçülməsi üçün bacarıq və vərdişlərini möhkəmləndirməkdir. Sürət 

fiziki kəmiyyət olmaqla həm də mürəkkəb kəmiyyətdir. Cismin sürəti, vaxt, məsafə 

kəmiyyətlər arasındakı  funksional asılılıq  simvolik olaraq daxil edilir. 

Məsələn, biz hərəkətə aid məsələlərə baxsaq görərik ki, cismin yolda və ya göldə 

hərəkətini əyaniləşdirən kəmiyyətlər məzmunca eynidir. Lakin axar suda hərəkət 

istiqamətindən asılı olaraq cismin sürəti dəyişir. 

Hərəkət varsa onda ən azı bir cismi təsvir edən məsafə, zaman və sürət var. Əgər 

hərəkətdə bir yox, bir neçə cisim iştirak edirsə, onun şəkli olmadan mənimsənilməsi çətinləşir. 

Bu isə bir başa həndəsə ilə, rəsmxətlə, fizika ilə inteqrasiya deməkdir. 

Məsələn, cisimləri sürəti uyğun olaraq  𝑣1və𝑣2 olarsa, onda müəyyən t müddətindən sonra  

onlar arasındakı  məsafə  S = t (𝑣1+𝑣2) olacaq. 

Yeni təlim üsulu ilə keçirilən dərs planına baxaq: 

Mövzu: Pifaqor teoremi. 

Standart: 3.1.3. Pifaqor teoremini tətbiq edir, iti bucağın triqonometrik funksiyalarının 

təriflərini bilir və bəzi bucaqların  triqonometrik funksiyalarının qiymətini tapır. 

Təlimin məqsədi: Pifaqor teoremini mənimsəyib, məsələyə tətbiq etmə. 

      İnteqrasiya: Fizika, informatika, rəsmxət 

      İş forması: Qruplarla iş 

      İş üsulları: Beyin həmləsi, müzakirə 

      Resuslar: Dərslik, iş vərəqi, xətkeş 

     Motivasiya: Bunun üçün Pifaqorun və düzbuçaqlı üçbucağın şəkli şagirdlərə göstərilir. 

Hər bir tələbə öz fikrini söyləyir. Bu fikirlərə əsaslanaraq tədqiqat sualı müəyyənləşdirilir. 

  Tədqiqat sualı:  

  1. Katetlər məlum olduqda  hipetonuz necə tapılır?    

  2. Katetlərdən biri və hipetonuz verildikdə o biri katet necə tapılır? 

Tədqiqatın aparılması: Şagirdlərə əvvəlcə belə bir qrafik verilir. 

𝑎-katet 𝑏-katet 𝑐-hipetonuz 

6 8 10 

3 𝑥 5 

𝑥 5 7 

Düzgün cavablar müəyyənləşdirilir. Tapşırıq yerinə yetiriləndən sonra Pifaqor haqqında 

məlumat verilir. Beləliklə,  düzbucaqlı üçbucaqda katetlərin kvadratları cəmi hipetenuzun 

kvadratına bərabərdir. Yəni, 62+82=102,   32+x2=52,  x2+52=72   və  s. 

Tərəfləri 3, 4 və 5 olan üçbucağa Misir üçbucağı deyilir. Bu üsuldan  piramidaların 

tikilməsində istifadə olunmuşdur. 

Tədqiqatın aparılması üçün qruplara iş verilir. Nəticələr müəyyənləşdirilir. 

İnformasiya müzakirəsi aparılır:  Müzakirə sualları: 

1. Pifaqor teoremi  necə  ifadə  edilir? 

2. Hansı  üçbucaq  Misir  üçbucağı  adlanır? 

3. Pifaqor teoreminə görə düstur necə ifadə olunur? 

Nəticə və ümümləşdirmə: 

Öyrəndik ki, katetlər verildikdə  hipetonuz bu düstur vasitəsilə hesablanır.   

𝑐 = √𝑎2 + 𝑏2 , 𝑐2 = 𝑎2 + 𝑏2,       𝑎2 = 𝑐2 − 𝑏2,        𝑎 = √𝑐2 − 𝑏2 

Yaradıcı tətbiqetmə üçün sərbəst işlər verilir. 

Ev tapşırığı verilir. 

Nəhayət dərsin sonunda qiymətləndirmə aparılır. 

RİYAZİYYAT FƏNN KURİKULUMUNUN TƏTBİQİNDƏ 

 DƏRS NÜMUNƏSİ 

 

 Sinif : I sinif 

 Mövzu : Məsələ həlli 

 Standart :1.3.4. – Toplama və çıxmaya aid müxtəlif növ sadə məsələləri həll edir. 

 1.2.6 – Toplama və çıxma əməllərinin komponentləri ilə  nəticələri arasındakı 

əlaqələrdən hesablamalarda istifadə edir. 

 2.1.4 – Şifahi  şəkildə söylənilmiş riyazi fikri yazılı ifadə edir. 

 2.2.2 – Tənliklər haqqında ilkin təsəvvürü olduğunu nümayiş etdirir. 

Məqsəd: 1) Toplama və çıxmaya aid müxtəlif növ sadə məsələlərin həlli üsullarını öyrətmək; 

                2) Məsələnin həllinə uyğun tam – hissə modeli qurmaq; 

                3) Şifahi şəkildə söylənilmiş riyazi fikirlərin yazılı ifadəsini təşkil etmək. 

   Dərsin tipi: Deduktiv 

 İş forması: Kollektiv və qruplarla iş 

 İş üsulu:  Beyin həmləsi, müzakirə 

 Resurlar: Dərslik, iş vərəqləri 

 İnteqrasiya: Həyat bilgisi, Təsviri – incəsənət 

 Motivasiya: 

 Problemli sual: Toplama və çıxma əməllərinin qarşılıqlı əlaqəsindən istifadə edərək 

məsələləri necə həll etmək olar? Tam - hissə modelinin qurulması zamanı hansı komponent 

tamı, hansı komponent hissəni ifadə edir? 

 Qeyd edək ki, məsələnin şərtindəki sözlər bizə hansı hesab əməlini seçməyimizə kömək 

edir. Toplama və çıxma əməllərinə aid məsələlərin hansı sözlə bitdiyi haqqında məlumatımız 

vardır. Məsələnin sualına uyğun olaraq əvvəlcə cədvəldə axtarılanın yeri (onun tam və ya hissə 

olduğu) müəyyənləşdirilir. Daha sonra isə məlumlar cədvəlin uyğun xanasında yerləşdirilir. 

Axtarılanın tam (toplama) və hissə (çıxma) olmasından asılı olaraq uyğun hesab əməli tətbiq 

edilir. Bununla yanaşı verilmiş məsələləri toplama və çıxma əməllərindən istifadə etmədən də 

müxtəlif üsullarla həll edə bilərik. Yəni məsələlərin şərtinə uyğun şəkil çəkməklə və şəklə  görə 

müqayisələr aparmaqla da məsələləri həll etmək olar. 

Tədqiqat sualı: Məsələ həlli zamanı hansı üsuldan istifadə etmək  daha səmərəlidir? 

Tədqiqatın aparılması: Məsələ həllində fəaliyyəti elə qurmaq lazımdır ki, şagirdlər 

danışmağa həvəslənməklə yanaşı, həllin ardıcıllığını addım-addım dərk edərək müəyyənləş-

dirsinlər. Bu vərdişlər riyazi düşüncə tərzini formalaşdırmaqla yanaşı, şagirdlərdə oxuyub-

anlama, danışma bacarıqlarının da inkişafına xidmət edir. Riyazi nitq vərdişləri ümumi nitq 

vərdişlərinin formalaşmasında böyük rol oynayır. Ona görə də şagirdlərin məsələ həlli 

dərslərində oxuma, anlama, dinləmə və danışma vərdişlərinin inkişafına xidmət edən fəaliyyətə  

istiqamətləndirilməsi məqsədəuyğundur. 

          Qruplarla işə başlamazdan əvvəl qruplar arasında qoyulan tələblər diqqətə çatdırılır. 

Sonra hər qrup üçün əvvəlcədən tərtib edimiş iş vərəqləri təqdim olunur və tədqiqatı aparmaq 

üçün  ayrılan vaxt  şagirdlərə elan edilir. 

İş vərəqi 1. Məsələni ədəd evi çəkməklə həll edin. 

Güldanda  10 qırmızı, 5 sarı zanbaq var. Güldanda cəmi neçə zanbaq var? 

İş vərəqi 2. Məsələni tam – hissə modeli ilə təqdim edin. 

Kərimin 12 qələmi var. Qələmlərdən 3- ü qara, qalanları rənglidir. Kərimin neçə rəngli qələmi 

var? 

İş vərəqi 3. Məsələnin həllini addım-addım təqdim edin. 

Səbətdə 19 yumurta var idi. Samir yumurtanın 3-nü yedi. Anası səbətə 4 yumurta daha əlavə 

etdi. Səbətdə neçə yumurta oldu? 

İş vərəqi 4. Məsələni şəkil çəkməklə həll edin. 

Elşənin 7 oyuncaq maşını var idi. Oyuncaq təyyarələrinin sayı isə bundan 2 dənə az idi. Robot-

larının sayı isə maşınlarının sayından 3 dənə çoxdur. Elşənin neçə təyyarəsi  və neçə robotu 

var? 

 İnformasiya mübadiləsi: Bu  zaman  müəllim hər bir qrupun fəaliyyətini diqqətlə izləyir, 

qrupdakı şagirdlərin fəallığını qeyd edir, işin səmərəli keçməsinə bələdçilik edir. Çalışmaq 

lazımdır ki, şagirdlər arasında əməkdaşlıq təmin edilsin. Onlar sərbəst şəkildə, müstəqil olaraq 

fikirlərini bir-birləri ilə bölüşdürə bilsinlər. Müəllim şagirdlər arasında canlı müzakirələrin 

yaranmasına və daha dolğun cavabların seçilməsinə, şərait yaratmalıdır. Mübadilə nəticəsində 

əldə edilmiş cavablar ümumiləşdirilərək iri bir kağıza yazılır və sonra təqdim edilir. 

 İnformasiyanın müzakirəsi: Hər bir qrupun verilmiş tapşırığı yerinə yetirdiklərinə dair 

tam əminlik yarandıqdan sonra qruplar üzrə təqdimatlar dinlənilir. Hər bir qrup nümayəndəsi 

hazırladıqları iş vərəqlərinin cavabını növbə ilə təqdim edirlər. Çalışmaq lazımdır ki, tapşırığı 

izah edən şagirdi digər şagirdlər diqqətlə dinləsinlər və öz münasibətlərini, iradlarını 

bildirsinlər; razılaşıb-razılaşmadıqlarını faktlarla sübut etsinlər. İşin belə təşkili nəticəsində 

şagirdlərdə sualın  cavabının düzgünlüyünə əminlik yaranır və təqdimatın müzakirəsi daha canlı 

və maraqlı olur. 

 Nəticə və ümumiləşdirmə: Dərsdə hansı nəticələrə gəlinməsini müəyyənləşdirmək 

məqsədilə şagirdlərin fikirləri öyrənilir. Belə ki, şagirdlər məsələ həllini addım-addım dərk 

edərək daha aydın şəkildə öz fikirlərini nümayiş etdirirlər. Onlar məsələni necə həll etdiklərini, 

məsələnin şərtini neçə başa düşdüklərini, hansı nəticələrə gəldiklərini izah edirlər. Bu da 

şagirdlərin müşahidə qabiliyyətinin, yaddaşının, nitqinin inkişafına çox böyük təsir göstərir. 

Məsələ həllinin müxtəlif üsullarla həll edilməsi onların idrakının, müstəqil düşünmə 

qabiliyyətinin, yaradıcılığının inkişafına təsir edən  amillərdir. Beləliklə, dərsin sonunda 

şagirdlər aşağıdakı nəticələrə gəlirlər: 

- şagirdlər şərtə uyğun sual qurur; 

- verilənləri və axtarılanı müəyyən edir; 

- şərtə uyğun tam hissə modeli çəkir; 

- məsələnin  həlletmə addımların yazılı olaraq  təqdim edir; 

- məsələnin şərtinə uyğun şəkil çəkir, çəkilmiş çəkillərə görə müqayisələr aparır, məsələni 

həll edir; 

- Şəklə, modelə görə toplama və çıxmaya aid müxtəlif məsələlər qurur. 

 Yaradıcı tətbiqetmə. Bu mərhələdə isə qazandıqları bilikləri tətbiq etmək və 

möhkəmləndirmək məqsədilə şagirdlərə tapşırıqlar verilir. 

    1. Şəkildəki  güllərin sayına görə məsələ qurun. 

 
    2. Modelə uyğun məsələ qurun. 

 

   3. Sinifdə 12 oğlan, 5 qız var. Bu məlumata görə məsələyə iki müxtəlif sual qoyun və məsələni 

həll edin. 

Qiymətləndirmə. Qrupların qiymətləndirilməsi standartlardan çıxarılmış meyarlar 

əsasında aparılır. Qeyd etmək lazımdır ki, qiymətləndirmə zamanı təqdimata və vaxtdan 

istifadəyə də  fikir verilməlidir.  

Ev tapşırığı: 5 və 8 ədədlərindən istifadə edərək məsələ qurun. 

 

Ümumi 

18 

hissə hissə 

8 ? 

RİYAZİYYAT FƏNNİ ÜZRƏ TƏHSİL PROQRAMININ (KURİKULUMUNUN) 

XARAKTERİK CƏHƏTLƏRİ 

 

 Ümumtəhsil məktəblərində “Riyaziyyat” fənni üzrə təhsil proqramı (kurikulumu) 

riyaziyyat təliminin əsas məqsədlərini təyin etməklə ümumi təlim nəticələrinə nail olmaq 

istiqamətində bütün fəaliyyətləri əks etdirən və hər bir şagirdin imkan və ehtiyaclarına yönəlmiş 

sənəddir. Riyaziyyat ümumtəhsil məktəblərində tədris olunan ən mühüm və vacib fənlərdən 

biridir. Qabaqcıl dünya ölkələrinin təhsil sistemlərində riyaziyyatın öyrənilməsinə xüsusi 

diqqət yetirilir. Bu, şəxsiyyətin formalaşmasında riyaziyyatın müstəsna rolu ilə izah olunur və 

aşağıdakılarla əlaqələndirilir.  

Riyaziyyat zehni inkişafın əvəzedilməz bir vasitəsidir. Riyaziyyat məntiqi təfəkkürün 

formalaşmasında, mühakimə və dərketmə qabiliyyətlərinin yüksəlməsində müstəsna rol 

oynayır. Riyazi məşğələlər şagirdlərin məntiqi mühakimə yürüdə bilmək bacarıqlarını, 

intuisiyasını, fəza təsəvvürlərini inkişaf etdirir. Riyazi fəaliyyət zamanı induksiya və deduksiya, 

ümumiləşdirmə və konkretləşdirmə, analiz və sintez, təsnifetmə və sistemləşdirmə, 

mücərrədləşdirmə və analogiya yaratma kimi əqli mühakimə üsullarından istifadə olunur ki, bu 

da şagirdlərin məntiqi təfəkkürünün inkişafını sürətləndirməklə yanaşı, diqqətin, hafizənin və 

nitqin inkişafına kömək edir. Riyazi məsələlərin həlli prosesində əldə olunan təcrübə həm 

səmərəli düşünmə vərdişlərinin və fikrin ifadə formalarından istifadə bacarıqlarının (yığcamlıq, 

dəqiqlik, tamlıq, aydınlıq), həm də intuisiyanın (nəticəni öncədən görə bilmək və həll yolunu 

tapmaq) inkişafına şərait yaradır. Ünsiyyət qurmaq və özünü dərk etmək, mühakimə yürütmək 

və onun əsasında qərar qəbul etmək müasir insanın idraki fəaliyyətini inkişaf etdirir, onun 

təfəkkürünü, mədəniyyətini formalaşdırır. Situasiyanın düzgün, məntiqi təhlilinin aparılması, 

məlum olan fakt və münasibətləri məlum olmayanlardan ayırd etmək, təsnifatlaşdırmalar, 

müqayisələr aparmaq analogiyalar yaratmaq, məlum olanların əsasında arqumentləşdirilmiş 

hipotez irəli sürmək, onu isbat, yaxud inkar etmək və s. digər bu kimi əqli fəaliyyətin 

keyfiyyətləri, əsasən, riyaziyyatın öyrənilməsində mənimsənilir.  

Riyaziyyat şəxsi keyfiyyətlərin formalaşmasında mühüm vasitədir. Riyaziyyat şəxsiyyətin 

ümumi inkişafına müsbət təsir göstərməklə yanaşı, onun xarakterinin formalaşmasına, mənəvi 

keyfiyyətlərinin inkişafına da təsir göstərir. Çoxlu riyazi məsələlərin tam həllini tapmaq üçün 

kifayət qədər uzun və bir çox hallarda şaxələnmiş yollarla getmək lazım gəlir. Alınan nəticənin 

doğruluğunun yoxlanılmasının və həllinin əsaslandırılmasının obyektiv meyarları olduğundan 

səhvi gizlətmək qeyri-mümkün olur. Riyaziyyat intellektual dürüstlüyün, obyektivliyin, 

inadkarlığın və əməksevərliyin formalaşmasına da şərait yaradır. Riyaziyyat ətraf aləmin estetik 

cəhətdən qavranılmasına imkan yaradır. Müəyyən riyazi problemin həlli və ya ideyanın nəticəsi 

ilə qarşılaşma anını yaşamaq əhəmiyyətli estetik komponent kimi insanın emosional sferasına 

güclü təsir göstərir.  

Riyaziyyat müasir ixtisas sahələrinin çoxu ilə birbaşa bağlıdır. Baza riyazi hazırlığı 

olmadan müasir insanın təhsilini daha yüksək pillədə inkişaf etdirib, onu fizik, kimyaçı, 

mühəndis, texnik, psixoloq, iqtisadçı, biznesmen və s. ixtisas sahibi kimi formalaşdırmaq 

mümkün deyil. Ali məktəblərdə tədris olunan riyaziyyat kursları orta məktəb riyaziyyat 

kursunun üzərində qurulur. Buna görə də müvafiq ixtisaslara yiyələnmək arzusunda olan yuxarı 

sinif şagirdləri gələcək peşələrində riyaziyyatın rolunu başa düşür, ona daha çox diqqət 

yetirirlər.  

Riyaziyyat və müasir insanın məişəti. İnsanlar gündəlik həyatda, əməli fəaliyyətdə 

riyaziyyatla qarşılaşır. Riyazi bilik və bacarıqların olmasından faydalanır. Riyazi biliklərə 

malik olmaq müasir texniki vasitələrlə davranmağı, müxtəlif sosial iqtisadi və siyasi 

informasiyaların əldə edilməsini və qavranılmasını asanlaşdırır. Rasional ədədlər üzərində 

əməlləri, tənasübü, sadə tənliklərin həllini, sadə həndəsi fiqurlar haqqında anlayışları, 

bucaqların və sahələrin ölçülməsini, cədvəl, diaqram və qrafik şəklində verilmiş məlumatları 

oxumağı, təsadüfi hadisələrin ümumi qanunauyğunluqlarını bilmədən müasir cəmiyyətdə 

normal yaşamaq mümkün deyil.  

Riyaziyyat dünya mədəniyyətinin tərkib hissəsidir. Riyaziyyat bir elm olmaqla insanların 

əməli fəaliyyətindən doğan tələbat kimi yaranaraq öz daxili qanunauyğunluqları ilə inkişaf edir. 

Gündəlik həyatda, dəqiq və humanitar elm sahələrinin inkişafında, texnika və texnologiyaların 

təkmilləşdirilməsi prosesində ortaya çıxan problemlərin həllində insanların yaxın köməkçisinə 

çevrilir, şagirdlərin elmi-texniki biliklərinin genişlənməsinə imkan yaradır. Bunlar ümumtəhsil 

məktəblərində tədris olunan fənlər sırasında riyaziyyatın yerini müəyyən etməklə yanaşı, onun 

tədrisi qarşısında qoyulan əsas məqsədləri ümumi şəkildə müəyyənləşdirməyə imkan verir.  

 Əsas məqsədlər: 

1. Riyaziyyatın gerçəkliyi təsviretmə və dərketmə metodu olması barədə təfəkkür tərzi 

formalaşdırmaq; 

2. Riyaziyyatın ümumbəşəri mədəniyyətin tərkib hissəsi və cəmiyyətin inkişafının 

hərəkətverici qüvvəsi olması haqqında təsəvvürlər yaratmaq; 

 3. Təhsili davam etdirmək, digər fənləri öyrənmək, praktik fəaliyyətdə tətbiq məqsədilə 

zəruri bilik, bacarıq və vərdişlərə yiyələnmək üçün real zəmin yaratmaq.  

Ümumtəhsil məktəblərində riyaziyyatın tədrisi vasitəsilə aşağıdakı vəzifələr həyata 

keçirilir:  

İbtidai təhsil səviyyəsində şagirdlərin hesab əməllərini yerinə yetirmələri, yazılı və şifahi 

hesablama alqoritmlərinə yiyələnmələri, ədədi ifadələri hesablamağı, mətnli məsələləri həll  

etmələri, ilkin ölçmə vərdişlərinə, fəza və həndəsi təsəvvürlərə malik olmaları, verilmiş 

məlumatları təsnif etmələri təmin olunur, onlarda riyazi bilikləri gündəlik həyatda tətbiq etmək 

vərdişləri formalaşır; 

Ümumi orta təhsil səviyyəsində gündəlik həyati problemlərin həlli, digər müvafiq fənlərin 

öyrənilməsi, profilli siniflərdə təhsilin davam etdirilməsi, başqa formalarda orta təhsil almaq 

üçün zəruri riyazi biliklərin əldə edilməsi, şagirdlərin intellektual inkişafına, uğurlu praktik 

fəaliyyətinə zəmin yaradan təfəkkür tərzi formalaşır, ümumbəşəri mədəniyyətin üzvi hissəsi 

kimi sivilizasiyanın və cəmiyyətin inkişafında riyaziyyatın müstəsna əhəmiyyəti haqqında 

dolğun təsəvvürlərin yaradılması, riyaziyyat sahəsi üzrə şagirdlərin öz yaş həddinə uyğun 

müvafiq bacarıqlar əldə etməsi, müxtəlif forma və məzmuna malik məlumatların məntiqi 

cəhətdən dərk və təhlil edilməsi, həyatda təsadüfi hadisələrin ehtimal xarakteri daşımasının 

mahiyyətcə başa düşülməsi təmin olunur;  

Tam orta təhsil səviyyəsində ümumi orta təhsil pilləsində müəyyən olunmuş fəaliyyətlərin 

genişləndirilməsi və inkişaf etdirilməsi yolu ilə yeni anlayış və mahiyyətlərin, daha sistemli və 

tətbiqyönümlü praktik vərdişlərin aşılanması, riyazi dili inkişaf etdirməklə nitqin 

zənginləşdirilməsi, gələcək təhsil və peşə fəaliyyətinin davam etdirilməsinə zəmin yaradan 

riyazi biliklərin mənimsənilməsi, alqoritm mədəniyyətinin formalaşdırılması təmin olunur. 

“HƏYAT BİLGİSİ” DƏRSLƏRİNİN FƏAL TƏLİM METODU İLƏ TƏDRİSİ 

TƏCRÜBƏSİ VƏ PERSPEKTİVLƏRİ 

 

 “Həyat bilgisi və onun tədrisi metodikası” fənni orta ümumtəhsil məktəblərdə tədris 

olunan eyniadlı fənnin şagirdlərə tələb olunan səviyyədə öyrədilməsinin metodikasını özündə 

əks etdirir. Bu məqsədlə tələbələrə dövrün tələblərinə cavab verən müəllim kimi yetişməsinə 

imkan yaratmaq, müəllimə lazım olan bilik və bacarıqları aşılamaq, təlimin təşkili formalarını 

tədrisdə ustalıqla həyata keçirmək yolları öyrədilir. Təlimin prinsip, metod və priyomları, 

tədrisdə tərbiyə işinin təşkili, maddi-texniki bazanın yaradılması imkanları açıqlanır, 

müşahidələrin, ekskursiyaların, eləcə də əşya dərslərinin, sinifdənxaric işlərin təşkili və 

aparılması qaydaları izah edilir.  Kiçikyaşlı məktəblilərin təbiətlə tanışlığında canlı guşənin 

yaradılması zamanı onların fəaliyyəti müəyyənləşdirilir. 

 “Həyat bilgisi” fənninin proqramı qarşısında duran əsas vəzifələr aşağıdakılardan 

ibarətdir: 

1. Şagirdlərə botanika, coğrafiya, zoologiya, astronomiya, iqtisadiyyat sahələrində vacib 

olan ilkin bilikləri vermək; 

2. Şagirdləri elm və texnikanın müxtəlif sahələri üzrə çalışan görkəmli alimlərin 

fəaliyyəti, mədəniyyət və incəsənət xadimləri ilə tanış etmək; 

3. Fiziki xəritə, kompasla işləmək vərdişlərini formalaşdırmaq. Sadə təcrübələr qoymaq 

və sistematik müşahidələr aparmaq qabiliyyətini inkişaf etdirmək; 

4. Şagirdlərin öz sağlamlıqlarının möhkəmləndirməsi haqqında biliklərini zənginləş-

dirmək, onu əhatə edən insanlanlarla, o cümlədən valideynləri ilə davranış mədəniyyətini 

formalaşdırmaq; 

5. Şagirdləri ailə və cəmiyyət qarşısında hüquq və vəzifələri ilə tanış etmək. Onlarda öz 

əcdadlarına, islami dəyərlərə hörmətlə yanaşmaq, eləcə də öz torpağına vətənpərvər münasibət 

tərbiyə etmək. 

“Həyat bilgisi” fənni 4 məzmun xətti üzrə tədris olunur: 

1. Təbiət və biz 

2. Fərd və cəmiyyət 

3. Mənəviyyat 

4. Sağlamlıq və təhlükəsizlik 

Hər bir məzmun xəttinin özünəməxsus standartları olur. Qeyd etmək lazımdır ki, Həyat 

bilgisi fənnində tədris olunan mövzular məzmun xətləri və standartları üzrə əvvəlcədən 

aydınlaşaraq tədris olunur. Məzmun xətlərinə məxsus əsas standartları aşağıdakı kimi 

sistemləşdirib göstərə bilərik: 

1. Təbiət və biz 

1.1. Müşahidə etdiyi varlıqların və təbiət hadisələrinin mahiyyətini anladığını nümayiş etdirir; 

1.2. Sadə coğrafi bilik və bacarıqlara malik olduğunu nümayiş etdirir; 

1.3. Canlılar aləmi haqqında təsəvvürlərə malik olduğunu nümayiş etdirir; 

1.4. Ekoloji bilik və bacarıqlara yiyələndiyini nümayiş etdirir. 

2. Fərd və cəmiyyət 

2.1. İnsanı sosial varlıq kimi dərk etdiyini nümayiş etdirir; 

2.2. Sadə iqtisadi bilik və bacarıqlara yiyələndiyini nümayiş etdirir; 

2.3. Dövlət məfhumunun mahiyyətini anladığını nümayiş etdirir; 

2.4. Hüquqi mədəniyyətə malik olduğunu nümayiş etdirir.  

3. Mənəviyyat 

3.1. Ünsiyyət mədəniyyəti bacarıqlarına malik olduğunu nümayiş etdirir; 

3.2. İnsan mənəviyyatını şərtləndirən amilləri anladığını nümayiş etdirir; 

3.3.Mənəviyyatın formalaşmasında dinin rolunu anladığını nümayiş etdirir; 

3.4.Mənəvi borc haqqında təsəvvürlərə malik olduğunu nümayiş etdirir.  

4. Sağlamlıq və təhlükəsizlik 

4.1.Sağlamlığın mühafizəsi və sağlam həyat tərzi haqqında bilik və bacarıqlara malik olduğunu 

nümayiş etdirir; 

4.2.Həyat və sağlamlıq üçün təhlükə törədən mənbə və obyektləri tanıyır və nəzərə alır; 

4.3.Fövqaladə hallar barədə ilkin bilik və bacarıqlara malik oduğunu nümayiş etdirir. 

“Həyat bilgisi” fənni bir çox elmlərlə əlaqəli olduğu üçün bu fənni tədris edən müəllimlər 

bioloji və coğrafi bilikləri mükəmməl şəkildə bilməklə yanaşı, nisbətən də olsa kimya, fizika 

və ictimai elmlərdən də biliklərə malik olmalıdır.  

“HƏYAT BİLGİSİ” DƏRSLƏRİNDƏ “İQLİM VƏ CANLILAR ALƏMİ” 

MÖVZUSUNUN FƏAL TƏLİM METODU İLƏ TƏDRİSİ 

 

Orta məktəblərin  IV siniflərində tədris olunan “Həyat bilgisi” kursu 7 fəsli əhatə edən 

mövzuları təşkil edir. Kursun “Təbiət və cəmiyyət” bölməsinin mövzularından biri də “İqlim 

və canlılar aləmi”dir. İqlim və canlılar aləmi mövzusunun tədrisində məqsəd şagirdlərə Yer 

kürəsində olan zonalar, onların canlılar aləmi, o cümlədən Azərbaycan təbiəti haqqındakı 

məlumatları çatdırmaqdır. Mövzunun tədrisi zamanı coğrafiya, botanika, zoologiya kimi 

elmlərlə inteqrasiya yaradılır. Əyani vasitələr dərsin keyfiyyətinə müsbət təsir göstərir. 

Görkəmli pedaqoq Y.A.Komenski əbəs yerə əyaniliyi didaktikanın qızıl qaydası 

adlandırmamışdır. “İqlim və canlılar aləmi” mövzusunun tədrisi üçün təsviri-əyani vasitə olaraq 

dünyanın və Azərbaycan Respublikasının fiziki xəritəsi, zonalar, bitki və heyvanlara aid 

şəkillər, bunları əks etdirən slaydlar istifadə etmək lazımdır. 

Dərsin müəllim üçün maraqlı və çətin olan ilkin mərhələsi – motivasiyada şagirdlərin 

qarşısına problem qoyulur: İqlim deyəndə nə başa düşürsünüz? Zona nə deməkdir? Canlılar 

aləminə nələr aiddir? Bu haqda şagirdlərin fərziyələri dinlənilir. Sonra dünyanın təbii zonalar 

xəritəsində Yer kürəsinin ekvatorboyu əraziləri, savanna, çöl, səhra, tayqa və tundra zonalarını 

göstərib və onların canlılar aləminə aid məlumatlar vermək şagirdlərin mövzu haqqındakı 

bilikləri mənimsəməsi üçün daha səmərəli olar. Daha sonra Azərbaycan Respublikasının fiziki 

xəritəsindən istifadə edərək şagirdləri ölkəmizin Böyük Qafqaz, Kiçik Qafqaz, Talış dağları, 

Kür-Araz ovalığı kimi sahələri ilə tanış etmək olar. Xəritə üzərində işdən sonra şagirdlər 

zonaları əks etdirən slaydlarla tanış edilir. Slaydlardakı hər bir zonanın bitki və heyvanlar aləmi 

haqqında şagirdlərə biliklər verilir. Şagirdlərə “Təbii zonalar bir-birindən nə ilə fərqlənir?” kimi 

tədqiqat sualını vermək olar. Fəal dərsin yeni faktlar araşdırılan tədqiqatın aparılması 

mərhələsində sinif şagirdlərini 4 qrupa bölüb onlara suallar yazılmış iş vərəqləri paylamaq olar.  

I qrupun iş vərəqi: Ekvatoriyal zona və canlılar aləmi 

II qrupun iş vərəqi: Çöl və səhra zonası, onların canlılar aləmi 

III qrupun iş vərəqi: Tayqa və canlılar aləmi 

IVqrupun iş vərəqi: Tundra və canlılar aləmi 

Dərsin “İnformasiya mübadiləsi” mərhələsində qrupların yerinə yetirdikləri tədqiqat işləri 

təqdim olunur. Şagirdləri həvəsləndirmək üçün qrup işlərini smayklarla qiymətləndirmək olar. 

Sonra növbəti mərhələdə – İnformasiya müzakirəsində şagirdlərə aşağıdakı sualları vermək 

olar: Nə üçün Günəş Yer səthinin bütün sahələrinə eyni dərəcədə istilik vermir?, Yer kürəsində 

hansı təbii zonalar var?, Azərbaycanda hansı zonalar var? Şagirdlərin suallara dair cavabları 

dinlənilir. Suallar barədə başa düşmədikləri fikirlər müzakirə olunur.  

Dərsin “Ümumiləşdirmə və nəticə” mərhələsində ümumiləşdirmə apararaq nəticəyə 

gəlinir ki,  Yer kürə formasında olduğu üçün Günəş onun bütün sahələrinə eyni dərəcədə istilik 

vermir. Bunun da  nəticəsində Yer kürəsində müxtəlif iqlimli zonalar yaranmışdır. Hər bir 

zonanın iqliminə uyğun bitki və heyvanlar aləmi var. Zonalar bir-birindən iqlim və canlılar 

aləminə görə fərqlənir. Məsələn, ekvatorial zonada rütubətli iqlim tipi mövcuddur. Burada tez-

tez yağışlar yağır. Buna uyğun olaraq bu zonanın meşələrində bitkilər o qədər sıx bitir ki, bu 

meşələri cəngəllik adlandırırlar. Ekvatordan şimal və cənub qütbünə doğru getdikcə 

cəngəllikləri savannalar əvəz edir. Savannaların da bitki örtüyünü hündürboylu otlar və kollar 

təşkil edir. Savannalarda iqlim az rütubətlidir. Savannadan sonra çöl zonası başlayır. Çöldə 

hava quru və isti olmasıyla əlaqədar olaraq bu zonanın florasını ot bitkiləri təşkil edir. Ot 

bitkilərindən, əsasən, dənli bitkilər üstünlük təşkil edir. Heyvanlar aləmindən isə gəmiricilər 

dəstəsi, sürünənlər və quşlar sinfinə aid olan növlər yaşayır. Bu zonalardan başqa Yer kürəsində 

səhra zonası da var. Səhranın iqlimi çox quru və isti olduğu üçün fauna və florasına  çox az növ 

daxildir. Daha da şimal qütbünə doğru getdikcə tayqa zonası başlayır. Tayqanın bitki örtüyünə 

çılpaqtoxumlular şöbəsinə aid olan növlər aiddir. Çılpaqtoxumluların qozalarıyla 

qidalanmasına görə dələlər, sincablar bu zonanın faunasında üstünlük təşkil edirlər. Bu zonadan 

şimala doğru tayqanı tundra əvəz edir. Tundra zonasında isə soyuq iqlim olduğu üçün buna 

uyğunlaşan canlılar yaşayır. Tundra florasını əsasən mamırlar, şibyələr təşkil edir. Faunasına 

isə ağ ayı, şimal tülküsü, şimal maralı, qütb bayquşu və s. kimi heyvanlar daxildir. Azərbaycan 

Respublikasının daha çox hissəsini dağlıq ərazilər, qalanını isə düzənliklər təşkil edir. Ona görə 

də ölkəmizdə meşələr əsasən dağlıq ərazilərdədir. Azərbaycan  ərazisinin 1/10-ni meşələr  təşkil 

edir. Meşə sahələri az olsa da növ baxımından zəngindir. Bunun səbəbi də dünyadakı 11 iqlim 

tipindən 9-u Azərbaycanda müşayiət olunmasıdır. Deməli, təbiətin zənginliyi daha çox 

iqlimdən asılıdır.  

Tətbiqetmə mərhələsində şagirdlərə “Təbii zonalar” adlı esse yazmaq tapşırılır. Sonda 

dərsin yekun mərhələsi-qiymətləndirmədə şagirdlərin cavabları meyarlara əsasən qiymətləndi-

rilir. 

Vüqar SALMANOV 

Riyaziyyat üzrə fəlsəfə doktoru, dosent 

 Naxçıvan Müəllimlər İnstitutu 

vuqars69@mail.ru 

 

MƏKTƏB İNFORMATİKA KURSUNDA FORMATİV QİYMƏTLƏNDİRMƏ 

METODİKASI 

 

“Təhsil haqqında” qanuna əsasən yeni təlim sisteminin əsas komponentlərindən biri 

“şagird nailiyyətlərinin qiymətləndirilməsi” adlanır. Şagird nailiyyətlərinin qiymətləndirilməsi 

onun biliklərə yiyələnmək, onlardan istifadə etmək, nəticə çıxarmaq bacarıqları haqqında 

məlumatların toplanması prosesi kimi qəbul edilir və aşağıdakı məqsədlərə xidmət edir: 

 şagirdin tədris fəaliyyətinin izlənməsi (monitorinqi); 

 təlim prosesində qərarların qəbulu; 

 şagirdin təlim nəticələrinin qiymətləndirilməsi; 

 kurikulumun qiymətləndirilməsi. 

Görundüyü kimi, qeyd olunmuş məqsədlər bilavasitə şagirdin təlim prosesində 

fəaliyyətinin ciddi nəzarətə götürülməsi, yoxlanması ilə sıx bağlıdır. Şagirdin biliyini, 

qazandığı bacarıq və vərdişlərin səviyyəsini müəyyən etmək üçün gündəlik nəzarət edilməli və 

yoxlama aparılmalıdır. Kurs və ya mövzular üzrə şagirdin bilik və bacarıqlarını 

qiymətləndirmək üçün ciddi və sistematik yoxlama aparılmalıdır. Təlim prosesində hər hansı 

məqsədli yoxlama qiymətləndirilir. Bu əslində şagird əməyinə verilən dəyərdir. 

Təhsilin müvəffəqiyyətli və nəticəli olması üçün qiymətləndirmə zəruri pedaqoji 

tədbirdir. Metodiki ədəbiyyatda qiymətləndirmənin üç növü mövcuddur: 

1) ilkin qiymətləndirmə və ya diaqnostik qiymətləndirmə; 

2) gündəlik-cari və ya formativ qiymətləndirmə; 

3) yekun və ya summativ qiymətləndirmə. 

Sadalanan qiymətnləndirmə növləri ənənəvi qiymətləndirmə növləri olub, yeni pedaqoji 

texnologiyada diaqnostik, formativ və summativ kimi adlandırılır. 

Bunları konkret misallar üzərində şərh edək: 

Məktəbin X sinfinə qəbul olunmuş şagirdin I-IX siniflərdə informatika fənnindən hansı 

bilik, bacarıq və vərdişlərə yiyələndiyi xüsusi tərtib olunmuş suallar və ya tapşırıqlar əsasında 

yoxlanılır və nəticələr qiymətləndirilir. Bu diaqnostik qiymətləndirmədir. 

X sinifdə “Verilənlər bazasının idarəolunması sistemləri” mövzusuna aid yoxlama 

aparılır və təlim nəticələri qiymətləndirilir. Buna cari və ya mövzu üzrə qiymətləndirmə 

(formativ) deyilir.  

Dərs ilinin sonunda şagidlər X sinfin informatika kursu üzrə (məzmun xətləri və 

standartlar üzrə) hansı bilik, bacarıq və vərdişlərə yiyələnmişlər? – sualına cavab müəyyən 

edilir və qiymətləndirilir. 

Şagird nailiyyətinin qiymətləndirilməsi məqsədyönlü təlim prosesinin son mərhələsi 

olub, onun keyfiyyət dərəcəsini əks etdirir. Təlim nəticələrinin yüksək qiymətləndirilməsi 

bütövlükdə təlim prosesinin nə dərəcədə səmərəli olduğunu göstərir. Deməli, müəllim 

tərəfindən sistematik və məqsədyönlü yoxlama aparılmalıdır. Belə olduqda, şagirdlərin faktiki 

bilik səviyyəsi müəllim üçün aydın olur və məhz bu səviyyə əsasında o, öz işini düzgün 

planlaşdırır. Əks halda nə baş verir? Sistematik yoxlama aparılmır, şagird bügünkü mövzunu 

bilmir və sonrakı mövzunu dərk etmir və beləliklə, sinifdəki “yetirməyən” şagirdlərin sayı artır.  

Təlim nəticələnini yüksək olması üçün: 

1) sistematik yoxlama aparmaq və bununla da şagirdlərin məsuliyyətini artırmaq; 

2) təlimin səmərəliliyi artır, çünki şagird tədris əməyinə cəlb olumuşdur; 

3) təlim və tərbiyənin səmərəliliyi artır. 

Bu o deməkdir ki, müəllim bütün şagirdləri elə şəraitə salmışdır ki, şagirdlər hər gün 

işləyir və öz tədris əməklərinin nəticəsindən mənəvi qida alır, sevinirlər. 

Şagirdlərin tədris fəaliyyətini gücləndirmək üçün tətbiq olunan metodlardan biri mövzu 

üzrə yoxlamanın aparılması və qiymətləndirilməsidir. Mövzu üzrə yoxlama müəllimə şagirdin 

mövzunu mənimsəməsi haqqında daha çox və obyektiv informasiya verir. Bu işin sistematik 

aparılması şagirdlərdə məsuliyyəti artırır, sanki ənənə yaranır. Yoxlama prosesində şagirdlərin 

biliklərində nöqsanlar aradan qaldırılır. 

Mövzu üzrə yoxlama və qiymətləndirmə formal deyil, təlim prosesinin təşkil forması 

olub, nəticələrin formalaşdırılması və sistemə salınmasında mühüm rol oynayır. Formativ 

qiymətləndirmə rəsmi qiymətləndirmə olmasa belə, bu qiymətləndirmə meyarı şagirdlərdə 

stimul və rəqabət hissi yaradır. Bu qiymətləndirmə meyarı həmçinin müəllim-şagird-valideyn 

əlaqəsinin gücləndirilməsinə və şagirdə həm də valideyn tərəfindən nəzarətə şərait yaradır.  

Formativ qiymətləndirmə fənnin məzmun standartları üzrə təlim məqsədləri əsasında 

müəyyənləşdirilmiş qiymətləndirmə meyarlarına görə aparılır. Müəllim qiymətləndirmə 

meyarlarına uyğun dörd səviyyəli rubriklər (I-IV səviyyə) hazırlayır. 

Yoxlama prosesinə sərf olunan vaxta qənaət etmək məqsədilə, müəllim dərslərdə “ağıllı 

lövhədən” istifadə edə bilər. Bunun üçün dərsə hazırlaşarkən, müəllim tədris olunmuş mövzuya 

aid iki variantda və hər birində bir neçə tapşırıq olmaqla mətni hazırlayır və dərs zamanı həmin 

tapşırıqlar şagirdlərə təqdim olunur. Tapşırığı hazırlayarkən müəllim aşağıdakıları nəzərə alır: 

 mövzunun tədrisinin məqsədi; 

 mövzunun metodik mahiyyəti; 

 şagirdlər üçün çətin olan anlayışlar; 

 əvvəlki mövzudan hansı anlayışları təkrar etmək lazımdır; 
 növbəti mövzunu öyrənmək üçün hazırlıq çalışmaları. 

Konkret mövzunu nəzərdən keçirək. 

“Verilənlər bazası” və “Verilənlər bazasının idarəolunması sistemləri” (X  sinif). 

Mövzunu mənimsəmək məqsədilə “Elektron cədvəllərlə iş” mövzusunu təkrar etmək 

lazımdır (IX sinif). Şagird anlamalıdır ki, Excel proqramında da verilənlər cədvəllərdə 

saxlanılır. 

Burada şagirdlər aşağıdakı bilikləri mənimsəyirlər: 

 verilənlər bazasının əsas obyekti cədvəldir; 

 verilənləri cədvəllərdə saxlamaq olar; 

 verilənlər bazasında cədvəlin sətriyazı, sütunu isə sahə adlanır; 

 verilənlər bazasında ən azı bir cədvəl olur. 

Birinci mövzu üzrə təlimin nəticələri verilənlər bazasının əhəmiyyətini izah edir.  

Verilənlər bazası üçün cədvəlin sahələrini təyin edir. İkinci mövzu “Verilənlər bazasının 

idarə olunması” sisteminin mahiyyətini şərh edir. Access proqramında yeni verilənlər bazası 

faylını yaradır. 

Şagirdlərə təqdim olunmuş tapşırıqları çətinliyi tədricən artan dərəcədə düzmək lazımdır. 

Bu şagirdlərdə yaddaşı, təfəkkürü formalaşdırmağa xidmət edir. Mövzunun məzmunundan asılı 

olaraq təqdim olunan çalışmalar müxtəlif olmalıdır. Məsələn, tapışırıqlar aşağıdakı kimi ola 

bilər: 

 Məlumatların kartotekada saxlanılmasının hansı üstün və mənfi cəhətləri var? 

 Kitabxanalarda bu kartlardan necə istifadə olunur? 

 Sinif jurnalını necə elektron cədvələ yerləşdirmək olar? 

 MS Access proqramının mahiyyəti nədən ibarətdir? 

Tapşırıqlar tərtib edilərkən şagirdlərin buraxdığı tipik səhvləri nəzərə almaq lazımdır. 

“Fəaliyyət” bölümündə şagirdlər sinif jurnalın strukturunu cədvəl formasında yaradıb, cədvəlin 

xanalarına sinifdəki şagirdlər haqqında informasiyanı daxil etməlidirlər. 

Konkret nümunələri nəzərdən keçirək: 

 MS Access proqramını işə salın və yeni “Sinfimiz” adlı boş cədvəl yaradın; 

 Cədvələ sinifdəki şagirdlərin adı, soyadı, ata adı, təvəllüdü, yaşadığı ünvan, oxuduğu 

məktəb, tədris olunan fənlər haqqında verilənləri yazmaq üçün sahələr əlavə edin; 

 Açar sahəni müəyyən edin; 

 Cədvəli verilənlərlə doldurun; 

 Eyni cədvəlin Excel proqramında tərtibi arasındakı fərqi müəyyən edin. 

Tapşırıqları tərtib edərkən çalışmaq lazımdır ki, “Cədvəllərarası əlaqələr” mövzusunu 

keçərkən hazırlanmış cədvəllər və yeni yaradılacaq cədvəllər arasında əlaqələr qurulması üçün 

ardıcıllıq gözlənilsin. 

Müəllim dərsin təlim məqsədlərinə nail olmaq dərəcəsini aşağıdakı meyarlar üzrə 

qiymətləndirə bilər.  

Qiymətləndirmə meyarı: şərhetmə, verilənlər bazası yaratma 

I səviyyə II səviyyə III səviyyə IV səviyyə 

Verilənlər bazasının 

idarəolunması 

sisteminin 

mahiyyətini 

şərh etməkdə 

çətinlik çəkir. 

Verilənlər bazasının 

idarəolunması sisteminin 

mahiyyətini 

müəllimin köməyi 

ilə şərh edir. 

Verilənlər bazasının 

idarəolunması 

sisteminin 

mahiyyətini 

şərh edərkən 

kiçik səhvlərə yol 

verir. 

Verilənlər bazasının 

idarəolunması 

sisteminin mahiyyətini 

düzgün şərh 

edir. 

Access proqramında 

yeni verilənlər bazası 

faylı yaratmaqda 

çətinlik çəkir. 

Access proqramında 

yeni verilənlər bazası 

faylını müəllimin köməyi 

ilə yaradır. 

Access proqramında 

yeni verilənlər bazası 

faylını yaradarkən 

kiçik səhvlərə yol 

verir. 

Access proqramında 

yeni verilənlər bazası 

faylı yaradır. 

TEXNOLOGİYA FƏNNİNİN TƏDRİSİNDƏ  

KURİKULUMUN ŞAGİRD ŞƏXSİYYƏTİNİN FORMALAŞMASINDA ROLU 

 

          Müstəqil respublikamızın bütün sahələrində iqtisadi islahatların aparıldığı və cənubi 

Qafqaz regionunda ən güclü dövlətə çevrilmiş olduğu bir vaxtda uşaqların və yeniyetmələrin 

texnoloji bilik, bacarıq və vərdişlərə yiyələnməsi və onların bir şəxsiyyət kimi formalaşması 

olduqca vacib şərtlərdən biridir. Bu şərtərin yerinə yetirilməsində tədris olunan bütün fənlərin, 

o cümlədən texnologiya fənninin də özünəməxsus yeri və rolu vardır. 

Bu baxımdan konseptual sənəd olan texnologiya kurikulumu bu fənnin məqsəd və 

vəzifələrini, ümumi təlim nəticələrini, məzmun xətlərini, təlim standartlarını, müəllim, şagird 

fəaliyyətlərini, qiymətləndirmə prinsiplərini əhatə edir. Texniki tərəqqinin böyük vüsət aldığı, 

elektron və informasiya texnologiyalarının rolunun artdığı və bazar iqtisadiyyatı şəraitində 

rəqabətin gündən-günə gücləndiyi müasir dövrdə texnologiya fənninin tədrisində kurikulum 

ümumtəhsil məktəbləri şagirdlərinin texnoloji təfəkkürünün inkişafına, onlarda texnoloji 

bacarıqların formalaşmasına, sonrakı mərhələlərdə təhsillərini davam etdirmək üçün zəruri 

biliklərə yiyələnmələrinə xidmət edir. 

Texnologiya kurikulumu inteqrativ, nəticəyönümlü və şagirdyönümlü xarakterə malikdir. 

Bu fənnin kurikulumunun inteqrativ xarakteri ondan ibarətdir ki, burada ana dili, riyaziyyat, 

təsviri incəsənət, həyat bilgisi, fiziki tərbiyə və s.  fənlər üzrə biliklərin daha dərindən 

mənimsənilməsinə yönələn, onları məzmunca tamamlayan konkret bacarıqlar öz əksini tapır. 

Fənnin kurikulumunda müəyyən olunan müvafiq bacarıqlar bilavasitə şagirdlərin həyati 

tələblərinin ödənilməsinə, onların rəqabətə davamlı şəxsiyyət kimi formalaşmasına zəmin 

yaradır.  

Ümumtəhsil məktəblərində texnologiya fənninin tədrisi şagirdlərin emal 

texnologiyalarından müstəqil həyatda səmərəli istifadə etmələrinə, onlarda yaradıcılıq 

qabiliyyətinin formalaşdırılmasına, texniki sahələr üzrə təhsillərini davam etdirmələrinə 

hərtərəfli şərait yaradır. Təlim prosesində şagirdlər texniki fəaliyyət imkanlarını 

müəyyənləşdirir, problemlərin həlli üçün ideyalar irəli sürür, sadə texnoloji işləri yerinə yetirir 

və nəticələri qiymətləndirmək imkanı əldə edirlər.  

Bu fənnin tədrisi eyni zamanda, şagirdlərin xarakterinin formalaşdırılmasına, onların 

mənəvi, intellektual və estetik inkişafına, dövrə uyğun texnoloji bacarıqlar əldə etməklə sosial-

iqtisadi şəraitə uyğunlaşmalarına zəmin yaradır. Məhsuldar əməyə hazırlanan şagirdlərin 

politexnik dünyagörüşü genişlənir, onlar ayrı-ayrı xidmət sahələri üzrə məhsuldar əməyə 

hazırlanır və şüurlu peşə seçmələri təmin olunur. Bu fənni öyrənməklə şagirdlər kompüter 

texnikası və müasir texnologiyalarla ətraflı tanış olur, istehsalatdakı emal texnologiyalarına aid 

bilik və bacarıqlara yiyələnir, qarşıya çıxan problemləri həll etmək qabiliyyətləri əldə edirlər.  

İbtidai təhsil pilləsində texnologiya fənninin tədrisində şagirdlərdə müqayisə və çeşidləmə, 

ilkin emal, özünəxidmət və birgə fəaliyyət vərdişləri, sadə layihələndirmə, tərtibat, 

modelləşdirmə, dizayn, canlı təbiətə xidmət bacarıqları, ölçü, mütənasiblik, simmetriya və digər 

həndəsi anlayışlar formalaşdırılır, sadə konstruksiyalar və yaradıcı işlərin yerinə yetirilməsi 

üzrə qabiliyyətlərin aşılanması təmin olunur. Beləliklə texnologiya fənninin tədrisində 

kurikulum yeni sosial-iqtisadi şəraitdə şagirdlərin müstəqil həyata, kütləvi və perspektivli 

peşələrə hazırlanmalarını, ümumi bacarıq və vərdişlərə yiyələnmələrini, yaradıcı düşüncə və 

aktiv fəaliyyət əsasında müxtəlif şəraitlərə asanlıqla uyğunlaşmalarını təmin etməyə xidmət 

etməlidir. 

Nəzmiyyə QURBANLI 

Naxçıvan Qarnizonu tam orta məktəbinin 

texnologiya müəllimi 

nezmiyyequrbanli1@gmail.com 

 

TEXNOLOGİYA FƏNNİ ÜZRƏ KURİKULUMUN  

XARAKTERİK CƏHƏTLƏRİ 

 

Azərbaycan Respublikası Nazirlər Kabinetinin  2010-cu il 3 iyun tarixli 103 nömrəli 

qərarı ilə təsdiq edilmiş “Ümumi təhsil pilləsinin dövlət standartı və proqramları 

(kurikulumları)” adlı sənəddə aşağıdakılar əhatəli şəkildə göstərilir: 

 ümumi təhsilin səviyyələri üzrə təlim nəticələri və məzmun standartları; 

 ümumi təhsilin hər bir səviyyəsində tədris olunan fənlər; 

 ümumi təhsilin səviyyələri üzrə həftəlik dərs və dərsdənkənar məşğələ saatlarının 

miqdarı; 

 ümumi təhsil sistemində pedaqoji prosesin təşkili prinsipləri; 

 təlim nailiyyətlərinin (nəticələrinin) qiymətləndirilməsi və monitorinqi. 

Ümumi təhsil pilləsinin ibtidai təhsil səviyyəsində tədris edilən 9 fənnin və ümumi orta 

təhsil səviyyəsində isə 17 fənnin sırasında “Texnologiya” fənni özünəməxsus yer tutur. 

“Azərbaycan Respublikasının ümumtəhsil məktəbləri üçün Texnologiya fənni üzrə Təhsil 

Proqramı (Kurikulumu) (I-IX siniflər)” adlı konseptual sənəddə isə bu fənnin məqsəd və 

vəzifələri, ümumi təlim nəticələri, məzmun xətləri, təlim standartları, müəllim, şagird 

fəaliyyətləri, qiymətləndirmə prinsipləri şərh olunur.  

Texnologiya fənninin məqsədi yeni sosial-iqtisadi şəraitdə şagirdlərin müstəqil həyata, 

kütləvi və perspektivli peşələrə hazırlanmalarını, ümuməmək bacarıq və vərdişlərinə yiyələn-

dirmələrini, yaradıcı düşüncə və aktiv fəaliyyət əsasında müxtəlif şəraitlərə asanlıqla 

uyğunlaşmalarını təmin etməkdən ibarətdir. 

Təqdim olunan kurikulum inteqrativ, nəticəyönümlü və şagirdyönümlü xarakterə 

malikdir. Bu kurikulumun inteqrativ xarakteri ondan ibarətdir ki, burada riyaziyyat, fizika, 

biologiya, informatika, həyat bilgisi fənləri üzrə biliklərin daha dərindən mənimsənilməsinə 

yönələn, onları məzmunca tamamlayan konkret bacarıqlar öz əksini tapmışdır. Kurikulumda 

müəyyən olunan müvafiq bacarıqlar bilavasitə şagirdlərin həyati tələblərinin ödənilməsinə, 

onların rəqabətə davamlı şəxsiyyət kimi formalaşmasına istiqamətləndirilmişdir. 

Milli və dünya təcrübəsinin öyrənilməsi, onların müqayisəsi, təhlil edilməsi nəticəsində 

“Texnologiya” fənninin aşağıda qeyd olunan məzmun xətləri müəyyənləşdirilmişdir ki, bu da 

şagirdlərin əldə edəcəyi bilik və bacarıqları daha aydın təsvir etmək, onu sistemləşdirmək 

məqsədinə xidmət edir: 

1. emal texnologiyaları; 

2. texnika elementləri; 

3. məişət mədəniyyəti; 

4. qrafika. 

Bütün fənlərdə olduğu kimi, texnologiya fənninin məzmunu sinifdən-sinfə, konsentrik 

əsasda sadədən mürəkkəbə, asandan çətinə prinsipi üzrə getdikcə zənginləşsə də, məzmun 

xətləri dəyişməz qalır. 

“Texnologiya” üzrə təlimin təşkilinə verilən əsas tələblər aşağıdakılardan ibarətdir: 

1. Dərsin məqsədinin dəqiqliyi. Hər bir dərsdə bir və ya bir neçə didaktik məsələ həll 

olunur və onlardan biri üstünlük təşkil edir. Belə ki, şagirdlər bilik əldə edir, onlarda bacarıq və 

vərdişlər formalaşır, texniki yaradıcılıq qabiliyyətləri inkişaf edir və s. Lakin bu sadalananlara 

istənilən dərsdə eyni dərəcədə nail olunmur. Bu və ya digər təlim məsələsinin həlli dərsin 

məqsədindən asılı olaraq reallaşdırılır. 

 2. Təlim və tərbiyənin vahidliyi. Təlimin tərbiyəedici xarakter daşıması bütün fənlərə aid 

olduğu kimi, “Texnologiya” fənninə də aiddir. Bu dərslərdə şagirdlərə bir çox keyfiyyətlər 

(böyüklərə hörmət, düzlük, qənaətçillik, vətənpərvərlik və s.) aşılanır. Eləcə də şagirdlərin 

əmək tərbiyəsi üçün xüsusi əlverişli şərait yaranır. Buna görə də şagirdlərə əmək tərbiyəsinin 

aşılanması fənn qarşısında qoyulan əsas tələblərdən biridir. 

3. Tədris materialının düzgün seçilməsi. Tədris materialı seçildikdə bir çox faktorlar 

nəzərə alınmalıdır. Bu faktorlara dərsin məqsədi, şagirdlərin keçmiş dəsrdə əldə etdikləri bilik 

və bacarıqlar, onların elmin əsasları üzrə bilikləri və fiziki inkişafları aiddir. 

4. Təlim metodlarının düzgün seçilməsi. Müəllim tərəfindən təlim metodları və üsulları 

düzgün seçilmədikdə istənilən dərsin məqsədinə nail olmaq qeyri-mümkündür. “Texnologiya” 

fənni üzrə dərslərin əsas mərhələsi şagirdlərin sərbəst praktiki işidir. Bu işdə müvəffəqiyyətin 

əldə edilməsi müəllim tərəfindən təlim metodları və üsullarının düzgün seçilməsindən asılıdır. 

5. Dərsin təşkilinin dəqiqliyi. Hər bir dərs onun təşkili və keçirilməsi nöqteyi-nəzərindən 

dəqiq olmalıdır. Dərsin hər bir mərhələsinə müəllim tərəfindən vaxtın düzgün ayrılması təlimin 

təşkilinə verilən əsas tələblərdəndir. 

6. İş zamanı şagirdlərin təhlükəsizliyinin təmin olunması. “Texnologiya” dərslərində 

şagirdlər müxtəlif kəsici alətlərdən istifadə edir, materialları emal edir, elektrik dövrələrini 

montaj edirlər. Bu zaman görülən iş üzrə təhlükəsizlik qaydalarına riayət edilmədikdə şagirdlər 

müxtəlif xəsarətlər ala bilərlər. Odur ki, şagirdlərin təhlükəsizliyinin təmin edilməsi təlimin 

təşkilinə verilən tələblərin ən mühümüdür. 

Mühüm həyati bacarıqların formalaşdırılmasında geniş imkanlara malik “Texnologiya” 

fənninin tədrisində uğurlu nəticələr əldə etmək üçün təlim prosesində müxtəlif inteqrasiya 

növlərindən istifadə olunması zəruri hesab edilir. 

Fənn kurikulumlarının səmərəli tətbiqində fəndaxili və fənlərarası əlaqələrin düzgün 

müəyyənləşdirilməsi mühüm əhəmiyyət kəsb edir. Konkret bir fənnin digər fənlərlə inteqrasi-

yasının yaradılması şagirdlərin kompleks biliklər almasına, onların dünyagörüşünün 

genişləndirilməsinə, təfəkkürlərinin inkişafına, tədqiqatçılıq meyillərinin yaranmasına gətirib 

çıxarır. 

İnteqrasiya vaxtdan səmərəli istifadə etməyə, şagirdlərin təlim yükünün azalmasına, 

təlimə marağın artmasına şərait yaradır, eyni zamanda bilik və bacarıqların qazanılmasında 

intensivlik və səmərəliliyi təmin edir. 

Beləliklə, texniki tərəqqinin böyük vüsət aldığı, elektron və informasiya 

texnologiyalarının rolunun artdığı və bazar iqtisadiyyatı şəraitində rəqabətin gündən-günə 

gücləndiyi müasir dövrdə bu kurikulum ümumtəhsil məktəbləri şagirdlərinin texnoloji 

təfəkkürünün inkişafına, onlarda texnoloji bacarıqların formalaşmasına, sonrakı mərhələlərdə 

təhsillərini davam etdirmək üçün zəruri biliklərə yiyələnmələrinə xidmət edir.  

FİZİKİ TƏRBİYƏDƏ KOMPLEKS YANAŞMA TƏLİMİNİN 

 TƏŞKİLİ VƏ METODLARI 

 

         Tədris prosesində daha yüksək hazırlıqlı şagirdlərə diferensial yanaşmaq xüsusi 

əhəmiyyət kəsb edir. Bu həmin şagirdlərin fərdi tapşırıqlar almaq vasitəsilə öz qabiliyyətlərini 

inkişaf etdirməyə xidmət edir. İstedadlı şagirdlər üçün fakültativ məşğələlərin, şagird 

cəmiyyətinin və s. təşkili onların təlimdə sürətlə mənimsəmələrinə zəmin yaradır. Tədris işlə-

rinin təşkilinin kollektiv formaları mövcuddur. Ümumsinif, qruplar və fərdi formada təlimin 

təşkili şagirdlərin sayına əsaslanır. Belə formalardan istifadə edərkən təlim prosesi müəllimin 

rəhbərliyi altında aparılır. Təlimin kollektiv formada təşkili qrup və ümumsinif forma şagirdlər 

tərəfindən aparılır. Tədris prosesinin kollektiv formada təşkili şagirdlərin kol-lektivçilik 

qabiliyyətinin formalaşmasına kömək edir. Məşğələnin kollektiv, qruplar, ümumsinif formada 

təşkilində fəaliyyətin məqsədi, onun inkişaf yolları seçilir. İşdə qarşılıqlı kömək göstərilir, onun 

nəticəsi kollektiv tərəfindən təhlil olunur, müvafiq nəticə çıxarılır, təkliflər irəli sürülür və 

həyata keçirilir. 

        Təlimin stimullaşdırılması sanitariya-gigiyenik və tədris-idman bazasının müvafiq 

prinsiplərinə istinad etməklə həyata keçirilir. Mənəvi-psixoloji, estetik şəraitin yaradılması da 

bu işdə xüsusi rol oynayır. Müəllim və şagirdlərin tədris vaxtına qənaət etməsi və təlimin 

optimal tempinin seçilməsi stimullaşdırıcı mahiyyət daşıyır. Vaxta qənaət edilməsi təlimdə 

stimul yaradan bütün üsullardan tədris prosesində səmərəli istifadə olunmasını əhatə edir. 

Buraya tədrisin məqsəd və vəzifələrinin dəqiq müəyyənləşdirilməsi, əsas vəzifələrin 

konkretləşdirilməsi, təlim metodları və vasitələri seçilərkən diferensial və kompleks yanaşma, 

təlimin təşkili və s. daxildir. 

         Fiziki tərbiyə üzrə təlimin nəticəsinin təhlili, şagird və müəllimin fəaliyyətinin səmərəli 

keçməsini təmin edən meyarların seçilməsi və tətbiqinə sərf olunan vaxtın dəqiqliyi tədrisdə 

stimul yaradan amillərdəndir. Həmin təhlilə təlim prosesində yekun nəticənin aşkara 

çıxarılması (ümumi təhsil nəticələrinə nail olma, tərbiyə olunma və inkişaf), müəllim və 

şagirdlərin fəaliyyətinin tənzimlənməsi, təlimata uyğun tədrisə vaxt sərf etməsi, fəaliyyətləri 

tənzimləyən və fəallığı yüksəldən real imkanların nəzərdən keçirilməsi və açıqlanması, tədrisin 

optimal təşkili üsullarındandır. Təhsil prosesinin ikitərəfli xarakterə malik olması, yəni 

təhsilalma (öyrənmə), fəaliyyətləri tənzimləyən və fəallığı yüksəldən, təlim prosesini 

sürətləndirən, onun keyfiyyətini artıran üsullarla əlaqəsinə səbəb olur. Lakin yaddan 

çıxartmamalı ki, şagirdlərin özünü təşkiletmə fəaliyyəti olmadan həmin üsulların faydalı 

olacağını düşünmək o qədər də inandırıcı görünmür. 

Təlimin göstərilən üsulla təşkili pedaqoqların daima diqqət mərkəzində olmuş və tədrisin 

müəllimin nəzarəti və rəhbərliyi ilə aparmaqla məktəblilərə bunları bilmək tövsiyə edilmişdir:  

- qarşıya qoyulmuş başlıca vəzifələri və fəaliyyətlərində onları rəhbər tutmağı; 

- daima öz diqqətini mövzunun başlıca məsələsinə yönəltməyi; 

- tədris üzrə qarşıda duran mühüm vəzifələri həll etmək üçün özünə nəzarəti operativ 

surətdə tətbiq etməklə ən səmərəli və düzgün yollar axtarmağı; 

- öz fəaliyyətini həmişə tənzimləməyə səy göstərməyi; 

- real tədris imkanlarını qənaətə yönəltməyi; 

- vaxtı səmərəli sərf etmək və tədris işlərinin tempini sürətləndirməklə eyni vaxtda 

tədrisin keyfiyyətini yüksəltməyi; 

- öz işinə və ona təhlil verməyi başa çatdırmağı. 

Müəyyən olunmuşdur ki, müəllimin özünütəşkili tədris fəaliyyətini təlim vəzifələrinin 

icrasına yönəltməsi də öyrənmənin meyarının tələblərinə uyğun gəlir. Öyrənmənin 

tənzimlənməsi və fəaliyyətin yüksəldilməsinin təsiri nəticəsində təlimin bütövlülüyünü təmin 

etmək imkanı da yaranır.  

Fiziki tərbiyənin tədrisi prosesində tətbiq olunan müxtəlif prinsiplərdən sinifdənxaric və 

məktəbdənkənar aparılan bədən tərbiyəsi-sağlamlıq tədbirlərindən istifadə olduqca zəruridir. 

Bu zaman təhsil və tərbiyəedici vəzifələrin yerinə yetirilməsi üçün aparılan planlaşdırma işləri 

konkret və kompleks şəkildə olmalıdır. 

Burada bir cəhətə xüsusi diqqəti yetirmək yerinə düşərdi. Bu tədbirin aparılmasında 

bədən tərbiyəsi müəllimləri və ictimai təşkilatların nümayəndələrinin yaxından iştirakı 

vacibdir. Əlverişli prinsiplərdən istifadə edərkən aşağıda göstərilən pedaqoji-psixoloji amillərin 

də nəzərə alınması həmin tədbirlərin fəallıqla, maraqla həyata keçirilməsinə imkan verir: 

1. Şagirdlərin arzu və təkliflərinin, maraqlarının öyrənilib təhlil olunması, araşdırılması; 

2. Diqqətin əsas məqsədə yönəldilməsi, əsas mövzu üzərində toplanması. Burada diqqətin 

2 cəhətə yönəldilməsi təlim prosesinin müvəffəqiyyətlə başa çatdırılmasında həlledici 

mahiyyətə malikdir. Birinci mövzunun, məqsədin, mühüm vəzifələrin konkretləşdirilməsi və 

dəqiqləşdirilməsi, ikincisi, diqqəti toplamaqdan ötrü müxtəlif növ maraqlı və cəlbedici fiziki 

hərəkətlərin, mütəhərrik və əyləncəli oyunların seçilib təlim prosesinə daxil edilməsi; 

3. Tədris prosesinin keçirilməsi üçün daha səmərəli metodların seçilib yeri gəldikcə tətbiq 

edilməsi; 

4. Şagirdin hər hansı bir tədbirə hazırlığı məqsədi ilə onlar arasında vəzifələrin düzgün 

bölüşdürülməsi; 

5. Tədbirlərin təhsil, tərbiyə və inkişafetdirici təsirini öyrənmək üçün onu təhlil etməyi, 

araşdırmağı, ümumiləşdirməyi bacarmaq. 

RİYAZİYYATIN TƏDRİSİNDƏ YENİ TƏLİM TEXNOLOGİYALARI 

 

 Texnologiyanın tanıdılması  təhsil mühitində çox böyük bir təsirə malikdir. Bu şagirdlərin 

öyrənmə və müəllimləri tərəfindən öyrədilmə metodlarında bir çox dəyişikliklərə gətirib 

çıxarmışdır. Bu da müəllimlərin rolunun müəyyən qədər dəyişməsinə səbəb oldu. Şagirdlər 

sadəcə dinləyici kimi yox, həm də düşüncə qabiliyyətlərini artırıb aktiv olaraq öyrənirlər. Müəl-

limlərin vəzifəsi isə onlara rəhbərlik etmək və bu informasiyanı necə toplamaq və uyğun şəkildə 

istifadə etmək üçün bələdçilik edərək lazımi məlumatların şagirdlərə çatdırılmasını təmin 

etməkdir. 

 İKT təhsil mühitində müxtəlif yollarla istifadə edilə bilər. Bu yollara daxildir: söz emalı, 

təqdimat, elektron tablolar, məlumat bazaları, internet axtarışı, uzaqdan təhsil, virtual 

məktəblər, simulyasiya və modellərlə qarşılıqlı əlaqə, yerli və qlobal şəbəkələr üzərində 

əməkdaşlıq və s. Texnologiya əlil şagirdlər üçün, texnologiya olmadan öyrənilməsi çətin olacaq 

bəzi şeyləri etmələrinə kömək olmaq üçün vacib bir vasitə olaraq istifadə edilə bilər. 

Riyaziyyatın tədrisində texnologiyanın əhəmiyyəti: Riyaziyyat fənninin tədrisində 

İKT-nin effektivliyi müəllimin ondan necə istifadə etməsindən asılıdır. Digər vasitələr kimi, 

texnologiya da doğru metodla istifadə edilməlidir. Müəllimlər şagirdləri öyrətmək üçün istifadə 

etdiyi düzgün metodlarla öz texniki istifadə bacarıqlarını inkişaf etdirə bilərlər,  bu metodlar da 

şagirdlərin riyazi mövzuları qavramasında kömək olmalıdır. Qrafiklərin, vizualizasiyanın və ya 

hesablamaların istifadəsi bu üsullardan biri ola bilər. 

 Kompüter proqramları məktəblərdə tədris olunan fənlərdə və bir çox şagirdin zəif nəticə 

göstərdiyi riyaziyyatda çox güclü və effektli təsir gücünə malikdir. Təbii ki, İKT riyaziyyatın 

öyrədilməsi və öyrənilməsində vacibdir, çünki şagirdləri öyrənməyə, müəllimləri isə daha 

effektli və səmərəli öyrətməyə təşviq edir. İKT-nin təmin etdiyi və öyrənmək üçün çox faydalı 

olan fərqli öyrənmə üsulları var. Buna əlavə olaraq, multimedia mühitində riyazi anlayış və 

riyaziyyatı qavrama ideyası, şagirdlərin yeni metodlarla başa düşmələrinə kömək ola bilər. 

 Bir çox müəllimin fikrinə görə, texnologiyanın digər effekti də şagirdlərin komanda 

şəklində öyrənmə və bir-birlərini öyrətmə meyillərinin artmasıdır. Resursların məhdud olduğu 

təhsil ocaqlarında eyni cihazdan bir neçə şagird istifadə edir və bununla da şagirdlər komanda 

halında çalışmağı öyrənmiş olurlar. 

 İKT-nin vacibliyi sadəcə şagirdlərə deyil, eyni zamanda daha effektli öyrətmə 

metodlarını tətbiq edən müəllimlərə də təsir göstərir. Öyrətmə vasitələrini gündəlik tədris 

proqramlarına inteqrasiya etməklə, şagirdlərin öyrənməsini və riyazi bilik və bacarıqlarının 

qazanılmasını dəstəkləmək üçün yaradıcı imkanları təmin edə bilərlər. Bir tərəfdən, xüsusi 

istedadlı şagirdlərin fərdi maraq dairələrini və riyazi bacarıqlarını inkişaf etdirərək, əvvəlkindən 

daha təsirli bir şəkildə dəstək verə bilərlər. Digər tərəfdən, daha zəif şagirdlər üçün onların 

xüsusi ehtiyaclarını qarşılayan və fərdi çətinliklərini dəf etmələrinə kömək olacaq tədbirlər görə 

bilərlər. Əlavə olaraq, şagirdlər riyaziyyatı daha dərindən qavrama xüsusiyyətlərini inkişaf 

etdirə bilər və “ənənəvi” tədris mühitindən daha da inkişaf etdirilmiş riyazi məzmunun 

öhdəsindən gələ bilərlər.  

 Yeni riyazi proqram texnologiyaları: Riyaziyyatın öyrənilməsində şagirdlərə kömək 

məqsədilə yaradılan bəzi proqramlar var. Bu proqramlara aiddir: Math Interactive Learning 

Software for Schools, Home school and Self-Study, Bagatrix Math Learning Software, 

Minitab16 and Math-teacher. Bu proqramlar təhsilin müxtəlif səviyyələrində müxtəlif  

məqsədlər üçün istifadə edilir. Məsələn, Minitab16 proqramı daha çox statistik məqsədlə, 

Bagatrix proqramı isə triqonometriya suallarını həll etmək məqsədilə istifadə olunur. 

 Math Interactive Learning Software for Schools, Home school and Self-Study – ali və 

orta məktəb riyaziyyatının tədrisi üçün Math Tutor təhsil proqramı seriyalarından biridir və 

akademik təhsil proqramıdır. Kurikulum əsasında interaktiv şəkildə riyaziyyatın tədrisində 

maraqlı olan məktəblər üçün vacib proqramlardan biri sayılır. Hətta evdə valideynlər belə bu 

proqram vasitəsilə öyrənə bilərlər.  

 Bagatrix Math Learning Software – ən çətin triqonometriya suallarını addım-addım həll 

edərək şagirdləri izah edir və onlara ev tapşırıqlarını sürətlə etməyə kömək olur. Özündə olan 

digər güclü xüsusiyyətlərlə istifadəçinin bir neçə sualını triqonometriya vasitəsilə etmək üçün 

lazım olan bütün şəraiti yaradır. 

 MathTeacher – riyaziyyatın öyrənilməsində və öyrədilməsində köməkçi olan proqramdır. 

Ümumiyyətlə, riyaziyyatın tədrisini və öyrənilməsini asan hala gətirir, riyaziyyatı konseptden-

konseptə tədricən şərh edir. Bu proqram digər mövzuya keçməzdən əvvəl hər bir detalın tam 

şəkildə başa düşülməsini təmin edir. Hər məşğələdə əvvəlcə mövzu izah edilir, sonra isə 

mövzuya uyğun müxtəlif çalışmalar verilir. 

 Minitab - məlumatların təhlili üçün istifadə edilən son statistik proqram versiyasıdır. 

Fərqli məlumatları təhlil etmək üçün bir çox müxtəlif yollardan ibarətdir. Minitab çox miqyaslı 

məlumatlar üçün analitik vasitə kimi istifadə olunur. Həm də müəyyən bir vəziyyətin ehtimalını 

ölçmək üçün istifadə olunur. 

 Riyazi proqramların istifadə edildiyi əsas sahələr: Riyaziyyat proqramlarının istifadə 

edildiyi ilk sahə, şagirdlərə tapşırıqlarını daha effektiv və səmərəli şəkildə yerinə yetirməyə 

kömək etməkdir. Şagirdlərə tapşırıqlarını yerinə yetirməklə və riyaziyyat mövzusunda daha 

cəld olmağı təmin etməklə yanaşı bu keyfiyyətin artırılmasına da kömək edir. 

 İkinci sahə riyaziyyat müəllimlərinə daha yaxşı tədris konsepsiyası hazırlamaqda  kömək 

etməkdir. Bu proqramlar adətən müəllimlərə müəyyən bir mövzuda minimum vaxt sərf etməyə 

kömək edir, çünki şagirdlər özləri öyrənə bilirlər.  

 Üçüncü sahə, fərdlərin riyaziyyat suallarını həll etmələrinə kömək etməkdir. Bu insanlar 

evdə, sahədə və ya müraciət edə biləcək hər hansı bir yerdə ola bilərlər. Məsələn, siyahıyaalma 

şirkətləri ölkənin əhalisini təhlil etmək üçün Minitab proqramından istifadə edə bilərlər. 

 Bütün bu proqramların ortaq mənfi cəhəti odur ki, proqramların öyrənilməsinə çox vaxt 

sərf etmiş şagirdlər və müəllimlər üçün bu proqramların istifadəsi asan deyil. Xüsusilə yeni 

texnologiyalarla bağlı heç bir təcrübəsi olmayan müəllim üçün kompüterlərdən istifadə etmək 

və xüsusi proqramlarla onun necə işlədiyini öyrənmək çox çətindir. Digər tərəfdən, məktəblərdə 

proqram və texniki təminat üçün güclü infrastrukturun olmaması, internet şəbəkəsi ilə bağlı 

problemlər, məktəbdəki kompüterlərə girişin məhdudlaşdırılması müəllimlərin yeni 

texnologiyalardan istifadəsini çətinləşdirir. 

 Yeni sistemlərin xüsusiyyətləri: Proqram Android-də işləyir, yəni Smart telefonlarda 

istifadə edilə bildiyindən tələbələr evdə və ya hər hansı bir yerdə ondan istifadə etmək imkanı 

qazanırlar. Proqram istifadəçinin hesablamaq istədiyi tənliyin qiymətini daxil etməyə imkan 

verdiyindən istifadəçinin tam xətti tənliyi daxil etməsi, sonra həllini tapması və problemin 

həllinin addım-addım göstərilməsini təmin edə bilir. Proqram ümumi orta məktəb tənliklərini 

və düsturları hesablayır və həllini şagirdin anlayacağı şəkildə yazır. 

 Proqram çevik olduğundan onu istifadə etmək istəyən hər kəs üçün aydın və sadədir. Bu 

proqram şagirdlərə bir mündəricatda müəyyən riyazi mövzunu axtarmaq üçün imkan verir. 

Məsələn, bir şagird triqonometriyanın tərifini axtarmaq istəyirsə, tərifini aça və bununla bağlı 

nümunələrə baxa bilər. Həmçinin lazımi mövzular qrafiklərlə, diaqramlarla və cədvəllərlə 

göstərilərək izah edilmişdir. 

ƏDƏBİYYAT DƏRSLƏRİNDƏ LAYİHƏ METODUNDAN  

İSTİFADƏNİN ƏHƏMİYYƏTİ 

 

Müasir təhsil sistemində fəal (interaktiv) təlimi həyata keçirən, dünya təcrübəsinə istinad 

edilən müxtəlif metodlar var. Dərsin səmərəsini artırmaq üçün bu metodlardan düzgün və 

səmərəli istifadə etmək müəllimin qarşısına qoyulan ən vacib vəzifələrdən biridir. Bunlardan 

biri layihə metodudur. Şagirdlərdə biliklərə müstəqil yiyələnmə bacarığının formalaş-

dırılmasında layihə metodu böyük əhəmiyyətə malikdir. Bu metoddan istifadə etməklə məktəb 

təlimi ilə xarici aləm arasında əlaqə yaranır. Hər hansı bir layihəni həyata keçirən zaman 

şagirdlərin məktəbdənkənar müəssisələr və mütəxəssislərlə əlaqəsi qurulur. Bu zaman şagird 

özünü müstəqil tədqiqatçı kimi aparır. O, məqsədə çatmaq üçün əlavə elmi mənbələrdən, 

ədəbiyyatlardan istifadə edir. 

Layihə təlimindən ilk dəfə Avropa məktəblərində, XIX əsrin ikinci yarısında isə ABŞ 

kənd təsərrüfatı məktəblərində istifadə olunmağa başlanmışdır. Pedaqoji ədəbiyyatda bu 

təlimin təsisçiləri Amerika filosofu, pedaqoqu və psixoloqu C.Dyui  və şagirdi V.X.Kilpatrik 

hesab olunur. 

Layihələrin hazırlanması müxtəlif mövzuların müstəqil şəklidə tədqiq edilməsidir. 

Şagirdlər öz layihələrini təqdim etməzdən öncə uzun müddət onun üzərində işləyirlər . 

Layihə metodundan istifadə edərkən müəllimin məqsədi düzgün müəyyənləşdirməyi 

bacarmalıdır. Məqsədi aşağıdakı kimi müəyyələşdirmək olar: 

- layihələr şagirdlərin elmi-tədqiqat vərdişlərinin, biliklərə müstəqil yiyələnmə bacarıq-

larının formalaşmasında mühüm rol oynayır; 

- ayrı-ayrı faktlar və hadisələrin məktəb təliminin predmetləri və xarici aləmlə əlaqəsini 

görməkdə şagirdlərə kömək edir; 

- şagirdlərə müstəqil şəkildə öz fəaliyyət proqramlarını qurmağa, öz vaxtını və işini qrafik 

üzrə planlaşdırmağa kömək edir; 

- şagirdlərə müəllimin rəhbərliyi altında  təlim prosesini idarə etməyə imkan verir; 

- şagirdlərin bir-birləri ilə və məktəbdən kənar müxtəlif adamlarla qarşlıqlı əlaqəsi üçün 

imkan yaradır; 

- şagirdlərə hadisələrin hər hansı bir aspektini dərindən anlamağa imkan verir, əlavə 

ədəbiyyatdan istifadə etməyi öyrədir; 

- onlara sosioloji tədqiqat  və ya yaradıcı vərdişlər aşılayır; 

- şagirdlərin öz tədqiqatlarının nəticələrini və öz rəylərini açıq şəkildə təqdim və müdafiə 

etmək vərdişlərinə yiyələnməsinə kömək edir. 

Müəllim layihə dərslərində alqoritmi aşağıdakı ardıcıllıqla aparmalıdır: 

1. Mövzunu müəllim müəyyən edir və sinfə seçmək imkanı verir. Bunlar sinif tərəfindən 

əqli hücum  metodu ilə də seçilə bilər. Problem konkret olmalıdır ki, şagirdlər onun içində 

itməsinlər. 

2. Şagirdlərə layihə üzərində iş üçün hansısa xüsusi metod təklif oluna bilər. 

3. Müəllim və şagirdlər müəyyən etməlidir ki, iş layihə üzərində nə vaxt başlayacaq, nə 

qədər vaxt aparacaq,  hansı əyani vasitələrdən istifadə olunacaq və s. 

4. İş prosesində layihə üzərində iş prosesində müəllim suallara cavab verə və ya yol göstə-

rə bilər. Lakin  işlərin icrasına görə  şagirdlər özləri məsuliyyət daşıyır. 

5. Tədqiqatın nəticəsi hesabat, müzakirə, təsviri vasitələr, xəritə, illüstrasiya, fotoşəkillər, 

cədvəllər, qrafiklər formasında ifadə oluna bilər. 

6. Layihənin qiymətləndirilməsi. 

Layihənin hazırlanmasının bütün mərhələrində məqsəd şagirdlərin öz fəaliyyətlərinə, 

təhsillərinə görə özlərinin cavabdehlik daşımasına imkan yaratmaqdır. 

Layihələri verərkən müəllim aşağıdakı şərtləri nəzərə almalıdır: 

 Layihənin qiymətləndirilməsi yalnız akademik meyarlar üzrə verilməməli, tətbiq edilmiş 

müxtəlif vərdiş və bacarıqlar da qiymətləndirilməlidir. Həmçinin layihələrin gedişində şagirdlər 

müxtəlif vasitələrdən istifadə edə bilərlər. 

AZƏRBAYCAN DİLİ DƏRSLƏRİNDƏ FƏAL TƏLİM ÜSULLARINDAN 

 İSTİFADƏ MƏSƏLƏLƏRİ 

 

Müstəqil və yaradıcı düşünən şəxsiyyət yetişdirilməsi Azərbaycan Respublikasının 

“Təhsil haqqında” Qanununda ümumtəhsil fənlərinin əsas məqsədləri sırasına daxildir. Bu 

məqsədin həyata keçirilməsində “Azərbaycan dili” fənninin də müəyyən qədər rolu vardır.  

Şagirdlərdə informasiya məkanına müstəqil daxilolma bacarığının formalaşdırılmasında fəal 

təlim metodlarından düzgün istifadənin əhəmiyyəti metodist alimlər tərəfindən qeyd edilmişdir. 

Bu metodlar şüurlu fəallıqla biliklərə yiyələnən şagirdlərin gələcəkdə əldə etdiyi elmi-məntiqi 

məlumatları lazımi şəkildə işlətmələri üçün geniş imkanlar yarada bilir. Yeni təlim metodlarının 

şagirdlərin aktivliyini təmin etməsi onların idraki fəaliyyətinin inkişafı ilə nəticələnir. Bu proses 

müəllimdən şagirdləri daha çox “işlətməyi” tələb edir. “Təsadüfi deyildir ki, Disterveq hər şeyi 

özü deməyə çalışan müəllimi pis, hər şeyi şagirdə tapdıran müəllimi isə yaxşı müəllim hesab 

edir, böyük çex didaktiki Y.A.Komenski isə başqalarının fikirlərini əzbərləməklə özündə 

cəmləşdirən şagirdi hər lələyi bir quşdan götürülən Ezop qarğasına bənzədirdi”. Şagirdlərin 

fəallığında dərsliklərdəki mətnlərin müəyyən qədər rolu vardır. Hazırkı dərsliklərdə şagirdlərin 

fəallığını təmin edən çox sayda materialla qarşılaşmaq mümkündür.   

Ümumtəhsil məktəblərinin beşinci sinfinə aid olan “Azərbaycan dili” dərsliyindən bir 

mövzuya nəzər salaq. “Mükafat” adlanan bu mövzu ilk dərs üçün nəzərdə tutulmuşdur. 

Mövzunun mətni üç hissəyə ayrılaraq suallara bölünür. Tətil müddətində heç bir kitab 

oxumayan, yalnız internetlə məşğul olan Aysu atasının mükafat vəd etməsi ilə ona verilən kitabı 

alır, lakin oxumağa tənbəllik edir. Qıza deyilən mükafat – sevdiyi müğənninin konsertinə bilet 

qazanmaq istəyi qızı tərk etmir. Ona görə də o fikirləşir ki, bəlkə kitabı oxuması haqqında 

atasına yalan desin? Aysu atasının kitabın məzmununu soruşacağını anlayaraq çıxış yolu 

axtarır. Dərsin bu yerində şagirdlərdən soruşulur ki, “Aysunun yerində olsa idiniz, nə 

edərdiniz?”. Bu zaman şagirdlərin müstəqil fikir yürütmələrinə imkan yaradılır.  

Mətnin davam edən hissəsində bildirilir ki, Aysu internetdən həmin kitabı – Mark Tvenin 

“Şahzadə və dilənçi” əsərini axtararaq məzmununu xülasə şəklində öyrənir. Müəllif bu 

məsələdə qızı ağıllı hesab edir. Mətnin yarıda “Müəllif nəyə görə Aysunu “ağıllı” adlandırır? 

Sizcə bu, doğrudanmı, belədir?” sualları ilə kəsilməsi şagirdləri düşünməyə yönəldir və cavab 

verməyə təhrik edir.  Aysunun əsər haqqında bir səhifəlik yazını tələsik oxuyaraq bir neçə 

gündən sonra atasına tapşırığı yerinə yetirməsi haqqında yalan danışması və atasının sözü ilə 

əsərin məzmununu danışmağın lazım gəldiyi yerdə mətn yeni bir sual və tapşırıqla – “Sizcə, 

Aysu atasını aldada biləcəkmi? Hadisələrin davamı ilə bağlı öz versiyalarınızı söyləyin” 

cümlələri ilə kəsilir. Şagirdlərin fəallığından sonra mətn yenidən davam edir və Aysu iki-üç 

dəqiqə ərzində əsəri danışıb mükafatını almaq istəyir. Ancaq atası kitabın içinə qoyduğu konsert 

biletinə dəyilmədiyi üçün qızın kitabı oxuması haqqında yalanını üzə çıxarır. Bu mətnin 

öyrədilməsində onun giriş və əsas hissələrə ayrılması, əsas hissənin başlıqlara bölünməsi, 

əsərdəki “klip” sözünün mənasının açılması, “üyüdüb-tökmək” ifadəsinin sinoniminin 

tapılması, “mükafat” sözündəki sait və samit səslərin müəyyənləşdirilməsi, qalın və incə 

səslərin ayırd edilməsi və s. ilə bağlı çalışmaların həllində fəal təlim texnologiyalarından 

istifadə şagirdlərin linqvistik qaydalara yiyələnməsinə, nitq vərdişlərinin inkişafına kömək edir 

və  onların fikir və hadisələrdən ardıcıl şəkildə istifadə etməklə mətn yaratma qabiliyyətlərini 

formalaşdırır. 

Fəal təlim metod və texnologiyalarından səmərəli istifadə baxımından, tam orta 

məktəblərin yeddinci siniflər üçün nəzərdə tutulmuş “Azərbaycan dili” dərsliyi də diqqəti çəkir. 

Dərsliyin 21-ci səhifəsində Qabilin “Səhv düşəndə yerimiz” adlı şeiri və onun əsasında beş ədəd 

çalışma verilmişdir. Bu çalışmalar söz ehtiyatı, düşünüb cavab vermək, yazı və dil qaydaları ilə 

bağlıdır. Mövzu üzrə dərsin aparılması zamanı əvvəlcə motivasiyanın qurulması, yəni 

problemin müəyyənləşdirilməsi üçün şeir intonasiya ilə qiraət edilərək psixoloji maraq 

yaradılır. Motivasiya fəal dərsin ən mürəkkəb mərhələsi olduğundan ona xüsusi diqqət etmək 

lazımdır. Dərsin bu mərhələsində təlim texnologiyalarından beyin həmləsinə müraciət etmək 

yerinə düşər. Problemin (sualın) yazı lövhəsində yazılması, şagirdlərin sualla bağlı ideyalarının 

qeyd edilməsi və onlardan düzgün olanlarının aşkarlanması, yekunlaşdırılaraq təhlilə cəlb 

olunmasında beyin həmləsinin böyük əhəmiyyəti vardır.  

Motivasiya zamanı materialın şərhi elə səviyyədə olmalıdır ki, şagirdlərdə sual verməyə 

həvəs yaransın. Belə bir həvəs tədqiqatın aparılmasına da imkan verir. Dərsin digər 

mərhələsində, yəni tədqiqatın aparılması prosesində cütlük və ya kiçik qrupların iştirakı ilə 

tapşırıqlar yerinə yetirilir. Paylanmış tapşırıqlar bir-birini tamamlamalıdır ki, problemin həllinə 

nail olunsun. Sözügedən şeirlə bağlı şagirdləri aşağıdakı tapşırıqlar üzərində işləməyə sövq 

etmək məqsədəuyğundur: Şeirin mətnindəki məcazi sözlər hansılardır? Şeirin birinci 

bəndindəki həqiqi mənalı sözləri seçin. Üçüncü bənddəki coğrafi məkanlar haqqında 

bildiklərinizi yazın. Şeirdəki son bənddə “Xaric səslənirik biz, Səhv düşəndə yerimiz” 

misralarının mənası nədir? və s.  

İnformasiya mübadiləsi zamanı da yeni texnologiyaları tətbiq etməklə uğurlu nəticələr 

əldə etmək olar. Bu mərhələdə şagirdlərin  öz qənaətlərinə əsaslanan bilikləri meydana çıxır. 

Müəllim fikirləri fərqləndirməklə mövzunun əsas ideya mənzərəsini yaratmağa nail olur. 

Ümumiyyətlə, fəal təlim üsulları, yeni texnologiyalar şagirdlərin əqli dinamikliyinin inkişafına 

böyük təsir göstərir. Lakin bu texnologiyalar mövzulara uyğun seçilməlidir. 

Nəticə və ümumiləşmə mərhələsində tədqiqat üsulları ilə şagirdlərin fərziyyələri 

müqayisə edilir. Fəal təlimdə yaradıcı tətbiqetmənin də mahiyyəti böyükdür. “Səhv düşəndə 

yerimiz” mövzusunun tədrisində bu mərhələ “Həyatda öz yerini tapan insan xoşbəxtdir” 

mövzusunda esse yazılması ilə nəticələnir.  

Fəal təlim metodları şagirdlərin aktivliyi ilə seçilsə də, ənənəvi dərslərdə olduğu kimi, 

burada da müəllimin rolu böyükdür. Xüsusilə də onun şərhi hər zaman zəruridir. Məsələn, 

çağdaş dərsin motivasiya mərhələsini müəllimin şərhi olmadan təşkil etmək düzgün deyil və 

bu, müsbət nəticə verə bilməz. Və ya informasiyanın müzakirəsində müəllimin şərhinə böyük 

ehtiyac hiss olunur.   

Beləliklə, fəal təlim metodları ilə keçirilən “Azərbaycan dili” dərsləri geniş 

dünyagörüşünə malik, təşəbbüskar və yenilikçi, həm nəzəri, həm də praktik biliklərə malik 

şagirdlərin yetişməsində əhəmiyyətli rol oynayır. 

ƏDƏBİYYAT DƏRSLƏRİNDƏ TƏRCÜMEYİ-HAL 

MATERİALLARININ TƏDRİSİ YOLLARI 

 

Ümumtəhsil məktəblərində ədəbiyyat fənninin tədrisi şagirdlərin ədəbi təhsilinin 

artırılması və əxlaqi tərbiyəsinin inkişafında mühüm rol oynayır. Amma şagirdlərin bədii 

əsərləri yaxşı oxumaması, şair və yazıçılar haqqında bəsit məlumata malik olmaları buna mənfi 

təsir göstərir. Müəllifin şəxsiyyətinə, örnək olan həyatına şagirdlərdə maraq yaratmaq əsər-

lərinin də dərindən mənimsədilməsinə yardım edən vasitələrdən biridir.  

 Dərsdə yazıçının həyatı, ədəbi mühitdə yeri, dünyagörüşü ilə bağlı məlumatların veril-

məsi şagirdlərə müsbət əxlaqi-mənəvi keyfiyyətlər aşılayır. Ümumtəhsil məktəblərinin X-XI 

siniflərində  N.Gəncəvi, İ.Nəsimi, Ş.İ.Xətayi, M.Füzuli, M.P.Vaqif, Q.Zakir, M.F.Axundzadə, 

S.Ə.Şirvani, C.Məmmədquluzadə, M.Ə.Sabir, H.Cavid, C.Cabbarlı, S.Vurğun, M.Şəhriyar və 

başqalarının həyat və mühitləri şagirdlərə yaxşı mənimsədilməlidir. Xüsusilə Nizaminin, 

Füzulinin, Nəsiminin, M.F.Axundzadənin, Vaqifin Azərbaycan ədəbiyyatı ilə yanaşı, Yaxın və 

Orta Şərq, dünya ədəbiyyatındakı  yeri və mövqeləri ədəbi-tarixi faktlar əsasında şagirdlərə 

öyrədilməlidir. Müəllimin izahı şagirdlərin yaş və bilik səviyyəsinə, proqramın tələblərinə 

uyğun sadə və aydın formada olmalıdır. Nizaminin müdrikliyi, hikmətli fikirləri, Füzuli poezi-

yasının elmi-fəlsəfi dərinliyi, İ.Nəsiminin əyilməzliyi,  əqidəsindən dönməzliyi bu söz-sənət 

korifeylərinin şüurlu surətdə sevdirilməsinə yönəldilməlidir. Mütəfəkkirlərin tərcümeyi-hal-

larının öyrədilməsində müəyyən tarixi dövrün, ədəbi-mədəni, ictimai-siyasi mühitin təsirini 

nəzərə almamaq mümkün deyil. Belə vacib, əhəmiyyətli məsələlərin nəzərə alınması həm söz 

korifeylərinin şəxsiyyətini, sənətini sevdirir, həm də şagirdləri şüurlu surətdə onların əsərlərinin 

oxusuna  hazırlayır.  

        Çağdaş dövrümüzdə tərcümeyi-hal materiallarının tədrisində fəal/interaktiv təlim metod 

və texnologiyalarından istifadə təcrübəsi də təlim prosesində yer tutmaqdadır. Son dövrlərdə 

aparılmış tədqiqatlarda, nəşr edilmiş bəzi elmi-metodik dərslik və vəsaitlərdə bu problemin 

araşdırılmasına geniş yer verilməsi təsdiq edir ki, həyat və yaradıcılıq yolunun öyrədilməsi bu 

gün də aktual olaraq qalmaqdadır. Ümumtəhsil məktəblərində aparılmış bəzi müşahidələr, 

elmi-metodik mətbuatın izlənməsi bir çox ədəbiyyat müəllimlərinin tərcümeyi-hal 

materiallarının tədrisinə lazımi diqqət yetirmədiyini göstərir. Belələri yazıçının şəxsiyyətindən, 

həyatından çox əsərlərinin öyrədilməsinə əhəmiyyət verir. Bu birtərəfli yanaşmadır. Vaxtilə 

Ə.Qarabağlı da belə üsulu düzgün hesab etməyərək deyirdi ki, yazıçının yaradıcılığını yaxşı 

başa düşmək üçün onun həyatını, yaşadığı ictimai-siyasi mühiti bilmək lazımdır.  

 2009-2010-cu il üçün yazılmış ədəbiyyat dərsliklərində VIII-IX siniflərdə sənətkarların 

tərcümeyi-halı yaradıcılığı ilə vəhdətdə öyrədilir, tədrisinə bir saat vaxt verilir. X-XI siniflərdə 

tərcümeyi-hal materialı ayrıca tədris edilir, tədrisi üçün bir saat vaxt nəzərdə tutulur. 

Dərsliklərdə tərcümeyi-hal materiallarının işıqlandırılmasına da bir qədər az yer verilir. 

Məlumdur ki, tərcümeyi-hal materialları canlı tariximizi, ədəbi əsərlərin yarandığı dövrü də 

şagirdlərə çatdırır. Buna görə də ədəbiyyat müəllimləri ciddi hazırlığa malik olmalı, xüsusən 

ədəbiyyat tarixini yaxşı bilməlidir. Həmçinin müəllimin nəzəri hazırlığı ilə yanaşı, metodik 

ustalığı  lazımi səviyyədə olmalıdır. 

Tərcümeyi-hal materiallarının şagirdlərə mənimsədilməsi üçün aşağıdakı faydalı üsul və 

yollardan istifadə etmək olar: 

1. Mümkünsə, həyat və yaradıcılığı öyrədilən  şair və yazıçılarla görüşlərin keçirilməsi; 

2. Tərcümeyi-hal materiallarının tədrisində əyani vəsaitlər – diyarşünaslıq, kompüter və 

internet materialları, sinxron cədvəllər və s. istifadə olunması; 

3. Məktəblərdə şair və yazıçıların həyat və yaradıcılığını əks etdirən guşələrin 

yaradılması;  

4. Bədii əsər müəllifləri barədə görkəmli şəxsiyyətlərin fikirlərindən istifadə edilməsi; 

5. Şagirdlərin sənətkarların ev muzeylərinə aparılması, onlarla bağlı çəkilmiş filmlərə 

baxılması.  

Qeyd edilən bu və digər üsullardan səmərəli istifadə etməklə tərcümeyi-hal materiallarını 

şagirdlərə yaxşı mənimsətmək mümkündür.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                                                                                              KURİKULUM – 2019 

          

163 

 

Arif AĞALAROV 

Filologiya üzrə fəlsəfə doktoru, dosent 

Naxçıvan Müəllimlər İnstitutu 

arifagalarov3@gmail.com 

 

ANA DİLİ DƏRSLƏRİNDƏ MÜSTƏQİL DÜŞÜNCƏLİ ŞAGİRDLƏRİN 

FORMALAŞDIRILMASININ ƏSAS YOLLARI 

 

 Müasir dərsin əsas qayəsini müstəqil düşüncəyə malik şagirdin olması təşkil edir. 

Müstəqil düşüncəli şagird isə öz mülahizələrində müəllimin köməyinə ehtiyac duymayan, dü-

şündüklərini sərbəst şəkildə ifadə etməyi bacarandır. Belə şagirdlər mövzu ilə bağlı bilgiləri, 

hazır şəkildə qəbul etmir, onu öz məntiqi təfəkkürünün köməyi ilə tapmağı bacarır, dərsin 

məzmununu əzbərləmir, öyrənir. Şagirdlərin müstəqil düşünmə qabiliyyətlərinin formalaşması 

üçün pedaqoji ədəbiyyatlarda kifayət edəcək qədər nəzəriyyələr mövcuddur. Bu nəzəriy-

yələrdən biri çoxşaxəli əqli qabiliyyətlər nəzəriyyəsidir ki, sinifdəki şagirdlərin ehtiyaclarını 

balanslaşdırmaq üçün sinif mühitini yenidən qurmağın zəruriliyini ehtiva edir. Hazırda yeni 

təlim metodları ilə dərs aparan müəllimlərimiz sinfi qruplara bölərək aparır. Lakin bu iş kor-

koranə deyil, düşünülərək aparılmalıdır. Qruplar bölünərkən şagirdlərin arzusu deyil, onların 

intellekt qabiliyyətlərinin nəzərə alınması vacib məsələlərdəndir. 

 Orta məktəblərdə dərsə hazırlığın yoxlanılması zamanı müəllimin şagirdlərə verdiyi 

ənənəvi suallar (məsələn, İsmin tərifini kim deyər? Fel nəyə deyilir?, Cümlənin baş üzvləri 

hansılardır? və s.) şagirdlərin əzbərçilik qabiliyyətini inkişaf etdirdiyindən onların müstəqil 

düşüncəsini əngəlləyir. Dərsliklərdən elmi məntiqə əsaslanan təriflərin əzbərlənməsini əsas 

götürdükdə qiymətləndirmənin mövzunun əzbərlənməsinə görə aparılması şagirdlərin bir 

çoxunun Azərbaycan dilinin qrammatikası ilə bağlı bəzi mövzuların əsas mahiyyətini  başa 

düşmədən məktəbi bitirməsi ilə nəticələnir. Ali məktəblərə aparılan qəbul imtahanları zamanı 

bəzi abituriyentlərin test suallarının həllindəki çətinliyi dediklərimizi təsdiq edir.  

Ana dili dərslərində şagirdlərə verilən suallar onları düşünməyə, axtarmağa, yaradıcı 

olmağa sövq etməli, düşüncələrini sərbəst şəkildə ifadə etməyə imkan yaratmalıdır. Unutmaq 

lazım deyil ki, dili öyrənmək təkcə nəyisə bilmək deyil, həyati bacarıqlara yiyələnməyin bir 

hissəsidir. Şagirdlər hər hansı bir sözün semantikasını əzbərləməklə yadda saxlamamalı, həmin 

leksem şagirdin leksikonuna daxil olmalı, işləklik arealı genişlənməlidir. 

 Müasir təhsilin əsas qayələrindən biri müstəqil, demokratik düşüncəyə malik şagirdlər 

yetişdirməkdir. Bu vəzifənin yerinə yetirilməsində ana dili tədrisinin xüsusi rolu var. Ana 

dilimizin zənginliyini, ifadəlilik imkanlarının genişliyini dərk edərək yeni texnologiyalardan 

istifadə etməklə şagirdlərin müstəqil düşüncələrinin formalaşdırılmasına, beynin fəallığına və 

çevikliyinə nail olmaq olar.  

 Müstəqil düşüncəyə malik şagirdlərin formalaşdırılmasında aşağıdakıların nəzərə 

alınması vacibdir: 

1. Yaradıcı və müstəqil düşünmə qabiliyyətini üzə çıxarmaq və təqdir etmək; 

2. Müstəqil olaraq şagirdin biliklərə yiyələnmə bacarığını müəyyənləşdirmək; 

3. Fəallığı və marağı üzə çıxarıb, qiymətləndirmək.  

Ana dili dərslərində şagirdlərin müstəqil şəkildə fikirlərini ifadə etmələri üçün fəal 

təlimin mühüm formalarından olan təqdimatdan istifadə edilməsi məqsədəuyğundur. Təqdimat 

metodu şagirdin tədqiqat, yaradıcılıq fəaliyyətini inkişaf etdirməklə yanaşı, sərbəst şəkildə 

fikirlərini ifadə etmək, nəticə çıxarmaq bacarığını da təkmilləşdirir. Şagirdlərə müstəqil şəkildə 

düşünmə, fikirlərini əsaslandırmağı bacarmaq vərdişlərinin aşılanmasında fəaliyyətə üstünlük 

verilməməlidir. Çünki mövzunun təsviri, müqayisə etmə, əlaqələndirilmənin aparılması zamanı 

əməkdaşlığın, yəni qruplarla işin xüsusi əhəmiyyəti var. Dərsin bu şəkildə qurulması şagirdə 

imkan verir ki, mövzunu tam şəkildə mənimsəsin, tədqiq etsin, nəticə çıxarmağı bacarsın. 

Şagirdlərin müstəqil düşünmə bacarığının formalaşmasında beyin həmləsi metodundan 

istifadənin rolu böyükdür. Bu metod mövzu ilə əlaqədar müstəqil fikirlərin irəli sürülməsinə, 

öyrənilən məsələyə maraq yaratmağa və yeni biliklərin qazanılmasına imkan verir. 

Mövzu ilə bağlı müstəqil fikirlərin formalaşmasında dərs prosesində aparılan 

diskussiyanın rolunu xüsusi qeyd etmək lazımdır. Müxtəlif qruplarla mövzu ilə bağlı aparılan 

müzakirələr mövzunun tam şəkildə dərk olunması ilə bərabər, həm də onların müstəqil 

düşünmə, fikir yürütmə bacarığını inkişaf etdirir.  

ÜMUMTƏHSİL MƏKTƏBLƏRİNDƏ ƏDƏBİYYAT DƏRSLƏRİNDƏ 

STRATEGİYALI OXU 

 

Müasir təhsil prosesində dövlət siyasətinin ən mühüm problemlərindən biri yetişməkdə 

olan nəsildə idrak fəallığı yaratmaqdır. Bunun üçün tədris olunan fənnin və fənn müəlliminin 

üzərinə böyük məsuliyyət düşür.  

Strategiya ilə oxu təliminə “Ana dili” fənni vasitəsi ilə başlamaq üçün, oxunun nədən 

ibarət olduğunu və yaxşı oxucunun nə etməli  olduğunu  izah etmək lazımdır. Təlim prosesində 

elə şagirdlər ola bilər ki, oxunun düşünməkdən ibarət olduğunu dərk etməz.  

Bəzən bizə elə gəlir ki, şagirdlərin bəzisi oxuduğunu başa düşür,  bəziləri isə başa 

düşmürlər. Lakin bu belə deyildir. Şagirdlər bəziləri düşünərək oxu vərdişlərinə malikdir, 

bəziləri isə mexaniki oxu vərdişlərinə. Bu halın aradan qaldırılması üçün müəllim şagirdləri 

mükəmməl oxu strategiyasına yiyələndirməyi bacarmalıdır. 

Strategiya ilə oxu nədir? 

Elmi-metodik ədəbiyyatlarda deyildiyi kimi, strategiyalı oxu şagirdlərin öz oxu 

fəaliyyətlərini idarə etməsidir, düşünərək oxudur.  

Təlim prosesində strategiya ilə oxuya müxtəlif yanaşmalar var. Bəzi mütəxəssislər hesab 

edirlər ki, strategiya ilə oxu - düşünərək oxudur. Bəzi müəlliflərə görə strategiya ilə oxu şagirdə 

daha məharətlə düşünməyi öyrədən oxudur. Üçüncülər isə hesab edirlər ki, strategiya ilə oxu 

təlimə, tətbiqə və təhsilə aparan əsas yoldur.  

Strategiya ilə oxunu mütəxəssislər üç mərhələdə qruplaşdırırlar: 

1. Strategiya ilə oxu şagirdlərin öz oxu fəaliyyətinin təşkili və idarə etməsidir; 

2. Strategiya ilə oxu şagirdlərə müstəqil olaraq öz oxu vərdişini yoxlamaq imkanı verir; 

3. Strategiya ilə oxu, materiallar əsasında oxunun təşkili, idarə edilməsi və nəticənin 

qiymətləndirilməsi mərhələlərindən sonra, məzmundan əldə edilən qənaətlərin müxtəlif həyati 

problem və tapşırıqların həllində istifadə edilməsinə və şagirdlərin dünyagörüşünün 

zənginləşdirilməsinə xidmət edən vasitə kimi dəyərləndirilə bilər. 

Oxunun təşkilini müəllimlər təqribən aşağıdakı kimi edə bilər: 

- öyrənənlərin, təlimin və ya oxunun təşkili formalarından xəbərdar olması (öyrənənlərin 

düşünərək oxusuna kömək edir);  

- oxunun təşkili formalarının müxtəlif olmasına baxmayaraq, oxu zamanı onlardan yalnız 

birindən istifadə edilir; 

- eyni mətni oxuyan zaman bir şagird bir nümunədən, digər şagird başqa nümunədən 

istifadə edə bilər. 

Strategiya ilə oxunun aşağıdakı formaları müəyyənləşdirilmişdir: 

- səbəb-keyfiyyət forması; 

- müqayisə-qarşılaşdırma forması; 

- anlayış təyinetmə forması;  

- məqsəd-fəaliyyət nəticə forması;  

- problem-həll forması; 

- təsdiq-dəstək forması; 

- ardıcıllıq forması. 

Bütün tədris olunan fənlərdə, xüsusən də dil və ədəbiyyat dərslərində yuxarıda göstərilən 

məqamlar nəzərə alınmalıdır. Araşdırmalar göstərir ki, bəzən müəllimlər, əgər şagirdlər sözləri 

ucadan və doğru söyləsələr və sonradan oxumağa başlasalar, demək, onlar yaxşı oxuyurlar. 

Sözlərin  intonasiyasını səhv söyləyən şagirdləri zəif hesab edirlər. Səlis oxuyan şagirdlər yaxşı 

şagirdlər hesab olunur. Bu fikirdə müəyyən həqiqət var. Lakin şagird əvvəl sözləri deməli, sonra 

onun mənası haqqında düşünməli, düşündüklərini yazılı şəkildə ifadə etməyi bacarmalıdır. Bu 

bir-biri ilə əlaqəli prosesdir. Şagirdlər oxudan əvvəl, oxu zamanı və oxudan sonra mətnə aid 

suallar verməklə, nəticələr çıxarmaqla, əlaqələndirmə, yekunlaşdırma və inteqrasiya yolu ilə 

oxunu təşkil etməlidir. Oxu zamanı ən böyük problem mətndən sözləri necə seçmək deyil, 

mətndən seçdikləri sözlər üzərində düşünməyi öyrənməkdir. Şagirdlərlə birlikdə sözlərin 

altında yatan ”mənanı çıxarmaq” və həmin mənadan istifadə etməkdir. 

Müəllim tədris prosesində oxuduğu əsərin ideyasını müəyyənləşdirməyi, həmin 

ideyalardan istifadə etməyi, bu bilik və bacarıqlardan həyatda yararlanmağın yollarını 

şagirdlərə öyrətməlidir. 

Ədəbiyyat dərslərindəki mətnlərin əksəriyyəti yerli kurikulum əsasında hazırlanmışdır. 

Xüsusən də sinif səviyyələri üzrə ayrıca olaraq əsərlər qrupu müəyyənləşdirilmişdir. Sinifdəki 

müxtəlif səviyyəli şagirdlər bu baxımdan müəllimlər üçün problem yaradırlar. Belə ki, XI sinif 

üçün nəzərdə tutulan hər hansı bir mətn sinifdəki digər şagird üçün uyğun olmaya bilər. 

Yerli və yaxud məktəb səviyyəsində kurikulumun tətbiqi siyasətindən asılı olaraq, 

ədəbiyyat müəllimləri verilmiş tapşırıqlardan kənara da çıxa bilər. Belə məqamlarda  mətnin 

çətinlik dərəcəsini müəyyən etməkdə müəllimlərin üzərinə böyük məsuliyyət düşür. Onların 

şagirdlərin təlim ehtiyaclarına və səviyyələrinə uyğun oxu planı hazırlaması faydalıdır.  

Yüksək səviyyədə təşkil edilmiş ədəbiyyat dərnəkləri mətnlə işləyərkən, şagirdləri 

əməkdaşlığa cəlb etmək üçün ən səmərəli strategiyadır. Ədəbiyyat dərnəkləri mühüm kitab 

klubudur və burada insanlar eyni mətni müzakirə etməkdən böyük məmnunluq duyurlar. 

Ədəbiyyat dərnəkləri sinifdənxaric oxu üçün də yaxşı yoldur. Müəllimin əvvəldən müəyyən 

etdiyi siyahı üzrə şagirdlər mətni oxuyur. Eyni mövzu və hadisəni tədqiq etmək üçün, bir 

mövzuya həsr edilmiş müxtəlif kitablar seçmək daha səmərəli nəticələr verir.  

Ən yaxşı tədris odur ki, şagirdlərə müstəqil şəklidə öyrənmək imkanı yaradılsın. 

ÜMUMTƏHSİL MƏKTƏBLƏRİNDƏ İNGİLİS DİLİ DƏRSLƏRİNDƏ DİNLƏMƏ 

BACARIQLARININ İNKİŞAF ETDİRİLMƏSİ MƏSƏLƏLƏRİNƏ DAİR 

MÜLAHİZƏLƏR 

 

Azərbaycan Respublikasının müstəqil, zəngin iqtisadi potensiala malik bir dövlət kimi 

dünyaya inteqrasiyası, beynəlxalq münasibətlərin genişlənib möhkəmlənməsi, informasiya 

axını xarici dillərə olan təlabatı həyati zərurətə çevirmişdir. Bu gün Azərbaycan dünya birliyi 

ölkələri ilə ictimai həyatın bütün sahələrində səmərəli əməkdaşlıq edən bir ölkədir. Buna görə 

də başqa fəaliyyətlərlə yanaşı, bir və ya iki xarici dildə ünsiyyət qurmağı, əlaqə saxlamağı 

bacaran şəxsiyyətin formalaşdırılması müasir məktəbin mühüm vəzifələrindən biridir. Bu 

səbəbdən də xarici dilin statusu daha da artır və o, Milli Kurikulumda ümumtəhsil məktəbləri 

üçün müəyyən edilmiş fənlər arasında özünəməxsus yer tutur. Bu da, öz növbəsində 

Azərbaycan Respublikasının təhsil sistemi qarşısında müasir cəmiyyətimizin inkişaf 

tələblərindən irəli gələn bir sıra təxirəsalınmaz tədbirlərin həyata keçirilməsini aktuallaşdırmış-

dır. Azərbaycan Respublikasının təhsil sahəsində “İslahat Proqramı”nın, bu sahədə apardığı 

tədqiqatların nəticəsi göstərir ki, hal-hazırda inkişaf etmiş Avropa ölkələrinə inteqrasiya 

olunmaq, Avropada yaşayan xalqlar ilə ünsiyyəti genişləndirmək üçün milli təhsil sistemində, 

o cümlədən xarici dillərin müasir səviyyədə tədrisində əsaslı dəyişikliklər nəzərdə tutulmuşdur. 

Hazırda xarici dil Milli Tədris Planının ayrılmaz bir hissəsi olaraq məktəb təhsilində əsas dövlət 

məqsədinin həyata keçirilməsinə xidmət edir, məqsəd milli və bəşəri dəyərlərlə paylaşmaq, 

vətəndaş cəmiyyətinin formalaşmasında və inkişafında rol oynayacaq müstəqil bir şəxsi tərbiyə 

etməkdən ibarətdir. 

Dövlət İmtahan Mərkəzi və Təhsil Nazirliyi tərəfindən birgə hazırlanan yeni imtahan 

modeli əsasında ənənəvi formadan fərqlənən kurikulum təhsil sisteminin qaydalarına uyğun 

olaraq tam (11 illik) orta təhsil bazasında ümumtəhsil müəssisələrində təhsilalanların yekun 

qiymətləndirilməsi (buraxılış) imtahanlarının iki mərhələdə, lakin 3 fənn üzrə keçirilməsi 

nəzərdə tutulur. Yay aylarında keçirilməsi nəzərdə tutulan ikinci mərhələdə şagirdlərin bilikləri 

yeni təhsil proqramları (kurikulum) əsasında, tələb olunan bacarıq və vərdişlərin yoxlanılması 

üçün açıq və qapalı tipli tapşırıqlardan istifadə olunmaqla qiymətləndiriləcək.  

Məlum olduğu kimi, 2019-cu ilin mart ayının əvvəllərindən başlayaraq keçirilən ümumi 

və tam orta təhsil səviyyəsi üzrə buraxılış imtahanlarının birinci mərhələsində şagirdlərin xarici 

dil fənni üzrə “dinləyib-anlama” bacarıqları da yoxlanıldı. Artıq müəllimlər orta məktəbin aşağı 

siniflərindən başlayaraq gündəlik dərsdə dinləmə materiallarından istifadə edir, bu yolla 

şagirdlərdə dinləyib anlama vərdişlərinin inkişaf etdirilməsinə nail olublar. Dövlət İmtahan 

Mərkəzinin sektor müdiri Xanlar Xanlarzadə yerli televiziya kanallarından birinə verdiyi 

müsahibəyə vurğulamışdır: “2008-ci ildən başlayaraq artıq Azərbaycanda kurikulum təhsil 

sisteminə keçid başlanıb. Şagirdlər ibtidai sinifdən kurikulum əsasında təhsil alıblar. İmtahanlar 

da bu sistemin tələblərinə cavab verməlidir. Tələblərdən biri də budur ki, xarici dil üzrə dinləmə 

bacarıqları yoxlanılsın”. Ənənəvi dərs metodundan fərqli olaraq,  kurikulum təhsil sistemində 

hədəf eyni zamanda şagirdlərin dinləyib anlama bacarıqlarının inkişaf etdirilməsinə yönəlib. 

Qeyd edim ki, 2019-cu ildə keçiriləcək buraxılış imtahanlarına ingilis dili fənni üzrə “listening” 

– dinləmə mətnləri həm kitab şəklində çap edilib, həm də sözügedən tapşırıq modelləri ilə 

birlikdə DİM -in rəsmi səhifəsində ictimaiyyətə elan edilib. 

Əvvəlcə qeyd edim ki, ingilis dilindən dinləmə mətnləri və onlarla bağlı sualların qəbul 

proqramına daxil edilməsini təqdirəlayiq bir hal kimi qiymətləndirirəm. Artıq uzun illərdir ki, 

Azərbaycanda buraxılış imtahanları müəyyən edilmiş materiallara uyğun olaraq test şəklində 

təşkil olunurdu. Bu isə abituriyentləri qrammatik qaydaları öyrənməyə kökləyirdi. Belə olan 

halda şagirdlər xarici dildə şifahi danışmaqdan əziyyət çəkir, hətta eşitdikləri sadə sözləri bəzən 

anlaya bilmirdilər. Hazırda ümumtəhsil məktəblərində dərs prosesində müəllimlər müəyyən 

qədər zaman ayıraraq şagirdlərə qısa mətnlər dinlədirlər. Eyni zamanda şagirdlər bir akademik 

saat müddətində yalnız ingiliscə danışmağa çalışırlar. Dərslər bu formada sistematik təşkil 

olunduğuna görə, artıq əvvəlki illərin məzunları ilə müqayisədə şagirdlərdə dil bacarıqlarında 

kifayət qədər müsbət inkişafa doğru irəliləmələr nəzərə çarpır.   

 Dinləyib-anlama nitq fəaliyyətinin digər növləri ilə sıx bağlı olub, danışma üçün zəmin 

yaradır və xarici dilin öyrənilməsində mühüm yer tutur. Nitqin formalaşmasında əsas rol 

oynayan dinləyib-anlama şagirdlərdə eşitdiyi nitqi diqqətlə dinləmək, məzmununu 

müəyyənləşdirmək və əldə etdiyi yeni informasiyanı yadda saxlamaq bacarıqlarının formalaş-

dırılmasını təmin edir. Buraxılış imtahanlarının birinci mərhələsində abituriyentlərə təqdim 

olunan dinləmə mətnləri ilə bağlı sualların nəticəsi olaraq şagird dinlədiyi mətndə əsas fikri 

müəyyən etməli, dinlədiyi mətndə yeni informasiyanı seçməli, dinlədiyi müxtəlif nitqdə danışıq 

dili ilə ədəbi dili fərqləndirməlidir. Səsli mətnlər publisistik və ya dialoq şəklində yalnız iki 

dəfə imtahan zamanı dinlədilir. Bu mətn üçün qəbul proqramında üçü açıq, üçü qapalı olmaqla 

suallar təqdim olunur. Açıq tipli suallar yazı tələb edən suallardır. Məqsəd abituriyentin təkcə 

eşidib - anlama bacarıqlarını deyil, eyni zamanda yazı qabiliyyəti inkişaf etdirməkdən ibarətdir. 

Nəzərinizə çatdırım ki, xarici dilin təlimində qarşıya qoyulmuş məqsəd və vəzifələri 

reallaşdırmaq üçün müəyyənləşdirilmiş məzmun xətlərindən biri olan dinləmə tapşırıqları, 

əsasən, iki istiqamətdə qurulub. Birinci istiqamət şagirddən söz bazası tələb edir. Uşaqlar neçə 

illərdir, ingilis dilini öyrənirlər. Dinləmə mətninin söz bazası da o qədər çətin deyil. İkincisi isə, 

praktik bilgilərdir. Nə qədər çox praktika tətbiq olunsa, nəticələr o qədər yüksək olar. Bu tipli 

tapşırıqlar şagirdlərin məktəbi bitirdikdən sonra öyrəndiyi xarici dildə ünsiyyət qurmasını tam 

təmin edə bilir.  

Xarici dilin mənimsənilməsinin əsas kanalı olaraq dinləyib-anlamaya xüsusi əhəmiyyət 

verilir. Söz zəncirində hərflərin, sözlərin, sadə cümlələrin səs orqanı ilə seçilməsinə xüsusi 

əhəmiyyət verilir, çünki xarici dil üçün xarakterik səslənmələrə diqqət yetirməyi anlamaq 

bacarığı və düzgün tələffüzün formalaşması vacibdir. Bu, uğurlu interaksiyanın əsasını təqdim 

edir. Fonematik dinləmənin inkişafı məzmunlu mətndə olur. Dərs zamanı müəllim mətnlərə 

əyani vəsait də (şəkillər, əşyalar, rəsmlər və s.) və səs indikatorları (hər hansı bir səs-küy, aydın 

ifadə olunan intonasiyalar və s.) əlavə edə bilər, beləliklə, şagird üçün mətnin mövzusunu 

anlamaq asan olacaqdır. Bununla yanaşı, müəllim səslənmədə olan mətni bir və ya bir neçə dəfə 

də özü düzgün tələffüz edərək oxuya bilər. Bu formadan istifadə etməklə şagirdlər hər iki 

tələffüz arasındakı fərqi o qədər də hiss etməzlər, mətnin dili onlar üçün anlaşıqlı olar. İlkin 

olaraq, şagirdlərdən nə mətnin tam anlanılması (kommunikasiya halı, ümumi informasiyanın 

və bəzi ifadələrin anlanılması da kifayət edir), nə də ifadələrin destrukturizasiyası və linqvistik 

baxımdan təhlil edilməsi tələb olunur. Yaxşı olar ki, müəllimlə bərabər şagirdlər dərsdə düzgün 

tələffüzü təkrar etsinlər. Orta məktəbin aşağı siniflərində dinlənilən mətnlər şifahi nitq üçün 

nümunələr kimi istifadə edilə bilər. Yuxarı siniflərə doğru dinləyib-anlama mətnlərinin həcmi 

və mürəkkəblik səviyyəsi əvvəlki səviyyələrdən çox olur. Qavramaq baxımından tələbat 

artırılır, şagirdlərdən mətnin daha dərindən dərk etməsi və dil hadisələrini öyrənməsi, təhlil 

etməsi tələb olunur. 

Bu istiqamət xarici dillərin didaktikasında daha çox əhəmiyyət kəsb edir. Belə ki, elə bir 

şəxsiyyət tərbiyə edilməlidir ki, o müxtəlif dil-mədəni identifikasiyası olan vətəndaşlarla birgə 

fəaliyyət göstərməyi bacara bilsin. Əsas vərdiş və bacarıqların inkişafı ilə kompleks xarakterli 

məsələlərin qrup və ya fərdi şəkil iş formatında həll edilməsi bu istiqamətə xidmət etməlidir. 

Metodik baxımdan, belə bir növ tapşırıqlar kommunikativ-dil bacarıqlara daha yaxşı sahib 

olmaq imkanını verir ki, şagirdlər dil və kommunikativ fəallıqda əldə etdikləri bilik və 

təcrübənin fərqli vəziyyətə gətirə bilsinlər. Təklif edərdim ki, müəllim dərs müddətində ilk dəfə 

dil səviyyələri üzrə nəzərdə tutulan mətnləri dinləməmişdən əvvəl səsləri düzgün tələffüz 

etsinlər. Bununla bağlı, müəllim düzgün səs tələffüzülərini şagirdlərə dinlətməklə onlarda 

dinləyib-anlama bacarıqlarının təməlini möhkəm qoya biləcək. Yəni dinləmə prosesinin 

sadədən mürəkkəbə doğru yönəlməyi daha məqsədəuyğun hesab edilir. Çünki ingilis dilinin 

fonetikasında səslərin düzgün tələffüzü çətinlik yaradan məsələlərdəndir. Bəzən dinləmələrdə 

sözlərdə müəyyən anlaşılmazlıqlar ola bilir, yəni şagirdlər qulaq asarkən sözü düzgün anlaya 

bilmir. Ola bilər ki, onlar həmin sözləri dəfələrlə mətnlər daxilində görüb və ya müəllimindən 

eşidib, lakin düzgün ingilis tələffüzü eşidincə anlamada çətinlik çəkə bilirlər.  

 Orta məktəbin beşinci sinfindən başlayaraq dərs prosesində dinləmə müntəzəm və 

sistematik təşkil olunmalıdır. Beşinci sinif üçün müəyyənləşdirilmiş standartlara hərflərin 

fonetik cəhətdən düzgün səsləndirilməsi (phonemic sounding), səslərə uyğun sözlərdə hərflərin 

düzgün qeyd olunması (letter take noting), cümlələrdə boşluqların müvafiq sözlərlə 

doldurulması (fill in gaps), səslərə uyğun hərflərin və sözlərin düzgün seçilməsi (decoding), 

dialoqlarda iştirak (act out dialogue), şəkli təsvir et (picture description) və s. daxildir. V sinfin 

sonunda şagird ona təqdim olunan nitq modellərini, o cümlədən nitq etiketlərini başa 

düşdüyünü nümayiş etdirir; düzgün tələffüz vərdişlərinə yiyələndiyini nümayiş etdirir; 

kiçikhəcmli sadə mətnlərin məzmununu başa düşdüyünü nümayiş etdirir; sadə nitq 

modellərindən və nitq etiketlərindən istifadə edərək ünsiyyət qurmaq bacarıqları nümayiş 

etdirir; ilkin oxu bacarıqlarını nümayiş etdirir; sadə yazı bacarıqlarını nümayiş etdirir. Dinləmə 

vərdişlərinə yiyələndikcə şagird dinlədiyi fikrin məzmununu anladığını nümayiş etdirir, 

sinifdaxili müraciətlərə əməl edir, adını eşitdiyi əşyaları şəkillərdə seçir və göstərir. 

Xarici dillərin tədrisinin kommunikativ məqsədi şagirdin şəxsiyyət kimi formalaşmasını 

əsas götürür. Bu faktor isə həm müəllim, həm də dərslik və dərs vəsaitləri faktoru ilə sıx 

bağlıdır. Kommunikativ təlimin həyata keçirilməsində şagirdin şifahi şəkildə eşitdiyini və 

oxuduğunu başa düşmələri, öz fikrini şifahi və yazılı ifadə edə bilmələri, şagird və müəllim 

arasında danışıq fəaliyyətinin həyata keçirilməsi, şagirdlərin verilən dil və nitq materialları 

üzərində iş apara bilmələri, onları dəyişdirmək, qısaltmaq, genişləndirmək, başqa şəkildə ifadə 

etmək, dil materiallarının məzmununun necə şərh edilməsi, şəkillər üzrə müsahibə, 

ekskursiyalar, filmlərin müzakirəsi, bədii əsərlərin təhlili və s. dil vərdişləri əsas rol oynayır. 

Xarici dili tədris edən müəllim İKT bacarıqlarına özü yiyələnməklə yanaşı, öyrənənlərdən də, 

müasir avadanlıqlarla işləməyi tələb etməli, dərsi elektron variantda təqdim etməlidir. Çin 

filosofu Konfutsi öyrənməni belə əsaslandırır: “Qulaq asıram – unuduram, görürəm – yadda 

saxlayıram, özüm edirəm anlayıram (dərk edirəm)”. Təlimdə yadda saxlamanın müəyyən 

qanunauyğunluqları var. Belə ki, öyrənən oxuduğunun 10%-ni, gördüyünün 30%-ni, eşidib 

gördüyünün 50%-ni, eşidib, görüb və özü etdiyinini 90%-ni qavrayır. Elə atalar da bunu 

söyləyiblər: “Yüz dəfə eşitməkdənsə, bir dəfə görmək yaxşıdır”. 

Xarici dilin tədrisi xarici aləmə daxil olmağı, həyatın fərqli qaydalarını, ənənələrini aşkar 

etməyi, fərqli dəyərləri, mentallıqları anlamağı bildirir. Belə ki, uğurlu kommunikasiya yalnız 

nitq vərdiş – bacarıqlarından deyil, eləcə də fərqli mədəni mövzuların anlanılması və onlara 

hörmətlə yanaşma bacarığından da asılıdır. Məhz bu bacarıqların və yanaşmaların 

formalaşmasına “mədəniyyətlərarası dialoq” istiqaməti xidmət edir. Şagirdlərin diqqəti xarici 

mədəniyyətin xüsusiyyətlərinə yönəlir. Şagirdlərə imkan verilir ki, öz yanaşmalarını ifadə 

etsinlər, öz qiymətləndirmələrini söyləsinlər, öz mədəni təcrübələri və ətraf mühitlə paralelləri 

aparsınlar. Bu cür fəallıqlar şagirdlərin mədəni mənsubiyyət hisslərini dərinləşdirəcək, mədəni 

rəngarəngliyi təyin etdirəcək, özünün və xarici mədəniyyətin qiymətləndirilməsini 

öyrədəcəkdir. Fərdlərarası münasibətlərə də diqqət yetirilməlidir. Dərsdə şagirdlərə imkan 

verilməlidir ki, özləri haqqında danışsınlar, özlərinin başqa-başqa tərəflərini üzərə çıxarsınlar – 

hislər, aludəçilik, zövq, baxışlar, arzular, sevimli məşğələ, sevimli personajlar, həyati 

əhvalatlar, nəzərlər və s. onlar sinif yoldaşları və ya xaricidilli həmyaşıdlarının daxili aləmləri 

ilə tanış olsunlar və bu yolla özlərinin və başqalarının vahid olmalarını duysunlar, başqa şəxsləri 

dəyərləndirə bilsinlər, bir-birlərini dinləsinlər, onlarda qarşılıqlı anlayış, qarşılıqlı şəfqət hissi 

oyansın. Bunlar şagirdlərə imkan verəcək ki, onlar bir-birlərinə və başqalarına qarşı daha 

tolerant yanaşsınlar, inkişaf etdikcə nitqləri də inkişaf etsin. Ünsiyyət yarandıqca, həmin xarici 

dildə danışmaq, o cümlədən anlamaq o qədər də çətin olmayacaq. Bu halda yenə də müəllimin 

rolu böyükdür. O, dərs zamanı kommunikativ təlim prosesindən istifadə etməklə şagirdlərə 

səviyyələrinə və yaşlarına uyğun bir neçə mövzu və situasiyalar təklif edə bilər. Danışıq 

vərdişlərini inkişaf etdirmək üçün müəllim əgər şagird səhvə yol verərsə, yenə də onun sözünü 

kəsməməli, sona qədər diqqətlə dinləməyi bacarmalıdır. Sinifdə şagirdlərdə öz yoldaşlarını 

dinləməyi, şagirdlərin dərs vaxtı bir-birinə qarşılıqlı hörmət və kömək etmələrinə şərait 

yaratmalıdır. Əslində müəllim dərs prosesində səbirli pedaqoq, həm məsləhətçi, həm də 

ekspert-nəzarətçi olmaqla yanaşı, tədris etdiyi xarici dili gözəl bilən mütəxəssis olmalıdır. İlk 

növbədə, müəllimin gözəl tələffüzü olmalıdır. Zənnimcə, müəllim bir akademik saat ərzində 

yalnız ingilis dilində dərsi təşkil edərsə və hər dərs dinləmə mətnlərinə diqqətlə, məsuliyyətlə 

yanaşarsa, o zaman şagirdlərdə dinləmə vərdişləri istər-istəməz yaranacaq və inkişaf edəcək. 

Eyni zamanda uşaqlar eşitdiyini fikrində sürətlə ana dilində düşünməyə ehtiyac duymayacaq.  

Fikrimcə, hər bir xarici dil müəllimi öz üzərində daima işləməli və nitqini, tələffüzünü 

inkişaf etməlidir. Bu isə müəllimdən açıqlıq və zənginlik, hər şeydən məlumatlı olmaq, dilçilik 

seminarlarında, başqa müəllimlərin dərslərində iştirak etmək, öz həmkarlarının məsləhətlərinə 

qulaq asmaq və onların təcrübələrındən məharətlə istifadə etməyi tələb edir. Kommunikativ 

yönümlü müəllimlərdən həddən artıq səbirli olmaq tələb olunur. Müəllimin əsas açarı onun 

şagirdləri ilə daima ünsiyyətdə olması və onların fikirlərinə tərəfdar çıxmağı bacarmasıdır. Bu 

baxımdan o, şagirdin zəhmətinə qayğı ilə yanaşmalı və onun fikrinə şərik olmağı bacarmalıdır. 

Kommunikativ təlimin əsaslarını öyrənilən dildə danışmaq təşkil etdiyindən, müəllim bu dildə 

gözəl danışmağı bacarmalı və bununla şagirdlərə misilsiz nümunə olmalıdır. 

FƏAL TƏLİM METODLARI VASİTƏSİLƏ MÜASİR İNGİLİS DİLİ  

DƏRSLƏRİNİN TƏDRİSİ MƏSƏLƏLƏRİ 
 

Əlbəttə ki, bütün dərslərdə fəal  metodun tətbiqi vacibdir. Amma dil dərslərində bu daha 

çox vacibdir. Xüsusilə ingilis dili dərslərində bu metodun tətbiqi qaçılmazdır. İlk öncə dil 

dərsləri müzakirəli şəkildə olmalıdır. Həm də təkcə, müəllim deyil, tələbələr öz aralarında 

müzakirələr aparmalıdır. Kompüter avadanlığından istifadə olunmalı, müxtəlif qısametrajlı 

filmlərə baxılmalı, musiqilər dinlənilməli, praktik işlər görülməlidir. Ümumiyyətlə, ingilis dili 

dərslərində şagirdlərin aktiv olmalarını təşkil etmək heç də asan iş deyil. Bəzən görürük ki, bir 

müəllim bu mövzunu elə tədris edir ki, tələbə razı qalır, amma başqa bir müəllim eyni mövzunu 

elə tədris edir ki, tələbə dərsdə oturmaq istəmir. Müasir  tələbələrin əsas tələbatı fəal metoddur. 

Ona görə də, tədris prosesində bütünlüklə fəal metoda üstünlük verilsə, daha yaxşı nəticələr 

əldə etmək mükündür. Çünki bu artıq sınaqdan çıxmış bir metoddur. 

        Dünya təcrübəsi göstərir ki, fəal (interaktiv) təlim metodu müəllim üçün dərsin 

keyfiyyətini artırmaq baxımından  vacib bir vasitə ola bilər. Bu metod şagirdlər üçün dərsi çox 

maraqlı və cəlbedici edir. Fəal (interaktiv) təlim həm təlimin məzmunun öyrənilməsini, həm də 

bu məzmunun tətbiqini daha səmərəli edir, şagirdlərin dərketmə fəaliyyətini daha da fəallaş-

dırır. Şagirdlərin öyrənməyə həvəsi və nailiyyətləri artdıqca, müəllimin də fəaliyyəti 

yüngülləşir. Lakin bu o demək deyil ki, müəllimin zəhməti azalır. Fəal dərsin hazırlanması 

müəllimdən planlaşdırma mərhələsində daha çox zəhmət tələb edir.   

         Fəal təlimin üstünlüklərinə baxmayaraq, müəllim ənənəvi (izahedici – illüstrativ və 

reproduktiv) metodlardan istifadədən tam imtina etməməlidir. Təlimin məqsədindən, 

məzmunundan, şagirdlərin hazırlığından asılı olaraq müəllim öz seçimini etməlidir. Məsələn, 

müəllim bacarıq və vərdişlərin formalaşması məqsədini qoyursa, o daha çox reproduktiv 

(təkrarlama və model üzrə iş) metodunu üstün tuta bilər. Əgər təlimin məzmunu çox 

mürəkkəbdirsə, çoxlu sayda yeni anlayış və məlumatları bilməyi tələb edirsə,  bu zaman 

ənənəvi izahedici-illüstrativ metod daha çox səmərə verə bilər. Lakin ənənəvi dərsin gedişində 

də interaktiv elementlərdən (düşündürücü suallar vermək, cütlüklərdə qısa fikir mübadiləsi 

aparmaq, müşahidə olunanları şərh etmək və s.) istifadə etmək mümkündür və 

məqsədəuyğundur. 

İngilis dili dərslərində fəal təlim metodlarının tətbiqinin əsas məqsədi orta məktəblərdə 

tədris prosesini xeyli canlandırmaq, biliyin səviyyəsini yüksəltmək, dərsləri şagirdlər üçün daha 

maraqlı və başa düşülən etmək, təhsildə idarəetmə sisteminin effektivliyini və şəffaflığını 

artırmaqdan ibarətdir. Təhsil sistemində aparılan islahatlar müasir dərsin məzmununun 

təkmilləşdirilməsi, ingilis dilinin tədrisi prosesində yeni təlim texnologiyalarının tətbiqini tələb 

edir. Fəal təlim metodlarından istifadə təhsilin keyfiyyətinə öz müsbət təsirini göstərir. Bu gün 

təlim-tərbiyə prosesində şagirdlərə daha çox müstəqillik verilməli, öz fikirlərini sərbəst, 

çəkinmədən söyləməyə, müvafiq məşğuliyyətlər seçməyə şərait yaradılmalıdır. Müəllimlərin 

dərsdə cütlərlə, qruplarla iş aparması ingilis dilinin tədrisində texnologiyalardan istifadə zamanı 

şagirdlər üçün daha əlverişli şərait yaradır. Belə ki, hər şagirdə bir kompüter vermək çətinlik 

yaradırsa, hər qrupun bir kompüterdə işləməsini təşkil etmək də olar.. İngilis dili fənninin 

tədrisində yeni təlim metod və texnologiyalarından istifadə daha yüksək nəticələrin əldə 

edilməsinə gətirib çıxarır, şagirdlərdə müstəqillik, işgüzarlıq, təfəkkür fəallığı, məsuliyyət kimi 

keyfiyyətlər formalaşdırır. Xarici dilin praktik mənimsənilməsini təmin etmək üçün  tədrisin 

ilk günlərindən öyrənilən dildə ünsiyyət qurmağa çalışımaq lazımdır. Ünsiyyət qurmağın, 

öyrətməyin səmərəli üsullarından biri də rollu oyunlardır. Bu üsul xarici dil dərslərində ən 

səmərəli üsuldur. Rollu oyunlar nitq fəaliyyətini  yaxşılaşdırır, ünsiyyət vərdişlərini inkişaf 

etdirir və təlimin praktik yönümünü təmin edir. Rollu oyunlar tətbiq olunan dərslər canlı və 

emosional olur, uşaqların  yüksək fəallığı ilə keçir. Şagirdlərin  özlərinə inamının artmasını, 

özlərini tam şəxsiyyət kimi dərk etməsini, eyni zamanda şagirdin müstəqil şəxsiyyət kimi 

inkişafını təmin edir. Bu zaman zəif oxuyan şagirdlər belə fəallaşır, öz fikirlərini söyləyərək 

tədqiqatda  fəal iştirak etməyə çalışırlar.  

Beləliklə, fəal təlim metodları vasitəsilə keçirilən dərs prosesində şagirdin subyekt olması 

təmin ediləcək, müəllim, əsasən, şagirdin köməkçisi, məsləhətçisi, onun fərasətini, bilik və 

bacarıqlarını qiymətləndirən, şagirdi aktivliyə, müstəqilliyə, təşəbbüskarlığa həvəsləndirən 

şəxs rolunda çıxış edəcək. Əlbəttə, bütün bu yeniliklərin məqsədi təhsilin keyfiyyətinin 

yüksəldilməsi, bu halda isə ingilis dili tədrisinin keyfiyyətinin yüksəldilməsi, ölkəmizin gələcək 

inkişaf və tərəqqisini təmin edəcək yüksək intellektual səviyyəli, elmi dünyagörüşlü, müstəqil 

düşünmək və yaradıcı fəaliyyət göstərmək qabiliyyətinə malik olan gənc nəslin yetişdirilməsin-

dən ibarətdir.  

KURİKULUM VƏ  XARİCİ DİLİN EFFEKTİV TƏDRİSİ YOLLARI 

  

Azərbaycanda keçən əsrin 90-cı illərinin  sonlarından başlayaraq kurikulumun həyata 

keçirilməsində şagird nailiyyətlərinin obyektiv qiymətləndirilməsi və stimullaşdırılmasının 

təmin edilməsi üçün milli, ümumbəşəri dəyərin nəzərə alınması, ümumi inkişafı, meyili və 

maraqları nəzərə almaqla şagirdlərə əlverişli təlim şəraitinin yaradılması zəruridir. Bu zaman 

şagirdlər aktiv, tədqiqatçı mövqeyi tutur, müəllim tərəfindən şagirdlər üçün yeni biliklərin 

müstəqil olaraq əldə olunması, mənimsənilməsi şəraiti yaradılır. Bu cür fəal təlimdə şagirdlərdə 

aktiv, yaradıcı düşünmə qabiliyyəti və yeni biliklərə sərbəst yiyələnmək yolları birləşdirilmiş 

olur. Belə iş forması şagirdlərə problemin birgə həll edilməsini, bir-birinin fikrinə hörmətlə 

yanaşmağı, müstəqil öyrənməyi, sərbəst söyləməyi öyrədir.  

Xarici dil öyrənməyin faydaları barədə çox danışmağa ehtiyac yoxdur, çünki bu haqda 

bütün dövrlərdə çox danışılıb və çox yazılıb. Hazırkı qloballaşan dünyada isə xarici dil bilmək 

artıq bir üstünlük deyil, vacib şərt olaraq irəli sürülməkdədir. Həm təhsildə, həm də karyerada 

xarici dil bilmək uğur qazanmaq üçün insanın qarşısında böyük imkanlar açır. 

Xarici dilin öyrənilməsinin effektivliyinin artırılması müasir tədris sisteminin qarşısında 

duran əsas vəzifələrindəndir. Xarici dilin öyrənilməsinin intensivləşdirilməsi müasir tədris 

metodologiyasının və texnoloji avadanlıqların – kompüter, audio-video texnikanın, elektron 

vəsaitlərin müntəzəm istifadəsini tələb edir. Metodiki ədəbiyyatların analizi də göstərir ki, artıq 

ənənəvi birtərəfli tədrisdən kommunikativ-interaktiv tədris metodologiyasına maraq artmışdır. 

Ənənəvi metodda müəllim öz işini izah etmək, tapşırıq vermək və yoxlamaq üzərində qurur, 

şagird-müəllim ünsiyyəti birbaşa deyil, dolayı şəkildə həyata keçirilir. İnteraktiv metod zamanı 

isə müəllim bilavasitə şagirdlə ünsiyyət yaradır, şagird isə əsas funksional fiqura çevrilərək 

bacarıqlarını ifadə etmək imkanı qazanır. Bu zaman şagird dil baryerlərini daha rahat aşır, yad 

dildə danışmaq utancaqlığı zamanla aradan qalxır, dərs vaxtı həm də real situasiyaların məşqini 

etməyə imkan verir.  

Dərs vəsaiti olaraq audio-video texnikadan istifadə, danışaraq göstərə bilmək şagirdləri 

daha çox maraqlandıraraq dərsə həvəsini artıra  bilər. Bu da bir həqiqətdir ki, şagird həvəsi 

olmadığı işi görmək istəmir, və ya “mən bunu qavraya bilmirəm” deyərək yanlış fikirlərlə 

dərsdən soyuyur. Bu cür şagirdləri dərsə sövq etmək üçün təkcə şagird-müəllim ünsiyyətini 

qurmaqla kifayələnməməli, eyni zamanda şagirdlərin öz aralarındakı kommunikasiyanı 

gücləndirmək lazımdır. Bunun ən yaxşı yolu müəyyən oyunlar təşkil etmək, şagirdlərə rollar 

vermək, birgə mahnılar oxumaq, hər kəsi müzakirələrdə iştiraka cəlb etməkdir. Yeni dərslər 

müəllim tərəfindən xarici dildə tanış sözlərlə, keçilmiş dil formulları, qrammatik konstruksiya-

lar, mimika və jestlər, şəkillər və digər vizual təqdimat vasitələri ilə aparılır. Kommunikativ 

metod nitqi (yazılı və şifahi) inkişaf etdirir, qrammatika danışıq prosesində öyrədilir, şagirdlər 

öncə sözləri öyrənir, bildikləri formullarla cümlə qurur, sonra isə müəllim cümlələrə yeni 

qrammatik qaydaları tətbiq etməklə düzəlişlər edərək şagirdlərə öyrədir. 

Dərslərdə tez-tez qarşılıqlı sual-cavab və testlərdən istifadə interaktiv metodun üstünlük-

lərindən biridir. Bütün şagirdləri bu prosesə cəlb edərək onlar arasında rəqabət mühiti yarat-

maqla həm öyrətmək, həm də ünsiyyət maneələrini aradan qaldırmaq olar. Şagirdlərin 

həvəsləndirmələrə meyilli olduğunu nəzərə alaraq hər pedaqoq öz xüsusi kiçik mükafatlandır-

ma metodlarını tətbiq etməkdə sərbəstdir, təki şagirdlər öz fikirlərini xarici dildə ifadə etmək-

dən qorxmasınlar. Müəyyən komanda yarışları təşkil etmək, qrupları proporsional bölərək hər 

bir şagirdin özünü komandanın vacib elementi kimi hiss etməsinə imkan yaratmaq lazımdır.  

Xarici dili yaxşı öyrənmək üçün təkcə məktəb proqramı və sinif dərslikləri yetərli deyil, 

bunun üçün də hər kəs mütəmadi olaraq öz üzərində işləməlidir. Öyrənmək təbii ki, müəyyən 

vaxt və əmək sərfi tələb edir, amma effektiv metodlarla bu işi əyləncəli və maraqlı şəkildə 

həyata keçirmək olar. Aşağıda verilmiş tövsiyələr sərbəst xarici dil öyrənənlərə gərəkli ola 

bilər:   

Xarici dildə kitablar oxuyun. Əgər dil səviyyəniz aşağıdırsa, sadə yazılardan, uşaq 

kitablarından (şəkilli, illüstrasiyalı) başlaya bilərsiniz. Əsas odur ki, həvəslə oxuyasınız və hər 

söz üçün lüğət axtarmayasınız, oxuduqca məlum sözlər əsasında ümumi mənanı çıxarasınız. 

Vacib hallarda isə lüğətə baxmaq və sözləri aid olduğu ifadələrə uyğun şəkildə qavramaq olar. 

Bu zaman öyrənmə prosesinin çətinliyi aradan qalxacaq və sözlər daha yaxşı yadda qalacaq. 

Xarici dildə filmlərə baxın. İlk əvvəl yaxşı olar ki, subtitrlərlə baxasınız, bu sizə sözləri 

eşidərək oxumağa və tələffüzünü qavramağa kömək edəcəkdir. Sizə maraqlı olan filmlərə 

baxın. Əvvəl ana dilində baxdığınız filmlərə də baxmaq olar ki, bu da bütövlükdə söz birləşməsi 

və cümlələri də asanlıqla anlamağınıza kömək olar. Eynilə xarici dildə xəbərlərə baxmaq, 

musiqi dinləmək, karaoke oxumaq da dil öyrənmənin effektiv, eyni zamanda əyləncəli 

üsullarındandır.  

Evdə, işdə, uzun vaxt keçirdiyiniz məkanlarda görünən yerdə xarici dildə sözlər, ifadələr, 

cümlələr yazın. Tez-tez sevdiyiniz şüarları yazın və müntəzəm olaraq dəyişin. Müəyyən sərbəst 

öyrənmə kitabları alıb, biliyinizi möhkəmləndirə bilərsiniz.  

Utancaqlığı sındırın və danışmağa çalışın. Kifayət qədər söz bilən və qrammatik savadı 

olan çox insan var ki, danışmağa çətinlik çəkirlər. Buna mane olan çox amillər var, utanmaq, 

səhv etməkdən qorxmaq, tənbəllik və s. Danışığı inkişaf etdirmək üçün ilk öncə təkbaşına 

danışaraq məşq etmək, sonra xarici dildə internetdə yazışmaq olar. Zaman keçdikcə dostlarla 

və yoldaşlarla danışmaq və nitqi inkişaf etdirmək olar. Sizdən yaxşı bilən birisilə və ya 

müəllimlə danışmaq daha yaxşı nəticə verər, sizin səhvlərinizi düzəldərək danışığınızı 

qüsurlardan təmizləyər. Yadınızda saxlamaq lazımdır ki, dil də bir vərdişdir, istifadə etmədikcə, 

danışmadıqca unudulur və zəifləyir. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                                                                                              KURİKULUM – 2019 

          

175 

 

Ağa ƏKBƏROV 

Naxçıvan Müəllimlər İnsitutu 

ekberovaga3@gmail.com 

 

MİLLİ MƏKTƏBLƏRİN  6-CI  SİNFİNDƏ RUS DİLİ  KURİKULUMUN  

XÜSUSİYYƏTLƏRİ 

 

Rusiya-Azərbaycan əlaqələri  günü-gündən genişlənir. Müasir şəraitdə xarici dillərin 

öyrənilməsinə maraq gənclər arasında ön yerdədir. 

Xarici dillərin öyrənilməsinə respublikamizda geniş yer verilir. Dilin öyrənilməsi 

məktəblərdə şagirdlərə də müsbət təsir edir. 

Bu gün ingilis dili ilə bərabər rus dili də məktəblərdə ikinci xarici dil kimi tədris edilir. 

Bu məqsədə çatmaq üçün 2006-cı ildən kurikulum proqramları əsasında Azərbaycan təhsilində 

yeni strategiyalar həyata keçirilir. 

Kurikulum imkan verir ki, orta məktəblərdə tədrisin məzmunu və quruluşu yenilənir, 

informasiya-kommunikasiya vasitələrindən istifadənin dairəsi daha da genişləndirilir. 

6-cı sinifdə şagirdlər qayda və məlumatları daha yaxşı öyrənməlidirlər. Qrammatik 

hadisələrin öyrənilməsində məktəblilər həm doğma, həm də rus dilində bəzi qaydaları yaxşı 

öyrənməlidirlər. Bu qaydalar müəllimə də imkan yaradır ki, doğma dillə rus dilini 

əlaqələndirsin. Bu qrammatik qaydalara nəzər salaq: 

1) Əsas və şəkilçi haqqında; 

2) Canlı və cansız isimlər haqqında; 

3) Xüsusi və ümumi isimlər haqqında; 

4) İsmin cinsləri haqqında; 

5) Tək və cəm isimlər haqqında; 

6) Şəxs, işarə, mənsubiyyət əvəzlikləri haqqında; 

7) Felin indiki zamanı haqqında; 

8) Felin keçmiş zamanı haqqında; 

9) İsmin hallanmaları haqqında; 

10) Şəxs əvəzliklərinin hallanması haqqında; 

11) Zərf haqqında; 

12) Mübtəda və xəbər haqqında. 

 Hallanmaların öyrənilmə prosesində ön şəkilçilərə (qoşma) diqqət edilməlidir. Şagirdlər 

tələffüzə və yazılışa diqqət etməlidirlər. Çünki adlıq haldan başqa ismin bütün halları ön şəkilçi 

və ön şəkilçisiz işlənə bilir. Ancaq rus dilində çıxışlıq hal ön şəkilçisiz işlənə bilməz.  

 6-cı sinifdə bugünkü tarixi, ili uşaqlara rus dilində öyrətmək forması davam etdirilir.  

Hər dərsdə tapşırıq verilir: “Suallar cavab verin. 1. Bu gün ayın neçəsidir? 2.Həftənin 

hansı günüdür? ” və s. 

Şagirdlərin məntiqi təfəkkürünün inkişafı məktəblilərdə rus dilinin öyrənilməsində vacib 

məsələlərdən biridir. Rus dilinin öyrənilməsi prosesində bir xarici dil kimi doğmadilli 

məktəblərdə, o cümlədən  6-cı sinif şagirdləri aşağıdakıları bilməlidirlər.  

   1. Dil öyrənilməsini minimum qavramaq; 

   2. Nitq yaradıcılığında bilik və vərdişləri bacarmaq; 

   3.Vətəndaşlıq keyfiyyətlərini inkişaf etdirmək başqa xalqların mədəniyyətini də qəbul etmək, 

başqa xalqların hislərinə hörmət etmək. 

Təhsil prosesində uşaqlar bu cür vacib məsələlərə diqqət etməlidirlər: 

       - dinləmək və başa düşmək vərdişlərinin inkişafı;  

       - şifahi nitqin inkişafı; 

       - oxuma vərdişinin inkişafı;  

       - yazılı nitqin inkişafı;  

       - söz (lüğət) ehtiyatının zənginləşdirilməsi; 

       - sintaksis və qrammatik anlayışların mənimsənilməsi. 

ÜMUMTƏHSİL MƏKTƏBLƏRİNDƏ MUSİQİ VƏ NƏĞMƏ DƏRSLƏRİNİN 

TƏDRİSİNİN BƏZİ MƏSƏLƏLƏRİ 

 

      Musiqi fənni üzrə təhsil proqramı (kurikulum) ümumtəhsil məktəblərində şagirdlərin 

cəmiyyətdə incəsənətin rolunu dərk etmələri, onların bədii və estetik zövqünün, musiqi üzrə 

bacarıq və vərdişlərinin inkişafı, fəal dinləyici kimi yetişmələri, mənəvi aləminin 

zənginləşdirilməsi nəzərdə tutan konseptual xarakterli sənəddir. Musiqi fənni üzrə təhsil 

kurikulumu dərsliklərin, fənnin tədris metodikasının hazırlanması, tədris materiallarının 

planlaşdırılması və müəllim hazırlığının təkmilləşdirilməsi üçün hazırlanacaq təlimatların və 

metodik vəsaitlərin əsasını təşkil edir. 

Tərbiyəyönlülük, nəticəyönlülük, şagirdyönlülük, sistemlilik və inteqrativlik kimi 

prinsiplərə əsaslanan bu kurikulum şagirdlərin təlim nailiyyətlərini müntəzəm olaraq 

qiymətləndirməyi, onların inkişafının izlənilməsini nəzərdə tutur, şagirdlərə musiqi təlimi üzrə 

gündəlik həyatda vacib olan bacarıqların mənimsənilməsinin zəruriliyini şərtləndirir. 

Milli musiqi və mədəniyyət tariximizin, incəsənət sahəsində qədim köklərə malik adət-

ənənələrimizin öyrənilməsi böyüyən nəsildə emosional-hiss, estetik tərbiyənin gücləndirilməsi, 

ümumi intelektual səviyyənin inkişafı, istedadlı şagirdlərin aşkara çıxarılması kimi əsas 

tələblərin yerinə yetirilməsində musiqi təlimi mühüm əhəmiyyət kəsb edir. 

       Mənəvi-estetik təsirinə, didaktik mahiyyətinə, vətənpərvərlik, humanizm, dostluq 

ruhunda tərbiyəedici təsir qüvvəsinə görə müstəsna əhəmiyyət kəsb edən bu fənn çox böyük 

inkişafedici imkanlara malikdir. Musiqi təlimi prosesində istinad edilən müxtəlif janrlara aid 

nümunələr şagird şəxsiyyətinin idraki, psixomotor cəhətdən inkişafına, mənəvi-emosional 

cəhətdən zənginləşməsinə zəmin yaradır. 

Musiqi dərslərində müəllim digər fənlərin tədrisində mənimsənilmiş bilik və vərdişlərdən 

istifadə etməlidir. Bu, fənlər arasında əlaqənin yaranmasına səbəb olar və öyrənilən material 

şüurlu mənimsənilər. Akademik Kabalevskinin fikrincə, kiçik yaşlarından uşaqlara musiqinin 

üç əsas janrı (marş, mahnı, rəqs) haqqında məlumat verilməlidir. Bu janrlar getdikcə 

mürəkkəbləşdirilir, marşdan marşlılığa, mahnıdan-mahnılılığa, rəqsdən-rəqsliliyə keçərək 

uşaqları digər musiqi janrları ilə (simfoniya, oratoriya, kantata, simfonik poema, opera və balet) 

tanış etmək üçün şərait yaradır. Dərs materialının əsas mövzudan asılılığı müəllim üçün azad 

şəkildə bir əsəri başqa əsərlə əvəz etməyə şərait yaradır. Ona görə də proqrama daxil edilmiş 

musiqi materialı yalnız bir nümunə kimi qəbul edilir. Bu və ya digər musiqi əsərinin başqası ilə 

əvəz olunması müəllimin bilik və bacarığından asılı ola bilər.  

Müasir dərs prosesində müəllimin göstərdiyi pedaqoji məharət, ustalıq nəzərdə tutulur. 

Müəllim sinifdə işgüzar şərait yaradıb şagirdlərin müstəqil mühakimələrinə geniş meydan açar-

sa, hər mövzunun xarakterinə uyğun priyomlardan, çeviklik və interaktivliliyin təmin 

edilməsindən, problemli təlimdən istifadə edirsə, deməli o, dərsi müasir tələblər əsasında qura 

bilir. Müasir dərsdə uşaqlarda yaradıcı təxəyyülü inkişaf etdirməyə və idraki müstəqilliyə 

xidmət göstərən problemli suallara, düşündürücü məsələlərə xüusi yer verilməlidir. Belə dərs 

şagirdlərdə müəyyən bacarıq və vərdişləri formalaşdırır. Müasir dərs müəllimin dərsə ciddi 

hazırlaşmasını tələb edir. 

Qabaqcıl musiqi müəllimləri bu təlim forması daxilində müxtəlif metodlardan, inteqrativ 

üsullardan istifadə edərək musiqini böyüməkdə olan gənc nəslə aşılamağa cəhd göstərirlər. 

Dərs mahnıların xorla oxunması, not savadı təlimi (solfecio etmə) və musiqi əsərlərinin 

dinlənilməsi (musiqi ədəbiyyatı ilə tanışlıq) mərhələləri üzrə aparılır. Tədris prosesində 

mərhələlər arasında üzvü əlaqələr yaradılmalıdır ki, keçilən hər bir dərs haqqında şagirdlərdə 

tam təsəvvür olsun. Eyni zamanda müəllimlər keçilən mövzulara müvafiq əyani və texniki 

vasitələrdən geniş şəkildə istifadə etməli və dərsin yüksək səviyyədə keçilməsinə nail olmalıdır. 

Dərsin birinci mərhələsində əsas diqqət şagirdlərdə vokal-xor vərdişlərinin aşılanması və 

mahnı oxumaq qabiliyyətinin inkişafına yönəldilir. Mahnıların xorla oxunması üzrə təmrinlər 

aparılır. Bu prosesdə şagirdlər vokal vərdişlərinə malik olmaqla yanaşı kollektivçilik ruhunda 

da tərbiyə olunurlar. Səs tellərinin köklənməsinə, onların lazımi qaydada səslənməsinə, vokal 

ifaçılıq texnikasının inkişafına müsbət təsir göstərən təmrinlər də diqqət mərkəzində saxlanlır. 

Bu prosesdə uşaqlarda musqi qabiliyyəti inkişaf edir, musiqiyə olan həvəs, maraq getdikcə artır. 

Burada, əsasən, səs cihazının gigiyenasını gözləmək, gərginlik tələb edən zil səslə uzun müddət 

oxumağa yol verilmir.  

Müəllim şagirdlərə yeni mahnı öyrətdikdə nümunə üçün mahnının düzgün səslənməsinə 

nail olmalı və həmin mahnıya uşaqlarda coşğun həvəs oyatmalıdır. Buna görə də yeni mahnının 

ilk dəfə nümunə üçün səslənməsi həlledici rol oynayır. Əks halda mahnı emosional təəssüratını 

itirir və şagirdlərdə mahnıya qarşı müsbət münasibət yaranmır. 

Məhz buna görə də oxunan mahnının istər sözlərinin düzgün tələffüz edilməsində, istərsə 

də melodiyanın səlis ifasında müəllim aydın diksiyaya, səsin təmizliyinə, avazın ahəngdar 

olmasına xüsusi diqqət yetirməlidir. Mahnı nümunə üçün nə qədər ifadəli səslənərsə, şagirdlər 

tərəfindən də bir o qədər düzgün qavranılıb, öyrənilər.  

Mahnının öyrədilməsi üzrə iş apararkən müəllim şagirdlərə əvvəlcə mahnının musiqisini 

yazan bəstəkar və şair haqqında kiçik söhbət aparmalı, sonra mahnının hansı tonallıqda bəstə-

ləndiyini, onun ritmini və tempinin, zil və bəm oxunan hissələrini, bənd və nəqarətlərini 

uşaqlara aydınlaşdırmalıdır. Əsasən, müəllim ona nail olmalıdır ki, şagirdlər oxuduqları 

mahnıların obraz, məzmun və xarakterini dərk edə bilsinlər. Bundan sonra mahnının mətnini 

izah etmək və öyrətmək işinə keçmək olar. Burada isə əsas məqsəd şagirdləri yeni mahnının 

sözlərilə tanış etmək, mətndə olan çətin sözlərin izahını vermək və şagirdlərin mahnının 

sözlərini düzgün tələffüz etməyi aydınlaşdırmaqdan ibarətdir. Şeir izah edilən zaman onun 

məzmunu,  mənası aydınlaşdırılmalı, misralarda olan hecaların sayı göstərilməli, beyitlər və 

bəndlər arasındakı əlaqə mütləq izah edilməlidir. Mahnının mətnini izah etdikdən sonra onun 

bir bəndini və nəqarətini öyrətmək olar. 

Mahnının musiqisi uşaqlara öyrədilərkən imkan daxilində müəllim mahnının 

melodiyasını fortepianoda mütləq çalmalıdır. Bundan sonra mahnının melodiyasını uşaqlara 

bənd-bənd və ya musiqi frazaları, cümlələr ilə ayrı-ayrılıqda öyrətməlidir. Mahnıda olan 

melodik və ritmik cəhətdən çətin oxunan musiqi parçalarını isə iki-üç dəfə təkrarlamaqla, 

mahnının mükəmməl ifasına nail olmalıdır. Bu prosesdə müəllim "a kapella" şəklində ifaya da 

xüsusi diqqət yetirməlidir. Sonra isə mahnı uşaqlarla birlikdə xorla oxunmalı və onun düzgün, 

dəqiq ifa olunmasına nail omalıdır. Oxunan mahnının səs həcmi sinfin səviyyəsinə, uşaqların 

səs həcminə müvafiq olmalıdır.  

İkinci mərhələdə əsas məqsəd şagirdlərə ibtidai musiqi savadının əsaslarını öyrətmək, 

onları mahnının notla yazılışı, oxunuşu ilə tanış etməkdən, musiqi qaydaları haqqında 

təsəvvürlərini genişləndirməkdən ibarətdir. Bu mərhələ mahnının düzgün və səlis ifası işinə də 

xidmət edir. Onu da qeyd edək ki, uşaqlara musiqi-not savadının verilməsi mahnıların bilavasitə 

öyrədilməsi ilə əlaqəli şəkildə aparılmalıdır. Məhz bu yolla musiqi savadına malik olan 

şagirdlər keçilən mahnının melodiyasını not ilə oxumağı bacarır, mahnını düzgün ifa edir. 

Onların musiqi yaddaşını möhkəmləndirir, yuxarı siniflərdə iki və ya üçsəsli mahnıların 

öyrənilməsində böyük imkanlar yaradır. Belə bir cəhəti də göstərək ki, ibtidai siniflərdə musiqi 

savadına dair verilən mövzuların mahnı, rəqs, marş janrları ilə əlaqəli şəkildə öyrənilməsi də 

əhəmiyyət kəsb edir. Şagirdlərin musiqi qabiliyyətlərinin inkşafına qüvvətli təsir göstərir.  

    Üçüncü mərhələ musiqi ədəbiyyatına dair məsələlərdən ibarətdir. Bu mərhələdə 

şagirdlərin musiqiyə olan həvəsini artırmaq, onlarda bədii hisləri inkişaf etdirmək,  müntəzəm 

olaraq musiqi əsərləri dinləmək, bəstəkarların həyat yaradıcılıqları ilə tanış etmək üzrə iş 

aparılır. Musiqi əsərlərinə uşaqların diqqətini cəlb etmək üçün əsəri nümayiş etdirməzdən 

qabaq müəllim əsər və onun bəstəkarı haqqında məlumat verməlidir. Bu prosesdə şagirdlərin 

diqqətini melodiyanın gözəl səslənməsinə, musiqidəki ritmik hərəkətlərə, əsərin ahəngdarlığına 

və sair ifadə vasitələrinə cəlb etmək lazımdır. Bu məqsədlə müəllim tədris prosesində vacib 

olan resurslardan: dərslik, musiqi aləti kimi fortepiano, notlar, sxem, plakatlar filmoteka, 

qrammafon valları, maqnitofon, kompüter, SD, DVD və s. geniş  istifadə etməlidir. Dinlənilən 

musiqi əsəri və onun müəllifləri olan bəstəkarlar haqqında aparılan söhbətlər çox sadə, aydın 

və maraqlı olmalıdır. 

TƏSVİRİ İNCƏSƏNƏTİN TƏDRİSİNDƏ FƏNLƏRARASI İNTEQRASİYANIN 

ROLU VƏ ƏHƏMİYYƏTİ 

 

Müasir dünyada sürətlə gedən sosial, mədəni, iqtisadi və texnoloji dəyişikliklər qlobal 

düşünmə tərzinin əhəmiyyətini xeyli artırır. Belə olan halda şagirdlər təlim prosesində ayrı-ayrı 

fənlər üzrə verilən bilik və bacarıqların passiv iştirakçısı olmurlar. İnteqrativlik şagirdlərə ətraf 

aləmin dərk edilməsinə yaradıcı idraki münasibət bəsləyən subyektlər kimi yanaşılmasına 

imkan yaradır. Bu, o zaman mümkün olur ki, təhsil pillələrində öyrənilən fənlər və onların əhatə 

etdiyi mövzular ayrı-ayrı deyil, əlaqəli, inteqrativ şəkildə tədris olunsun. Həmçinin inteqrativ 

kurikulum şagirdlərin dərsliklərdə verilən materiallara yaradıcı yanaşmasına kömək edir. 

Müxtəlif dövrlərdə yaradılmış milli və ümumbəşəri dəyəri olan sənət nümunələrinin 

təsviri incəsənət tarixinin və sənətkarlığın müxtəlif fənlərdə öyrənilməsi fəndaxili və fənlərarası 

inteqrasiya prinsipinin gözlənilməsi üçün geniş imkanlar yaradır. Buna görə də bu fənninin hər 

mərhələsində şaquli və üfiqi inteqrasiya gözlənilməlidir. Bu, şagirdlər tərəfindən fənnin 

məzmununun mənimsənilməsinin zəruri şərtlərindən biridir.  

Ümumi təhsilin pillələri və bu pillələrdə tədris olunan fənlər arasında inteqrasiyanın 

təmin edilməsi üçün təsviri incəsənət təlimində fəndaxili və fənlərarası inteqrasiyadan istifadə 

olunması zəruri bir vəzifə kimi qarşıya qoyulmuşdur.  

İnteqrasiya – müəyyən təhsil sistemi çərçivəsində şagirdlərin təfəkküründə dünyanın 

bütöv və bölünməz obrazını formalaşdırmaq, onları inkişafa və özünüinkişafa istiqamət-

ləndirmək məqsədilə təlimin bütün məzmun komponentləri arasında struktur əlaqələri qurmaq 

və onları sistemləşdirməkdir. Fənlərarası inteqrasiya – iki və ya daha artıq fənnin əhatə etdiyi 

anlayış, bilik, bacarıq və prinsiplərin sintezidir. Bu inteqrasiya bir fənnə aid olan qanun, 

nəzəriyyə və metodların başqa bir fənnin öyrədilməsində istifadəsini nəzərdə tutur. Fənlərarası 

inteqrasiyanın nəzərə alınması təsviri incəsənət fənninin V–IX siniflərdə tədris olunan digər 

fənlərlə əlaqə imkanlarını meydana çıxarır. Zəruri məzmunun mənimsənilməsində rolu və 

əhəmiyyəti olan ana dili, ədəbiyyat, informatika, azərbaycan tarixi, ümumi tarix, texnologiya, 

riyaziyyat, coğrafiya, həyat bilgisi, fizika, biologiya və s. fənlər üzrə anlayışların 

müəyyənləşməsinə şərait yaradır. Təsviri incəsənətin tədrisində digər fənlərlə qarşılıqlı əlaqədə 

olmaq təlimin şagird  tərəfindən həm daha dolğun, başa düşülən və həm də keyfiyyətli şəkildə 

mənimsənilməsində böyük rol oynayır.  

Təsviri incəsənət riyaziyyat fənni ilə daha sıx əlaqədədir. Belə ki, naturadan rəsm 

dərslərində  naturanın ölçüləri, məsafə tam düzgün şəkildə verilməlidir. Təsvir kağız üzərində 

müəyyən miqyasla kiçildilmiş uyğun formada çəkilir. Deməli, şagird  rəsm çəkməklə  yanaşı 

miqyası, riyazı hesablamaları  bilməlidir. Buda o deməkdir ki, fənlərarası inteqrasiya şagird-

lərin hər tərəfli bilik bacarıq və vərdişlərə yiyələnməyində mühüm yer tutur.  

Məzmunun bu modelə uyğun sistemləşdirilməsi şagirdlərin təfəkküründə dünyanın bütöv 

və bölünməz obrazının yaradılması ilə yanaşı, həm də ümumi anlayışlar, kateqoriyalar və 

yanaşmalarla xarakterizə olunan yeni tip biliklərin formalaşdırılmasına təkan verir. Fəndaxili 

və fənlərarası inteqrasiya təsviri incəsənət fənni üzrə şagirdlərin dünyagörüşünü genişləndirir, 

bu sahədə əldə etdikləri zəruri bilik və bacarıqların müxtəlif sahələrdə tətbiqi yollarını 

asanlaşdırır. Şagirdlərdə təsəvvürü, təxəyyülü, təfəkkürü inkişaf etdirərək həyati bilik və 

bacarıqların əldə olunmasına və təkmilləşdirilməsinə şərait yaradır. Həyatın rəngarəngliyi və 

çalarları təsviri incəsənət fənninin daxili imkanları hesabına və digər fənlərlə əlaqədə daha 

aydın dərk olunur. 

Təsviri incəsənət kurikulumu bilik və bacarıqların fənlər vasitəsilə təşkil olunmuş 

konsepsiyasına əsaslanır. Bu yanaşmaya görə şagird məktəbdə tədris olunan fənlər vasitəsilə 

müxtəlif sahələr üzrə müəyyənləşdirilmiş məzmunu öyrənməli və tətbiq etməyi bacarmalıdır. 

Təsviri incəsənət fənni, inteqrativ kurikulumu aşağıdakı səciyyəvi xüsusiyyətlərə malikdir:  

 Təlimin fəal, cəlbedici və əyləncəli olması;  

 Ayrı-ayrı hissələrə bölünməməsi;  

 Məzmunun sadə, əhatəli və anlaşıqlı olması;  

 Fənlərinin sayının çox olmaması (iki, üç və dörd fənn);  

 Eyni konsepsiyanın iki müxtəlif fəndə öyrənilməsi;  

 Təlimin müxtəlif mərhələlərinin əlaqələndirilməsi (şaquli inteqrasiya);  

 Təlimin milli və ümumbəşəri dəyərlərə əsaslanması;  

 Yüksək nailiyyət səviyyəsinin və intellektual bacarığın inkişafının situmullaşdırılması. 

 Təsviri incəsənət fənninin təlimində fəndaxili və fənlərarası inteqrasiya nəzərə alınarkən 

aşağıdakı fəaliyyətlər əsas götürülür:  

 Yaradıcılıq – şagirdlərdə potensial yaradıcılıq imkanlarının aşkarlanmasını təmin edən, 

təlim prosesində inteqrasiyanı nəzəri və praktik baxımdan reallaşdıran daha geniş yaradıcılığa 

yönəlmiş fəaliyyət;  

 Əməkdaşlıq – təsviri incəsənətdə sosial bilik və bacarıqların, mənəvi dəyərlərin 

formalaşdırılmasını təmin edən birgə fəaliyyət;  

 Motivasiya – təsviri incəsəsənət üzrə bilik və bacarıqların real həyati situasiyalarla 

bağlılığını nəzərə alan və həyatda tətbiqini təmin edən, ən başlıcası isə, şagirdlərin təlim 

marağına söykənən fəaliyyət;   

 Əlaqələndirmə – təsviri incəsənət və digər fənlər arasındakı əlaqələri müvafiq mövzuları 

daha əhatəli dərk etməyə yönəlmiş fəaliyyət.  

Təsviri incəsənət üzrə fənlərarası inteqrasiya nəticələri, şagirdlərin estetik 

dünyagörüşünü, təsviri və dekorativ sənətlə bağlı həyati bacarıq və qabiliyyətlərinin formalaş-

dırılmasını nəzərdə tutur, hissi və psixomotor bacarıqların inkişaf etməsinə real imkan yaradır. 

Bununla yanaşı vaxta qənaət etmək, şagirdləri düşünməyə, axtarış aparmağa və digər fənlərlə 

əlaqəli fəaliyyət göstərməyə istiqamətləndirmək baxımından təsviri incəsənət təliminin səmərə-

liliyini artırır. 

 

 

 

 

 

 

 

 

 

 

 

 

 

 

 

 

 


